
Улсын Их Хурлын 2015 оны намрын ээлжит чуулганы

Төрийн байгуулалтын байнгын хорооны 2016 оны 02 дугаар

сарын 03-ны өдөр /Лхагва гараг/-ийн хуралдааны гар тэмдэглэл

Байнгын хорооны дарга А.Бакей ирц, хэлэлцэх асуудлыг танилцуулж хуралдааныг даргалав.


Хуралдаан ирвэл зохих 19 гишүүнээс 10 гишүүн ирж, 52,6 хувийн ирцтэйгээр 14 цаг 55 минутад Төрийн ордны “Б” танхимд эхлэв.


Эмнэлгийн чөлөөтэй: Л.Цог;


Тасалсан: Н.Алтанхуяг, Ц.Дашдорж.


Нэг.Монгол Улсын Их Хурлын тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.батцогт 2016.01.21-ний өдөр өргөн мэдүүлсэн, анхны хэлэлцүүлэг/

Хуралдаанд Төрийн байгуулалтын байнгын хорооны ажлын албаны ахлах зөвлөх Ч.Ариунхур байлцав.


Хуулийн төсөлтэй холбогдуулан Улсын Их Хурлын гишүүн Н.Энхболдын тавьсан асуултад Байнгын хорооны дарга А.Бакей хариулж, тайлбар хийв.


Улсын Их Хурлын гишүүдээс санал гараагүй болно.


Улсын Их Хурлын гишүүн А.Бакей хуулийн төслийг анхны хэлэлцүүлгээр нь батлуулах горимын санал гаргав.


А.Бакей:  -Улсын Их Хурлын гишүүн А.Бакейгийн гаргасан хуулийн төслийг анхны хэлэлцүүлгээр батлах нь зүйтэй гэсэн ийм горимын саналыг дэмжье гэсэн саналаар санал хураалт явуулъя.


Зөвшөөрсөн

10


Татгалзсан

1


Бүгд


11



90,9 хувиар энэ санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Г.Уянга Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 15 цаг 00 минутад хэлэлцэж дуусав.

Хоёр. Ард нийтийн асуулгын тухай хууль /шинэчилсэн найруулга, Улсын Их Хурлын гишүүн Н.Батбаяр 2016.01.14-ний өдөр өргөн мэдүүлсэн, анхны хэлэлцүүлэг/

Хуралдаанд Сонгуулийн ерөнхий хорооны нарийн бичгийн дарга Ц.Болдсайхан, Сонгуулийн ерөнхий хорооны Хуулийн хэлтсийн дарга Ш.Энхбаатар нар оролцов.


Хэлэлцэж буй асуудалтай холбогдуулан Төрийн байгуулалтын байнгын хорооны ажлын албаны ахлах зөвлөх Ч.Ариунхур, референт Б.Төрболд нар байлцав.


Улсын Их Хурлын гишүүн Д.Лүндээжанцан, Р.Гончигдорж, С.Батболд, С.Баярцогт, Г.Уянга нарын тавьсан асуултад хууль санаачлагч, Улсын Их Хурлын гишүүн Н.Батбаяр хариулж, тайлбар хийв.


А.Бакей:  -Улсын Их Хурлын гишүүн Д.Лүндээжанцангийн гаргасан 1.4.3 дахь заалтыг хасъя гэсэн саналыг дэмжье гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ. 


Улсын Их Хурлын гишүүн С.Баярцогтын гаргасан 2. 4.4 “асуудлын тоо” гэсний дараа “10-аас илүүгүй” гэж тоо зааж өгөх гэсэн саналыг дэмжье гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ. 


2.Улсын Их Хурлын гишүүн Д.Лүндээжанцангийн гаргасан төслийн 6.4-т илээр, эсвэл гэдэг үгийг хасъя гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ.

3.Улсын Их Хурлын гишүүн Д.Лүндээжанцан, Г.Уянга нарын гаргасан санал  төслийн 6.5, 6.6-г цахим хэлбэрээр /гар утас, цахим сүлжээ гэх мэтээр/ явуулах болно гэсэн заалтыг хасъя гэсэн гэсэн саналыг дэмжье гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ. 


4.7.1. Санал асуулга явуулах өдрийг уг шийдвэр хүчин төгөлдөр болсноос хойш 14-30 хоногийн дотор явуулахаар Улсын Их Хурал товлон зарлана гэснийг 21-45 хоног гэж өөрчлөх саналыг дэмжье гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ. 


5.Улсын Их Хурлын гишүүн С.Баярцогтын гаргасан
төслийн 7.1 дэх хэсгийн “Улсын Их” гэсний дараа “Хурал” гэж нэмэх гэсэн саналыг дэмжье гэсэн саналаар санал хураалт явуулъя.


Зөвшөөрсөн

11


Татгалзсан

4


Бүгд


15


73.3 хувийн саналаар санал дэмжигдлээ.


5.Улсын Их Хурлын гишүүн Р.Гончигдоржийн гаргасан Сонгуулийн хуультай нийцүүлж, 7.3, 7.4-ийг ишлэл аваад 30 хоногт багтаан санал авах гэсэн саналыг дэмжье гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ. 

6. Улсын Их Хурлын гишүүн С.Баярцогтын гаргасан төсөлд доор дурдсан агуулга бүхий 7.7 дахь хэсэг нэмэх. Санал асуулгыг Улсын Их Хурлын сонгууль, Ерөнхийлөгчийн болон орон нутгийн иргэдийн Төлөөлөгчдийн хурлын сонгуультай хамтатган явуулах бол Сонгуулийн тухай хуульд заасны дагуу санал асуудлыг санал авад өдрөөс 65-аас доошгүй хоногийн өмнө товлон зарлана гэсэн ийм агуулга бүхий санал. 7.7-д нэмье гэсэн саналыг дэмжье гэсэн саналаар санал хураалт явуулъя.


Зөвшөөрсөн

15


Татгалзсан

0


Бүгд


15


100 хувийн саналаар санал дэмжигдлээ. 


7.Улсын Их Хурлын гишүүн төслийн 10.3-т заасан “хүртэл” гэснийг “дээшгүй” гэж өөрчлөх гэсэн саналыг дэмжье гэсэн саналаар санал хураалт явуулъя.


Зөвшөөрсөн

15


Татгалзсан

0


Бүгд


15


100 хувийн саналаар санал дэмжигдлээ. 


8.Баярцогт гишүүний санал, төслийн 10.4, 10.5-д заасан “нэн даруй” гэснийг “5 хоногт” гэж өөрчлөх гэсэн саналыг дэмжье гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ. 


Дээрх саналтай холбогдуулан Улсын Их Хурлын гишүүн Н.Энхболд, Г.Уянга нар санал хэлэв.


Улсын Их Хурлын гишүүн Г.Уянга гишүүний гаргасан 10.5 дугаар заалтын “нэн даруй” гэснийг “5 хоногийн дотор” гэж өөрчлөх, “тогтооно” гэсний өмнө  “5 хоногийн дотор” гэж найруулах гэсэн саналыг дэмжье гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ. 


Улсын Их Хурлын гишүүн С.Баярцогтын гаргасан төслийн 11.3 дахь хэсэгт нэмэх.


11.3.Санал асуулгыг Улсын Их Хурлын сонгууль, Ерөнхийлөгчийн сонгуультай хамт явуулах бол Сонгуулийн тухай хуульд заасны дагуу байгуулагдсан сонгуулийн байгууллага эрхлэн явуулах гэсэн саналыг дэмжье гэсэн саналаар санал хураалт явуулъя.


Зөвшөөрсөн

12


Татгалзсан

3


Бүгд


15


80.0 хувийн саналаар санал дэмжигдлээ.


10.Улсын Их Хурлын гишүүн Баярцогтын төслийн 12.1 дэх хэсгийг доор дурдсанаар өөрчлөн найруулах.


12.1.Сонгуулийн ерөнхий хорооны зохион байгуулалт, бүрэн эрхтэй холбогдох харилцаанд сонгуулийн төв байгууллагын тухай хуульд заасан журмыг баримтална. 


12.2.Тухайн шатны засаг даргын тамгын газар болон хэсгийн хороод санал асуулга явуулахад Сонгуулийн тухай хуулийн аймаг, нийслэл, сум, дүүргийн сонгуулийн хорооны болон сонгуулийн хэсэг дэх санал авах хэсгийн холбогдох эрх хэмжээг хэрэгжүүлэн ажиллана.


12.1 дээр Сонгуулийн ерөнхий хорооны зохион байгуулалт гэсэн  найруулгаар авах саналыг дэмжье гэсэн саналаар санал хураалт явуулъя.


Зөвшөөрсөн

12


Татгалзсан

3


Бүгд


15


80.0 хувийн саналаар санал дэмжигдлээ. 


Улсын Их Хурлын гишүүн С.Баярцогтын гаргасан төслийн 16.6 дахь хэсгийг хасъя гэсэн саналыг дэмжье гэсэн саналаар санал хураалт явуулъя.


Зөвшөөрсөн

12


Татгалзсан

3


Бүгд


15


80.0 хувийн саналаар санал дэмжигдлээ. 


Улсын Их Хурлын гишүүн С.Баярцогтын гаргасан төслийн 18.4-ийн “болно” гэснийг “болох ба сонгуулийн байгууллагын ажилтан, албан тушаалтан нь, ажиглагч нь итгэмжлэгдсэн хүн байж болохгүй” гэж өөрчлөх гэсэн саналыг дэмжье гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ. 


Дээрх саналд Улсын Их Хурлын гишүүн Р.Гончигдоржийн гаргасан “бие эрхтний согог” гэснийг “хөгжлийн бэрхшээл” гэж, Улсын Их Хурлын гишүүн С.Баярцогтын гаргасан төслийн 19.2-т заасан “хийнэ” гэснийг “хийж тэмдэглэл үйлдэнэ” гэж өөрчлөх гэсэн найруулгын саналыг дэмжье гэсэн саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ. 


Баярцогт гишүүний дараагийн санал, 19.9-д “засаг даргын” гэсний дараа “тамгын” гэж нэмэх гэсэн найруулгын саналыг дэмжье гэсэн саналаар санал хураалт явуулъя.


Зөвшөөрсөн

15


Татгалзсан

0


Бүгд


15


80.0 хувийн саналаар санал дэмжигдлээ.


Улсын Их Хурлын С.Баярцогтын гаргасан төслийн 4 дүгээр зүйлд 4.2 гэсэн заалт нэмэх, Үндсэн хуульд нэмэлт, өөрчлөлт, 3 дугаар бүлгийг хасах гэсэн саналыг дэмжье гэсэн саналаар санал хураалт явуулъя.


Зөвшөөрсөн

4


Татгалзсан

11


Бүгд


15


42.9 хувийн саналаар санал дэмжигдсэнгүй.


Саналтай холбогдуулж Улсын Их Хурлын гишүүн С.Баярцогт протоколд тэмдэглэл үлдээв.
 
Улсын Их Хурлын гишүүн Д.Лүндээжанцангийн гаргасан 4.4 дэх хэсгийн санал асуулга явуулах асуудлын тоо гэснийг санал асуулгыг нэг удаад 3-аас дээшгүй бүлэг асуудлаар явуулах бөгөөд санал асуулга явуулах асуудлын тоо гэж өөрчлөн найруулахаар болов.


Монгол Улсын Үндсэн хуульд нэмэлт, өөрчлөлт оруулах журмын тухай хуулийн ишлэл  нь уг хуулийн 17.12 дахь хэсгийн 25 дугаар зүйл, 26 дугаар зүйлийн 3.6 дахь хэсэгт заасан гэснийг энэ хуулийн 21 дүгээр зүйлд заасан гэж өөрчлөх гэж ишлэлийг нь нийцүүлж өөрчлөх гэсэн саналыг дэмжье гэсэн саналаар санал хураалт явуулъя.


Зөвшөөрсөн

14


Татгалзсан

1


Бүгд


15


93.3 хувийн саналаар санал дэмжигдлээ.


Байнгын хорооны санал, дүгнэлтийг Улсын Их Хурлын гишүүн Р.Гончигдорж танилцуулахаар тогтов.


Уг асуудлыг 16 цаг 10 минутад хэлэлцэж дуусав.

Гурав. Төрийн албаны тухай хуулийн шинэчилсэн найруулгын төсөл болон Төрийн албаны тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/

Хуралдаанд Төрийн албаны зөвлөлийн дарга Б.Цогоо, Төрийн албаны зөвлөлийн орон тооны гишүүн Д.Даваа-Очир, Монгол Улсын Ерөнхийлөгчийн хууль зүйн бодлогын зөвлөх Ч.Өнөрбаяр, Төрийн албаны зөвлөлийн ажлын албаны дарга С.Цэдэндамба, Төрийн албаны зөвлөлийн ажлын албаны референт Б.Зоригтбаатар, референт Ц.Насанжаргал, судлаач Ш.Эрдэнэбат нар оролцов.


Хэлэлцэж буй асуудалтай холбогдуулан Төрийн байгуулалтын байнгын хорооны ажлын албаны ахлах зөвлөх Ч.Ариунхур, референт С.Энхцэцэг нар байлцав.


Төрийн албаны тухай хуулийн шинэчилсэн найруулгын төслийн талаарх зарчмын зөрүүтэй саналын томьёолол


А.Бакей: 1.Төслийн 3.3 дахь хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

6


Татгалзсан

9 


Бүгд


15


40,0 хувийн саналаар санал дэмжигдсэнгүй.


Дээрх саналыг хүчингүй болгох саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ.


1.Төслийн 3.3 дахь хэсгийг хасах гэсэн саналыг дэмжье гэсэн саналаар дахин санал хураалт явуулъя.


Зөвшөөрсөн

12


Татгалзсан

3


Бүгд


15


80,0 хувийн саналаар санал дэмжигдлээ.


2.Төслийн 4 дүгээр зүйлд доор дурдсан агуулгатай 4.1.11 дэх заалт нэмэх: 


4.1.11. "Эрх шилжүүлэх" гэж төрийн албаны төв байгууллага хууль тогтоомжоор олгогдсон сонгон шалгаруулах эрхээ салбар зөвлөлд шилжүүлэн гүйцэтгүүлэхийг гэсэн саналыг дэмжье гэсэн санал хураалт явуулъя.


Зөвшөөрсөн

8


Татгалзсан

7 


Бүгд


15


53,3 хувийн саналаар санал дэмжигдлээ.


3.Төслийн 8.6 дахь хэсгийн “8.5” гэсний өмнө “8.4” гэж нэмэх, “төрийн тусгай” гэсний дараа “албан тушаал” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн

10


Татгалзсан

4 


Бүгд


14


71,4 хувийн саналаар санал дэмжигдлээ.


4.Төслийн 9.1 дэх хэсэгт “9.1.6.Засгийн газрын Хэрэг эрхлэх газрын дарга;” гэсэн заалт нэмэх гэсэн саналыг дэмжье гэсэн санал хураалт явуулъя.


Зөвшөөрсөн

12


Татгалзсан

42


Бүгд


14


85,7 хувийн саналаар санал дэмжигдлээ.


5.Төслийн 9.1.6 дахь заалтын “дэд сайд” гэснийг хасах гэсэн саналыг дэмжье гэсэн санал хураалт явуулъя.


Зөвшөөрсөн

12


Татгалзсан

42


Бүгд


14


58,7 хувийн саналаар санал дэмжигдлээ.


6.Төслийн 9.1.13 дахь заалтын “9.1.5” гэсний өмнө “9.1.4” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн

13


Татгалзсан

42


Бүгд


15


86,7 хувийн саналаар санал дэмжигдлээ.


Дээрх саналаар Улсын Их Хурлын гишүүн М.Батчимэгийн гаргасан улс төрийн албан тушаалтанд уг яамны бодлого зохицуулалтын газрын дарга гэдэг хүнийг оруулах нь зүйтэй гэсэн саналыг дэмжье гэсэн санал хураалт явуулъя.


Зөвшөөрсөн

8


Татгалзсан

7 


Бүгд


15


53,3 хувийн саналаар санал дэмжигдлээ.


7.Төслийн 12.2 дахь хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

14


Татгалзсан

41


Бүгд


15


93,3 хувийн саналаар санал дэмжигдлээ.


8.Төслийн 13.2-13.6 дахь хэсгийг доор дурдсанаар өөрчлөн найруулах:


“13.2. Тэргүүн түшмэлийн албан тушаалд яамны Төрийн нарийн бичгийн дарга, тэдгээртэй адилтгах бусад албан тушаал хамаарна.


13.3. Эрхэлсэн түшмэлийн албан тушаалд яамны газрын дарга, хэлтсийн дарга, тэдгээртэй адилтгах бусад албан тушаал хамаарна 


13.4. Ахлах түшмэлийн албан тушаалд яамны тасгийн дарга, ахлах шинжээч, ахлах мэргэжилтэн, шинжээч, тэдгээртэй адилтгах бусад албан тушаал хамаарна.


13.5. Дэс түшмэлийн албан тушаалд яамны мэргэжилтэн, ахлах зохион байгуулагч, тэдгээртэй адилтгах бусад албан тушаал хамаарна.


13.6.Туслах түшмэлийн албан тушаалд яамны зохион байгуулагч, тэдгээртэй адилтгах бусад албан тушаал хамаарна.” гэсэн саналыг дэмжье гэсэн санал хураалт явуулъя.


Зөвшөөрсөн

1


Татгалзсан

14 


Бүгд


15


6,7 хувийн саналаар санал дэмжигдсэнгүй.


9.Төслийн 13.11 дэх хэсгийн “Монгол Улсын Ерөнхийлөгч” гэснийг “Монгол Улсын Их Хурал” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

15


Татгалзсан

0


Бүгд


15


100 хувийн саналаар санал дэмжигдлээ.


10.Төслийн 17.2 дахь хэсгийг доор дурдсанаар өөрчлөн найруулах:


“17.2.Энэ хуулийн 17.1.7 дахь заалт төрийн улс төрийн болон төрийн үйлчилгээний албан хаагчид хамаарахгүй” гэсэн саналыг дэмжье гэсэн санал хураалт явуулъя.


Зөвшөөрсөн

8


Татгалзсан

7 


Бүгд


15


53,3 хувийн саналаар санал дэмжигдлээ.


11.Төслийн 19.1.11 дэх заалтын “зогсоосон” гэснийг “дуусгавар болгосон” гэж,  “5 жилийн” гэснийг “2 жилийн” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ.


12.Төслийн 19.1.17 дахь заалтын “Төлөөлөн” гэснийг “Албаны үүргээ гүйцэтгэхтэй холбогдуулан төлөөлөн” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

13


Татгалзсан

2 


Бүгд


15


86,7 хувийн саналаар санал дэмжигдлээ.


13.Төслийн 20.1 дэх хэсгийн "шалгуур үзүүлэлт" гэдгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

11


Татгалзсан

4 


Бүгд


15


73,3 хувийн саналаар санал дэмжигдлээ.

14.Төслийн 21.1.1 дэх заалтын “бусад төрлийн гэмт хэрэг үйлдэж шүүхээр ял шийтгүүлээд ялгүйд тооцох буюу ялгүй болох хугацаа нь дуусаагүй” гэснийг хасах гэсэн саналыг дэмжье гэсэн санал хураалт явуулъя.


Зөвшөөрсөн

14


Татгалзсан

1


Бүгд


15


93,3 хувийн саналаар санал дэмжигдлээ.

15.Төслийн 21.2, 37.2.5 дахь хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

12


Татгалзсан

3


Бүгд


15


80,0 хувийн саналаар санал дэмжигдлээ.

16.Төслийн 22.7 дахь хэсгийн “гарснаас ажлын” гэснийг “гарснаас хойш” гэж өөрчлөх, 22.8 дахь хэсгийн “ажлын” гэснийг хасах гэсэн саналыг дэмжье гэсэн санал хураалт явуулъя.


Зөвшөөрсөн

13


Татгалзсан

2 


Бүгд


15


86,7 хувийн саналаар санал дэмжигдлээ.


А.Бакей: -Хуралдааны цаг сунгаж хуралдах саналаар санал хураалт явуулъя.


Зөвшөөрсөн

13


Татгалзсан

2


Бүгд


15


86,7 хувийн саналаар санал дэмжигдлээ.


17.Төслийн 22.19 дэх хэсгийн "өрсөлдсөнөөс өөр" гэснийг " өрсөлдсөнөөс дээших ангилал, зэрэглэлийн" гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

10


Татгалзсан

4 


Бүгд


14


71,4 хувийн саналаар санал дэмжигдлээ.


18.Төслийн 22.21 дэх хэсгийн “Салбар зөвлөлд” гэсний дараа “шилжүүлж болох бөгөөд” гэж нэмэх гэсэн саналыг ажлын хэсэг татаж авсан.


Уг саналтай холбогдуулж Улсын Их Хурлын гишүүн С.Батболд санал хэлэв.


19. Улсын Их Хурлын гишүүн Р.Гончигдоржийн гаргасан төслийн 23.2.Төрийн албаны төв байгууллага нь энэ хуулийн 20.1-д заасан шаардлагыг хангасан иргэдээс төрийн жинхэнэ албан тушаалын мэргэжлийн шалгалт /цаашид мэргэжлийн шалгалт гэх/ авч тэнцсэн иргэдээс дээд оноо авсан гурван иргэнийг. Тэнцсэн иргэн гурваас цөөн бол тэдгээрийг захиалга ирүүлсэн томилох эрх бүхий байгууллага удирдах албан тушаалтанд нэрийг нвь дэвшүүлнэ.


23.2.Сонгон шалгаруулалтад тэнцэж 23.2-т заасны дагуу нэр дэвшүүлсэн иргэдээс томилох эрх бүхий байгууллага, албан тушаалтан судалж хуульд заасан үндэслэлээр бүхэлд нь буцааж болно.


23.4.Хоёр дахь удаагаа нэр дэвшигчдээс томилох эрх бүхий байгууллага албан тушаалтныг заавал томилох үүрэгтэй
 гэсэн санал хураалт явуулъя.

Зөвшөөрсөн

13


Татгалзсан

2 


Бүгд


15


86,7 хувийн саналаар санал дэмжигдлээ.


20.Төслийн 25.1.3 дахь заалтын “тэргүүн дэд дарга:” гэсний дараа “, дэд дарга;” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн

14


Татгалзсан

1 


Бүгд


15


93,3 хувийн саналаар санал дэмжигдлээ.


21.Төслийн 25.1.7 дахь заалтын “Шүүхийн ерөнхий зөвлөлийн Ажлын албаны дарга” гэснийг хасах гэсэн саналыг дэмжье гэсэн санал хураалт явуулъя.


Зөвшөөрсөн

10


Татгалзсан

4 


Бүгд


14


71,4 хувийн саналаар санал дэмжигдлээ.

22.Төсөлд доор дурдсан агуулга бүхий 25.3 дахь хэсэг нэмэх:  “25.3. Энэ хуулийн 25.1-д зааснаас бусад төсвийн шууд захирагчийг энэ хуулийн 22.4-т заасан журмын дагуу Төрийн албаны төв байгууллага болон Салбар зөвлөл сонгон шалгаруулна” гэсэн саналыг дэмжье гэсэн санал хураалт явуулъя.


Зөвшөөрсөн

15


Татгалзсан

0 


Бүгд


15


100 хувийн саналаар санал дэмжигдлээ.


Саналтай холбогдуулан Улсын Их Хурлын гишүүн С.Батболд протоколд тэмдэглэл үлдээв.

23.Төслийн 26.3.1 дэх заалтын "түр чөлөөлсөн" гэснийг хасах гэсэн саналыг дэмжье гэсэн санал хураалт явуулъя.


Зөвшөөрсөн

13


Татгалзсан

2 


Бүгд


15


86,7 хувийн саналаар санал дэмжигдлээ.

 
24.Төслийн 28.1.1-28.1.4 дэх заалтын “жил” гэснийг “жилээс доошгүй хугацаанд” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

13


Татгалзсан

2 


Бүгд


15


86,7 хувийн саналаар санал дэмжигдлээ.

25.Төслийн 29.3 дахь хэсгийн "эзэмшсэн" гэснийг хасах, "томилж болно" гэснийг "томилно" гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

10


Татгалзсан

5 


Бүгд


15


66,7 хувийн саналаар санал дэмжигдлээ.

26.Төслийн 31.1 дэх хэсгийг доор дурдсанаар өөрчлөн найруулах:


31.1.Төрийн жинхэнэ албан хаагч, төрийн үйлчилгээний албаны удирдах албан тушаалтан Улсын Их Хурлын сонгуульд нэр дэвших бол тухайн ээлжит сонгуулийн жилийн нэгдүгээр сарын нэгний өдрөөс өмнө, аймаг нийслэлийн иргэдийн Төлөөлөгчдийн Хурлын сонгуульд нэр дэвших бол тухайн ээлжит сонгуулийн жилийн дөрөвдүгээр сарын нэгний өдрөөс өмнө, сум, дүүргийн иргэдийн Төлөөлөгчдийн Хурлын сонгуульд нэр дэвших бол санал авах өдрөөс гурван сарын өмнө тус тус төрийн албанаас чөлөөлөгдөх өргөдлөө төрийн байгууллагын эрх бүхий албан тушаалтанд гаргана. Төрийн жинхэнэ албан хаагч Монгол Улсын Ерөнхийлөгчийн сонгуульд нэр дэвших бол ээлжит сонгуулийн жилийн нэгдүгээр сарын нэгний өдрөөс өмнө төрийн албанаас чөлөөлөгдсөн байна гэсэн саналыг дэмжье гэсэн санал хураалт явуулъя.


Зөвшөөрсөн

11


Татгалзсан

4 


Бүгд


15


73,3 хувийн саналаар санал дэмжигдлээ.

27.Төслийн 37.2.2 дахь заалтын “Төрийн аливаа” гэснийг “Төрийн байгууллага өөрчлөн байгуулагдсан” гэж өөрчлөх, “чөлөөлөх,” гэсний дараа “албан тушаал бууруулах” гэж нэмэх гэсэн саналыг ажлын хэсэг татаж авсан. 

Саналтай холбогдуулж Улсын Их Хурлын гишүүн Н.Батбаяр санал хэлэв.

28.Төслийн 37.2.7 дахь заалтын "өөрөөс нь үл хамаарах нөхцөл байдлын улмаас болон" гэснийг хасч, "эзэмшсэн мэргэжлээр нь" гэснийг "албан тушаалд тавигдах нийтлэг болон тусгай шаардлагыг илүү хангасан байдлаар нь" гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

12


Татгалзсан

3 


Бүгд


15


80,0 хувийн саналаар санал дэмжигдлээ.

29.Төслийн 41.7 дахь хэсгийн "Төрийн албаны төв байгууллагатай зөвшилцөн" гэдгийг "Төрийн албаны төв байгууллагын саналыг үндэслэн" гэж өөрчлөх гэсэн саналыг нээлттэй үлдээв.

30.Төслийн 42.8 дахь хэсгийн “аймаг, нийслэл болон төрийн байгууллагуудыг харьяалсан Салбар зөвлөлтэй байна” гэснийг “аймаг нийслэлд болон яам, агентлагийн дэргэд Салбар зөвлөлтэй байж болно” гэж өөрчлөх,  “Төрийн албаны төв байгууллага нь дэргэдээ Сургалт, судалгаа, эрдэм шинжилгээний байгууллагатай байна” гэснийг хасах гэсэн саналыг дэмжье гэсэн санал хураалт явуулъя.


Зөвшөөрсөн

10


Татгалзсан

4 


Бүгд


14


71,4 хувийн саналаар санал дэмжигдлээ.


31.Төслийн 42.9 дэх хэсгийн “Салбар зөвлөлийн” гэсний өмнө “Аймаг, нийслэл дэх” гэж нэмэх, “, нарийн бичгийн дарга” гэснийг хасах гэсэн саналыг дэмжье гэсэн санал хураалт явуулъя.


Зөвшөөрсөн

14


Татгалзсан

0 


Бүгд


14


100 хувийн саналаар санал дэмжигдлээ.

32.Төслийн 42.10, 42.12 дахь хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

10


Татгалзсан

4 


Бүгд


14


71,4 хувийн саналаар санал дэмжигдлээ.

33.Төслийн 42.11 дэх хэсгийн “Сургалт, судалгаа, эрдэм шинжилгээний байгууллагын дарга, Салбар зөвлөлийн нарийн бичгийн даргыг” гэснийг “аймаг, нийслэл дэх Салбар зөвлөлийн даргыг” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

15


Татгалзсан

0 


Бүгд


15


100 хувийн саналаар санал дэмжигдлээ.

34.Төслийн 42.15 дахь хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

15


Татгалзсан

0


Бүгд


15


100 хувийн саналаар санал дэмжигдлээ.

35.Төслийн 43.4-т доор дурдсан агуулга бүхий заалт нэмэх:

“43.4.5.Шүүхийн ерөнхий зөвлөлийн гүйцэтгэх нарийн бичгийн дарга; 


 43.4.6. Улсын Ерөнхий Прокурорын газрын Тамгын газрын дарга.” гэсэн саналыг дэмжье гэсэн санал хураалт явуулъя.


Зөвшөөрсөн

15


Татгалзсан

0 


Бүгд


15


100 хувийн саналаар санал дэмжигдлээ.


36. Төслийн 47.1 дэх хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

15


Татгалзсан

0 


Бүгд


15


100 хувийн саналаар санал дэмжигдлээ.


37.Төслийн 47.6 дахь хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

15


Татгалзсан

0 


Бүгд


15


100 хувийн саналаар санал дэмжигдлээ.


38. Төслийн 49.1 дэх хэсгийг доор дурдсанаар өөрчлөн найруулах:
     
“49.1.Төрийн захиргааны албан хаагчдыг давтан сургах, мэргэшил дээшлүүлэх чиг үүрэг бүхий сургалт, эрдэм шинжилгээний байгууллага байна.”


 Үүнтэй холбогдуулан төслийн 49.3 дахь хэсгийн “49.2” гэснийг “49.1” гэж өөрчлөх, “Зөвлөл” гэсний дараа  “, Засгийн газар хамтран” гэж нэмэх, 49.2, 49.4 дэх хэсгийг хасах, 49.5 дахь хэсгийн “Төрийн жинхэнэ албан хаагчдын” гэснийг “Энэ хуулийн 49.1-д заасан” гэж өөрчлөх гэсэн саналаар санал хураалт явагдаагүй болно.

39. Төслийн 50 дугаар зүйлийн 50.3 дахь хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

9


Татгалзсан

6 


Бүгд


15


60,0 хувийн саналаар санал дэмжигдлээ.


40. Төслийн 51 дүгээр зүйлийг доор дурдсанаар өөрчлөн найруулах:

51 дүгээр зүйл. Зөвлөлийн бүрэн эрх
         
51.1.Төрийн хүний нөөц, стандартын удирдлагаар хангах хүрээнд дараах бүрэн эрхийг хэрэгжүүлнэ:



51.1.1.Төрийн албаны холбогдолтой асуудлаар Монгол Улсын Их Хуралд санал оруулж, шийдвэр гаргуулах;



51.1.2.Энэ хуулийн 41.1.2-т заасан стандартын удирдлагыг хэрэгжүүлэх, төрийн албаны хэтийн төлөвлөлт, хүний нөөцийн бодлогын удирдамжаар хангах, санал зөвлөмж боловсруулах;



51.1.3.төрийн албаны тухай хууль тогтоомжийн биелэлтийг зохион байгуулах, хэрэгжилтэд хяналт тавих, шалган зааварлах, зөрчлийг арилгуулах, энэ чиглэлээр төрийн байгууллага, албан тушаалтанд хугацаатай үүрэг, албан даалгавар өгөх;



51.1.4.хууль тогтоомжид нийцүүлэн эрх хэмжээнийхээ хүрээнд тогтоол, албан даалгавар, албан шаардлага, мэдэгдэл, зөвлөмж, аргачлал гаргах, биелэлтийг хангуулах;



51.1.5.хүний нөөцийн чиглэлээр төрийн захиргааны албан хаагчдад мэргэшүүлэх сургалт зохион байгуулах, төрийн албан хаагчийн улсын нэгдсэн тоо бүртгэлийг нэгтгэх, хөтлөх;
       51.2.Төрийн жинхэнэ албаны сонгон шалгаруулалт, гүйцэтгэлийн удирдлагаар хангах хүрээнд дараах бүрэн эрхийг хэрэгжүүлнэ:



51.2.1.энэ хуулийн 22-25, 28 дугаар зүйлд заасны дагуу сонгон шалгаруулах, шатлан дэвшүүлэх, дүгнэлт гаргах, сонгон тогтоох;   



51.2.2.удирдах болон гүйцэтгэх ажилтны сонгон шалгаруулалт, мэргэшлийн шалгалтыг арга зүйн удирдлагаар хангах, зохион байгуулах;



51.2.3.төрийн жинхэнэ албаны удирдах болон гүйцэтгэх албан тушаалтны үйл ажиллагааны үр дүн, мэргэшлийн түвшинг үнэлж дүгнэх болон энэ зүйлийн 40.4-т заасан шалгалт авах заавар, журмыг тогтоох, арга зүйн удирдлагаар хангах, зохион байгуулах;
     51.3.Төрийн жинхэнэ албан хаагчийн ёс зүйн зөрчил, маргаан шийдвэрлэх хүрээнд дараах бүрэн эрхийг хэрэгжүүлнэ:



51.3.1.төрийн жинхэнэ албаны удирдах, гүйцэтгэх албан тушаалтан ёс зүйн болон сахилгын зөрчил гаргасан нь тогтоогдвол дүгнэлт гаргаж, хариуцлага ногдуулахаар томилох эрх бүхий байгууллага, албан тушаалтанд хүргүүлэх;
      

51.3.2.энэ хуулийн 54 дүгээр зүйлд заасан маргааныг хянан шийдвэрлэх, хуульд нийцээгүй захиргааны шийдвэрийг хүчингүй болгох;
     

51.3.3.төрийн албан хаагчийг албан тушаалаас нь чөлөөлсөн, халсантай холбоотой маргаан шүүхээр эцэслэн шийдвэрлэгдэх хүртэлх хугацаанд хүний нөөцийн холбогдолтой асуудлаар шийдвэр гаргахгүй байх талаар эрх бүхий байгууллага, удирдах албан тушаалтанд албан шаардлага хүргүүлэх;
         
51.4. Хууль тогтоомжийн биелэлтийг хангуулах хүрээнд дараах бүрэн эрхийг хэрэгжүүлнэ:
         

51.4.1.энэ хуулийн 51.4.3-т заасны дагуу гаргасан шийдвэрийн хэрэгжилтийг хангуулах, буруутай шийдвэрийн улмаас төрд учирсан хохирлыг шийдвэр гаргасан албан тушаалтнаас гаргуулахаар төрийн нэрийн өмнөөс шүүхэд нэхэмжлэл гаргах. Энэ эрхийг салбар зөвлөлд шилжүүлж болно;
       

51.4.2 Зөвлөл энэ хуулийн 51.1.4-т заасан эрхээ хэрэгжүүлэхдээ зохих хуульд заасны дагуу прокурорыг хэрэг хянан шийдвэрлэх ажиллагаанд төлөөлөгчөөр оролцуулах;
       

51.4.3. энэ хуулийн 20.1, 20.2, 22.5, 23.2, 24.1, 24.2, 24.4, 25.2, 37.2.1-д заасныг зөрчсөн эрх бүхий албан тушаалтны хуульд нийцээгүй шийдвэрийг хүчингүй болгох;
     

51.4.4.хуулийн хэрэгжилтийг хангуулах, хүний нөөцтэй холбоотой шийдвэр гаргахад шаардлагатай бол төрийн байгууллага, албан тушаалтны үйл ажиллагаанд гүйцэтгэлийн аудит хийлгэх саналыг холбогдох байгууллагад хүргүүлэх;

51.5. Зөвлөл энэ хуулийн 51 дүгээр зүйлд заасан бүрэн эрхээс гадна бусад хуульд заасан бүрэн эрхийг хэрэгжүүлнэ.


Улсын Их Хурлын гишүүн Н.Батбаяр дээрх саналыг заалт бүрээр санал хураах  санал хэлж, уг саналаар саналаар санал хураалт явагдаагүй.

41.Төслийн 56.2.2 дахь заалтыг хасах гэсэн саналыг дэмжье гэсэн санал хураалт явуулъя.


Зөвшөөрсөн

12


Татгалзсан

3 


Бүгд


15


80,0 хувийн саналаар санал дэмжигдлээ.


42.Төслийн 56.3 дахь хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн

8


Татгалзсан

6 


Бүгд


14


57,1 хувийн саналаар санал дэмжигдлээ.


43.Төслийн 58.1 дэх хэсэг буюу хууль хуучин төгөлдөр болох хугацааг “2017 оны 01 дүгээр сарын 01-ний өдөр” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

13


Татгалзсан

1 


Бүгд


14


92,9 хувийн саналаар санал дэмжигдлээ.


44. Монгол Улсын Засгийн тухай хуулийн 18 дугаар зүйлийн 8 дахь хэсгийг “18.8. Яамны Төрийн нарийн бичгийн даргыг Төрийн албаны тухай хуулийн 25 дугаар зүйлд заасны дагуу сонгон шалгаруулж, Төрийн албаны төв байгууллагын нэр дэвшүүлснийг үндэслэн Засгийн газар таван жилийн хугацаагаар томилж, Төрийн албаны төв байгууллагын саналыг үндэслэж чөлөөлнө.” гэж өөрчлөн найруулах гэсэн саналыг хойшлуулав.


Саналтай холбогдуулж Улсын Их Хурлын гишүүн Н.Батбаяр Засгийн газрын тухай хууль, дагалдах бусад хуультай холбогдсон санал тул санал хураалт явагдаагүй, нээлттэй үлдээв.


Улсын Их Хурлын гишүүдээс гаргасан зарчмын зөрүүтэй саналын томьёолол:

Улсын Их Хурлын гишүүн Н.Батбаяр 18 дугаар саналыг Их Хурлын Тамгын газар, Байнгын хорооны ажлын алба бол техникийн холбогдох зохицуулалтуудыг хянаж, ажлын хэсэгтэй хамтарч ажиллах хэрэгтэй гэсэн санал хэлэв.


Саналтай холбогдуулан Улсын Их Хурлын гишүүн С.Батболд, Д.Лүндээжанцан нар санал хэлж, Төрийн албаны зөвлөлийн орон тооны гишүүн Д.Даваа-Очир тайлбар хийв.


1.Улсын Их Хурлын гишүүн Г.Батхүү, А.Бакей нарын гаргасан төслийн 10.1.8 дахь заалтын “Монголбанк” гэснийг 25.1.6 дахь заалтын “Монголбанк” гэснийг тус тус хасах. 


Ерөнхийлөгчийн Хууль зүйн бодлогын зөвлөх Ч.Өнөрбаяр хариулж, тайлбар хийв. 


18 дугаар саналыг ажлын хэсэг татаж авсан.


2.Улсын Их Хурлын гишүүн М.Батчимэг, Н.Батбаяр нарын гаргасан “Төслийн 10.1.10-т төрийн нарийн бичгийн дарга гэсний дараа газрын дарга гэж нэмэх. ... энэ хуулийн ... Засгийн газрын агентлагийн дарга гэснийг 10.1.11 дэх заалт болгож салгах.” гэсэн саналыг дэмжье гэсэн саналаар санал хураалт явуулъя.


Зөвшөөрсөн

12


Татгалзсан

2


Бүгд


14


85,7 хувийн саналаар санал дэмжигдлээ.


3.Улсын Их Хурлын гишүүн М.Батчимэг, Н.Батбаяр нарын гаргасан 10.2. Энэ хуулийн 10.1.10-т заасан албан тушаалтан Улсын Их Хурлын ээлжит сонгуулийн үр дүнгээр шинэ Засгийн газар эмхлэн байгуулагдсаны дараа албан тушаалаасаа чөлөөлөгдөх өргөдөл гаргана. Тухайн салбар хариуцсан Засгийн газрын гишүүн эдгээр албан тушаалтантай хамтран ажиллах хүсэлтээ илэрхийлсэн нөхцөлд албан тушаалаа үргэлжлүүлэн ажиллаж болно.


Энэ хуулийн 10.1.10-т заасан албан тушаалтанд саяын бодлогын газрын даргыг хэлж байгаа, Улсын Их Хурлын ээлжит сонгуулийн дүнгээр албан тушаалаа хүлээлгэж өгсөн бол тэднийг төрийн албан хаагчийн хүний нөөцөд бүртгэнэ гэсэн саналаар санал хураалт явагдаагүй, нээлттэй үлдээв.


Саналтай холбогдуулж ажлын хэсгийн ахлагч, Улсын Их Хурлын гишүүн Г.Батхүү гишүүн санал хэлэв.


4.Улсын Их Хурлын гишүүн С.Баярцогтын гаргасан төслийн 42.16, 42.17 дугаар заалтыг хасъя гэсэн саналыг дэмжье гэсэн санал хураалт явуулъя. 


Зөвшөөрсөн

8


Татгалзсан

7


Бүгд


15


86,7 хувийн саналаар санал дэмжигдлээ.


Улсын Их Хурлын гишүүн Д.Лүндээжанцангийн тавьсан асуултад Улсын Их Хурлын гишүүн М.Батчимэг хариулж тайлбар хийв.


Улсын Их Хурлын гишүүн С.Батболд, С.Баярцогт, Р.Гончигдорж нар санал хэлэв.


Улсын Их Хурлын гишүүн Ц.Оюунбаатарын гаргасан 49 дүгээр зүйлд “дэргэдээ төрийн албаны сургалтын байгууллага, удирдлагын академитай байна” гэсэн саналыг Байнгын хорооны дарга танилцуулав.


Улсын Их Хурлын гишүүн Р.Гончигдорж санал хэлэв.


Уг асуудлыг 22 цаг 05 минутад хэлэлцэж дуусав.

Дөрөв. Монгол Улсын урт хугацааны тогтвортой хөгжлийн үзэл баримтлал /2016-2030 он/ батлах тухай Улсын Их Хурлын тогтоолын төсөл /анхны хэлэлцүүлэг/


Хуралдаанд ажлын дэд хэсгийн ахлагч, Улсын Их Хурлын Тамгын газрын ахлах референт Р.Хатанбаатар, ажлын хэсгийн гишүүн, Улсын Их Хурлын гишүүн асан Очирхүү, Монголын Үндэсний олон нийтийн радио, телевизийн Үндэсний зөвлөлийн дарга Б.Энхмандах, Тогтвортой хөгжил судлаач, доктор, профессор Б.Хулдорж, Ерөнхий сайдын дэргэдэх Эдийн засгийн үндэсний хорооны шинжээч Н.Энхбаяр, Сангийн яамны Эдийн засгийн бодлогын газрын дарга Г.Батхүрэл нар оролцов.

Хэлэлцэж буй асуудалтай холбогдуулан Төрийн байгуулалтын байнгын хорооны ажлын албаны ахлах зөвлөх Ч.Ариунхур, референт С.Энхцэцэг нар байлцав.

Монгол Улсын урт хугацааны тогтвортой хөгжлийн үзэл баримтлал батлах тухай Улсын Их Хурлын тогтоолын төслийн талаар гаргасан зарчмын зөрүүтэй саналын томьёолол:


Байнгын хороодын дэмжсэн санал:


Эдийн засгийн байнгын хорооны дэмжсэн санал:

1. Улсын Их Хурлын гишүүн Д.Ганхуяг, С.Одонтуяа, Н.Батцэрэг нарын гаргасан төсөлд сайн засаглал хөгжүүлэх, төрийн хүнд суртлыг багасгах, гүйцэтгэх засаглалыг тогтвортой ажиллуулах агуулга бүхий заалтуудыг төслийн холбогдох зорилтуудад нэмж тусгах; 


2.Эдийн засгийн үзүүлэлтүүдийг нарийвчлан авьч үзэх, ялангуяа ядуурлын үзүүлэлтүүдийг бодитой тусгах;


3.Төслийн Эрдэс баялгийн салбарын Зорилт 7 дахь хэсгийн “Харилцаа холбооны” гэсний өмнө “, Мэдээллийн технологи” гэж нэмэх саналыг дэмжье гэсэн санал хураалт явуулъя.


Зөвшөөрсөн

12


Татгалзсан

1


Бүгд


13


92,3 хувийн саналаар санал дэмжигдсэнгүй.


Нийгмийн бодлого, боловсрол, соёл, шинжлэх ухааны байнгын хорооны дэмжсэн санал:


1.Улсын Их Хурлын гишүүн Г.Баярсайханы гаргасан Үр дүнг илэрхийлэх үзүүлэлтэд “Хөдөлмөрийн насны хүн амд ажил эрхэлж байгаа болон ажил эрхлэхэд бэлэн байгаа хүний эзлэх хувь” гэж нэмэх. 2014 оны суурь үзүүлэлт 62,1 хувь, 2030 оны зорилтот төвшин 70 хувь гэсэн саналыг дэмжье гэсэн санал хураалт явуулъя.


Зөвшөөрсөн

0


Татгалзсан

14


Бүгд


14


100 хувийн саналаар санал дэмжигдсэнгүй.


Улсын Их Хурлын гишүүн С.Батболд, Н.Батбаяр нар санал хэлэв.


2. Хавсралтын 2.2.Нийгмийн тогтвортой хөгжил хэсгийн нийгмийн тогтвортой хөгжлийг хангах зарчмын “хөдөлмөрийн чадвартай хүн амын ажил эрхлэлтийн төвшнийг хамгийн өндөр түвшинд хүргэх чиглэл баримтлах” гэснийг “хөдөлмөрийн насны хүн амыг хөдөлмөрийн зах зээлд тэгш оролцуулах, зохистой хөдөлмөр эрхлэлтийг өндөр түвшинд байлгах” гэсэн саналаас “хамгийн” гэснийг хасч, найруулах саналыг дэмжье гэсэн саналаар санал хураалт явуулъя.


Зөвшөөрсөн

9


Татгалзсан

5


Бүгд


14


57,1 хувийн саналаар санал дэмжигдсэнгүй.


Саналтай холбогдуулж Монголын Үндэсний олон нийтийн радио, телевизийн Үндэсний зөвлөлийн дарга Б.Энхмандах тайлбар хийв.


3.Хавсралтын 2.2.Нийгмийн тогтвортой хөгжлийн зорилтын “зохистой хөдөлмөр эрхлэлтийг дэмжих, ажил эрхлэлтийг нэмэгдүүлэх” гэснийг “зохистой хөдөлмөр эрхлэлтийг нэмэгдүүлэх” гэж өөрчлөн найруулах гэсэн саналыг дэмжье гэсэн саналаар санал хураалт явуулъя.


Зөвшөөрсөн

6


Татгалзсан

8


Бүгд


14


42,9 хувийн саналаар санал дэмжигдсэнгүй.


4. Улсын Их Хурлын гишүүн Баярсайханы гаргасан тогтоолын хавсралтын 2.2.Нийгмийн тогтвортой хөгжил бүлгийн зорилт 2-ыг дараах байдлаар өөрчлөн найруулах:


Ажиллах хүчний хөгжлөөр эдийн засгийн идэвхтэй байдлыг нэмэгдүүлж, нийгмийн түншлэлд суурилсан хөгжлийн бодлогоор хөдөлмөрийн насны хүн амын 80-аас дээш хувийг зохистой хөдөлмөр эрхлүүлж, баталгаатай орлоготой болгоно. 


1-р шат: Зохистой хөдөлмөр эрхлэлтийг хөгжлийн үндэс болгоход чиглэсэн хууль эрх зүйн орчныг бүрдүүлэх, хөдөлмөрийн хүмүүжил, үр шимийг таниулах, хөдөлмөр эрхлэлтийн судалгаа, мэдээлэл, үйлчилгээг олон улсын жишигт нийцүүлэх, хөдөө аж ахуй, аж үйлдвэр, дэд бүтцийн төслүүдийн хэрэгцээнд нийцсэн мэргэжилтэй ажиллах хүчнийг бэлтгэх, албан бус хөдөлмөр эрхлэлтийг албан хэлбэрт шилжүүлэх замаар хөдөлмөрийн насны хүн амын эдийн засгийн идэвхтэй байдлыг 66 хувьд, ажилгүйдлийн төвшнийг 6 хувьд хүргэнэ;


Үе шат 2: Эдийн засгийн хөгжил, салбар, бүс, орон нутгийн бодлогоор зохистой хөдөлмөр эрхлэлтийг дэмжиж, ажиллах хүчний шилжилт хөдөлгөөнийг оновчтой зохицуулах, хөдөлмөрийн насны бүх хүнд үйлчилгээ үзүүлэх бүтэц, тогтолцоог төлөвшүүлэх зэргээр хөдөлмөрийн насны хүн амын эдийн засгийн идэвхтэй байдлыг 68 хувьд, ажилгүйдлийн төвшнийг 4 хувьд хүргэнэ;


Үе шат 3: Эдийн засгийн төрөлжилтөд шаардлагатай ажиллах хүчний хэрэгцээг хөдөлмөрийн дотоод зах зээлээс бүрэн хангах, хүний нөөцийн хөгжлийг олон улсын жишигт хүргэх, хөдөлмөр эрхлэлтийн тогтвортой байдлыг хангах бодлогыг хэрэгжүүлж хөдөлмөрийн насны хүн амын эдийн засгийн идэвхтэй байдлыг 70 хувьд, ажилгүйдлийн төвшнийг 3 хувьд хүргэнэ. 


Зөвшөөрсөн

0


Татгалзсан

14


Бүгд


14


100 хувийн саналаар санал дэмжигдсэнгүй.


Улсын Их Хурлын гишүүн С.Батболд, Р.Гончигдорж нар санал хэлэв.


5. Улсын Их Хурлын гишүүн Л.Энх-Амгалан, С.Одонтуяа, Ё.Отгонбаяр нарын гаргасан Нийгмийн тогтвортой хөгжлийг хангах зарчимд ”Хөгжлийн үндсэн шалгуур үзүүлэлт нь хүний хөгжил байх” гэсэн байгааг ”Хөгжлийн үндсэн шалгуур үзүүлэлт нь хүртээмжтэй өсөлтөд суурилсан хүний хөгжил байх” гэж өөрчлөх гэсэн саналаар санал хураалт явуулъя.


Зөвшөөрсөн

13


Татгалзсан

1


Бүгд


14


92,9 хувийн саналаар санал дэмжигдлээ.


6.Нийгмийн тогтвортой хөгжлийн шалгуур үзүүлэлт, зорилтыг хүний хөгжлийн индекс болон хүртээмжтэй өсөлтийн үзүүлэлтээр хэмждэг байх гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн

0


Татгалзсан

14


Бүгд


14


100 хувийн саналаар санал дэмжигдсэнгүй.


7.Улсын Их Хурлын гишүүн Л.Энх-Амгалан, С.Одонтуяа, Ё.Отгонбаяр нарын гаргасан Монгол хүний хөдөлмөрийн үнэлэмжийг бүтээмжид суурилсан хөдөлмөрийн хөлс, урамшууллын оновчтой тогтолцоонд шилжүүлэх гэснийг зарчимд оруулах гэсэн ажлын хэсгийн саналыг дэмжье гэсэн саналаар санал хураалт явуулъя.


Зөвшөөрсөн

9


Татгалзсан

5


Бүгд


14


64,3 хувийн саналаар санал дэмжигдлээ.


Байгаль орчин, хүнс, хөдөө аж ахуйн байнгын хорооноос дэмжсэн санал:

1.Улсын Их Хурлын гишүүн С.Батболд, С.Оюун нарын гаргасан Үзэл баримтлалын төсөлд заасан “унаган байгаль, экологийн тогтвортой байдлыг хадгалсан” гэснийг “хүрээлэн байгаа орчны тогтвортой байдлыг хадгалсан” гэж, 2.3, 2.3.3 дахь заалтын “экосистемийн тогтвортой байдал” гэснийг “экосистемийн тэнцвэрт байдал” гэж тус тус өөрчлөх гэсэн саналыг дэмжье гэсэн саналаар санал хураалт явуулъя.


Зөвшөөрсөн

14


Татгалзсан

0


Бүгд


14


100 хувийн саналаар санал дэмжигдлээ.


2.Улсын Их Хурлын гишүүн С.Оюуны гаргасан Үр дүнг илэрхийлэх үзүүлэлтүүд гэсэн хэсгийн  “14.Цөлжилтөд өртсөн газар нутгийн эзлэх хувь” гэснийг “14.Тусгай хамгаалалтад авсан газар нутгийн хэмжээ” гэж өөрчлөн хэмжих нэгжийг га, суурь түвшин 2014 онд 17 хувь, зорилтот түвшин 2030 онд 30 хувь” болгох. 


Тайлбар: Цөлжилтийн саналыг хэвээр үлдээж, тусгай хамгаалалттай газрын саналыг шинээр нэмж тусгах.


3.Үр дүнг илэрхийлэх үзүүлэлт гэсэн цөлжилтөд өртсөн газар нутгийн эзлэх хувь гэснийг “14.Тусгай хамгаалалтад авсан газар нутгийн хэмжээ” гэж өөрчлөн хэмжих нэгжийг га-гаар, суурь төвшин 2014 онд 17,4 хувь, зорилтот төвшин нь 2030 онд 30 хувь болгох гэсэн саналыг дэмжье гэдгээр санал хураалт явуулъя.


Зөвшөөрсөн

8


Татгалзсан

6


Бүгд


14


57,8 хувийн саналаар санал дэмжигдлээ.


Улсын Их Хурлын гишүүн Н.Батбаяр, С.Баярцогт, С.Батболд нар санал хэлэв.


4.Улсын Их Хурлын гишүүн С.Оюуны гаргасан төслийн “2.3.2. Уур амьсгалын өөрчлөлтөд дасан зохицохуй” гэсэн хэсгийн зорилт 1 ба зорилт 3-ыг нэгтгэн зорилт, хүрэх үр дүнг дараах байдлаар томьёолох. Үүнд: Зорилт 1. Уур амьсгалын өөрчлөлтөд дасан зохицох үндэсний чадавхыг бүрдүүлж, цаг агаарын аюулт үзэгдэл, байгалийн гамшгийн эрсдэлээс урьдчилан сэргийлэх тогтолцоог бэхжүүлнэ. Үе шат 1- (2016-2020): Уур амьсгалын өөрчлөлтөд дасан зохицох стратеги боловсруулж хэрэгжүүлэх, гамшгийн эрсдэлийн менежментийн чадавхийг бэхжүүлж, байгалийн аюулт үзэгдэл, болзошгүй гамшгийг тандан судлах, эрт илрүүлэх, урьдчилан мэдээлэх тогтолцоог боловсронгуй болгох; Үе шат 2- (2021-2025): Уур амьсгалын өөрчлөлтөд дасан зохицох жишиг төслүүдийг хэрэгжүүлж сайн туршлагыг түгээн дэлгэрүүлэх, гамшгийн эрсдэл, эмзэг байдлыг бууруулах ажлыг үндэсний хэмжээнд тогтмол зохион байгуулах; Үе шат 3- (2026-2030): Уур амьсгалын өөрчлөлт, газрын доройтлын үр дагаврыг зөөлрүүлж, гамшгийн эрсдэл, түүнээс үүдэлтэй хохирлыг бууруулах гэсэн саналыг дэмжье гэсэн санал хураалт явуулъя.


Зөвшөөрсөн

10


Татгалзсан

4


Бүгд


14


71,4 хувийн саналаар санал дэмжигдлээ.


Улсын Их Хурлын гишүүн О.Содбилэгийн тавьсан асуултад Тогтвортой хөгжил судлаач Б.Хулдорж хариулж тайлбар хийв.


5. 2.3.2 дахь хэсгийн зорилт 2-ийн Үе шат 1- (2016-2020): Сэргээгдэх эрчим хүчийг дэмжих, нүүрс, занарыг шингэрүүлэх, хийжүүлэх дэвшилтэт технологи нэвтрүүлэх замаар хүлэмжийн хийн ялгарлыг өнөөгийн төсөөллөөр тооцсон хэмжээнээс 2 хувиар бууруулах, байгаль орчны удирдлагын MNS ISO 14001 багц стандарт нэвтрүүлэхийг дэмжиж, батламж авсан аж ахуйн нэгж, байгууллагын тоог 2 дахин нэмэгдүүлэх.” гэснийг Үе шат 1- (2016-2020): Сэргээгдэх эрчим хүчийг дэмжих, хэмнэлттэй, үр ашигтай, дэвшилтэт технологи нэвтрүүлэх замаар хүлэмжийн хийн ялгарлыг өнөөгийн төсөөллөөр тооцсон хэмжээнээс 2-оос доошгүй хувь бууруулах, байгаль орчны удирдлагын MNS ISO 14000 багц стандарт нэвтрүүлэхийг дэмжиж, сертификат авсан аж ахуй нэгж, байгууллагын тоог 2 дахин нэмэгдүүлэх” гэж өөрчлөн найруулах гэсэн саналыг дэмжье гэсэн санал хураалт явуулъя.


Зөвшөөрсөн

6


Татгалзсан

8


Бүгд


14


42,9 хувийн саналаар санал дэмжигдсэнгүй.


Улсын Их Хурлын гишүүн Н.Батбаяр, С.Баярцогт, О.Содбилэг нар санал хэлэв.


А.Бакей: -Улсын Их Хурлын гишүүн Оюуны гаргасан сэргээгдэх эрчим хүчийг дэмжих, хэмнэлттэй үр ашигтай дэвшилтэт технологи нэвтрүүлэх замаар хүлэмжийн хий ялгарлыг өнөөгийн төсөөллөөр тооцсон хэмжээнээс 2-оос доошгүй хувь бууруулах, байгаль орчны удирдлагын багц стандартыг нэвтрүүлэх, дэмжиж сертификат авсан аж ахуйн нэгж, байгууллагын тоог хоёр дахин нэмэгдүүлэх гэж өөрчлөн найруулах гэсэн саналыг дэмжье гэдгээр санал хураалт явуулъя.


Зөвшөөрсөн

6


Татгалзсан

8


Бүгд


14


42,9 хувийн саналаар санал дэмжигдсэнгүй.


Улсын Их Хурлын гишүүн Н.Батбаярын гаргасан “сэргээгдэх эрчим хүч” гэдгийг “мөнхийн эрчим хүч” гэж нэрлэх гэсэн саналыг дэмжье гэсэн саналаар санал хураалт явуулъя.


Зөвшөөрсөн

6


Татгалзсан

8


Бүгд


14


42,9 хувийн саналаар санал дэмжигдсэнгүй.


Дээрх саналаар Улсын Их Хурлын гишүүн Н.Батбаяр цөөнх болов.


6. Улсын Их Хурлын гишүүн С.Оюуны гаргасан 2.3.3 дахь хэсгийн зорилт 1. Байгальд ээлтэй төлөвлөлтийн тогтолцоог бүрдүүлж, байгалийн унаган төрхийг хамгаалж, цөлжилтийг сааруулан экосистемийн тогтвортой байдлыг хадгална гэснийг зорилт 1. Байгалийн унаган төрх, биологийн олон янз байдлыг хамгаалж, экосистемийн үйлчилгээний тогтвортой байдлыг хадгална гэж өөрчлөн хүрэх үр дүнг дараах байдлаар томьёолох.


Үе шат 1- (2016-2020): Цөлжилтийг сааруулж, улсын тусгай хамгаалалттай газар нутгийн хэмжээг 25 хувьд, ойгоор бүрхэгдсэн талбайг нийт газар нутгийн 8.5 хувьд хүргэх; Үе шат 2- (2021-2025): Цөлжилтийг сааруулж, улсын тусгай хамгаалалттай газар нутгийн хэмжээг 27 хувьд, ойжуулах, ойгоор бүрхэгдсэн талбайг нийт газар нутгийн 8.7 хувьд хүргэх; Үе шат 3- (2026-2030): Цөлжилтийг сааруулж, улсын тусгай хамгаалалттай газар нутгийн хэмжээг 30 хувьд, ойжуулах, ойгоор бүрхэгдсэн талбайг нийт газар нутгийн 9.0 хувьд хүргэх гэж өөрчлөх саналыг дэмжье гэсэн санал хураалт явуулъя.


Зөвшөөрсөн

0


Татгалзсан

14


Бүгд


14


100 хувийн саналаар санал дэмжигдсэнгүй.


Улсын Их Хурлын гишүүн Р.Гончигдорж санал хэлэв.


7.Төслийн 2.1.1 дэх хэсгийн Зорилт 1-ийн “нэмэгдүүлэх” гэсний дараа “бэлчээрийн даацад нийцсэн” гэж, “харьцааг бүрдүүлж” гэсний дараа “бэлчээрийн газрын доройтлыг бууруулж, нөхөн сэргээх” гэж тус тус нэмэх саналыг дэмжье гэсэн санал хураалт явуулъя.


Зөвшөөрсөн

12


Татгалзсан

2


Бүгд


14


85,7 хувийн саналаар санал дэмжигдлээ.


Үүнийг бэлчээрийн даацад нийцсэн гэдгийг мал сүргийн тоо, бүтцийг бэлчээрийн даацад нийцсэн гэж найруулгаар авах болов.


Улсын Их Хурлын гишүүн Н.Батбаярын тавьсан асуултад ажлын дэд хэсгийн ахлагч, Тамгын газрын ахлах референт Р.Хатанбаатар хариулж, тайлбар хийв.


8.Улсын Их Хурлын гишүүн С.Оюуны гаргасан төслийн 2.3.3 дахь хэсгийн зорилт 2-ын “Хот суурины ногоон байгууламжийн төлөвлөлтийг боловсронгуй болгож, хог хаягдлын менежментийг сайжруулна.” гэснийг “Зорилт 2.Хот суурины төлөвлөлтийг боловсронгуй болгож, дэд бүтцийн байгууламжийн чанар, хүртээмжийг нэмэгдүүлэх, хүн амд амьдрах орчны зөв дадлыг төлөвшүүлж, хүрээлэн байгаа орчны чанар, хог хаягдлын менежментийг сайжруулна.” гэж өөрчлөх гэсэн санал дээр хог хаягдлын менежментийг сайжруулах гэж нэмж найруулах гэсэн саналаар санал хураалт явуулъя.


Зөвшөөрсөн

9


Татгалзсан

5


Бүгд


14


64,3 хувийн саналаар санал дэмжигдлээ.


9.Улсын Их Хурлын гишүүн Ж.Энхбаярын гаргасан төслийн 2.1.1 дэх хэсгийн зорилт 2-ын үе шат 1 (2016-2020) -ийн 3 хувьд гэснийг 10 хувь, үе шат 2 (2021-2025)-ын 5 хувьд гэснийг 20 хувь, үе шат 3 (2026-2030)-ын 8 хувьд гэснийг 30 хувь гэж өөрчлөх саналыг дэмжье гэсэн санал хураалт явуулъя.


Зөвшөөрсөн

0


Татгалзсан

14


Бүгд


14


0 хувийн саналаар санал дэмжигдсэнгүй.


10.Улсын Их Хурлын гишүүн Ж.Энхбаярын гаргасан төслийн 2.1.5 дахь хэсгийн зорилт 5-ын үе шат 1- (2016-2020):-д Нийслэлийг нүүлгэн шилжүүлэх асуудлыг судалж, дүгнэлт гаргах, хөгжлийн ерөнхий төлөвлөгөөг боловсруулах гэж нэмэх гэсэн саналыг дэмжье гэсэн саналаар санал хураалт явуулъя.


Зөвшөөрсөн

1


Татгалзсан

13


Бүгд


14


1,7 хувийн саналаар санал дэмжигдсэнгүй.


Нийгмийн бодлого, боловсрол, соёл, шинжлэх ухааны байнгын хорооны дэмжигдээгүй санал:


1. 2.1.1.Хөдөө аж ахуйн салбар гэсэн хэсгийн малчдын аж ахуй эрхлэлттэй холбоотой зорилт 4-ыг 2.2.Нийгмийн тогтвортой хөгжил гэсэн хэсэгт шилжүүлж, хөдөлмөр эрхлэлтийн зорилтын бүрэлдэхүүн болгох гэсэн Байнгын хорооны дэмжээгүй гэсэн саналыг дэмжье. 


Зөвшөөрсөн

14


Татгалзсан

0


Бүгд


14


100 хувийн саналаар Байнгын хорооны санал дэмжигдлээ.


Аюулгүй байдал, гадаад бодлогын байнгын хорооноос гаргасан санал: 


1.Улсын Их Хурлын гишүүн М.Сономпилийн гаргасан 2.3.1-д саарал усыг ашиглахтай холбогдсон бодлого гэсэн саналыг дэмжье гэсэн санал хураалт явуулъя.


Зөвшөөрсөн

14


Татгалзсан

0


Бүгд


14


100 хувийн саналаар санал дэмжигдлээ.


Улсын Их Хурлын гишүүн М.Сономпилын гаргасан саналыг тодорхой бус саналын бүлгээр Байнгын хорооны дүгнэлтэд оруулж бичихээр болов.


2.Улсын Их Хурлын гишүүн А.Бакейгийн аргасан үр дүнгийн үзүүлэлтэд орлогын тэгш байдлын үзүүлэлтийг нэмэх, хэмжих нэгж нь хувиар, суурь төвшин нь 36,5. Зорилтот төвшин нь 30 хувь бууруулах саналыг дэмжье гэсэн санал хураалт явуулъя. 


Зөвшөөрсөн

12


Татгалзсан

2


Бүгд


14


85,7 хувийн саналаар санал дэмжигдлээ.


3.Хөдөө аж ахуйн салбар гэсний зорилт 1 дээр уур амьсгалын өөрчлөлтөд дасан зохицсон бэлчээрийн малын удмын сан, тэсвэр чанарыг хадгалж ашиг, шимийг нэмэгдүүлэх гэсний дараа сүргийн бүтцийн зохистой харьцааг бүрдүүлж мал амьтны өвчний тандалт, хяналт үйлчилгээний технологид гэж нэмэх гэсэн саналыг дэмжье.


Зөвшөөрсөн

14


Татгалзсан

0


Бүгд


14


100 хувийн саналаар санал дэмжигдлээ.


4. Үе шат 1 дээр, нийт мал сүргийн бүтцийг зохистой болгох гэсэн зорилт байгаа юм байна. Дэлхийн мал амьтны эрүүл мэндийн байгууллагаас баталгаажуулсан “худалдааны хорио цээр бүхий мал, амьтныг өвчингүй статустай” нутгийн хэмжээг гэж нэмэх гэсэн саналыг найруулгаар авах саналыг дэмжье гэдгээр санал хураалт явуулъя.


Зөвшөөрсөн

14


Татгалзсан

0


Бүгд


14


100 хувийн саналаар санал дэмжигдлээ.


Улсын Их Хурлын гишүүн С.Баярцогтын тавьсан асуултад ажлын хэсгийн гишүүн Т.Очирхүү, Р.Хатанбаатар, Сангийн яамны Эдийн засгийн бодлогын газрын дарга Г.Батхүрэл нар хариулж, тайлбар хийв.
 
5. 2020, 2025 оны үзүүлэлтийг тодруулж тооцохыг зөвшөөрөх гэсэн саналыг дэмжье гэсэн санал хураалт явуулъя.


Зөвшөөрсөн

11


Татгалзсан

2


Бүгд


13


84,6 хувийн саналаар санал дэмжигдлээ.


6. Улсын Их Хурлын гишүүн Н.Батбаярын гаргасан 1 дүгээр үе шатанд Улаанбаатар хотыг утаагүй болгоно гэсэн саналыг дэмжье гэсэн санал хураалт явуулъя.


Зөвшөөрсөн

13


Татгалзсан

0


Бүгд


13


100 хувийн саналаар санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн А.Бакей Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 22 цаг 36 минутад хэлэлцэж дуусав.

Тав.Монгол Улсын Их Хурлын чуулганы дэгийн тухай хуульд нэмэлт оруулах тухай хуулийн төсөл /Улсын Их Хурлын гишүүн Н.Батбаяр 2016.01.21-ний өдөр өргөн мэдүүлсэн, хэлэлцэх эсэх/.

Хэлэлцэж буй асуудалтай холбогдуулан Төрийн байгуулалтын байнгын хорооны ажлын албаны ахлах зөвлөх Ч.Ариунхур, референт Б.Төрболд нар байлцав.


Хууль санаачлагчийн илтгэл танилцагдсан тул хуулийн хэлэлцүүлэг үргэлжлэн явагдав.


Хуулийн төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт болон санал гараагүй болно.
 
А.Бакей: -Монгол Улсын Их Хурлын чуулганы дэгийн тухай хуульд нэмэлт оруулах тухай хуулийн төслийг Улсын Их Хурлын чуулганы хуралдаанаар хэлэлцүүлэх нь зүйтэй гэсэн саналыг дэмжье гэдгээр санал хураалт явуулъя.


Зөвшөөрсөн

7


Татгалзсан

5


Бүгд


12


58,3 хувийн саналаар санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн М.Батчимэг Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 7 цаг 40 минут үргэлжилж, 14 гишүүн ирж 73,9 хувийн ирцтэйгээр 22 цаг 40 минутад өндөрлөв.


Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН ХОРООНЫ ДАРГА



А.БАКЕЙ

Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ Б.БАТГЭРЭЛ

УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ

ТӨРИЙН БАЙГУУЛАЛТЫН БАЙНГЫН ХОРООНЫ 2016 ОНЫ 02 

ДУГААР САРЫН 03-НЫ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ


А.Бакей:  -Эрхэм гишүүдийн өнөөдрийн амар, амгаланг айлтгая. Төрийн байгуулалтын байнгын хорооны гишүүдийн ирц бүрдсэн тул 2016 оны 2 дугаар сарын 3-ны өдрийн хуралдаан нээснийг мэдэгдье.

Өнөөдрийн хуралдаанаар хэлэлцүүлэхээр төлөвлөсөн асуудлыг танилцуулъя. 

1.Монгол Улсын Их Хурлын тухай хуульд өөрчлөлт оруулах тухай хуулийн төсөл, Улсын Их Хурлын гишүүн Батцогт өргөн мэдүүлсэн, анхны хэлэлцүүлэг байна.

2.Төрийн албаны тухай хуулийн шинэчилсэн найруулгын төсөл болон Төрийн албаны тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг. 

3.Монгол Улсын урт хугацааны тогтвортой хөгжлийн үзэл баримтлал /2016-2030 он хүртэлх/ батлах тухай Улсын Их Хурлын тогтоолын төсөл, мөн анхны хэлэлцүүлэг.

4.Ард нийтийн санал, асуулгын тухай хуулийн шинэчилсэн найруулгын төсөл. Улсын Их Хурлын гишүүн Нямжавын Батбаярын өргөн мэдүүлсэн хуулийн төсөл, анхны хэлэлцүүлэг.


5.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл. Улсын Их Хурлын гишүүн Нямжавын Батбаярын өргөн мэдүүлсэн хууль, хэлэлцэх эсэх. Хэлэлцэх эсэхийг нь түрүүн хэлэлцэж эхэлсэн, гэхдээ үргэлжлэх юм байна.


Ийм таван асуудал байна. Хэлэлцэх асуудалтай холбогдуулж өөр саналтай гишүүд байна уу?


-байхгүй байна.


Эхний асуудалд оръё. 


Улсын Их Хурлын тухай хуульд өөрчлөлт оруулах тухай хуулийн төсөл. 


Улсын Их Хурлын гишүүн Батцогт 2016 оны 1 дүгээр сарын 21-ний өдөр өргөн мэдүүлсэн, анхны хэлэлцүүлэг байгаа. Энэ хуулийн гол агуулга нь хуучин байсан Мянганы зорилтын дэд хороог Тогтвортой хөгжлийн дэд хороо болгож нэрийг нь солихтой холбоотой ийм л асуудал байгаа. Улсын Их Хурлын тухай хуульд өөрчлөлт оруулахтай холбоотой. Энэ бол хэлэлцэх эсэхийг нь түрүүчийн хурал дээр шийдсэн. Өнөөдөр хэрвээ зарчмын зөрүүтэй санал байхгүй бол анхны хэлэлцүүлгээр хэлэлцүүлэх ийм шаардлагатай хууль байгаа. Зөвхөн нэрийг нь сольж байгаа.


Энд асуулт байна уу?


-Нямаагийн Энхболд гишүүн.


Н.Энхболд:  -Би ганцхан юм асуух гэсэн юм. Мянганы хөгжлийн зорилтууд чинь зөвхөн манайд яригддаг, хэрэглэгддэг, манайд тавигдсан зорилтууд биш их олон газарт, бараг дэлхий даяараа ярьж байж, НҮБ дээр ярьж байж, улс орнууд зорилго, элдэв юмнуудаа уялдуулсан байдалтайгаар хийсэн ийм зорилтууд шүү дээ. Нэр томьёо нь ерөөсөө хэрэглэгдэхээ больж байгаа юм байх даа? Би яахав, урт хугацааны юм бол манай дотооддоо ярьж байгаад бид нар арай өөр бодлоготой хийсэн зүйлүүд. Тэр дэлхийн хэмжээнд тавигдсан зорилтуудтай нэгдсэн, уялдсан юмнуудаа ерөөсөө болиод авч хаяъя гэж байна уу? Үүний цаана ямар зүйл байна вэ?


А.Бакей: -Хэлэлцэх эсэх дээр бас яригдсан асуудал. 2005 онд Монгол Улсын Их Хурлаас баталсан Монгол Улсын Мянганы хөгжлийн зорилтыг батлах тухай Улсын Их Хурлын тогтоолын хэрэгжилтийн хугацаа 2015 онд дуусгавар болж байгаа юм билээ. Тэгээд 2015 онд НҮБ-ын ерөнхий ассамблейн дээд хэмжээний 70 дугаар чуулга уулзалтаас 2030 он хүртэл дэлхий нийтээр хэрэгжүүлэх хөгжлийн хөтөлбөр болсон. Тогтвортой хөгжлийн зорилтуудыг шинээр баталж гаргасан. Үүнтэй уялдуулж энэ дэд хорооны нэрийг Тогтвортой хөгжлийн дэд хороо гэж өөрчилж байгаа. Тийм учраас өмнөх дэд хорооны хувьд дэвшүүлсэн зорилтын хугацаа дуусгавар болчихсон байсан. Тэгэхээр НҮБ-ын шинэ дэвшүүлсэн зорилттойгоо уялдуулж байгаа л асуудал байгаа юм. 


Өөр асуулт байхгүй бол асуулт тасаллаа.


Саналтай гишүүд байна уу?


-байхгүй байна.


Тэгвэл энэ хуулийн төслийг анхны хэлэлцүүлгээр батлах нь зүйтэй гэсэн ийм горимын саналыг миний бие гаргаж байгаа. 


Энэ горимын саналаар санал хураалт явуулъя.


Горимын саналыг дэмжье гэдгээр.


11-10, 90,9 хувиар энэ санал дэмжигдлээ.


Байнгын хорооны санал, дүгнэлтийг нэгдсэн чуулганд Уянга гишүүн танилцуулах уу?


-Уянга гишүүнийг томиллоо.


Хоёр дахь асуудалд орно. Ажлын хэсгийн гишүүдийг дуудъя. 


Төрийн албаны тухай хуулийн шинэчилсэн найруулгын төсөл болон Төрийн албаны тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг байгаа. Ажлын хэсгийн ахлагч нь Улсын Их Хурлын гишүүн Батхүү байна.


-Батхүү гишүүн ирсэн үү?


Ирээгүй бол гурав дахь руугаа орчихъё.


Ард нийтийн санал асуулгын тухай хуулийн шинэчилсэн найруулгын төсөл.

Улсын Их Хурлын гишүүн Нямжавын Батбаяр 2016 оны 1 дүгээр сарын 14-ний өдөр өргөн мэдүүлсэн, анхны хэлэлцүүлэг байна.


Анхны хэлэлцүүлгээр дэгийн дагуу гишүүд асуулт асууж хариулт авах ёстой. Тэгээд асуух асуулттай гишүүд нэрээ өгье.


Зарчмын зөрүүтэй саналтай бол саналын томьёоллоо өгөөрэй.


Ингээд асуулт асуух гишүүдийг Нямаагийн Энхболд гишүүнээр тасаллаа.


-Лүндээжанцан гишүүн асуулт асууя.


Д.Лүндээжанцан:  -Энэ хууль бол гарах ёстой хууль гэж бодож байгаа. Хэлэлцэх эсэх дээр нь гишүүд нэлээн олон асуултууд гаргаж ирсэн. Энэ зүйлүүдийг анхаарч. Уг нь цөөхөн хүнтэй бага шиг ажлын хэсэг гараад, тэгээд энэ богино хугацаанд гадаад, дотоодын жишиг, ер нь манайх бол нэг ч удаа санал асуулга яваагүй учраас. Санал асуулга явуулах оролдлого бол хийгдэж байсан. Яг амьдрал дээр бол санал асуулга явагдаагүй учраас туршлага гээд байх юм байхгүй.


Санал асуулга явуулдаг газрын туршлагыг нэлээн харгалзах ёстой юм. Тухайлбал, шууд ардчилал хөгжсөн Швейцарь гээд байгаа юм. Тэгэхээр би яг Швейцарь шиг байж болохгүй гэж бодож байгаа юм. Швейцарь лугаа адил байж болох уу? Ер нь санал асуулгыг зарим чухал асуудлаар явуулсан зарим нэг улсын туршлагыг харж болно. Манай хувьд бол 1945 онд явуулсан санал асуулга бол плебисцит гэдэг хэлбэртэй байгаа. Референдум, плебисцит гэж хоёр хэлбэр байна. Нэг нь дотоод асуудлаар, нөгөө нь тусгаар тогтнол буюу гадаад, дотоод холилдсон асуудлаар. Тэгэхээр өөрийнхөө улс дээр жишээд яах вэ. Африкийн улсууд бол дотроо хоёр хуваагдаад байгаа шүү дээ. Өмнөд, хойд гээд биеэ даасан хоёр улс болоод. Зарим нь хэд хэдэн улс санал асуулгаар нэгдээд байгаа. Энэ дээр плебисцит гэдэг юм нь явагддаг. Референдум, угтаа манайх бол референдум маягийн юм байгаа юм.


Гэхдээ хуучин социалист ойлголтоор бол референдум бол хуулийн төслийг хэлэлцэх зэргээ бараг референдум гэчих гээд, олон нийтээр хэлэлцүүлэг хийгээд. Энэ бол аль, аль нь англи гаралтай, тэр битгий хэл латин гаралтай үгнүүд байдаг юм байна. Үүний нарийн судалгаа бидэнд жаахан дутмаг байгаад байгаа юм. Цаг хугацааны хувьд би Батбаяр гишүүнээс бас хүлцэл өчиж байна. Амжиж харж чадаагүй байгаа юм л даа.


Хоёр дахь нь бол одоо би саналын хуудас дээрээ бичиж өгөх гэж байна. Тухайлбал, санал асуулгыг ил болон нууц явуулж болно гэж байгаа юм. Би бол ил гэдгийг зөвшөөрч болохгүй гэж үзээд байгаа юм. Чөлөөтэй явуулах, санал асуулга бол аль болохоор хэнээс ч хараат бус байх, ямар нэгэн байдлаар бусдад хараат болж ямар нэгэн амлалт өгөх, эд хөрөнгөөр татах байдаг юмуу, янз бүрийн асуудлаар тухайн орон нутагтай холбоотой асуудал ч байлаа гэсэн гарцаагүй санал, асуулгын үед амьдрал баян учраас ил болохгүй ээ. Ямар ч гэсэн хараат бус байх ёстой гэдэг байр суурьтай байна. Ил санал хураах л юм бол бусдын хараанд орчихно. Чи үүнийг ингэж тохирчхоод гээд ингээд бүх юм нь байж байдаг. Тэр чинь асуудал шийдэх гээд байгаа учраас аль их лоббитой нь гарчих гээд байгаа байхгүй юу. Ийм учраас ил гэдгийг хүлээж авч болмооргүй санагдаад байгаа юм. Энэ дээр юу гэж бодож байна вэ?


Гуравт нь, ард нийтийн санал асуулгыг хуульд зааснаас гадна цахим хэлбэрээр гар утас, цахим сүлжээгээр явуулж болно гэдгийг 6.5-ыг хасах нь зүйтэй гэсэн санал гаргах гээд байна. Ер нь яаж явуулах юм мэдэхгүй, үүнийг би хүлээж авах байх гэж бодож байгаа юм.


Дөрөвт, санал асуулгыг товлон зарлахдаа санал авахуулах өдрийг уг шийдвэр хүчин төгөлдөр болсноос хойш 14-30 хоногийн дотор явуулахаар Улсын Их Хурал товлон зарлана гэж. Энэ бол арай богинодоод байгаа юм, 30 хоногийг хангалттай хугацаа гэж хэлэх байх. Амьдрал дээр яаралтай тохиолдсон юман дээр 14 хоног гарах байх гэж бодож байгаа. Гэлээ гэхдээ ингэж бодож хийсэн болов уу гэж би тааж байна. Гэхдээ олон нийт мэдээллээр хангагдаад тэгээд бодитойгоор санал асуулгад орж саналаа өгөхөд энэ хугацаа бол богинодох гээд байна. Ийм учраас 21-45 хоног гэж. Доод талын хугацаа 21 байвал яасан юм бэ гэдэг ийм саналтай байна. Миний гол асуулт бол энэ байна. Тэгээд Сонгуулийн хуулийг нэлээн иш татаж түүгээр нэлээн юм нь явагдана. Гэхдээ амьдрал дээр юмнууд гарч болзошгүй байгаа юм. Тэгэхээр энэ бол цаашаа баяжаад боловсронгуй болоод зарим нэг өөрчлөлт ороод явах боломжтой юм болов уу гэж ингэж бодож байна. Ингээд би асуултдаа хариулт авъя.


Р.Гончигдорж:  -Хууль санаачлагч Батбаяр гишүүн.


Н.Батбаяр:  -Лүндээжанцан гишүүний саналыг сонслоо. Мэдээж хэрэг энэ шинэчилсэн найруулга өргөн барьж байгаа. Энэ тэгээд Монголдоо хэрэглэгдээгүй хууль. Тэр утгаараа бид нар тал, талаас нь үзэж ярихад асуудал байхгүй. Юу нь болох вэ, түүнийг нь аваад явъя. Юунд нь эргэлзэж байна вэ, түүнийгээ засаад явъя. Бүр боломжгүй бол хасна гэвэл болно.


Хугацааны хувьд 21-45 хоног гэж байна. Тэрийг хүлээн зөвшөөрч болно. 


Цахим санал болохоор ингэсэн юм, түрүүчийн хэлэлцүүлгийн үед нэг юм чинь тодорхой хэмжээний зардалтай, их зардалтай байна, хямдруулж болдоггүй юмуу, төсөв мөнгө хэмнэх ёстой гэсэн нэг асуудал гараад байсан. Тийм учраас тэрийг орчин цагт цахим төхөөрөмжөөр нэлээн дэвшилттэй байдалд орчихсон, боломжийг ашиглаад тэгээд энэ дэлхий дахинд нэлээн туршигдсан учраас ийм байж болох юм гэдэг саналыг оруулсан юм. Гишүүд үүнийг өнөөдөртөө Монголд хэрэглэх цаг нь арай болоогүй гэж үзвэл олонхоороо шийдээд явахад болохгүй юм байхгүй. Энэ дээр би заавал цахимаар явуулна гэдэг асуудал тавихгүй. Яагаад гэвэл анхны өгсөн санал дээр дэмжсэн санал бол өртөг зардлыг хямдхан болгох гэдэг үүднээс энэ асуудлыг оруулж ирсэн юм гэж хэлэх гэж байгаа юм.


Ил, нууцын хувьд гэж яривал, энэ бол хүний сонгууль биш энэ бол тодорхой хэмжээнд бодлогын асуудал шийдэх гэж байгаа учраас бусад орны туршлагыг харахад ийм хоёр нөхцөлтэй байдаг юм билээ. Тэр хоёр нөхцөлийн аль, алийг нь оруулчихъя. Тухайн үедээ Их Хурал уг асуудлыг шийдэхдээ үүнийг аль горимоор нь нууц горимоор уу, ил горимоор нь уу гэдгийг шийддэг энэ байдлаар байж болох хувилбар гэсэн утгаар нь оруулчихсан байгаа юм. Тэгээд үүнийг та бүхэн хэлэлцээд шийднэ биз дээ. 


Туршлагын хувьд бол ийм юм билээ, энэ хууль дээр манай Сонгуулийн ерөнхий хороо нэлээн удаан хугацаанд ажилласан. Нэлээн олон орнуудын туршлагыг авч судалсан юм билээ. Тэр хүрээнд энэ асуудлууд хийгдсэн байгаа гэж хэлэхийг хүсэж байна. Баярлалаа.


Р.Гончигдорж:  -Сундуйн Батболд гишүүн.


С.Батболд:  -Санал асуулга бол сонгуультай цуг явагдах юм бол Сонгуулийн ерөнхий хороо болон орон нутгийн засаг захиргааны байгууллага хамтран зохион байгуулахаар. Тэгээд сонгуультай цуг явагдаагүй тохиолдолд орон нутгийн засаг захиргааны байгууллагынхан хасагдчихсан заалт байх шиг байгаа юм. Тэгээд би одоо тэрийг оруулахгүй бол ганцхан Сонгуулийн ерөнхий хороо дангаараа санал асуулга явуулах боломжгүй шүү дээ. Санал асуулга гэдэг чинь орон даяар явагдана. Тэгэхээр орон нутгийн засаг захиргааны байгууллагын  хүчийг зайлшгүй ашиглах шаардлагатай. Энэ дээр Батбаяр гишүүн ямар бодолтой байгаа вэ? Анхны хэлэлцүүлгээр оруулах бололцоотой юу?

Р.Гончигдорж:  -Батбаяр гишүүн хариулъя.

Н.Батбаяр:  -Батболд гишүүний саяын хэлж байгаа саналыг манай Сонгуулийн ерөнхий хорооныхон үзээд, энэ боломжтой оруулчихъя гээд техникийн чанартай хэд хэдэн асуудлыг томьёолчихсон. Энэ дотор орчихсон байгаа.

Р.Гончигдорж:  -Баярцогт гишүүн асууя.

С.Баярцогт:  -Хууль санаачлагч Засгийн газрын саналыг хүлээж авч өргөн барихдаа оруулсан явдалд талархаж байна. Санал асуулгаар шийдвэрлэх зүйл гээд 4 дүгээр зүйлийн 4.3 дээр би маш их эргэлзээд байгаа юм. Бид нар нэг хуулиар дараагийн хуульдаа ордог ийм зохицуулалт оруулаад байх юм. Энэ нь гурван ээлжит чуулганы хугацаанд тодорхой шийдвэр гаргаж чадаагүй буюу гаргах боломжгүй нөхцөл үүссэн гээд байгаа юм. Энэ, Улсын Их Хурлын хууль, Улсын Их Хурлын дэгийн тухай хууль дээр очиж зохицуулалт нь орох тийм заалт болчихсон. Би тэгээд үүнийг, 4.3-ыг авчихсан нь дээр байх гэж бодоод байгаа юм. 4.1-ээрээ л төрийн дотоод, гадаад бодлогын тодорхойлохтой холбогдсон асуудлаар гээд. Тэгэхгүй, Улсын Их Хурлын чуулган чинь асуудал хэлэлцэх юм бол, эсвэл дэмжиж байна, дэмжихгүй л гэсэн юм гарна шүү дээ. Тэгэхээр тодорхой бус шийдвэр гаргаж чадаагүй гэдэг тийм ойлголт гараад байгаа учраас би 4.3-ыг бүхэлд нь хасчихвал яасан юм бэ гэсэн ийм саналтай байгаа юм.


Хоёрдугаарт, 4.4-ийн санал асуулга явуулах асуудлын тоо, агуулгыг Улсын Их Хурал хэлэлцэж шийдвэрлэнэ гэхээр ямар нэгэн байдлаар хуулиараа хязгаарлах нь хэрэгтэй байх. Тэгэхгүй болохоор, яахав одоо манайх параллель системтэй, үнэмлэхүй ялалт байхгүй гэж бодоод байгаа. Консенсусаар гаргах байх гээд. Гэхдээ үүнийгээ хамгийн дээд талын тоог нь тодорхой хэмжээнд хязгаарласан нь дээр байх аа гэсэн ийм хоёр асуулт байна. Энэ дээр төсөл санаачлагч ямар байр суурьтай байгаа вэ гэдгийг асуух гэсэн юм. Баярлалаа.


А.Бакей:  -Батбаяр гишүүн хариулъя.


Н.Батбаяр:  -Баярцогт гишүүний асуултад хариулъя. 4.3-ын хувьд гэвэл бид Засгийн газарт энэ саналыг явуулсан. Засгийн газар энэ дээр тухайлан санал өгөөгүй, Сонгуулийн ерөнхий хорооноос ч энэ дээр бас санал өгөөгүй. Тийм учраас оруулсан байгаа. Хэрвээ манай Их Хурлын гишүүд саяын 4.3-ын заалтыг эхлээд дэгийн хуулиар зохицуулснаар оруулах ёстой гэсэн байдлаар хандах юм бол болохгүй гэх зүйлгүй, тэрийг хүлээж авахад бэлэн байна. 


4.4-тэй холбоотой асуудал гэвэл хамгийн анх хэлэлцсэн асуудал энд байгаа. Одоогийн манай хууль дээр нэг удаа 2-оос дээшгүй асуудал гэж байгаа учраас цөөхөн болчихоод байгаа тул олон болгох шаардлага гарч ирсэн. Тэгэхээр үүнийг нээлттэй байдлаар орхиё. Нээлттэй гэдэг нь өөрөө хязгааргүй гэсэн үг биш. Яагаад гэвэл бүх ард түмнээсээ асууж байгаа шүү дээ. Бүх ард түмнээсээ асууж байгаа юмыг хаа хамаагүй жишээлбэл, 10-аас дээш гэдэг асуудал асууна гэвэл амьдралд угаасаа нийцэхгүй учраас энэ амьдралаар өөрөө зохицуулагдчихаж байгаа учраас бид тоо хязгаарлалт өгөөгүй байгаа гэж хэлэх гэсэн юм. Баярлалаа.

А.Бакей:  -Уянга гишүүн.

Г.Уянга:  -Тоолох систем адилхан машинаараа Сонгуулийн хуультай адилхан явна гэж байгаа. Тэгээд бид нар чинь Сонгуулийн хуулиа батлахдаа хяналтын тооллоготой нь нэлээн маргаад байсан шүү дээ. Жишээлбэл, энд хяналтын тооллого гэсэн ойлголт байгаа юу? Энэ өөрөө бас сонгуулиас дутуугүй чухал гэж бодож байна. Тодорхой асуудлаар бид нар аль нь эсрэг тэсрэг хоёр асуудлын аль нэгийг нь гаргах гэж байгаа учраас энэ сонгуулиас дутуугүй их чухал байна. Тэгээд хяналтын тооллого гэсэн ойлголт одоогийн байгаа хуулийн төсөл дээр харагдахгүй байгаа юм. Тэрийг Сонгуулийн хууль дээр яаж зохицууллаа? Сонгуулийн хороо журам гаргаж зохицуулахаар болсон уу? Хуульдаа тусгал уу? Хэрвээ хуульд тусгасан бол энэ хуульд адилхан тусах ёстой юм шиг ингэж санагдаад би үүнийг нэгдүгээрт тодруулах гэж байна.


Хоёрдугаарт, би цахим гар утсаар санал авч болохоор тусгасанд бас жаахан эргэлзээд байгаа юм. Мэдээж техникийн тодорхой дэвшлийг хэрэглэлгүй яах вэ. Гэвч Монгол Улс бол тоолж цөхөөд байх тийм олон сонгогч байхгүй, тийм олон саналын хуудас тоолохгүй. Уртаашаа 3 сая гаруй хүн амтай, 1 сая гаруйхан сонгогчтой. Тэдгээрийнх нь тодорхой хувь нь сонгуульд оролцдог гэвэл 1 сая хүрэхгүй саналын хуудсыг бид нар тоолно. Тэгээд энд нэг их онцгой хүндрэл учрахгүй байгаа. Тэр тусмаа тэрбум, тэрбумаар нь найдвартай эсэх нь эргэлзээтэй техник ашиглаж тоолох, эдийн засгийн өртөг, зардлын асуудлыг сая хууль санаачлагч ярьж байна. Тийм шаардлага одоохондоо бид нарт үүсээгүй байгаа гэж би хувьдаа боддог юм. 


Бид нар техникийн дэвшлийг цахим гар утсаар авах чинь аль зэрэг найдвартай юм бэ? Одоо ийм нийгэмд, тэр тусмаа нийгмийн сүлжээгээр байдаг талцал ийм их болсон, техникийн дэвшлийг янз бүрээр ашиглаж болдог болсон, хувь хүний гар утсыг хүртэл хакердаж болдог болсон энэ нөхцөлд цахимаар санал авах чинь найдвартай санагдахгүй байгаа учраас энэ чинь сонгуультай яг адилхан ач холбогдолтой тул энэ удаадаа энэ хуульд хэрэггүй юмуу гэж, би Лүндээжанцан гишүүнтэй адилхан саналтай байна. Лүндээ гишүүний гаргаж байгаа санал дээр миний нэрийг нэмээд бичиж болно. 


Ерөнхий сайдын, бид нар жишээлбэл, одоо энэ хууль яг ийм байдлаар батлагдчих юм бол Ерөнхий сайд нэг асуулга асуулаа шүү дээ. Гэхдээ эсрэг, тэсрэг биш хоёр асуулт асуусан. Том төслөө хөдөлгөх үү, бүсээ чангалах уу гэж. Хэрвээ үүнийг чинь жишээлбэл, хууль батлагдсаны дараа магадгүй олон жилийн дараа Оюу толгойтой холбоотой томоохон асуудал үүсэхэд ард нийтийн санал асуулга явуулчихсан гэж үзэх бололцоо энэ хуулиар энэ заалт орчихвол нээгдэх гээд байгаа юм шиг ингэж санагдаад байгаа байхгүй юу. Энэ тал дээр ямар бодолтой байна вэ гэж санаачлагчаас асууя. Хамгийн гол нь хяналтын тооллого тоолох системийн талаар.

А.Бакей: -Нямжавын Батбаяр гишүүн.

Н.Батбаяр:  -Уянга гишүүний асуултад хариулъя. Бид нар цахим хэрэгслийг ашиглах хувьд гэвэл түрүүчийн төслийн үед хэлэлцүүлэгдээд энэ дээр бас төсөв хэмнэх зорилгоор дэлхий дахинд хэрэглэж байгаа үед болохгүй гэхгүй гэсэн тийм байвал яасан юм бэ гэсэн санал олон гарсан учраас оруулсан. Хэрвээ манай гишүүд өнөөдөр цаг нь болоогүй, үүнийг энэ удаа авч хаяъя гэвэл болохгүй юм байхгүй. Хүлээж авахад бэлэн байна.

Хоёрдугаарт гэвэл хяналтын тооллого явуулж байхад, бид нар чинь зарчмын санал асуулгаар техникээр, бусад техникийн ажил бүгд Сонгуулийн хуулийн хүрээнд явагдах учраас хяналтын тооллого ч гэсэн сонгуулийн хүрээндээ өнөөдөр тусгагдсан тэр хүрээндээ хийгдэх ёстой.

А.Бакей:  -Гишүүд асуулт асууж дууслаа. Одоо зарчмын зөрүүтэй нэлээд хэдэн саналууд ирсэн байна.


Сая гишүүд тодруулж байгаа асуудлаараа хэрвээ шаардлагатай гэвэл өөрсдөө зарчмын зөрүүтэй санал бичиж өгөөд санал хураалгах боломжтой.


Одоогийн байдлаар ирсэн саналуудыг дарааллаар нь санал хураалгаад явъя.


1.4.3 дахь заалтыг хасъя гэсэн саналыг хоёр гишүүн ирүүлсэн байна. Баярцогт гишүүн, Лүндээжанцан гишүүн. 


4.3-ыг хасъя гэдгээр санал хураалт явуулна.


Гишүүд саналаа өгөөрэй.


15-13. 86,7 хувиар энэ санал дэмжигдлээ. Энэ хасагдлаа.


2. 4.4 дээр Баярцогт гишүүн санал ирүүлсэн байгаа. 4.4-т бол асуудлын тоо гэсний дараа 10-аас илүүгүй гэж.


4.4 дээр ийм юм байна. Ард нийтийн санал асуулга явуулах асуудлын тоо, агуулгыг Улсын Их Хурал хэлэлцэн шийдвэрлэнэ гэсэн ийм заалт төсөл дээр байна. Тэр дээр бол “асуудлын тоо” гэсний дараа “10-аас илүүгүй байх ба” гэж тоог нь зааж өгье гэсэн байна.


-Лүндээжанцан гишүүн.


Д.Лүндээжанцан:  -Би Баярцогт гишүүний энэ тоог нь хязгаарлаж өгөх хэрэгтэй гэдгийг агуулгын хувьд дэмжиж байгаа. Бичихдээ 10-аас илүүгүй гэхээр арай ч. Ер нь санал асуулгаар бол их олон асуудал тавибал бас төөрдөг. Будилж магадгүй. Гадаад оронд бол их олон асуудлыг орон нутгийнхаа хэмжээнд шүүгчдийг томилж байж санал авч л байдаг, шорон байгуулах уу, гүүр барих уу гээд. Тэр бол жич асуудал юм. Үүнтэй холбоогүй. Их олон асуулт. Тэгээд гэртээ бодож байгаад бөглөөд аваачиж өгдөг зөндөө юм хүний амьдрал дээр байна шүү дээ. Манай энэ Санал асуулгын хууль чинь Их Хурлаар шийдвэрлэсэн, улс орны хэмжээний маш том асуудлууд байгаа учраас би бол тоо хязгаарлахыг агуулгын хувьд дэмжиж байгаа боловч 10-аас илүүгүй гэдэг нь бас хэтэрхий утгагүй болчхоод байна.


Харин би хязгаарлаж өгөөд 3-аас илүүгүй гэдэг юмуу, 5-аас илүүгүй гэсэн бол харин Баярцогтын саналыг дэмжихээр байлаа. Тоо ер нь шаардлага байна уу, үгүй юу. Их Хурал харин шийдвэрлэх үедээ тухайн үедээ шийдээд явъя. Нийт гишүүний 2/3 гэдэг бол том босго юм гэж бодож байна. Тэгээд бараг 10-аас илүүгүй гэдэг бол арай ч дэндээд байна. Би тоо тавьж өгнө. Нэг нам хэт олонх болоод тэгээд 51 хүнээр давамгайлаад нэг эвсэл ч байдаг юмуу хоорондоо нэгдэж байгаад. Тэгээд нэг их учир утгагүй олон асуулт тавиад хүмүүсийн толгой эргүүлсэн ийм юм болчих вий гэдэг болгоомжлол байна. Болгоомжлол бол байна. Гэхдээ би тэр санал асуулгыг 10 гэдэг тоо бол арай дэндээд байна. Би тэрийг 3-аас илүүгүй юмуу, үсрээд 5-аас илүүгүй гэдэг үгээр соливол харин дэмжиж болохоор байна.


А.Бакей:  -Хязгаарлалт бол байх хэрэгтэй. Гэхдээ тоон дээр нарийн ярилцаж тохиролцох ёстой гэсэн санаа хэлж байна.


-Гончигдорж гишүүн, яг энэ асуудлаар.

Р.Гончигдорж:  -Ярьж байгаа асуудлаа хоёр ангиллаар ярих хэрэгтэй юм. Хоорондоо учир холбогдолтой буюу өөрөөр хэлбэл, нэг хуульд оруулах гэж байгаа өөрчлөлтүүдийн тухай асуудлууд бол нэг өөр асуудал. Багц асуудал. Гэтэл өөр нэг хуульд өөрчлөлт оруулах, дахиад нэг өөр төрлийн асуудал, дахиад шал өөр төрлийн асуудал. Ингэж бүлэглэсэн асуудал байх юм бол энд 2-оос илүүгүй гэдэг нь бас зөв ойлгомжтой зүйл. 2-оос илүүгүй гэдгийг ийм утгаар нь ойлговол, бүлэг гэдэг утгаар нь. Нэг бүлэг дотор бол тэр нь өөрөө цогцоороо хэдэн ч асуудал байх юм бэ, тэрэнд хүн буйдраад байх юм байхгүй шүү дээ, тийм биз дээ? Тийм учраас энэ санал асуулга нь 2-оос илүүгүй бүлэг харилцааны асуудал биш байна. Нэг бүлэг дотор бол яг санал хураагдах томьёоллууд нь 10-аас илүүгүй байна ч гэдэг юмуу. Тэрний дараа 10 гэж хязгаарлахын ч хэрэггүй юм. Эсвэл энэ хуулиа гаргахдаа бид нар юу гэж ойлгох вэ гэхээр нэг бүлэг асуудлын доторх хэдэн асуулт тавигдах вэ гэдэгт нь хязгаар тавихаа больчихъё. Харин хоорондоо харилцан хамааралгүй бүлэглэж тавьсан асуудал бол 2-оос хэтрэхгүй байх ёстой.


Тоог нь та нар ярь. Би бол ийм юмаар ялгах гээд байна шүү дээ. Нэг хуульд өөрчлөлт оруулъя. Жишээлбэл, Үндсэн хуульд өөрчлөлт оруулъя гээд ярьж байхад нь нэг л нэгдмэл зүйл шүү дээ. Тэнд бол тооны хязгаар нь нэг өөр асуудал. Гэтэл Үндсэн хуульдаа өөрчлөлт оруулаад дахиад, дахиад шал өөр асуудал гээд дахиад гуравдагч эрх зүйн асуудлаар гээд ингээд явчих юм бол тэр чинь будилна л даа. Будилахаас гадна харилцан хамаарлаасаа бодоод шийдвэр гаргалт нь буруу байж болно.

А.Бакей: -Нямаагийн Энхболд гишүүн.

Н.Энхболд:  -Үндсэн хуульд нэмэлт, өөрчлөлт оруулах, бусад том асуудлууд ярьж байгаа учраас тухайн үедээ асуудлаа томьёолохдоо бид нар зарчмын том асуудлыг зөв томьёолж чадвал магадгүй тэрийг нь дагаад нэг их олон өөрчлөлтүүдийг нь заавал тэр санал асуулгаар асуух шаардлага гарахгүй байж магадгүй шүү дээ. Тэртэй тэргүй тэр зарчим дотроо багтаж байгаа бол бусад юмыг нь Их Хурал хийчихдэг ч байдаг юмуу. Томьёолж олохдоо зөв бодох хэрэгтэй. Тэгэхгүй, зүгээр тоо тавиад хэчнээн олон байх тусам болгоод л байвал ерөөсөө яваандаа Улсын Их Хурал гэж юм хэрэггүй болно. Тэгээд л нэг санал асуулга явуулаад баахан олон асуудлаар явуулчхаад хууль гаргачхаад байвал Их Хурал гэж байхгүй болно шүү дээ.


Ер нь чөтгөр деталь дотроо байдаг гэдэг ийм үг байдаг шүү дээ. Зарчмын асуудал дотроо, зарчмын асуудлаа шийдчихсэн мөртлөө тэр дотроо жижигхэн деталь оруулаад нэг их олон юм хийчихсэн байвал нөгөө зарчим нь сүүлдээ зөрчигдөхөөр тийм юманд хүрч магадгүй. Тэгэхээр би тоог аль болохоор бага, гол нь зарчмын асуудлаа томьёолдог. Тэр нь харьцангуй цөөхөн байдаг тийм л агуулгаар явбал зүйтэй байх. Ерөнхийдөө бид нарын санаа нэг байна л даа.


А.Бакей:  -Гишүүд тоог аль болох бага байх ёстой, эсвэл бүлэг доторх асуудал гэдгээр ялгаатай байх ёстой гэсэн санал хэлж байна шүү дээ.


-Санал гаргасан Баярцогт гишүүн. 


С.Баярцогт:  -Ер нь гол асуудал нь хязгаарлах ёстой гэдгийг л оруулж байгаа юм. Тэрнээс, 5, 10-даа бол биш. Цөөн асуудал байх ёстой ийм зарчмаар. Тэгэхгүй бол одоо бид нар ирээдүйн Их Хурлуудад найдаад байгаадаа биш, энэ бол хэрэглэгддэггүй хууль. Гэхдээ л хязгаарлах ёстой гэдэг зарчмаар оруулж байгаа юм.


Би бол бүлэглэсэн асуудал гэдгийг  3-аас хэтрэхгүй гэвэл болж байна. Энэ бол өөрөө протоколд үлдэх ёстой байхгүй юу. Дараа нь энэ хуулийг хэрэглэх үедээ энэ асуудал гарна. Би 3-аас илүүгүй гэдэг консенсусаар хүрчихье гэж бодож байна.

А.Бакей: -10 гэдэг нь арай олон болж байна. Тийм учраас ер нь 3-аас илүүгүй байна гээд хийчихвэл яасан юм бэ?

С.Баярцогт:  -Дараагийн нэг юм байна. Энд нэг зохицуулагдаагүй хоёр асуудал байгаа юм. Би гишүүдийг маш анхааралтай анхаараач ээ гэж хэлэх гэж байгаа юм. Монгол Улсын Үндсэн хуульд нэмэлт, өөрчлөлт оруулах асуудлаар санал асуулга явуулах. Энэ нэг асуудал. Монгол Улсын Үндсэн хуульд ард нийтийн санал асуулгаар өөрчлөлт оруулах гээд хоёр зохицуулалт байгаа. Одоо Үндсэн хуулиа унших юм бол Үндсэн хуульд, 66 дээр тийм агуулга байгаа шүү. Үүнийг энэ Ард нийтийн санал асуулгын хуульд хоёуланг нь өөр гэдгийг ойлгуулах ёстой байхгүй юу. Би тэрийг заавал тусгах ёстой гэж бодоод байгаа юм.

А.Бакей:  -Тэр асуудал дээрээ томьёоллоо хийчих. Бас зарчмын зөрүүтэй санал томьёолж өгөх.


-Нямжавын Батбаяр гишүүн. Бид 4.4-ийг ярьж байгаа шүү.


Н.Батбаяр:  -Ерөнхийдөө 4.4 дээр Гончигоо дарга, Лүндээжанцан гишүүн, Нямаагийн Энхболд гишүүн зэрэгтэй санал нэг байна. Бүлэг асуудлын хувьд ярих юм бол 3-аас илүүгүй. 2 гэснийг 3 гэж манай Уянга гишүүн билэгдлээ бодож хэлж байна. 3-аас илүүгүй байя. Тэгээд бүлэг дотроо хэд байх гэдгийг тухайн үедээ зохицуулдаг гэсэн ойлголтоор явчихъя гэсэн энэ томьёоллоор явчих юм бол хаана, хаанаа зөв болчих гэж байна л даа. Нэг дор хонь, ямаа нийлж байгаа юм шиг өчнөөн янз, янзын асуудал хийчихвэл утгаа алдчихна шүү дээ.


А.Бакей: -Тэгвэл 4 дүгээр зүйлийн санал асуулга явуулах асуудлын тоо гэдгийг бүлэг асуудлын хувьд 3-аас илүүгүй байна. Бүлэг дотор багтах асуудлын хувьд бол тоог тухайн үед нь Их Хурал тогтооно гэсэн ийм маягаар авчихаж болох уу?


Г.Уянга: -Дарга аа, агуулга бол ер нь бүлэг гэдэг л агуулга шүү дээ. Үүнийг, Нямаагийн Энхболд гишүүний зарчим энэ байхгүй юу. 


А.Бакей:  -Тэгвэл бүлэг дотор гэдгээ хаяад зөвхөн.


Г.Уянга:  -Бүлэг дотор гэж ерөөсөө байхгүй.

А.Бакей: -Ерөөсөө 3-аас илүүгүй байна.


Н.Батбаяр:  -Энэ хоёр өөр.

А.Бакей:  -Батбаяр гишүүн дахиад тайлбарлачих.

Н.Батбаяр:  -Уянга гишүүн ээ, энэ өнөөдрийн энэ шинэчилсэн найруулгын бас нэг гол утга гэвэл яагаад шинэчилсэн найруулга гэсэн бэ гэхээр одоогийн мөрдөгдөж байгаа хууль дээр 2 гэж байгаа. Гэтэл тэр 2 гэдгийг чинь хүмүүс цөөхөн байна, тодорхой юм асуу гэж хэлж байгаа байхгүй юу. Нэгэнт тодорхой юмаа асуу гэж хэлж байх үед нь бид нар асуухгүй гэсэн хууль гараад ирвэл олон түмэн энэ Их Хурал чинь яагаад байна вэ гэж биднийг бодно шүү дээ. Тийм учраас магадгүй тэр суурь хуулиа бодоод одоогийн 2 гэдэг ойлголтоо, одоогийн 2 гэдэг нь бүлэг асуудал юм байна. Бүлэг асуудал дотроо задалсан асуулт хэд байж болох вэ гэдэг нь нээлттэй байхыг зохицуулсан. Түүгээр л явсан нь дээр байх. Тэгэхгүй, зөвхөн 3-хан гэвэл өнөөдөр наадах чинь хангалтгүй. Өнөөдрийн 2-ыг 3 болгоод асуудал шийдэгдэхгүй. 


А.Бакей:  -Тэгвэл ерөөсөө л бүлэг багц асуудлын хувьд 3-аас илүүгүй байна. Доторх задлах асуудлыг нээлттэй орхичихъё. Ингэж л ойлголцоод санал хураалт явуулъя.


-Уянга гишүүн ээ, ерөнхийдөө ойлголцсон юм биш үү. Таны 3 гэсэн саналыг авчихлаа шүү дээ.


Томьёоллоо зарчмыг нь дэмжээд явчихъя. Тэгээд томьёоллыг нь санал хурааж дуустал томьёолоод гишүүдэд танилцуулаарай.


Энэ саналыг дэмжье, 3 хүртэл гэдгээр санал хураалт явагдаж байна.


15-13, 86,7 хувиар энэ санал дэмжигдлээ.


Дараагийн санал.


2.Төслийн 6.4-т илээр, эсвэл гэдэг үгийг хасъя гэсэн байна. 


Лүндээжанцан гишүүн саналаа товчхон тайлбарлачихъя.


Д.Лүндээжанцан:  -Би түрүүн ярьчихсан л даа. Ард нийтийн санал асуулгаар асуудлууд шийдэх гэж байхад илээр буюу нууцаар гэдэг үг орохоор илээр, эсхүл гэдэг үгийг хасах саналтай л байгаа юм. Өөрөөр хэлбэл, сонгуулийн ерөнхий тогтолцоо манай ерөнхий сонгуулийн тогтолцоо бол нууц санал хураалт бол ардчиллын бас нэг баталгаа байдаг. Шийдэх гэж байгаа асуудал бол улс орны амьдралын гарцаагүй шаардлагатай, улс орны тусгаар тогтнол, засаглал, эдийн засгийн үндэстэй холбоотой амин чухал асуудал тавигддаг учраас түүнийгээ ард иргэд бусдын нөлөөлөлгүйгээр саналаа өгөх асуудал байгаа юм.


Хэрэв лобби ажиллаад гадаад, дотоодын, үндэсний аюулгүй байдалтай ч холбоотой асуудал болж хувирч магадгүй. Илээр санал хураасан тохиолдолд нэг хэсэг нь худалдагдаж болно шүү дээ, янз бүрийн байдлаар. Тэгвэл нууцаар санал өгсөн тохиолдолд бол тэр хүмүүсийн өөрсдийнх нь чин хүсэл зориг нь хүнээс хамаарагдахгүй илэрхийлэгдэх учраас бодож үзэхэд энэ асуудал дээр санал асуулга бол нууц байх нь зүйтэй.


Улсын Их Хурлын гишүүдийн хүнээс бусад саналууд бол ил байх ёстой. Яагаад гэхээр ард түмний илч төлөөлөгчид ямар байр суурьтай байна вэ, улс орны, нийгэм, эдийн засгийн амьдралтай холбоотой амин чухал асуудлуудаар ямар байр суурьтай байгаа юм бэ гэдэг нь ард түмэнд ил тод байх ёстой. Ёстой нөгөө шилэн гэдэг шиг байх ёстой юм. Харин ард түмэн хэнээс ч хамааралгүй ард нийтээрээ санал асуулгад оролцохдоо харин хараат бус байдлыг нь хангахын тулд нууц байх ёстой юм. Энэ чинь хоёр өөр ойлголт байна шүү дээ. Тэгэхээр би илээр гэдгийг нь аваад хаячих нь зүйтэй юм гэсэн ийм саналтай байгаа юм.


А.Бакей: -Ерөнхийдөө гишүүд ойлгож байх шиг байна. 6.4-өөс илээр, эсхүл гэдэг үгийг хасъя гэдэг санал хураалт явуулж байгаа.


Энэ саналыг дэмжье гэдгээр санал хураалт явуулъя. Найруулгыг нь санал асуулгыг нууцаар явуулна гэсэн маягаар авъя.


15-13, энэ санал дэмжигдлээ.


Дараагийн санал.


3. 6.5 дээр Лүндээжанцан, Уянга гишүүдийн гаргасан санал байна. 6.5, 6.6-г цахим хэлбэрээр /гар утас, цахим сүлжээ гэх мэтээр/ явуулах болно гэсэн заалтыг хасъя гэсэн байна.


Энэ саналыг дэмжье гэдгээр санал хураалт явуулна.


15-13, энэ санал дэмжигдлээ.

6.6 хураагдчихсан учраас дахиж санал хураах шаардлагагүй. 6.6 дээр Баярцогт гишүүн найруулгын санал өгсөн байна. Сая хасагдчихсан учраас энэ дээр санал хураах шаардлагагүй болчихлоо.


4. 7.1. 14-өөс 30 хоногийн дотор гэснийг 21-45 хоног гэж өөрчилье гэж Лүндээжанцан гишүүн санал гаргасан байна.


7.1 гэдэг нь санал асуулгыг товлох, зарлах хугацаатай холбоотой юм байна. Санал асуулга явуулах өдрийг уг шийдвэр хүчин төгөлдөр болсноос хойш 14-30 хоногийн дотор явуулахаар Улсын Их Хурал товлон зарлана гэснийг 21-45.


Энэ саналыг дэмжье гэдгээр санал хураая.


15-13, энэ санал дэмжигдлээ.


Мөн Баярцогт гишүүний 7.1 дээр бас санал ирүүлсэн байна. Сая бол зөвхөн хоног дээр санал хураалт явсан. 


Одоо бол найруулгын шинжтэй, төслийн 7.1 дэх хэсгийн “Улсын Их” гэсний дараа “Хурал” гэж нэмэх. Техникийн алдаа гарсан байна. Найруулгын санал байна.


Дэмжье гэдгээр санал хураалт явуулж байгаа.


15-11, энэ санал дэмжигдлээ.


5.Гончигдорж гишүүний гаргасан санал байна. 7.3, 7.4-ийг Сонгуулийн хуулийн адилтгах заалтаар солих гэсэн байна. 7.3 онцгой нөхцөл бий болсны улмаас санал асуулга явуулах боломжгүй болсон бол гэдэг нь байна. 7.4 мөн сая 7.3-ыг ишлэл аваад 30 хоногт багтаан санал авах. Үүнийг Сонгуулийн хуультай нийцүүлээд явуулах.


Үүнийг ойлголцоод 7.3, 7.4-ийн саналыг Сонгуулийн хуульд яаж заасан байна вэ, түүгээр авъя гэдгийг дэмжье гэдгээр санал хураалт явуулъя.


15-13, энэ санал дэмжигдлээ.


6. 7.7 дахь заалт байна. Баярцогт гишүүний гаргасан санал. Төсөлд доор дурдсан агуулга бүхий 7.7 дахь хэсэг нэмэх. Санал асуулгыг Улсын Их Хурлын сонгууль, Ерөнхийлөгчийн болон орон нутгийн иргэдийн Төлөөлөгчдийн хурлын сонгуультай хамтатган явуулах бол Сонгуулийн тухай хуульд заасны дагуу санал асуулгыг санал авах өдрөөс 65-аас доошгүй хоногийн өмнө товлон зарлана. Өөрөөр хэлбэл, ээлжит сонгуультай хамт явуулах бол санал авах өдрийг Сонгуулийн хуультай нийцүүлээд 65-аас хоногийн өмнө санал асуулга явуулах өдрийг товлон зарлана гэсэн ийм агуулга бүхий санал, 7.7-д нэмье гэж байгаа юм.


Энэ саналыг дэмжье гэдгээр санал хураалт явуулъя.


15-15, энэ санал дэмжигдлээ.


Дараагийнх нь мөн Баярцогт гишүүний санал байна.


7.Төслийн 10.3-т заасан “хүртэл” гэснийг “дээшгүй” гэж өөрчлөх. Найруулгын санал байна. 


Энэ саналыг дэмжье гэдгээр санал хураалт явуулна.


15-15, энэ санал дэмжигдлээ.


8.Баярцогт гишүүний санал, төслийн 10.4, 10.5-д заасан “нэн даруй” гэснийг “5 хоногт” гэж өөрчлөх. Тэгээд хугацааг нь тодорхой болгож байгаа юм байна. 


Энэ саналыг дэмжье гэдгээр санал хураалт явуулна.


15-13.


-Нямаагийн Энхболд гишүүн саяын санал дээр санал хэлье.


Н.Энхболд:  -Уучлаарай, анзааралгүй өнгөрөөчихлөө. 10.2-ыг арав хоног гэдгийг бас адилхан арваас доошгүй болгосон уу? Дээр нь, 65-аас доошгүй гэсэнтэй адилхан болгохгүй бол яг арав хоног гэдэг чинь. Арваас доошгүй болгочихвол яасан юм бэ?


А.Бакей:  -Түрүүчийн хураагдсан санал байна. 10.3, 10.4 дээр санал гаргасан гишүүдийн нэр дээр Нямаагийн Энхболд гишүүнийг нэмээд 10.2, 10.3, 10.4 энэ гурван заалт дээр энэ саналыг авъя.


-Уянга гишүүн. 

Г.Уянга:  -10.4-т тоо заасан бол 10.5-ын “нэн даруй” гэдэг тоо жаахан утгагүй байгаа юм. 


А.Бакей:  -Сая авчихсан. 5 хоног гээд авчихсан.


Г.Уянга:  -Гэхдээ 5 хоног гэж ойлгож байгаа юмуу? Гэхдээ 10.5-д байгаа нэн даруй чинь утгагүй байгаа юм. Нэгэнт тэр тогтоочхож байгаа бол тэртэй тэргүй дараа нь давхардахгүй байхаар тогтооно гэж байна шүү дээ. Тэгэхээр 10.5-ын нэн даруй гэдэг үг авагдахаар байгаа юм. Дахиж 5 гэж ойлгохгүйгээр.


А.Бакей:  -5 гэхгүйгээр үү.


Г.Уянга:  -Тэгэхгүй бол энэ чинь их буруу сонсогдож байна. Уншихаар ч гэсэн тийм байна. Эсвэл хэмжээнд давхардахгүйгээр гэдэг юмуу. Ер нь нэн даруй гэдэг үг 10.5 дээр шаардлагагүй байна гэж би харж байна. Нэгэнт 10.4-өөр заагаад тогтоогоод өгчихсөн учраас 10.5-д энэ нэн даруй гэдэг үг ямар ч утга алга байна.


А.Бакей:  -Санал хураалт явуулах уу?


Уянга гишүүний саналаар 10.5 дугаар заалтын “нэн даруй” гэснийг “5 хоногийн дотор” гэж өөрчилье. Гэхдээ “тогтооно” гэдгийг оруулна. 


Тогтооно гэдгийн өмнө давхардахгүй байхаар “5 хоногийн дотор” гэж найруулах.


15-13, энэ санал дэмжигдлээ.


-Энэ сая хураасан саналд орсон байна, “нэн даруй” гэдгийг “5 хоногийн дотор” гээд ойлгоё.


Баярцогт гишүүний гаргасан санал. Төслийн 11.3 дахь хэсэгт нэмэх.


9.Баярцогт гишүүн 11.3-д доор дурдсан агуулгатай санал нэмье гэсэн байна. 


Санал асуулгыг Улсын Их Хурлын сонгууль, Ерөнхийлөгчийн сонгуультай хамт явуулах бол Сонгуулийн тухай хуульд заасны дагуу байгуулагдсан сонгуулийн байгууллага эрхлэн явуулах.


Энэ бол зөв зүйтэй байх. Энэ саналыг дэмжье гэдгээр.


15-12, энэ санал дэмжигдлээ.


10.Баярцогт гишүүний санал байна. Төслийн 12.1 дэх хэсгийг доор дурдсанаар өөрчлөн найруулъя гэсэн байна.


12.1.Сонгуулийн ерөнхий хорооны зохион байгуулалт, бүрэн эрхтэй холбогдох харилцаанд сонгуулийн төв байгууллагын тухай хуульд заасан журмыг баримтална. 


12.2.Тухайн шатны засаг даргын тамгын газар болон хэсгийн хороод санал асуулга явуулахад Сонгуулийн тухай хуулийн аймаг, нийслэл, сум, дүүргийн сонгуулийн хорооны болон сонгуулийн хэсэг дэх санал авах хэсгийн холбогдох эрх хэмжээг хэрэгжүүлэн ажиллана.


12.1 дээр Сонгуулийн ерөнхий хорооны зохион байгуулалт гэдэг нь юу гэж байгаа юм бол? 


Найруулгаар нь авчихъя. Гэхдээ одоо бол шинэ хуулиар сонгуулийн хэсэг биш сонгуулийн нэгж гэж байгаа. Тэр агуулгаар нь авчихъя. 


Энэ саналыг дэмжье гэдгээр.


15-12, энэ санал дэмжигдлээ.


Төслийн 16.6 дахь хэсгийг хасъя гэсэн байна. Мөн Баярцогт гишүүний санал. Энэ давхардсан заалт учраас хасъя гэсэн байна.


Дэмжье гэсэн санал хураалт явуулна.


15-12, энэ санал дэмжигдлээ.


Баярцогт гишүүний дараагийн санал, төслийн 18.4-ийн “болно” гэснийг “болох ба сонгуулийн байгууллагын ажилтан, албан тушаалтан нь, ажиглагч нь итгэмжлэгдсэн хүн байж болохгүй” гэж өөрчлөх.


Р.Гончигдорж: -Сонгуулийн хууль дээр юу гэж байдаг вэ? Тэрэнд нийцүүлэх.


А.Бакей:  -Тэгвэл Сонгуулийн хуульд нийцүүлээд тэнд байгаагаар авъя гэдгээр санал хураалт явуулах уу?


Сонгуулийн хуульд нийцүүлээд энэ саналыг дэмжье.


15-13, энэ санал дэмжигдлээ.


Саяын хураагдсан санал дээр Гончигдорж гишүүний “бие эрхтний согог” гэдгийг “хөгжлийн бэрхшээл” гээд найруулгаар оруулъя.


Баярцогт гишүүний санал, төслийн 19.2-т заасан “хийнэ” гэснийг “хийж тэмдэглэл үйлдэнэ” гэж өөрчлөх гэсэн найруулгын санал байна.


Дэмжье гэдгээр санал хураая.


15-13, энэ санал дэмжигдлээ.


Баярцогт гишүүний дараагийн санал, 19.9-д “засаг даргын” гэсний дараа “тамгын” гэж нэмэх. Найруулгын санал байна.


Энэ саналыг дэмжье гэдгээр.


15-15, энэ санал дэмжигдлээ.


Одоо хамгийн сүүлчийн санал.


Баярцогт гишүүний санал юмуу даа, 4 дүгээр зүйлийн 4.2-ыг нэмэх. Монгол Улсын Үндсэн хуульд ард нийтийн санал асуулгаар нэмэлт, өөрчлөлт оруулж болохгүй. Үндсэн хуульд нэмэлт, өөрчлөлт 3 дугаар бүлгийг хасах.


Энэ саналаа тайлбарлая. Сайн ойлгогдохгүй байна.


С.Баярцогт:  -Яг Үндсэн хуулийн 64 дүгээр зүйл дээр бид нар бүгдээрээ мэдэж байгаа шүү дээ. Үндсэн хуульд өөрчлөлт оруулах эсэх талаар санал асуулга явуулж болно гэж байгаа юм. Энэ бол Үндсэн хуулийн 64 дүгээр зүйлд байгаа заалт байхгүй юу. Гэтэл манайх Ард нийтийн санал асуулгын хуулиар 3 дугаар бүлэг гээд 17 дугаар зүйл дээр ард нийтийн санал асуулгаар Үндсэн хуульд нэмэлт, өөрчлөлт оруулах гээд Үндсэн хууль дээр байхгүй зохицуулалт оруулаад байгаа байхгүй юу. Тийм учраас.


Н.Батбаяр: -Тийм биш.


С.Баярцогт:  -Тийм учраас би одоо 4.1 дээр төрийн гадаад бодлогыг тодорхойлоход тодорхой асуудлаар гээд.


Дараа нь 4.2 нь Монгол Улсын Үндсэн хуульд нэмэлт, өөрчлөлт оруулах асуудлаар санал асуулга явуулж болно гээд энэ нь үлдээд, Үндсэн хуульд нэмэлт, өөрчлөлт оруулах журмын тухай хуулийн 3 дугаар бүлгийг хасах ёстой. Тэр чинь Үндсэн хууль зөрчсөн заалт байхгүй юу. Тэгээд үүнтэй холбогдуулаад ард нийтийн санал асуулгаар Үндсэн хуульд нэмэлт, өөрчлөлт оруулж болохгүй гэдгийг нь энд зааж өгөх хэрэгтэй гэж байгаа юм. 


Д.Лүндээжанцан:  -Тэгвэл наадах чинь завсарлага мавсарлага болоод явна шүү.


С.Баярцогт:  -Биш ээ, үүнийгээ хар л даа. Миний, байгаа юмыг зүгээр уншаад, сонсоодох гэж байгаа юм. 


А.Бакей:  -Зүгээр саналаа хэлчих.


С.Баярцогт:  -Үндсэн хуулийн тайлбар нь ийм юм. Та нар Үндсэн хуулиа унш. Үндсэн хууль дээр ингэж байгаа юм. Үндсэн хуулийн 68 дүгээр зүйлийн 68.2 дээр ингэж байгаа юм. Үндсэн хуульд нэмэлт, өөрчлөлт оруулах асуудлаар Улсын Их Хурлын гишүүдийн 2/3-оос доошгүйн саналаар ард нийтийн санал асуулга явуулж болно гэж байгаа юм. Энэ заалт чинь одоо.


Н.Батбаяр:  -Эргээд, Үндсэн хуулийн 25 дугаар зүйлийн 1.16-ыг унш. 25-ын 1.16 дээр ард нийтийн санал асуулгаар олонхын дэмжлэг авсан асуудлыг шийдэгдсэнд тооцно гэсэн байгаа, за юу. Наад хоёр чинь нийлж байж бүтэн болж байгаа юм. Тэгээд наадах чинь Үндсэн хуулийн 3 дугаар зүйлийн 1 дүгээр заалт дээр ард нийт төрийн ажилд шууд оролцох болно гэсэн заалтаар явж болно гэсэн юм гарч ирж байгаа байхгүй юу.


С.Баярцогт:  -Тэгж болно. Гэхдээ ингэж байгаа юм, одоо 4.2 дээр Монгол Улсын Үндсэн хуульд нэмэлт, өөрчлөлт оруулах асуудлаар санал асуулга явуулж болно гэж байгаа юм. Энэ 4.2 болохоор.


А.Бакей:  -Энэ чинь хуучин төсөл дээр ч байгаа.


С.Баярцогт:  -Хуучин төсөл дээр ч байгаа. Үүнийг, 68.2-ыг давтаж байгаа байхгүй юу. Өөр нэг ойлголт чинь ийм ойлголт байгаад байгаа юм. Ард нийтийн санал асуулгаар Үндсэн хуульдаа өөрчлөлт оруулна гэдэг чинь цоо шинэ ойлголт байхгүй юу. Энэ ойлголт чинь энэ Ард нийтийн санал асуулгын хууль дээрээ орох ёстой юм. Тэгээд би юу гэж үзэж байгаа вэ гэхээр тийм аргаар оруулж болохгүй. Асуучихаад парламент өөрөө шийддэг байх ёстой гэж байгаа юм.


Одоо эсрэгээрээ ард түмний шийдсэнийг парламент баталгаажуулдаг ийм хоёр процесс байгаа байхгүй юу. Би бол Үндсэн хуулийн өөрийнх нь агуулга бол асууя л гэсэн санаа гэж ойлгоод байгаа.


А.Бакей:  -Баярцогт гишүүний хэлж байгаа нь бол ард нийтийн санал асуулгаар бол Үндсэн хуульд өөрчлөлт оруулж болохгүй, харин Үндсэн хуульд өөрчлөлт оруулах асуудлаар санал асуулга явуулж болно гэсэн ийм хоёр ялгаатай ойлголт хэлээд шиг байна.


-Нямжавын Батбаяр гишүүн микрофонд хэлье. 


Н.Батбаяр:  -Баярцогт гишүүнд тайлбарлаж өгье л дөө. Уг нь бол бид хоёр хоёулаа цуг Үндсэн хууль баталсан юм. Үндсэн хуулийн 3 дугаар зүйл байгаа, Монгол Улсад засгийн эрх мэдэл ард түмний мэдэлд байна гэсэн заалт байгаа. Тэгээд тэрний эхэнд нь ард түмэн энэ эрхээ хэрэгжүүлэхдээ төрийн ажилд шууд оролцох замаар буюу нөгөө нь болохоор төлөөллийн байгууллагаар дамжуулж оролцож болно гэж байгаа юм. Өнөөдрийг хүртэл зургаан удаагийн Их Хурлын сонгууль явсан. Энэ бол Үндсэн хуулийн 3 дугаар зүйлийн заалтыг ард түмэн төлөөллийн байгууллагаар дамжуулах утгаар хэрэгжүүлж эхэлсэн. Тэрнээс төрийн ажилд шууд оролцох гэдэг бол өнгөрсөн 25 жилийн хугацаанд байхгүй байгаа.


Тэрийг Үндсэн хуульд хийж өгөхдөө энэ бол ард нийтийн санал асуулга гэдэг утгаар нь хийж өгсөн байгаа. Тэгээд Үндсэн хуульд өөрчлөлт оруулах асуудлыг санал асуулгаар хийж болно гэсэн заалтыг Үндсэн хуульд хийж өгсөн байгаа. Дээр нь Үндсэн хуулийн 25 дугаар зүйлийн 1.16 дээр санал асуулга гэж явуулаад, санал асуулга гэдэг бол санал өгөх эрхтэй иргэдийн олонх нь сонгуульд оролцож олонх нь дэмжсэн асуудлыг шийдвэрлэгдсэн тооцно гэж үзэж байгаа юм. Өөрөөр хэлбэл, хууль батлагдсанд тооцно гэж байгаа юм.


Ийм утгаараа гэвэл өнөөдөр засгийн эрх ард түмний мэдэлд байна гэдэг чинь ард түмэн олонхоороо асуудал шийдсэн бол тэр нь хууль болж гарах ёстой. Үүнийг хийгээд өгчихсөн. Гэтэл ард түмний шийдсэн асуудлыг эргүүлээд Их Хурал нь тэрийг өөрчилдөг тийм зарчим байж болохгүй. Тийм учраас Баярцогтын энэ санал бол зарчмын хувьд болохгүй санал байхгүй юу. Ард түмний шийдэл эцсийн шийдэл байх ёстой.


А.Бакей:  -Та хоёрын санал ойлгомжтой.

Одоо Гончигдорж гишүүн саналаа хэлье. Яг энэ асуудлаар сая саналаа хэлье гэж байсан.


С.Баярцогт:  -Үндсэн хуулийн 25.16, 68.2 хоёр чинь зөвхөн асуулга өөрчлөх үү, үгүй юу гэдгээр асууж болно. Тэр шийдвэр нь эцсийн шийдвэр гэсэн байгаа байхгүй юу. Тэрнээс биш санал асуулгаар Үндсэн хуульд өөрчлөлт оруулах нь Үндсэн хуульд байхгүй.


Н.Батбаяр:  -3 дугаар заалтад байгаа шүү дээ.


С.Баярцогт:  -Байхгүй.


А.Бакей:  -Гончигдорж гишүүн. 

Гончигдорж гишүүнийг сонсъё. Хоорондоо ярихаа боль л доо.


Р.Гончигдорж:  -Энэ бол, би Баярцогтын тайлбараас өөр тайлбартай байна. Үндсэн хуульд ямар журмаар өөрчлөлт оруулах вэ гэдэг асуудлыг 68 дугаар зүйлд 1, 2-оор заасан шүү дээ. Нэг эх үүсвэр нь хууль санаачлах эрх бүхий байгууллага, албан тушаалтнуудаас гаргах. Нөгөө нь ард нийтийн санал асуулгаар шийдвэрлэх. Би бүр шийдвэрлэх гэж хэлмээр байна. Үндсэн хуульд нэмэлт, өөрчлөлт оруулах асуудлаар.


С.Баярцогт:  -Оруулах асуудлаар болохоос ингэж өөрчлөхгүй. Санал асуулгаар Үндсэн хуульдаа өөрчлөлт оруулах уу гэж асуугаагүй байхгүй юу, наадах чинь.


А.Бакей:  -Гончигдорж гишүүнийг эхлээд сонсчихъё.


Р.Гончигдорж:  -Тэгвэл Баярцогтынхоор яг адилхан уншъя. Үндсэн хуульд нэмэлт, өөрчлөлт оруулах санаачилгыг гэж байгаа юм. Тэгвэл одоо нэмэлт, өөрчлөлт оруулах санаачилгын тухай ярьж нэмэлт оруулна гэж санаачилна, нэмэлт оруулах уу гэж санаачлах тухай асуудал юмуу? Яг тэр санаачлах үгэн дороо бол асуудал гэдэг үгээр солигдож байгаа байхгүй юу. Асуудал санаачлах гэж. Нэг нь хууль санаачлагчаас нэмэлт, өөрчлөлт оруулах процесс. Нөгөө нь ард нийтийн санал асуулгаар өөрчлөлт оруулах тухай асуудал.  


С.Баярцогт:  -Тэр нь шууд ардчиллын элемент байхгүй юу. Манайх бол шууд ардчиллынх шиг тэгж болохгүй.


Р.Гончигдорж:  -Тийм юм байхгүй ээ. Бид нар Үндсэн хууль баталж байхад ерөөсөө тэгж ойлгоогүй.


А.Бакей:  -Санал хураалт явуулах уу?


С.Баярцогт:  -Би протоколд үлдээе. Шал буруу байхгүй юу.

-Лүндээжанцан гишүүн.


Р.Гончигдорж:  -Яг үүнтэй холбогдуулж Цэц тэр санал гэдгийг их сонин байдлаар тайлбарлаж 1999 онд будилсан байхгүй юу.


Д.Лүндээжанцан:  -3 дугаар бүлэг бол, Үндсэн хуульд нэмэлт, өөрчлөлт оруулах журмын тухай хуулийн 3 дугаар бүлэг Ард нийтийн санал асуулгаар Үндсэн хуульд нэмэлт, өөрчлөлт оруулах үндэслэл журам гээд, ингээд үүнийг бол Баярцогт юу гэж ойлгоод хэлээд байгаа вэ гэхээр үүнийг хүчингүй болгоно гэж байгаа юм. Тэгвэл энэ хууль хүчингүй болно. Энэ хуулийг хэзээ хүчингүй болгох гэдэг асуудлыг манай энэ дээр шууд энэ хэлэлцүүлгийн үед ч хүчингүй болгодог юм биш. Энэ дээр нэлээн том юм болж байж өөр жич асуудал.


Тэгээд энд төслийг зөвшөөрөөд Их Хурал дээр санал асуулгад оруулахдаа яаж оруулах вэ, тэгээд ард нийтийн санал асуулгад яаж оруулах вэ гэдэг бүх цоожуудыг нь хийж өгөөд. Би бол Үндсэн хуулиар адилхан бүгдээрээ л ажилласан. Энд ажиллаагүй хүн гэж алга. Энэ юуг чинь Чимид багш өөрөө гардаж хийгээд л явсан. Зарим үл оруулж болох нөхцөл гэдгийг нь яах вэ гэдэг бол жич асуудал. Үүнийг бол Үндсэн хуулийг ярих үедээ, төсөл ярих үед үүнийг давхар ярих асуудал гэж бид нар ярьсан шүү дээ. Тийм учраас ард нийтийн санал асуулгад иргэдийн олонх, за ингээд. Тэгээд ард нийтийн санал асуулгаар батлагдсан хуульд Их Хурал ямар нэгэн засвар өөрчлөлт оруулах, Үндсэн хуулийн цэц хянан хэлэлцэхийг хориглоно, энэ дотор нь хийгээд өгсөн шүү дээ. Үндсэн хуульд нэмэлт, өөрчлөлт оруулах асуудлаа ингэнэ гээд. Зөвхөн Төрийн байгуулалтын байнгын хороо техник ажлыг нь хийнэ гээд. Ингээд бүр.


С.Баярцогт:  -Би өөр юм асуугаад байна шүү дээ.


А.Бакей:  -Яахав, ярья.


Д.Лүндээжанцан:  -Ийм учраас энэ удаа үүнийг хөндөхийг больё, энэ хүрээндээ л. Өмнө нь ч гэсэн санал асуулгын хуультай л яваад ирсэн шүү дээ. Тийм учраас тэрийгээ онц өөрчлөхгүй тэгээд явбал яасан юм бэ. Гаргая гэж бодож байгаа бол.


С.Баярцогт:  -Би саналаа хэлье. 


А.Бакей:  -Та бол саналаа хэлчихсэн л дээ.


С.Баярцогт: -Дахиад тайлбарлаад хэлье.


А.Бакей: -Энэ, онолын маргаанаа сүүлд үргэлжлүүлбэл яасан юм бэ?


С.Баярцогт:  -Онолын маргаан биш байхгүй юу. Та нар өгүүлбэрээр нь унш.


А.Бакей: -Өгүүлбэр нь ийм байгаа шүү дээ. Төсөл дээр байгаа, Монгол Улсын Үндсэн хуульд нэмэлт, өөрчлөлт оруулах асуудлаар санал асуулга явуулж болно. Асуудлаар. Түүнээс яг оруулахыг нь Улсын Их Хурал тогтооно шүү дээ.


С.Баярцогт:  -Үгүй ээ, Бакей дарга аа та нөгөө нэг хууль байгаа шүү дээ. Тэр нь болохоор ард нийтийн санал асуулгаар Үндсэн хуульд нэмэлт, өөрчлөлт оруулах журам гэж байгаа байхгүй юу. Тэгэхээр хэлээд байна шүү дээ, суурь хууль чинь аль хууль юм бэ? Ард нийтийн санал асуулгын хууль.


А.Бакей:  -Баярцогт.


С.Баярцогт:  -Тэгвэл Ард нийтийн санал асуулгын хуулиар яг Үндсэн хуулийн заалтаар нь ямар юм хүсээд байгаа юм бэ гэхээр Монгол Улсын Үндсэн хуулийн 68 дугаар зүйлийн 2-т Монгол Улсын Үндсэн хуульд нэмэлт, өөрчлөлт оруулах асуудлаар асуулга явуулж болно гэсэн заалт байгаа юм. Одоо болохоор Үндсэн хуульд нэмэлт, өөрчлөлт оруулах журмын тухай хуулийн 3 дугаар бүлэг буюу 17 дугаар зүйл чинь болохоор Ард нийтийн санал асуулгаар Үндсэн хуульд нэмэлт, өөрчлөлт оруулах үндэслэл журам гэж байгаа юм.


Хоёр өөр процесс хэлж байгаа биз? Энэ чинь хууль тогтоолтын асуудал байхгүй юу. Тэрнээс Ард нийтийн санал асуулгын хуулиар зохицуулагдах ёстой юм бол энэ хуульдаа зохицуулсан заалт чинь орох ёстой. Хууль тогтоох хоёр процесс явж байна шүү. Нэг нь болохоор парламент хуулийг эцэслэж баталдаг процесс. Нөгөө нь болохоор ард нийтийн санал асуулгаар олонхын дэмжлэг авчихсан бол шууд хууль болдог. Шууд ардчиллын процесс. Гэтэл манай Үндсэн хуульд бол өөрөө 68.2-оор 25.3.16-аар өгөгдөөгүй.


А.Бакей:  -Одоо санал хураалт явуулчихъя. Энэ ойлгомжтой.

Баярцогт гишүүний санал байгаа. 4.2 дээр уг нь төсөл дээр ийм байгаа шүү дээ. Монгол Улсын Үндсэн хуульд нэмэлт, өөрчлөлт оруулах асуудлаар санал асуулга явуулж болно гэж. Тэр “болно” гэдгийг Баярцогт гишүүн “болохгүй” гэж байгаа. Мөн үү?


С.Баярцогт:  -Та нар ингээд хоёр өөр юм. Ард нийтийн санал асуулгаар Үндсэн хуульд өөрчлөлт орох нь.


А.Бакей:  -“болохгүй” гэхээр ерөөсөө санал асуулга явуулж болохгүй болчхоод байна шүү дээ.


С.Баярцогт:  -Үндсэн хуульдаа өөрчлөлт оруулах уу, үгүй юу гэдгээр санал асуулгаа явуулчих нь нэг өөр. Ард нийтийн санал асуулгын журмаар Үндсэн хуульд өөрчлөлт оруулах гэдэг нь хоёр өөр процесс байхгүй юу. Нэг нь болохоор ийм, ийм гээд. Хоёр өөр асуудал.


А.Бакей:  -Одоогийн мөрдөж байгаа Санал асуулгын хууль дээрээ яг энэ заалт байж байгаа шүү дээ. Түүгээрээ л явж байгаа биз дээ?


С.Баярцогт:  -Та бол өөрөө буруу уншаад байгаа байхгүй юу. Наадах хоёр өгүүлбэр нь урд, хойноо орчихсон байна. Одоо миний уншсан нь.


А.Бакей:  -Баярцогт гишүүн дахиад нэг саналаа хэлчих. Тэгээд санал хураалт явуулна.


С.Баярцогт:  -Энэ чинь онолын асуудал. Би Лүндээ гишүүнийг ингээд суугаад байхыг гайхаж байгаа юм. Бусад нь ч яая гэхэв.

4.2-ын заалт ийм байгаа юм. Бакей дарга аа, та унш даа. Монгол Улсын Үндсэн хуульд нэмэлт, өөрчлөлт оруулах асуудлаар санал асуулга явуулж болно гэж байгаа юм. Энэ бол нэг өөр. 


А.Бакей:  -Тэр бол зөв.


С.Баярцогт:  -Тэр бол зөв. Энэ бол Үндсэн хуулийн 68 дугаар зүйлийн 2 дугаар заалтыг яг тэр чигээр нь аваад биччихсэн байгаа юм.


А.Бакей:  -Тэгвэл санал нийлж байгаа юм байна.


С.Баярцогт:  -Өөр нэг процесс чинь болохоор ямар процесс болоод байна вэ гэхээр ард нийтийн санал асуулгаар Үндсэн хуульдаа нэмэлт, өөрчлөлт оруулах асуудал чинь өөр асуудал байхгүй юу. Энэ асуудал чинь Үндсэн хуулиар зөвшөөрөгдөөгүй асуудал байхгүй юу. 


А.Бакей:  -Тийм ээ, тийм.


С.Баярцогт:  -Гэтэл одоо манай энэ Үндсэн хуульд нэмэлт, өөрчлөлт оруулах журмын тухай хуулийн 3 дугаар бүлэг буюу 17 дугаар зүйл чинь Үндсэн хуулиа зөрччихөөд байгаа байхгүй юу.


А.Бакей:  -Тэр бол тусдаа асуудал шүү дээ.


С.Баярцогт:  -Үгүй, тусдаа биш. Яагаад гэвэл суурь зохицуулалтын хууль чинь Ард нийтийн санал асуулгын хууль байхгүй юу. Санал асуулгын хууль чинь хоёр юм хэлж байгаа юм. Гадаад, дотоод бодлогын асуудлаар санал асууж болно, Үндсэн хуульд өөрчлөлт оруулах асуудлаар санал асуулга явуулж болно. Тэрнээс, Үндсэн хуульд ард нийтийн санал асуулгаараа өөрчлөлт хий гэсэн эрх нь өгөгдөөгүй байхгүй юу. Энэ чинь бол хууль тогтоолт байхгүй юу. Монголд Үндсэн хуулиар хууль тогтоолт зөвхөн Улсын Их Хурлаар дамжиж явж байгаа юм. Зөвхөн Их Хурлаар.


А.Бакей:  -Ерөөсөө 4.2 бол хэвээрээ байж байгаа, таны өргөн мэдүүлсэн хуулийн төсөл. Энэ дээр бол ямар нэгэн асуудал байхгүй. Журмын хууль бол Үндсэн хууль зөрчиж байгаа гэж байгаа бол тэрийг өөрчлөх саналаа жичдээ хууль санаачлаад зохицуулах асуудал байгаа шүү дээ.

С.Баярцогт:  -Өөрчлөлт оруулж болно. Үндсэн хуулийг 25 жил судалчхаад ийм юм яриад?

А.Бакей:  --Батбаяр гишүүн.

Н.Батбаяр:  -Баярцогт гишүүн ээ, би үгээ хэлчихье. Ард түмний санал асуулгаар юуг шийдэх юм бэ гэж. Ард түмний санал асуулга ямар хүчин төгөлдөр шийдвэр юм бэ гэж. Үүнийг Үндсэн хуульд тов тодорхой заагаад өгчихсөн. Үндсэн хуулийн 3 дугаар зүйлийн 1-ийг уншиж өгье. Монгол Улсад засгийн бүх эрх ард түмний мэдэлд байна. Монголын ард түмэн төрийн үйл хэрэгт шууд оролцож мөн сонгож байгуулсан төрийн эрх барих төлөөлөгчдийн байгууллагаараа уламжлан энэхүү эрхээ эдэлнэ гэж байгаа байхгүй юу. Энэ бол Үндсэн хуулийн амин сүнс заалт. Өөрөөр хэлбэл, ард түмэн засгийн эрх мэдлийг барина. Үүнийгээ төрийн хэрэгт шууд оролцож, нөгөө нь төлөөллийн байгууллагаар дамжиж гэж. 

Уг нь өнгөрсөн 25 жилийн хугацаанд бид төлөөллийн байгууллагаар дамжиж ирсэн. Шууд гэсэн зүйл нь өнөөдөр бид нарт хэрэгжээд ажил болоогүй байсан. Тэрийг зохицуулсан заалт нь гэвэл Үндсэн хуулийн 25-ын 1.16 дугаар заалт байж байгаа. 25.1.16 дугаар заалт дээр юу гэж байгаа вэ гэхээр ингэж байгаа, ард нийтийн санал асуулга явуулах. Сонгуулийн эрх бүхий иргэдийн олонх нь оролцсон ард нийтийн санал асуулгыг хүчинтэйд тооцож олонхын санал авсан асуудлыг шийдвэрлэгдсэнд үзнэ гэж байгаа юм. Энэ бол эцсийн шийдвэр. Энэ бол Үндсэн хуульд ингээд биччихсэн байгаа юм. 


Өөрөөр хэлбэл, санал асуулга гэдэг бол Баярцогтын тайлбарлаж байгаа бол юу гэсэн үг вэ гэхээр Үндсэн хуульд өөрчлөлт орох уу, оруулж болох уу, үгүй юу гэдгийг ард түмнээс асууя гэж, тийм болчих гээд байгаа байхгүй юу. Тийм учраас болохгүй ээ.


С.Баярцогт:  -Заадгаа асуухгүй. Үндсэн хуулийн зүйл, заалтыг танилцуулаад баталж өг гэж байгаа байхгүй юу. Юу асуух юм бэ?


Н.Батбаяр: -Тийм учраас юу гэж хэлж байна вэ гэхээр, би Баярцогтын оруулж ирж байгаа томьёолол бол Үндсэн хуулийн 3 дугаар зүйлтэйгээ зөрчилдөөд байгаа учраас дэмжих боломжгүй байна.


Д.Лүндээжанцан:  -68.2-ыг уншаадах даа.


А.Бакей:  -Одоо Тэмүүжин гишүүн саналаа хэлчих. Тэгээд санал хураалт явуулна шүү.


Х.Тэмүүжин:  -Үнэхээр 68 дугаар зүйлийг яаж уншихаас их шалтгаална. Гэхдээ 68 дугаар зүйлийн гаргалгаа дээр юу байгаа вэ гэхээр Улсын Их Хурлын энэ шийдвэр гаргах квотууд байгаа юм. Үндсэн хуульд нэмэлт, өөрчлөлт оруулах асуудлыг Улсын Их Хурлын 3/4-аар баталдаг, тийм ээ. Үндсэн хуульд нэмэлт, өөрчлөлт оруулах эсэх асуудлаар санал асуулга явуулахыг 2/3-оор гаргаж байгаа юм. Тэгэхээр 3/4 хүрч чадахгүй байгаа гэсэн нь, тэгвэл энэ асуудлыг олон нийт рүү шидээд тэндээсээ санал аваад шийдье гэсэн асуулт байхгүй юу. Энэ агуулгаараа бол Баярцогт гишүүний эсрэг. Өөрөөр хэлбэл, энэ бол санал асуулгыг Үндсэн хуульд нэмэлт, өөрчлөлт оруулах гэж байгаа хэсэг нь парламентад олонх болж чадахгүй байгаа учраас, тэгвэл энэ зөв хэсгээ гадагшаа гаргаад ард түмнээс асуучихъя гээд тэгээд тэнд шийдэгдсэн асуудал нь хүссэн, хүсээгүй дахиад 3/4-аар баталгаажих тухай биш. Тэр нь өөрөө шууд баталгаажих тухай концепци угаасаа Үндсэн хууль дээр байж байгаа. 


Баярцогт гишүүний болгоомжлоод байгаа нэг зүйл нь яг үүн шиг санал асуулга бүхий системтэй улс орнууд, тэр дундаа Ром, Германы эрх зүйн тогтолцоотой хууль бүхий улс орнуудад ямар асуудлыг Үндсэн хуульд нэмэлт, өөрчлөлт оруулах эсэх асуудлаар санал асуулга руу гаргаж болохгүй вэ гэдэг хязгаарлалт байдаг юм. Манайх бол хязгаарлалт байхгүй учраас энэ өөрөө аюултай гэж үзээд байгаа байхгүй юу.


Журмын хууль дээр Үндсэн хуульд байхгүй хязгаарлалт тавьчхаад сууж байна гэдэг бол бас л, яг одоогийн Үндсэн хуулийн цэцийн арга барилаар бол бүгд Үндсэн хууль зөрчсөн байхгүй юу. Тэгэхээр Баярцогт гишүүний хэлээд байгаа дээр, тэндээс бас юм гарна. Одоо бол бид нар нэг ойлголттой болох гэдэг нь өөрөө энэ Улсын Их Хурлын шийдвэр гаргахдаа квотыг яагаад тавиад байгаа юм бэ гэдгийг л харах ёстой. 2/3 гэж байна, 3/4 гэж байна. 3/4-таа хүрэхгүй бол 2/3-оороо гадагшаа ингэж шидэж байна. Энэ бол логик нь байхгүй юу.

А.Бакей:  -Тайлбар сонслоо. Баярцогт гишүүний энэ саналыг хэрвээ хураалгана гэвэл Монгол Улсын Үндсэн хуульд нэмэлт, өөрчлөлт оруулах тухай журмын тухай хуульд л өөрчлөлт оруулахаар санал хураагдах ёстой. Түүнээс биш, энэ хууль дээр биш.


Хангалттай ярилаа. Ингээд Баярцогт гишүүний саналыг дэмжье гэдгээр санал хураалт явуулъя. 

С.Баярцогт: -Та, Галилей шиг бай, Коперник шиг бай за. Үндсэн хуулийн эрх зүйгээр 25 жил явсан байж. 

А.Бакей:  -15-4, энэ санал дэмжигдсэнгүй.

Дараагийн санал, 4.4 дэх заалтыг эргээд найруулъя гэсэн шүү дээ. Одоо би танилцуулъя. 4.4 дэх хэсгийн санал асуулга явуулах асуудлын тоо гэснийг санал асуулгыг нэг удаад 3-аас дээшгүй бүлэг асуудлаар явуулах бөгөөд санал асуулга явуулах асуудлын тоо гэж өөрчлөх гэнэ үү.

Д.Лүндээжанцан:  -Бүлэг гэхээр бүлэг асуудал дотор есөн шидийн юм биччихээд тэгээд төөрсөөр хаячихна. Зүгээр 3-аас доошгүй асуудлаар явуулна гээд хийчхээд явбал яасан юм бэ?

С.Баярцогт:  -Наадахаа протоколдоо хэлээд.

Н.Батбаяр:  -Асуулт гэдэг нь тусдаа, асуудал гэдэг нь өөр ойлголт.

А.Бакей:  -Нэг удаад бол 3-аас дээшгүй бүлэг асуудлаар явуулах бөгөөд санал асуулга явуулах тоо, агуулгыг Улсын Их Хурал тогтооно.

Р.Гончигдорж:  -Асуудал гэдэг үг байгаа бол бүлгийг нь авч болно.

А.Бакей:  -Асуудал, тийм байна. Бүлэг гэдгийг нь аваад түрүүн саналаа хураасан, эргээд танилцуулж байгаа. Энэ дээр асуудал гэдэг үг байгаа нөхцөлд бүлэг гэх хэрэггүй. Асуудал дотор асуулт байна гэж ойлгох юм байна. Яг тийм маягаар авлаа. Санал асуулгыг нэг удаад 3-аас дээшгүй асуудлаар явуулах бөгөөд санал асуулга явуулах тоо, агуулгыг Улсын Их Хурал тогтооно. Тэгээд боллоо. Энэ бол түрүүн санал хураалт явагдсан асуудал байгаа.


Одоо ганцхан асуудал. Энэ хуультай холбоотойгоор Монгол Улсын Үндсэн хуульд нэмэлт, өөрчлөлт оруулах журмын тухай хуулийн ишлэл байгаа юм байна. Энэ хуулийн ишлэл. Тэр ишлэл нь бол уг хуулийн 17.12 дахь хэсгийн 25 дугаар зүйл, 26 дугаар зүйлийн 3.6 дахь хэсэгт заасан гэснийг энэ хуулийн 21 дүгээр зүйлд заасан гэж өөрчлөх гэж ишлэлийг нь нийцүүлж өөрчилж байгаа. 


Энэ саналыг дэмжье гэдгээр санал хураалт явуулъя.


15-14, энэ санал дэмжигдлээ. 


Тэгэхээр дугаар бас өөрчлөгдөх болно шүү дээ.


Ингээд өөр зарчмын зөрүүтэй санал байхгүй байна. Зарчмын зөрүүтэй санал хураалт явуулж дууслаа. 


Байнгын хорооны санал, дүгнэлтийг Батбаяр гишүүн өөрөө танилцуулж болдог билүү?


-Гончигдорж дарга танилцуулъя.


Ингээд энэ асуудлыг хэлэлцэж дууслаа. 


А.Бакей:  -Төрийн албаны тухай хуульд орох уу?


Төрийн албаны тухай хуулийн шинэчилсэн найруулгын төсөл болон Төрийн албаны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг байгаа.

Ажлын хэсгийн танилцуулгыг Улсын Их Хурлын гишүүн, ажлын хэсгийн ахлагч Батхүү танилцуулна. 


-Батхүү гишүүнийг урьж байна.


Энэ хооронд ажлын хэсгийн бүрэлдэхүүнийг танилцуулъя.


Батхүү гишүүн бэлтгэж байгаарай. Төрийн албаны тухай хуулийн шинэчилсэн найруулга болон Төрийн албаны тухай хуульд нэмэлт, өөрчлөлт оруулах тухай хуулийн төслүүдийг хэлэлцэхтэй холбогдуулж Байнгын хорооны хуралдаанд Төрийн албаны зөвлөлийн дарга, ажлын дэд хэсгийн ахлагч Цогоо, Төрийн албаны зөвлөлийн орон тооны гишүүн Даваа-Очир, Монгол Улсын Ерөнхийлөгчийн Хууль зүйн бодлогын зөвлөх Өнөрбаяр, Төрийн албаны зөвлөлийн ажлын албаны дарга Цэдэндамба, Төрийн албаны зөвлөлийн ажлын албаны референт Зоригтбаатар, Төрийн албаны зөвлөлийн ажлын албаны референт Насанжаргал, судлаач Эрдэнэбат, “Өнө голомт” төрийн бус байгууллагын тэргүүн судлаач Өнөбаатар нар оролцож байгаа. 


-Зарим нь ирээгүй байна шүү, ажлын дэд хэсгийг дуудъя.


Батхүү гишүүнийг урьж байна.


Г.Батхүү:  -Төрийн байгуулалтын байнгын хорооны эрхэм гишүүд ээ, Монгол Улсын Их Хурлын даргын 2015 оны 6 дугаар сарын 25-ны өдрийн 170 дугаар захирамжаар Төрийн албаны тухай хуулийн шинэчилсэн найруулгын төслийг Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцүүлэгт бэлтгэх үүрэг бүхий ажлын хэсгийг байгуулсан.


Ажлын хэсгийг миний бие ахалж Улсын Их Хурлын гишүүн Бакей, Су.Батболд, Батцэрэг, Батчимэг, Баярцогт, С.Дэмбэрэл, Лүндээжанцан, Ц.Оюунбаатар, Н.Энхболд, Х.Болорчулуун нар ажиллалаа.


Түүнчлэн Төрийн байгуулалтын байнгын хорооны 2015 оны 10 дугаар сарын 1-ний өдрийн 08 дугаар тогтоолоор ажлын дэд хэсэг байгуулагдсан бөгөөд ажлын дэд хэсгийг Төрийн албаны зөвлөлийн дарга Цогоо ахалж холбогдох мэргэжилтнүүд, судлаачдыг оролцуулан ажиллалаа. Энэ хугацаанд ажлын хэсгээс Улсын Их Хурлаас удирдлага нь томилогддог байгууллагуудад болон бүх аймаг, нийслэлийн иргэдийн Төлөөлөгчдийн хурал, засаг дарга нарт хуулийн төсөлд санал авахаар ажлын хэсгийн ахлагчийн албан тоотыг явуулж саналыг авсан. Түүнчлэн нийслэлийн иргэдийн Төлөөлөгчдийн хуралтай хамтран “Монгол Улсын Төрийн албаны эрх зүйн шинэчлэл” сэдэвт нээлттэй хэлэлцүүлгийг зохион байгуулсан. Нийслэлийн иргэний танхимд мөн “Монгол Улсын Төрийн албаны эрх зүйн шинэтгэл” хэлэлцүүлгийг Төрийн ордонд мөн зохион байгуулж бүх аймгийн нутгийн захиргааны байгууллагуудын төлөөлөл, төрийн бус байгууллага, олон улсын байгууллагын төлөөлөл, Эхлэл дээд сургуулийн багш нар, эрдэмтэн судлаач нийт 300 гаруй хүмүүсийг оролцуулан зохион байгуулсан.


Мөн төрийн тусгай албан хаагчид болон шүүгч, прокурор, хуулийн бусад байгууллагын ажилтнуудын дунд Монгол Улсын Ерөнхийлөгчийн Тамгын газар, Хууль зүйн яам, Төрийн албаны зөвлөлтэй хамтран хуулийн төслийн талаарх хэлэлцүүлгийг зохион байгуулсан. Ингээд Монгол Улсын Ерөнхийлөгчийн санаачилсан Төрийн албаны тухай хуулийн шинэчилсэн найруулгын төсөл, Улсын Их Хурлын гишүүн Су.Батболд нарын санаачилсан Төрийн албаны тухай хуульд нэмэлт, өөрчлөлт оруулах тухай хуулийн төслүүдийн талаар гаргасан 250 гаруй саналуудыг ажлын дэд хэсэг нэг бүрчлэн хэлэлцэж саналаа Улсын Их Хурлын даргын захирамжаар байгуулагдсан ажлын хэсэгт танилцуулсан.


Хуулийн төслүүд дээр ажиллах явцад ажлын хэсэг 5 удаа, ажлын дэд хэсэг 16 удаа хуралдаж ажлын хэсэг хоёр хуулийн төслийг нэгтгэн хэлэлцэж Төрийн албаны тухай хуулийн шинэчилсэн найруулгын төсөл дээр суурилан саналаа боловсруулсан бөгөөд нийт 45 зарчмын зөрүүтэй саналыг томьёолж, 55 найруулгын саналыг томьёолон гаргаад байна. Эдгээр саналуудыг та бүхэнд тараасан байгаа.


Төрийн байгуулалтын байнгын хорооны эрхэм гишүүд ээ, ажлын хэсгээс гаргасан саналуудыг хэлэлцэн шийдвэрлэж өгөхийг хүсье.
А.Бакей:  -Батхүү гишүүнд баярлалаа.


Одоо ажлын хэсгийн танилцуулгатай холбогдуулж асуух асуулттай гишүүд байвал нэрээ өгье. Хэрвээ байхгүй бол зарчмын зөрүүтэй саналаар санал хураалт шууд явуулж эхэлж болно. Санал дотроо бас ярьж болно.


-Сундуйн Батболд гишүүнээр асуулт тасалъя.


Сундуйн Батболд гишүүн асуулт асууя. Уг нь өөрөө ажлын хэсэгт шүү дээ.

С.Батболд:  -Бид нар ажлын хэсэг дээрээ яриад энэ хуулийн үндсэн хуультайгаа холбоотой асуудлыг нэлээн явуулчихсан байж байгаа. Би хоёр зүйл дээр асуулт асууя гэж бодоод байна. Энд дагалдаж бараг 60 гаруй хууль орж ирж байгаа шүү дээ. Ажлын хэсэг дээр энэ тухай ерөөсөө яриагүй. Төрийн албаны үндсэн хууль хөндөгдөж байхад дагаж орж ирж байгаа хуулиудад нь бүх салбарыг хамарсан хууль байж байгаа. Энэ дотор цагдаагийн албан хаагчийн эрх зүйн байдалтай холбоотой, прокурорын эрх зүйн байдалтай холбоотой, бусад төрийн өндөр албан тушаалтнуудын эрх зүйн байдлыг дээрдүүлсэн, дордуулсан гээд баахан юм байгаа байхгүй юу. Тэгээд би энэ дагалдах хуулиудыг ажлын хэсэг тусад нь ярихгүй бол одоо ингээд шуурга шиг үүнийг ингээд зөвхөн үндсэн хууль дээр нь хэдэн асуудлуудаар санал хураагаад шийдчих боломжгүй юм байна гэж бид үзсэн. Тэгээд энэ дагалдах хуулиудыг нэг бүрчлэн ярихгүй бол сүүлд нь бид нар Төрийн албаны хуулийг дагаад манай тэр хуулийг өөрчилсөн байна гэдэг ялд унахаар юм байна билээ шүү.


Хоёрдугаарт, энд бас нэг ийм заалт байгаа байхгүй юу. 57.1-д байна, Төрийн албаны тухай хуулийн дархлаа гээд. Бид хуулиудад анх удаа л ийм заалт орж байна. Сонгуулийн хууль дээр бид нар тодорхой хэмжээний ямар нэгэн юм тавьдаг, эсвэл бусад олон хууль дээр. Төсвийн хууль дээр тавьж болдог. Жишээлбэл, тухайн төсвийн жилийн төсөвт өөрчлөлт оруулахаар байх юм бол наана, цаана болно гээд. Гэтэл энд 57.1 дээр ингэж байгаа юм. Улсын Их Хурлын ээлжит сонгуулийн дүнд байгуулагдсан Засгийн газрын тэргүүн томилогдсоноос хойш нэг жилийн дотор, Улсын Их Хурлын ээлжит сонгууль болохоос нэг жилийн өмнө Төрийн албаны тухай хуульд нэмэлт, өөрчлөлт оруулахыг хориглоно гээд. Энэ бас хэтэрхий, ийм дархлааг Төрийн албаны хуульд оруулаад явчихдаг, бусад хуулиуд гарч ирээд дараагийн, тухайн Улсын Их Хурлын бүрэн эрх гэж байна, Улсын Их Хурлын гишүүний бүрэн эрх гэж байна. Тэр эрхүүдийг бид ямар нэгэн хуулиар ингээд хаагаад байж болохгүй шүү дээ. Бид нар бас энэ хуулийг хэлэлцүүлэгт явснаас хойш дахиад үзсэн ийм асуудлууд байгаа юм.


Өнөөдрийн энэ санал хураах юмаа хураагаад явчих. Эртээд би Байнгын хорооны дарга болон бусад гишүүдтэй уулзсан чинь, одоо ингээд баталчихъя гээд шуурга, субботник хийж байгаа юм шиг хуйхад хөөгдсөн хужаа гэдэг шиг ийм юм хийж болохгүй. Тийм учраас өнөөдөр анхны хэлэлцүүлгээ хийгээд саналаа хураавал хураачих. Тэгээд хаврын чуулган болж дахиж энэ 60 гаруй хуулийг нэг бүрчлэн ярих. Магадгүй манай Байнгын хорооны эрх мэдлээс хэтэрсэн асуудал байж байгаа юм. Тэр холбогдох Байнгын хороод нь ярих хуулиуд байж байгаа учраас би энэ асуудлыг тэгж шийдээч ээ, тэгвэл санал хураалтад оролцоод явъя. Тэгэхгүй бол үүгээр хийчихлээ, дараа нь чуулганы дундуур завсарлахаас өмнө гээд Байнгын хороо зарлаад дахиж хуралдана гэвэл энэ хуульд тэгж хандаж болохгүй.


Р.Гончигдорж:  -Бие даасан өөрчлөлт маягтай бол мэргэжлийн байнгын хороо нь хэлэлцэх ёстой гэж.

С.Батболд:  -Харин, тэр хуулийг нэг бүрчлэн ерөөсөө үзээгүй байхгүй юу. Үзэх юм бол тийм үр дагавар гарахаар юм зөндөө байгаа. Би ийм саналтай байна.

А.Бакей:  -Тэмүүжин гишүүн.

Х.Тэмүүжин:  -Төрийн албаны хуулиа өнөөдөр бас хэлэлцээд зарчмын зөрүүтэй болон найруулгын саналуудаа хураагаад явах нь зөв байх. Гэхдээ нэгдүгээр хэлэлцүүлгээ хааж болохгүй. Яагаад хааж болохгүй гэж байна вэ гэхээр одоо би гурван зүйлийг л ярих гэж байгаа юм. Төрийн албаны зөвлөлийн шийдвэрийг албадан биелүүлэх гээд Шүүхийн шийдвэр гүйцэтгэх байгууллага Төрийн албаны зөвлөлийн шийдвэрийг шууд хэрэгжүүлэхээр зааж эхэлж байна. Шүүх баталгаажуулаагүй шийдвэрийг Шүүхийн шийдвэр гүйцэтгэх байгууллага хэзээ ч гүйцэтгэж болохгүй. Төрийн албаны зөвлөл шүүхийн эрх мэдлийг бас хэрэгжүүлж болохгүй. Хэрвээ яг энэ асуудлыг ярих гэж байгаа бол энэ бол цэвэр Хууль зүйн байнгын хорооны эрх мэдлийн асуудал.


Яг үүнтэй адилхан дахиад ямар асуудал байсан бэ гэхээр учруулсан хохирлыг төр хариуцах гэдэг хэсэг дээр мөрдөн байцаагч, шүүгч, прокурорын гаргасан алдааг тэр шүүгч, прокурор, мөрдөн байцаагч хариуцна гэдэг зохицуулалт одоо энд орж ирж байна. Иймэрхүү зохицуулалт орж ирэх гэж байгаа бол энэ нь дахиад л Хууль зүйн байнгын хорооны эрхлэх асуудал. Хууль зүйн байнгын хорооны эрхлэх асуудал учраас Хууль зүйн байнгын хороо энэ асуудлууд дээр хуралдаж бас шийдэл өгөхөөс өөр аргагүй. 


Дараагийн гурав дахь нэг асуудал нь юу вэ гэхээр энэ хуулийн хариуцлагын хэсэг байна. Дөнгөж саяхан бид нарын баталчихсан, Эрүүгийн болон Зөрчлийн хуулиуд байж байгаа. Тэр концепцитой өөртэй нь зөрчилдсөн зохицуулалтууд бас дахиад ороод ирж байгаа юм. Хэрвээ хариуцлагын тухай асуудал ярьж байгаа бол дахиад энэ асуудлаар Хууль зүйн байнгын хороо ярихаас өөр аргагүй.


Дээр нь, дөрөв дэх нэг асуудал байгаа. Хуулийн байгууллага, тэр дундаа цагдаа болон хууль сахиулах байгууллагуудаас нийгмийн асуудал, эрх зүйн статусын асуудал, баталгааны асуудлуудыг Төрийн албаны хуулиар нэгдсэн стандарт руу оруулж ирэх гэж байх шиг байна. Нэгдсэн стандарт руу оруулж ирэхийг би дэмжиж байгаа юм. Тэнд хөндөгдөж байгаа асуудлаараа Хууль зүйн байнгын хорооны бас нэг дүгнэлт байх ёстой байх аа. Яагаад гэвэл одоо үйлчилж байгаа статус дээр нь ч гэсэн хөдөлгөөнүүд гарах юм шиг байсан. Ер нь хууль сахиулах байгууллагуудын баталгаатай холбоотой асуудал нь нэг стандарт руу угаасаа ороогүй байгаа юм. Янз бүр, байгууллага, байгууллагын хуулиар амбицлаад өөр, өөр стандарт гаргачихсан. Тэрийг нэг стандарт руу оруулах гэж Төрийн албаны хууль руу оруулж ирж байгаа бол тэрийг зарчмын хувьд дэмжиж болох байх. Гэхдээ хөндөгдөж байгаа статус нь ямар вэ гэдэг дээр мэргэжлийн байнгын хороо нь яриад үзэх ёстой байх. Иймэрхүү асуудлууд байгаа учраас яг энэ асуудлуудаараа Хууль зүйн байнгын хороотой хамтраад гэдэг юмуу, Хууль зүйн байнгын хороо руу энэ асуудлуудыг нь шидээд, та нараас Төрийн албаны хуультай холбоотойгоор ийм асуудлуудад байр сууриа илэрхийлсэн нэг шийдэл гаргаад өгсөн нь дээр байх гээд явчихвал энэ хууль цаашаа гарахад зохистой, зөв болох болов уу гэж харж байгаа юм.


Ажлаа явуулах үүднээс өнөөдөр бэлдсэн маргаангүй байгаа зарчмын зөрүүтэй саналууд болон найруулгын саналуудаар бол санал хураагаад явчих нь зөв байгаа юм. 

А.Бакей:  -Ажлын хэсгийн ахлагчид ямар тайлбар байна вэ?

Г.Батхүү:  -Би Батболд, Тэмүүжин гишүүдийн хэлсэн саналуудыг бас дэмжиж байна. Ер нь энэ хууль нь олон салбар, бүх салбарыг хамарсан ийм хууль учраас үнэхээр энэ хуулийг өнөөдөр Байнгын хороон дээрээ зарчмын зөрүүтэй саналаар ажлын хэсэг дээр тодорхойлоод тохирсон юман дээрээ саналаа хураачхаад асуултаа нээлттэй орхичхоод бусад байнгын хороод руу холбогдох асуудлуудаар нь бас саналаа хүргүүлээд хаврын чуулганаас эхний саналуудаа аваад нэгтгээд. Хаврын чуулган дээр нэлээн ул суурьтай үндэслэлтэй ярих нь зүйтэй байх гэсэн энэ саналыг дэмжиж байна.


Тийм учраас би сая гишүүдийн ярьсантай ижил зарчмын зөрүүтэй, найруулгын саналуудаараа одоо санал хураалтаа явуулчихъя. Тэгээд хэлэлцүүлгээ нээлттэй орхичхоод бусад байнгын хороод руу санал авах процессоо явуулъя гэсэн ийм бодолтой байна. Түүний дараа Байнгын хороо эхний энэ хэлэлцүүлгээ үргэлжлүүлээд бусад байнгын хорооны санал болон энэ хооронд ажлын хэсгийн санал, одоо гишүүдийн хэлэх саналтай холбоотой саналууд дээр ажиллаад оруулж ирье гэсэн саналтай байна.

А.Бакей:  -Уг нь Батхүү гишүүн ажлын хэсгийн ахлагч нь, Сундуйн Батболд гишүүн гишүүн нь байгаа. Ажлын хэсэг мөн ч олон удаа хуралдсан шүү дээ. Тэр үедээ энэ асуудлаа ярьж байхгүй яасан юм бэ? Хангалттай хугацаа байсан шүү дээ. Өнөөдөр гурав дахь удаагаа анхны хэлэлцүүлэгт орох гэж байгаа. Тэгээд ярих болгондоо л нэг асуудал гаргаад тавиад байж болохгүй шүү дээ. Ажлын хэсэг яагаад тэр үедээ ярьсангүй вэ? Ийм асуудал бас байна шүү дээ.


Саналаа хураагаад эхэлье. Ямар ч гэсэн энэ тохирсон хэсэг дээр саналаа хураагаад явъя.

С.Баярцогт:  -Би больё гэж хэлмээр байна.

А.Бакей:  -Юу гэсэн үг вэ, өөрөө үүнийг хангалттай хэмжээгээр хойшлуулаад чөдөрлөөд ирсэн шүү дээ. Одоо юу яриад байна вэ?


-Нямаагийн Энхболд гишүүн. 


Тэгээд саналаа хураагаад явъя. Ажлын хэсэг сайн ажиллаагүй байна. Бие биеэсээ асуулт асуугаад байхдаа яадаг юм бэ.


Н.Энхболд:  -Би саналаа хэлье. Би ажлын хэсэг дээр гарсан саналуудаа бүгдийг нь хураагаад асуудлаа эмхлээд явъя гэдгийг дэмжиж байгаа. Би бас ажлын хэсэгт байсан. Одоо хэдүүлээ энэ саналуудаа эцэслээд явчихъя.

Удсан, хэд хуралдаж байгаа дээр бие биеэ яагаад яах вэ. Угаасаа том асуудал учраас зөндөө олон дахиж хуралдсан, хойшилсон шалтгаануудаа бид нар бүгдээрээ мэдэж байгаа шүү дээ. Яг үнэнийг хэлэхэд үүний араас дахиад 60-ад хууль, жижиг том өөрчлөлтүүд, тэр дотроо бас Тэмүүжин гишүүн зэргийн хэлж байгаа шиг, үнэхээр ажлын хэсэг дээр ч бид нар ярьж байсан юмнууд. Энэ бол зарим хуультай зөрчилдөж магадгүй юм байна гээд, тэгээд олонхоороо яваад байсан юм байгаа. 


Хуулиа сайн гаргая гэдэг үүднээсээ би саяын ажлын хэсгийн гурван гишүүн хэллээ, энэ саналаар явчихвал яасан юм бэ. Түүнийгээ шийдчихээд саналаа хураая. Тэртэй тэргүй бид нар 2017 оны 1 сарын 1-ээс эхлээд мөрдөхөөр юмаа тохирчихсон. Тэгэхээр заавал одоо гаргах уу, 4 сарын 5-нд гаргах уу гэдэгт ямар ч ялгаа байхгүй. Гаргах нь ойлгомжтой. Энэ дээр бол буцалтгүй замдаа орсон гэж би бодож байгаа юм. Харин зүтгүүлээд байвал эргээд бас.

А.Бакей:  -Энэ дээр зүтгүүлээд байгаа ч асуудал байхгүй л дээ. Ер нь цаг хугацааны хувьд хангалттай хугацаа байсан. Энэ бол зөвхөн Үндсэн хуулийн зэрэгцээ дагалдаж байгаа хуулиудыг бүгдийг нь хараад иж бүрэн оруулж ирэх цаг хугацаа байсан. Гэтэл ажлын хэсгийн гишүүд өөр хоорондоо бие биеэсээ асуугаад байхаар би бас ойлгохгүй байгаа байхгүй юу.


Дагалдаж байгаа хуулиудыг бас холбогдох байнгын хороон дээр хэлэлцүүлье. Энэ хэлэлцүүлгийг явуулъя. Уг нь явуулчих байсан юм, бүр хэлэлцүүлэг хүртэл зохион байгуулсан шүү дээ. Саналыг нь ч авсан байсан. Тэгээд ажлын хэсэг үүнийгээ яагаад яриагүй вэ. Би бас гайхаад байна. Бие биеэсээ асуугаад байх юм. Тэгээд хурал хийх болгондоо л цоо шинэ болж, эргээд байхаар би гайхаад байгаа шүү.


Ингээд өнөөдрийн хувьд энэ ажлын хэсгийн санал гэж бэлтгэсэн зарчмын зөрүүтэй саналын томьёоллоор санал хураалт явуулъя.


Эхний санал.


1.Төслийн 3.3 дахь хэсгийг хасах.


-Лүндээжанцан гишүүн.


Д.Лүндээжанцан:  -Би ажлын хэсгийн гишүүн. Үндсэн юмнуудыг нь дэмжилгүй яах вэ. Төрийн албан хаагчийн эрх зүйн байдлыг тухайн салбарын хуульд өөрөөр тусгайлан заагаагүй бол энэхүү хуулийг мөрдөнө гэсэн энэ заалтыг хасчихаж байгаа юм. Үүнийг хасах шаардлагагүй л гэж бодож байгаа юм. Яагаад хасах гээд байгаа юм бэ. Энэ зүйлүүд дээр аль болохоор цөөн ярихыг хичээе. Яагаад гэхээр ажлын хэсэг дээр үндсэндээ ихэнх юм нь тохирсон учраас.


Би хоёр, гурван юман дээр л жаахан зөрүүтэй байгаа юм. Жишээ нь, Удирдлагын академийг бас л нэлээн сайн ярьж шийдмээр л байгаа юм. Тухайлбал, давтан сургалт эрдэм шинжилгээний байгууллагатай байж болно гэдгийг эсвэл Удирдлагын академи гээд шууд заагаад өгөх юмуу, яах юм бэ? Тэр бол ард гарах байх, жич ярья. Энэ дээр болоод ирэхээр төрийн албан хаагчийн эрх зүйн байдлыг тухайн салбарын хуульд тусгайлан заагаагүй бол энэхүү хуулийг мөрдөнө гэдэг заалт илүүц гэж бодоод байх шиг байна л даа. Тэгэхээр тусгайлан заасан хуультай салбар байж болохгүй гэсэн санааг юмуу, энэ хэрвээ байж байвал ийм санаа цаана нь байгаа учраас үүнийг авч хаяж байгаа юм шиг болоод байгаа юм.


Гэтэл Төрийн тусгай албаны хуульд заагаагүй бас эрх зүйн байдалтай, би бол одоо шүүгчтэй гэж ярих гээд байна шүү дээ.

Г.Батхүү:  -Давхардсан заалт.

Д.Лүндээжанцан:  -Тэгвэл больё. Тэгсэн ч энд юм байна шүү.

А.Бакей:  -3.1 дээр давхацсан тул хассан гээд тайлбар өгсөн байна.


Саналаа хураая.


Төслийн 3.3 дахь хэсгийг хасах гэдгийг дэмжье.


Зөвшөөрсөн 6, татгалзсан 9. Энэ санал дэмжигдсэнгүй, төслөөрөө үлдлээ.

М.Батчимэг:  -Та санал хураая гэж хэлээгүй, дахиж хураахгүй бол анзаараагүй байсан.

А.Бакей:  -Саяын саналыг хүчингүй болгох санал хураалт явуулъя.


15-13. Дахиж санал хураалт явуулахаар боллоо.


Төслийн 3.3 дахь хэсгийг хасах гэдгээр санал хураалт явуулна.


Саналаа өгөөрэй.


15-12, энэ санал дэмжигдлээ.


2.Төслийн 4 дүгээр зүйлд доор дурдсан агуулгатай 4.1.11 дэх заалт нэмэх: 
        4.1.11. "Эрх шилжүүлэх" гэж төрийн албаны төв байгууллага хууль тогтоомжоор олгогдсон сонгон шалгаруулах эрхээ салбар зөвлөлд шилжүүлэн гүйцэтгүүлэхийг.


-Батчимэг гишүүн.


М.Батчимэг:  -4.1.11 дээр байгаа эрх шилжүүлэх гэж орж ирж байгаа энэ асуудал өөрөө төрийн албаны төв байгууллагын сонгон шалгаруулах эрхтэй холбоотой яригдаж байгаа юм. Би нэг зүйлийг манай Байнгын хорооны гишүүд энэ дээр эхлээд бараг энэ санал хураахаас өмнө ойлголцох ёстой гэж бодоод байна. Яагаад гэвэл бид нар жишээлбэл Батхүү гишүүний өрөөнд, ажлын хэсгийн даргын өрөөнд ярьж байхдаа зарчмаа ойлголцсон гэж би бодож байгаа байхгүй юу. Төрийн албаны төв байгууллага бол шалгалт авна, хүний нөөц бүрдүүлнэ. Хүнээ сонгон шалгаруулж авах эрх мэдлийг нь салбар, зөвлөлөөрөө дамжуулаад бид Засгийн газартаа өгье гэж байгаа юм.


Гэтэл санаатай ингээд байна уу, санамсаргүй ингээд байна уу, би ерөөсөө ойлгохгүй байгаа байхгүй юу. Жишээлбэл, үүний өмнөх ажлын хэсгийн хурал дээр ч гэсэн Баярцогт гишүүн бид хоёр хоёр зэрэг ярьж байгаад гишүүд бүгдээрээ нэг ойлголттой, сонгон шалгаруулах эрхийг нь Засгийн газарт хүний нөөцөө сонгон шалгаруулах эрх чөлөөг нь өгье гэж ярьсаар байтал дахиад л энэ хууль хэвээрээ, төрийн албаны төв байгууллага сонгон шалгаруулалтаа явуулна, тэгээд заримдаа эрхээ шилжүүлнэ гэдэг ийм нэр томьёогоор орж ирээд байгаа байхгүй юу. Батхүү гишүүн ажлын хэсгийн ахлагч аа, тийм биз дээ? Бид нар таны өрөөнд ярьж байхдаа Төрийн албаны зөвлөлийн чиг үүргийг яриад шалгалтаа авна, тийм ээ?


С.Батболд:  -Тэгж яриагүй, та ямар ч ойлголтгүй, шал өөр юм ярьж байна.


М.Батчимэг:  -Батхүү дарга та ажлын хэсгийн ахлагч. Та?


С.Батболд:  -Тэр ярьсан концепци чинь энд ерөөсөө суугаагүй. Яагаад гэвэл тэр үед Баярцогт.


М.Батчимэг:  -Харин бид нар яриад байна шүү дээ, буцаад тэр чигээрээ орж ирээд байна гэж. Бид нар бүгдээрээ нэг бодолтой байгаа. Тийм учраас энэ дээр эрх шилжүүлэх гэдэг дээр ярилцах ёстой гэж бодож байна. Ажлын хэсгийн дарга Батхүү гишүүнийг сонсъё гэж бодож байна.


А.Бакей:  -Ажлын хэсгийн ахлагч Батхүү гишүүн хариулъя.


Г.Батхүү:  -Шийдсэн асуудлыг тусгаагүй оруулж ирээд байна, дэд хэсэг гэсэн учраас дэд хэсэг хариулъя.


А.Бакей: -Ажлын дэд хэсэг, Цогоо дарга.


Б.Цогоо: -Төрийн албаны сонгон шалгаруулалттай холбогдсон эрх шилжүүлэх тухай энэ заалт бол одоогийн хуульд байгаа шүү дээ. Салбар зөвлөлүүд сонгон шалгаруулалтаа өөрөө хийж байгаа, өөрөө үүнийг төсөвлөж байгаа, салбар зөвлөл. Томилгоо нь мөн өөрөө яамны төрийн нарийн бичгийн дарга өөрийнхөө салбар зөвлөлийн нэр дэвшүүлсэн хүнийг томилж байгаа. Үүнийг л хэлж байгаа юм. Төрийн албаны зөвлөл бол зөвхөн Засгийн газрын захиалгаар төрийн захиргааны удирдах албан тушаалтныг сонгон шалгаруулж Засгийн газарт нэр дэвшүүлж байгаа шүү дээ. Тийм учраас эрх шилжүүлнэ гэдэг бол тэр яаманд нь л тэр хүнээ сонгон шалгаруулах, нэр дэвшүүлэх, томилох эрхийг нь шилжүүлж өгч байгаа юм. Тэгээд тэр чигээрээ явчихаж байгаа байхгүй юу.


А.Бакей:  -Тэмүүжин гишүүн.


Х.Тэмүүжин:  -Төрийн албаны зөвлөл гэдэг байгууллага Үндсэн хуулийн байгууллага ерөөсөө биш. Энэ нь өөрөө төрийн албыг сайжруулах зориулалтаар нэмэлт байдлаар институцийнх нь хувьд бид нар байгуулж байгаа байгууллага. Тийм учраас Төрийн албаны зөвлөлд Үндсэн хуулиар бүрэн эрх гэдэг юм олгогдоогүй. Нэгэнт бүрэн эрх гэдэг юм олгогдоогүй учраас бидэнд угаасаа байгаа эрх учраас бид шилжүүлж байгаа юм гэдэг Үндсэн хуулийн ойлголт энд угаасаа хэрэглэгдэхгүй.


Харин Засгийн газар гүйцэтгэх эрх мэдлийн хүнээ томилдог эрх мэдлийг бид хүлээн зөвшөөрөх үү, үгүй юу гэдэг бол Улсын Их Хурал, хууль тогтоох байгууллага болон Засгийн газар хоёрын хоорондын асуудал байхгүй юу. Тийм учраас хууль тогтоогчдоос би тэр ажлын хэсэгт байхгүй. Ажлын хэсэгт яг намайг ороод байж байхад энэ асуудал яригдсан. Энэ асуудлыг ярьж байхад надад ямар ойлголт төрсөн бэ гэхээр томилгоотой холбоотой эрхийг, тэр дундаа хувь хүнийг сонгон шалгаруулахтай холбоотой эрхийг гүйцэтгэх эрх мэдэлд нь үлдээх ёстой юм байна. Энэ бол гүйцэтгэх эрх мэдлийн өөрийнх нь чиг үүрэг байна. Харин ямар журмаар, ямар дүрмээр, ямар шаардлага хангаж байж авах вэ гэдэг тэр дүрэм, журамтай холбоотой асуудал нь Төрийн албаны зөвлөл дээр байх ёстой юм байна. Тэр дүрэм, журмаа зөрчсөн байх юм бол наадах чинь хууль бус томилгоо боллоо шүү гэдэг хяналтаа Төрийн албаны зөвлөл хийж байх ёстой юм байна. Яагаад гэвэл энэ нь өөрөө парламентад энэ дүрэм, журмынх нь дагуу явж байна уу, үгүй юу гэдгийг шалгаж тусгах зорилготой институци. Ийм ойлголттой, би тийм ойлголттой гарсан.


Батчимэг гишүүн яг миний ойлгосон ойлголтоор ярьж байна. Хэрвээ би тийм ойлголттой гарчихаад энд дахиад Төрийн албаны зөвлөл гэдэг байгууллага өөрийнхөө байгууллагын амбицаар ингэж хандах гэж байгаа бол би энэ асуудал дээр чинь санал нийлэхгүй. 


А.Бакей:  -Ажлын хэсгийн гишүүн Сундуйн Батболд гишүүн.


С.Батболд:  -Бүр Үндсэн хуулийн концепциор ярих юм бол энэ хуулиа бүр боль. Хуучин хуулиараа байж байг. Энэ хууль цаашаа нэг ч алхахгүй. 


Г.Батхүү:  -Хэлэлцэж байна шүү дээ.


С.Батболд:  -Та ажлын хэсгийн ахлагч, наад хүмүүстээ ойлгуул. Энэ эрх шилжүүлэх. Ер нь бид нар анх Төрийн албаны хуулийг шинэчлэхдээ, энэ чинь Ерөнхийлөгчийн санаачилсан хууль шүү дээ. Ерөнхийлөгчийн санаачилж ирсэн концепци явж байгаа. Тийм биз дээ, Өнөрбаяр зөвлөх өө? Бид нар маш олон концепци дэвшүүлээд ажлын хэсэг дээр ярьж байгаад ерөнхийдөө Ерөнхийлөгчийн өргөн барьсан концепци дээр нь явж байгаа байхгүй юу. Тэр дээр одоогийн Төрийн албаны зөвлөлийн эрх мэдэл яг хэвээрээ явж байгаа. Төрийн албаны зөвлөл сонгон шалгаруулалтаа хийгээд Засгийн газарт санал болгодог, Засгийн газар тэрийг нь томилдог. Тэрнээс, Төрийн албаны зөвлөлийн дарга шийдвэр гаргаж, чи төрийн нарийн бичгийн дарга энэ хүнийг ав гэж хэлэхгүй байгаа шүү дээ. Бид нар энэ дээр эрхийг нь өргөтгөсөн, Батчимэг гишүүн ээ. Өргөтгөөд нэг хүнийг санал болгоод тулгадаг байсан бол гурван хүнийг санал болгоё, тэгээд ингээд явах.


Би Батхүү даргын өрөөнд ярьж байсан яриа юу юм бэ гэхээр ерөнхийдөө хэрвээ Төрийн албаны зөвлөл бүрэн эрхтэй онцгой комиссын маягаар ажиллах юм бол би Канадын туршлагыг ярья. Канад бол тийм юм билээ, бүр парламентынхаа дэргэд олон жил парламентын гишүүнээр ажилласан хэн ч бараг үгэнд нь ордог тийм хүнээ тавьчихаад, тэр хүн үг хэлэх юм бол Ерөнхий сайд ямар ч үг дуугүй тэр хүнийг томилдог тийм комисс ажилладаг байхгүй юу. Тэр рүү жаахан шилжүүлье гэсэн, тэр концепци энд сууж чадаагүй. Тэрнээс ганцхан авч байгаа юм нь эрх шилжүүлэх байгаа юм.


Яагаад эрх шилжүүлж байгаа вэ гэхээр зарим асуудал, эднийх чинь зайлуул тав, аравхан хүнтэй газар шүү дээ. Эднийх бүх хүнийг сонгон шалгаруулж чадахгүй тохиолдолд зарим нэг зүйлийг нь яамны төрийн нарийн бичгийн даргад буюу Засгийн газарт эрх шилжүүлэх тухай асуудал л байгаа юм. Та нар сонгон шалгаруулалтаа явуулчих, бид нар хянаж байя. Хууль зөрчсөн байвал буцаагаад авна шүү гэсэн. Тэрнээс, бүрэн эрх, Үндсэн хуулийн зарчимтай холбоотой юм ерөөсөө байхгүй гэж би бодоод байгаа юм. Хэрвээ тийм юм гаргаж байгаа бол энэ хууль чинь явахгүй ээ. Тэгвэл бүр шинээр хийх хэрэгтэй.


А.Бакей:  -Энэ өргөн мэдүүлэгдсэн хоёр хуулийн төсөл байгаа. Нэг нь Ерөнхийлөгчийн өргөн мэдүүлсэн Төрийн албаны тухай шинэчилсэн найруулга. Нөгөө нь Сундуйн Батболд нарын өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төсөл. Энэ хоёрын хоёуланд нь энэ эрх шилжүүлэх асуудал байгаа. Тэр нь нэгтгэгдээд ингээд орж ирж байгаа. Тэгэхээр ер нь эрх шилжүүлэх асуудал бол ямар ч байгууллага дээр байж болох л асуудал шүү дээ. Тэрийг заавал Үндсэн хуультай холбож ярих шаардлагагүй. 


Ингээд энэ саналыг дэмжье гэдгээр санал хураалт явуулъя. Тэр чинь хаасан биш, харин ч дэмжиж байгаа шүү дээ.


15-8, энэ санал дэмжигдлээ.


3.Төслийн 8.6 дахь хэсгийн “8.5” гэсний өмнө “8.4” гэж нэмэх, “төрийн тусгай” гэсний дараа “албан тушаал” гэж нэмэх. 

Энэ бараг найруулгын санал юм байна.  Энэ саналыг дэмжье гэдгээр санал хураалт явуулъя.


14-10, энэ санал дэмжигдлээ.


4.Төслийн 9.1 дэх хэсэгт “9.1.6.Засгийн газрын Хэрэг эрхлэх газрын дарга;” гэсэн заалт нэмэх.


Энэ саналыг дэмжье гэдгээр санал хураалт явуулъя.


14-12, энэ санал дэмжигдлээ.


-Ажлын алба гишүүдээ дуудъя.


5.Төслийн 9.1.6 дахь заалтын “дэд сайд” гэснийг хасах.


Энэ саналыг дэмжье гэдгээр санал хураалт явагдаж байна.


14-12, энэ санал дэмжигдлээ. 


-Батчимэг гишүүн.


М.Батчимэг:  -Миний санал болохоор одоо бидний гаргасан зарчмын зөрүүтэй саналууд дээр 9, 10 гээд энд хөндөгдөж байгаа заалтуудтай холбоотой саналууд явж байгаа. Ярьж дуусчихаад дараа нь тэр зүйл рүү үсэрч орж байхаар энд гарчихсан, давхардаж байгаа санал байвал зэрэг яваад зүйл, зүйлээр нь хаагаад явбал цэгцтэй юм уу гэж. Хажуугийн саналаа оруулж ирээд яваад байвал илүү цэгцтэй болох болов уу гэж.


А.Бакей:  -Саяын хураасан зүйл дээр байна уу?


М.Батчимэг:  -Жишээлбэл, би 9 дүгээр зүйл дээр зарчмын зөрүүтэй санал гаргасан байгаа.


А.Бакей:  -9.1.14 юм байна. Одоо л хураах гэж байгаа юм байна.


6.Төслийн 9.1.13 дахь заалтын “9.1.5” гэсний өмнө “9.1.4” гэж нэмэх.


-Сундуйн Батболд гишүүн. 6 дугаар санал шүү.


С.Батболд:  -Ажлын хэсгийн гишүүний хувьд уучлал хүсэхгүй бол, энд анзаараагүй байж байгаад. Дэд сайдгүй болсон бол Сайханбилэгийн Засгийн газрын л асуудал. Тэрний төлөө энэ хуулиас дэд сайдыг хасаж болохгүй байхгүй юу. Монгол орон бол жижигхэн орон шүү дээ. Төрийн албан хаагчдыг бид нар л их гээд байдаг болохоос бид нар том өндөр хөгжилтэй орнуудын нэг яамны төрийн албан хаагчтай манай 10 яамны албан хаагчийн тоо хүрдэггүй байхгүй юу. Тэгээд бид нар бас үйлдвэрлэгч орон биш. Тэр утгаараа төрийн алба бол ажлын байр бас бий болгож байх хэрэгтэй. Засгийн газар өөрөө ажлын байр бий болгож байх хэрэгтэй шүү дээ. Энэ олон хүнийг чинь бид нар ажилтай байлгах хэрэгтэй. Бүгдээрээ үйлдвэрлэгч болж, бүгдээрээ бизнес эрхлээд бүгдээрээ гудамжинд хоол хийх бололцоогүй ард түмэн шүү дээ. 


Тэгтэл бид нар хэтэрхий төрийн алба руугаа дайрдаг, цөөлдөг. Чадварлаг, цомхон гэдэг үгэнд би дургүй, тийм үг бол утгагүй, худлаа үг. Тэгээд нэг албан хаагч дээр маш их албан тушаал аваачаад овоолчихдог. Нөгөө хүн нь гүйсээр байгаад алийг нь ч хийдэггүй. Гэтэл бид бусад улсын яамны хүмүүсийг харахад маш нарийнаар, нэг хүн нэг л асуудал хариуцдаг. Тэрийгээ жинхэнэ хар толгойгоороо хариуцдаг. Манайх бол нэг хүн арван асуудал хариуцаад алийг нь хариуцдаггүй, зүгээр цалин аваад компьютерт тоглоом тоглоод сууж байдаг байхгүй юу. Энэ бол яахав, миний санаа.


Дэд сайдыг хасдаг бол болохгүй ээ. Байж л байг. Засгийн газар ажиллана уу, байна уу хамаагүй шүү дээ. Дэд сайд гэдэг албан сайд жишээлбэл, дэд бүтцийн яам гээд гаргачихлаа. Хүмүүс харахдаа дэд сайдыг алга болгож байгаа юм шиг боловч үүний цаана хэмнэлт гээд байх юм байдаггүй шүү дээ. Зөвхөн өнөөдөр Сайханбилэгийн Засгийн газрын үед л үүнийг байхгүй болгосныг бид нар энэ хуулиас хасаж болохгүй шүү дээ. Дахиад аягүй бол дэд сайд бий болгохын тулд хуульд өөрчлөлт оруулах болно шүү дээ. Би тэгээд бодоод байгаа юм. Энэ өнгөрчихсөн л байна. Буцаад санал хурааж болдог юмуу, үгүй юмуу. Ийм мэтийн жижиг сажиг зүйлийг анзаараагүй явчихсан байна.


А.Бакей:  -Монгол Улсын Засгийн газрын хуульд дэд сайд гэдэг үг хасагдчихсан байгаа учраас тэндээ нийцүүлээд л үүнийг оруулсан юм байна гэж ойлгож байна. Ер нь мэдээж, дэд сайд гэдэг орон тоо бол байж болох л асуудал.


Сая санал хураачихлаа. Эргээд санал хураалт явуулъя гэвэл саяын саналыг хүчингүй болгож байж л хураалгана шүү дээ. Тухайн үедээ хэрвээ дэд сайд бий болговол Засгийн газрын тухай хууль, мөн энэ хуульд дэд сайд гэдгийг нэмээд явчих боломж нь нээлттэй байгаа байх, тийм ээ?


-Сундуйн Батболд гишүүн.


С.Батболд:  -Ер нь энэ Төрийн албаны хууль хэлэлцэж байгаатай холбоотой бас тэмдэглэлд үлдээсэй гэж би бодож байна. Бид нар нэг хүн гарч ирээд ухаантай, эсвэл юм хэмнэх гэж байгаа болоод Засгийн газар, бүтцээр хамаагүй оролддогийг болих хэрэгтэй байхгүй юу. Нэг нь 18 болгож байдаг, нэг нь 10 болгож байдаг. Тэрний цаад талд маш их олон хөрөнгө үргүйдэж байдаг. Эсвэл нэг нь тийм машин унаж болохгүй гээд, нэг нь тийм машин унаж болно гээд. Ямар ч үр дүн гардаггүй. 


Би цаашдаа яамдын тоог тогтоож өгөх Үндсэн хуулийн асуудлаар би яагаад гарын үсэг зурсан бэ гэхээр тэр бас зөв байхгүй юу. Тэгээд салбарыг самарч байдаг. Энэ хооронд юу болдог вэ гэхээр үргүй зардал, хүмүүсийн амьдрал, салбарын бодлого л унаж байдаг байхгүй юу. Бид нар үндсэндээ үүнийг ямар хуулиар тогтоож өгмөөр юм бэ дээ, тогтоож өгөөд бид яамны 1990 оноос хойш явсан дөрвөн газрын нэрийг хүртэл солихгүй байх хэрэгтэй байхгүй юу. Стратеги төлөвлөлтийн, төрийн захиргааны, хяналт шинжилгээний, бодлогын хэрэгжилтийн гээд. Энэ дөрөв л байхад хангалттай байхгүй юу. Энэ чинь тэгээд бид нар хийгээгүй олон улсын том төсөл хэрэгжүүлж байгаад хийчихсэн газар. Нэг яамны сайд очингуутаа бодлого хэрэгжилтийн гэж байж болохгүй ээ, бодлого төлөвлөлтийн байх ёстой гээд  ийм балай юм хийдгийг цаашдаа болих хэрэгтэй. Энэ манай Төрийн байгуулалтын байнгын хорооны гишүүд Төрийн байгуулалтын байнгын хороо онцгой анхаарч дараагийн 2016 оны сонгуулийн дараа энд нэг хаалт хийхгүй бол, бид нар нэг сайдаар тоглуулаад байгаа байхгүй юу.


А.Бакей:  -Сундуйн Батболд гишүүний энэ санал уг нь зөв л дөө. Засаг солигдох болгондоо өөрчлөөд бужигнуулаад байх юм бол энэ төр чинь хэцүү л дээ. Үүнийг протоколд тэмдэглүүлж үлдээе. Цаашдаа үүнийг Үндсэн хуульд ч зааж өгье гэсэн ийм асуудал яригдаж байгаа шүү дээ.


Одоо саяын саналыг дэмжье. Дугаар өөрчлөхтэй холбоотой санал.


6 дугаар саналыг дэмжье гэдгээр санал хураалт явуулж байна. Гишүүд санал өгөөрэй.


15-13, энэ санал дэмжигдлээ.


Одоо Батчимэг гишүүн яг энэ 9 дүгээр санал дээр санал гаргасан. Үүнийг энэ дотроо яриад явъя.


-Баярцогт гишүүн.


С.Баярцогт:  -6, 7 хоёр дээр ангилал байгаа. Төрийн алба гэж яг ийм юмыг хэлнэ гээд. Энэ дотроос би үйлчилгээний албыг гаргах ёстой гэсэн ийм байр суурьтай байгаа юм. Тэгэхээр 6.1 дээр заасан Монгол Улсын Үндсэн хууль, бусад хууль тогтоомжид заасан хүрээнд төрийн бодлого боловсруулах, төрийн зорилт, чиг үүргийг хэрэгжүүлэх, төрөөс иргэдэд хүргэх үйл ажиллагааг төрийн алба гэнэ гэчихээд, улс төрийн, захиргааны, тусгай, үйлчилгээний гэж байгаа юм. Тийм учраас би үйлчилгээний гэдгийг хасаад явбал энэ бол жинхэнэ Төрийн албаны тухай хууль болох байсан юм. Бид нар улс төрийн нөхцөл байдал, сонгуулийн өмнө хэлэлцэж байна гэдгээрээ үүнийгээ хасаж чадахгүй байх шиг байна. Тэгээд би үүнийг ямар үндэслэлээр үлдээсэн бэ гэдгийг ажлын хэсгийн даргаас асууж протоколд тэмдэглүүлэх гэсэн юм. 


А.Бакей:  -Ажлын хэсгийн ахлагч Батхүү.


Г.Батхүү: -Баярцогт гишүүний асуултад хариулъя. Ажлын хэсэг энэ асуудлаар маш удаан ярилцсан. Тэгээд ярилцаад өнөөдрийн улс төрийн нөхцөл байдал, сонгууль дөхөж байгаа энэ бүх зүйлтэй холбогдуулаад тэгээд төсөв, хөрөнгийн асуудал хүртэл батлагдан байгаа. Энэ зүйлтэй холбогдоод ер нь энэ асуудлыг одоогийн байгаагаар нь энэ хуульд үлдээгээд сонгуулийн дараа энэ дээр дахиж хуульд өөрчлөлт оруулах замаар шийдвэрлэх нь зүйтэй юм гэж ингэж шийдсэн байгаа. Одоо бол хуульд яг одоо байгаагаараа үйлчилгээний алба энэ дотроо ороод явж байгаа юм, төрийн үйлчилгээний алба. 


А.Бакей:  -Ажлын хэсэг бол ямар ч гэсэн хэвээр үлдээе гэж шийдвэр гаргасан байна.

-Нямжавын Батбаяр гишүүн, дараа нь Нямаагийн Энхболд гишүүн.


Н.Батбаяр:  -Би бол Баярцогт гишүүнтэй энэ асуудал дээр ерөнхийдөө санал нэгтэй байгаа юм. Ер нь төрийн албаны хүмүүсийн тоо бол цөөхөн, оновчтой, боломжийн цалин хөлстэй байх ёстой. Үйлчилгээний байгууллага бол үйлчилгээ үзүүлж байгаа учраас тэр нь илүү үйлчилгээ үзүүлээд түүгээрээ орлого олдог энэ тал руугаа явж эхлэх ёстой гэж. Ингэж хуваахгүй бол бид нар зүгээр л төрийн албанд очих юм бол ажлаас халагддаггүй, тогтмол цалинтай байдаг, сайн ч ажилласан, муу ч ажилласан хамаагүй байдаг гэсэн энэ юм руу яваад байгааг бид нар засах ёстой байгаа юм.


Тийм учраас бид нар нэгэнт энэ Төрийн албаны тухай хууль ярьж байгаа бол зарчмын өөрчлөлтөө хийх ёстой. Зарчмын өөрчлөлтөө хийж чадахгүй юм бол энэ Төрийн албаны хуулийг шинэчилсэн найруулга гэдэг нь өөрөө утгаа жаахан алдчихаж байгаа юм. Бусад оронтой харьцуулбал манайх шиг ийм олон мянган төрийн албан хаагчтай орон бол тооны харьцаа байдаггүй юм билээ. Би тэгээд тэр тоог нь сонирхмоор байх юм, бусад орнуудыг хүн амын тоонд нь төрийн албан хаагчдын эзэлж байгаа хувийн жин, манай Монгол улсын төрийн албан хаагчдын эзэлж байгаа хувийн жин хоёрын харьцааг харьцуулсан ямар судалгаа байдаг юм бэ?


Тэгээд, бид цалин хөлс нэмнэ гэж ярихаар дандаа төрийн албан хаагчдаа ярьдаг. Гэтэл төрийн албан хаагчдын цаана чинь бас хувийн хэвшлийнхэн байдаг шүү дээ. Тэрийгээ орхигдуулчихсан байдаг. Энэ тал дээр бид нар нэлээн зарчмын шинэчлэлт хийх ёстой. Өөрөөр хэлбэл, сайн ажилласан хүн сайн цалин авдаг байх ёстой. Төрийн албанд зүтгэсэн хүн сарын 22 хоног ажиллаад өдрийн 8 цаг ажиллаад тэгээд түүндээ өөрийгөө бүрэн зориулаад авч байгаа цалин нь амьдралд нь хүрдэг тэр тогтолцоог хийж өгөх ёстой. Тэгэхгүй, өнөөдөр төрийн албан хаагчдын авч байгаа цалин амьдралд нь хүрэхгүй л байгаа шүү дээ. Энэ чинь өөрөө төрийн албан хаагчдыг төр өөрөө хууль бус юм руу шахах нэг хэрэгсэл болчхоод байгаа байхгүй юу даа.


Тэгэхээр би юуны түрүүнд тодорхой санал, асуудал руу явчихаар асуудал жаахан сонин болоод хувирчхаж байгаа юм. Бодлогын чанартай асуудлуудаа эхний ээлжинд багцалж шийддэг, энэ бодлогын асуудал, гурав, дөрөв, тав гээд. Энэ энэ зарчмуудаа тохиръё. Энэ зарчмуудыг тохирсон учраас энэ хуулийн заалтуудыг ийм, ийм байдлаар өөрчилье гэсэн байдлаар явбал илүү зөв болно гэж үзэж байгаа юм. Гэхдээ би үүнийг ажлын хэсэг мэдээж ярьсан байх гэж бодож байна. Гэхдээ ажлын хэсэг дээр тэгж ярьсан дэс дарааных нь дагуу эхлээд Байнгын хороон дээр зөвхөн хуулийнхаа зүйл, ангийн дэс дараагаар нь биш бодлогын асуудлын гэдэг юмуу зарчмын асуудлынхаа санал хураалтаа явуулаад тэр нь явчихвал цаашдаа хялбар болчих болов уу, зөв болох юм болов уу, уялдаатай болох юм болов уу гэж. Тэгэхгүй, зөвхөн үг, үсгээр ингээд явчихаар сүүлдээ хоорондоо таарахгүй болохгүй, зарчмын асуудал нь унаж боссон ийм болчих вий гэсэн болгоомжлол байна.


А.Бакей:  -Нямаагийн Энхболд гишүүн. Тэгээд нэг мөсөн хариулъя.


Н.Энхболд:  -Би асуух юу байх вэ, өөрөө ажлын хэсгийн гишүүн. Тэгэхээр ерөнхийдөө бид нар бүгдээрээ адилхан л бодоод байгаа шүү дээ. Хэрэв энэ хуульд зарчмын өөрчлөлт хийе гэсэн бол сая концепцийн юмнуудаа бид нар ярих ёстой байсан байхгүй юу. Тэгээд, энэ жаахан удсан шалтгаан ч үүнтэй холбоотой. Үүнийг өөрчилбөл өөрчилсөн шиг өөрчилье гээд; үгүй ээ, үүгээр нь явуулъя гэдэг хоёр юм явж байгаад л удаж, удаж байгаад тэгээд Ерөнхийлөгчийн барьсан дээр ерөнхийдөө суурилаад л явж байгаа шүү дээ. Аргагүйн эрхэнд л ийм байдалд хүрчихсэн байж байгаа юм. 


Түрүүн Батчимэг гишүүний ярьсныг би үргэлжлүүлэх гээд байна. Яагаад гэвэл бид хоёрын орж байсан, Батхүү даргын өрөөнд хийсэн ажлын хэсгийн хурал дээр ялангуяа сонгон шалгаруулдаг, томилдог хоёрыг нь ялгаад пулыг нь бий болгохыг зөвлөлүүд нь хийж байя, томилдгийг нь нэлээн их эрхтэйгээр томилдог хүмүүст нь олгоё гэж ярьсан. Тэгээд бид нар ярьсаар байгаад, ярьсаар байгаад л. Удсан шалтгааны нэг, тэгж байгаад миний санаагаар бол жагсаалт нь байж байдаг, тэр дотроос ийм орон тоо гарлаа гэхэд энэ жагсаалт нь гээд үзээд дуртайгаа авдаг байхыг дахиж хязгаарлаад, одоо бол нэг байсныг гурав болгоод оруулчихсан явж байгаа. Гэх мэтчилэн бид нарын зарчмын гэж үзсэн, концепцийн гэж үзсэн юмнууд энэ хуульд ороогүй ээ. Тэгэхээр үүнийг бид нар бүгдээрээ хүлээн зөвшөөрөх хэрэгтэй. Энэ бол сүртэй том шинэчилсэн найруулгаар, концепцийн өөрчлөлт ороод гарч байгаа хууль биш, зүгээр хуучин хуульдаа бид ажлын хэсгийн зарим нэг дэвшилтэй гэж үзсэн өөрчлөлтүүд ороод явж байгаа хууль гэж ойлгох хэрэгтэй.


Хоёрдугаарт, яг саяын асуудлаар бас тийм л яриа гарсан. Ерөөсөө үйлчилгээний албан хаагчдыг больё гээд. Тэгээд Батхүү дарга сая бас улс төрийн томьёоллоор хэллээ л дээ. Улс төрийн нөхцөл байдал, сонгууль үнэхээр тийм байдалд болоод л бид нар өнөөдөр хасаж чадахгүй явж байгаа болохоос биш ихэнх нь ажлын хэсэгт орж ирсэн хүмүүс яг энэ хуулийг өөрчилье гэвэл үйлчилгээний ажилчдыг тусад нь гаргая гэсэн ийм байр суурьтай байж байгаад л тэгээд нөхцөл байдалдаа шахагдаад ийм л юманд орж байгаа шүү дээ. Би тэгээд дахиад хэлэхэд, ажлын хэсэг дээр ярьсан концепцийн гэж, тэр үед ойлголцсон гэж бодсон зүйлүүд ороогүй ээ, чадаагүй. Тэгэхээр одоо эсвэл бүр эхнээс нь ярина, эсвэл үүнийгээ дуусгах ийм л хоёр зам байгаа. Бид нар ажлын хэсэгт орсон хүмүүсийн хувьд одоо тэгээд яахав дээ.


А.Бакей:  -Ажлын хэсгийн ахлагч Батхүү гишүүн хариулъя.


Н.Батбаяр:  -Байнгын хороон дээр бодлогын асуудлыг нь ярья.


А.Бакей:  -Бодлогын асуудлыг хангалттай ярьсан. Тэр байтугай семинар явуулсан.


Н.Батбаяр:  -Семинар биш, Байнгын хороон дээр санал хурааж явах ёстой.


Г.Батхүү:  -Ер нь намын бүлгүүд дээр ярьсан, танилцуулга хийсэн. Ажлын хэсэг хэдэн удаа хуралдаж хэдэн сар энэ хуулийн хэлэлцүүлэг үргэлжилж байгааг бид бүхэн мэдэж байгаа. Би бас ажлын хэсгийн ахлагчийн хувьд ч, Их Хурлын гишүүний хувьд Батбаярын ярьж байгаа зарим концепцүүдтэй санал нэг байгаа юм. Гэхдээ өнөөдөр бид нар тэр олон мянган хүмүүсийн сэтгэл зүйг зөв залж чиглүүлж чадаагүй байгаа байхгүй юу. Төрийн албанаас төрийн үйлчилгээний албыг гаргачих, төрийн албанаас гарсан төрийн үйлчилгээний алба нь өнөөдөр тэр салбарын хуулиудаар зохицуулагдсан олон асуудал, нийгмийн асуудлуудыг нь яаж шийдэх асуудлууд хүртэл энэ дээр бүрэн шийдэгдээгүй байгаа энэ нөхцөлд бид шууд энэ хуулиас төрийн үйлчилгээний албыг гаргаад хуульчлаад ингээд орхичих нь нийгмийн сэтгэл зүйд хүлээн авагдах ийм цаг хугацаа нь болоогүй юм байна гэж бодож байгаа юм. Тийм учраас одоогийн бид нарын ажлын хэсэг дээр гаргаж ирсэн энэ томьёоллоороо явна, эсвэл энэ шинэчилсэн найруулгыг санаачлагчид нь татаж авдаг юмуу, хоёр талаасаа ямар нэгэн байдлаар тийм л байдал руу оруулах хэрэгтэй.


Ажлын хэсэг дээр цугаараа ярьсан. Тэгээд ажлын дэд хэсэг бас муу ажиллаж байгаа. Энэ хүмүүст би олон удаа хэлсэн. Хийсэн, ярьсан тохирсон зүйлүүд дээрээ тэр агуулгуудаа тодорхой тусгаад асуудлуудаа хийчхэж чадахгүй. Удаан хугацаанд олон удаа ярьсан ч гэсэн үр дүн муу харагдаад байгаа. Сая Батчимэг гишүүний шүүмжлэлтэй хандаад байгаа тийм зүйлүүд байгаа шүү. Энэ бол нэгэнт бүлгүүд дээр яригдаад ажлын хэсэг шийдсэн учраас санал хураагаад. Асуудал нь унадаг бол тэгээд унана л биз дээ. Дэгээрээ л явъя.


А.Бакей:  -Уг нь хангалттай ярьсан юм. Цаана нь улс төрийн юм бас байна шүү дээ.


-Батчимэг гишүүн.


М.Батчимэг:  -Би гишүүдийн санаа зовниж байгаа, бухимдал энэ болгоныг ойлгож байна. Төрийн албаны хууль өнөөдөр маш их хүлээлт бий болгочихсон хууль шүү дээ. Тодорхой хэмжээнд нэлээн концепцийн шинэчлэл, дэвшил гарна гэсэн ийм хүлээлт нийгэмд хаа сайгүй байгаа. Тэгэхээр гол, гол асуудлуудаа шийдэж чадахгүй байгаа юм биш үү гэж гишүүд хэлээд байгаа нь аргагүй. Гэхдээ бас нөгөө талаас сая Батхүү гишүүн хэлсэн. Үнэхээр өнөөдөр төрийн алба өөрөө тогтворгүй, улс төрийн халаа сэлгээ хийдэг ийм нөхцөл байдал бүрэн арилаагүй баталгаа сул байхад төрийн үйлчилгээний энэ 120, 130 мянган алба хаагчдыг хуулийн, эрх зүйн баталгааны гадна үлдээчих вий гэдэг ийм зовнил бол байгаа. Тэгэхээр үүнтэй холбоотойгоор бид нар уг нь энэ хууль дээр огт байрандаа үлдчихгүй, тодорхой дэвшил гаргая гэдгийг өмнөх ажлын хэсгийн хурал дээр уг нь ярьж байсан шүү дээ. Бүр гишүүд томьёолоод төрийн үндсэн алба, төрийн үйлчилгээний алба гээд ялгаатай томьёолоод нэг удаагийн завсрын шилжилтийн үеийн дэвшил гэж харъя. 


Төрийн үндсэн алба гэдэг дээрээ төрийн жинхэнэ алба, тусгай алба, улс төрийн албаа оруулаад, төрийн үйлчилгээний алба гэдэг тодорхойлолтоо оруулаад тэгээд төрийн үйлчилгээний албанд энэ хуульд хамаарагдах нийгмийн баталгаа хамаатай гэдэг ийм заалтаа ядаж тусгаад өгчихвөл төрийн үндсэн алба чинь одоо 180 мянга биш, төрийн үйлчилгээний албаа хасахаар 50, 60 мянга л байгаа юм байна. Бид нар энэ хүрээндээ төрийн жинхэнэ албаа ярих юм байна, концепцио тулгуурлаж ярих юм байна гэдэг ийм ойлголт ядаж бий болоосой гэж ярьж байсан. 


Тэгэхээр ийм томьёолол, ийм ойлголтоор санал хурааж болохгүй юу, Батхүү гишүүн ээ? Бид нар ямар ч гэсэн дэвшил гаргаад, гэхдээ нийгмийн баталгаа бүх юм энэ хуулийн хүрээнд хэвээрээ байгаа. Ер нь энэ хуулиараа. Бид нар ийм хувилбар ярьж байсан шүү дээ.


А.Бакей:  -Бараг ялгаа байхгүй, тэр чинь хэлбэр нь л болохоос биш.


-Батхүү гишүүн. 


Г.Батхүү:  -Ер нь би түрүүн хариулсан шүү дээ. Энэ асуудал бол Батчимэг гишүүн энэ асуудал дэвшүүлсэн, дараа нь ажлын хэсэг дээр бүгдээрээ сууж байгаад энэ асуудлуудаар ярьж, ярьж байгаад нэгэнтээ хоёр хуваагаад бичлээ ч гэсэн зарчмын ямар ч өөрчлөлт хийж чадахгүй учраас энэ асуудлыг хоёрын хооронд хөндөж хүмүүсийн сэтгэл зүйд нөлөөлж байснаас сонгуулийн дараа шууд дахин өөрчлөлт хийхдээ нэг мөр цэгцэлье. Яг одоо байгаагаар нь үлдээе гээд ажлын хэсэг санал хураагаад олонхоороо ингээд шийдчихсэн байгаа.


А.Бакей:  -Ажлын хэсэг бусад оронд төрийн албан хаагч нийт хүн амтай харьцуулахад ямар хувь хэмжээтэй байна вэ гэдгийг товчхон тайлбар хэлчих.


-3 дугаар микрофон.


Б.Цогоо:  -Саяын асуултад нэгдүгээрт, үйлчилгээний албан хаагчидтай холбогдуулаад гишүүддээ тодруулга өгчихье гэж бодож байна. Нэгдүгээрт, НҮБ-аас 33 орны төрийн албаны ангилал, зэрэгтэй холбогдсон судалгаа гаргасан. Төрийн албаны зөвлөл бас ийм судалгаа хийсэн байгаа. Тэгэхээр 33 орны дотроос Дани, Нидерланд, Австрали, Канад, АНУ, Эстони зэргийн 10 орон төрийн үйлчилгээнийхээ албыг төрийн албан хаагчийн ангилал, зэрэглэлээс гаргачихсан. Бусад 20 гаруй орон нь огт гаргаагүй байгаа юм. Үүнийг гаргасан шалтгааныг нь судлаад үзэхээр энэ орнууд бол нийгмийн болон эрүүл мэндийн даатгалын асуудлыг улсын хэмжээнд цогцоор нь маш сайн шийдсэн учраас төрийн үйлчилгээний албан хаагч буюу багш, эмч нараа төрийн албаны ангилал, зэрэглэлээс гаргачихсан байдаг юм билээ. Ийм том шалтгаантай, нэгдүгээрт, нийгмийн. 


Хоёрдугаарт, одоо төрийн үйлчилгээний албан хаагчийг ангиллаас гаргах юм бол одоо хуулиар хамгаалагдсан төрийн үйлчилгээний албан хаагч 120 гаруй иргэний 10 орчим хөнгөлөлт, дэмжлэг төрөөс үзүүлж байгаа энэ бүгд байхгүй болох юм. Тийм учраас төрийн үйлчилгээний албан хаагч бол төрийн албаны ангилал, зэрэглэлд байгаад байдаг шалтгаан нь ийм юм билээ.


Хоёрдугаарт, төрийн албан хаагчийн Монгол Улсын хүн амын нийт хөдөлмөрлөж байгаа хүн амын тоотой харьцуулбал бусад орноос харьцуулахад манай төрийн албан хаагчийн тоо харьцангуй бага байгаа. Төрийн албан хаагч олон байна гэдэг дээр бол зөвхөн төрийн захиргааны албан хаагчийг оруулаад тооцохоор 50-иадхан мянган хүн байгаа юм, хөрөнгө орлогын мэдүүлэг өгдөг.


А.Бакей: -4 дүгээр микрофон.


Ч.Өнөрбаяр:  -Гишүүдийн энэ өдрийн амрыг айлтгая. Хууль санаачлагчаас өргөн барихад яг энэ асуудал бас хөндөгдөж яригдсан юм. Тэгээд ярьж байгаад яагаад орхисон бэ гэхээр нэгдүгээрт, одоогийн хууль дээр төрийн жинхэнэ албан хаагч гэдгээ тодорхойлсон. Төрийн жинхэнэ гэдэг дотор төрийн тусгай, төрийн захиргаа хоёроо ойлгоод явдаг. Тэр ойлголтоор бол 30, 40-өөд мянган хүн л болчхоод байгаа юм. Тэгээд үйлчилгээний гэдэг маань угаасаа төрийн жинхэнэ албан хаагч биш гэдэг тэр статус руу ордоггүй, төрийн жинхэнэ албан хаагчийн эдэлдэг баталгаа юм, энэ тэр нь хамаардаггүй учраас энэ зарчмаа барья. 


Дээр нь, Батхүү гишүүний хэлээд байгаагаар өөрчлөлт хийе гэхээр үүнийг дагалдуулаад бараг бүх чиглэлийн, 70 орчим хуулиуд нэлээн том шинэчлэлээр өөрчлөгдөх, хөдлөх юм билээ. Тэгэхээр энэ бас цаг хугацааны талаасаа боломж багатай юм байна гэдгээр нь одоогийн байгаа энэ ангиллыг нь бариад хуулийн төслийг өргөн мэдүүлсэн юм.


А.Бакей:  -Гишүүдэд нэг юмыг танилцуулъя. Ажлын хэсгийн хүрээнд ер нь энэ хуулийн шинэлэг зүйл нь юу байна вэ? Үүнийгээ тараагаач гэсэн, тэгээд ийм хүснэгтээр тараалгаж байгаа. Энэ дээр Төрийн албаны тухай хуулийн шинэчилсэн найруулгын төсөл шинээр орсон, шинэ зохицуулалтууд юу байна вэ гэж. Энэ дээр хүснэгт хийж өгөөд шинээр орсон зохицуулалт, төслийн холбогдох зүйл, заалт, үр дүн, ач холбогдол. Энэ дотор жишээлбэл, төрийн албан хаагчдыг шатлан дэвшүүлэх, карьерын журмаар томилдог болох. Энэ бол нэгд.


Хоёрдугаарт, төрийн албан хаагчдын мэргэжлийн төвшинг тогтоож чадавхжуулах. 


Гуравдугаарт, албан тушаалд тавигдах ерөнхий болон тусгай шаардлагын стандартыг тогтоох, хэвшүүлэх.


Дөрөвт нь, сонгон шалгаруулалтыг нээлттэй ил тод болгож хэрэгжүүлэх гэх мэт нийтдээ 22 зүйл жагсаагаад өгсөн байна. Энэ дотор зарим нь одоогийн хууль дээр ч байгаа юм байна. Тэгэхээр үүнийг ажлын хэсгийн гишүүдэд тарааж өгөөч ээ гэж би ажлын албанаас хүсэж байгаа юм. Эд нар тараагаагүй байна. Энэ дээр бүхэлдээ энэ хуульд ямар ч шинэлэг юм байхгүй, хуучнаараа байна гэж би бас бодохгүй байгаа. Ямар ч гэсэн явах гээд үзье. Гэхдээ гишүүдийн ярьж байгаа юмыг, би хэлж байна шүү дээ. Төрийн үйлчилгээний албан хаагчийг хасаад хаяхад амархан. Гэхдээ яг өнөөдрийн нөхцөлд цаг хугацаа нь мөн үү, биш үү? Бас үүнийг бодох хэрэгтэй байна.


Ингээд 6 дахь санал буюу төслийн 9.1.13 дахь заалттай холбоотойгоор Батчимэг гишүүний санал байна. 9.1.14 дээр төрийн захиргааны төв байгууллагын бодлогын асуудал эрхэлсэн нэгжийн даргыг оруулъя.


Энэ юу гэсэн үг вэ гэхээр төрийн улс төрийн албан тушаалтан гэдэг жагсаалт дээр төрийн захиргааны төв байгууллага гэж яамыг хэлж байна, яамны бодлого, зохицуулалтын газрын даргыг улс төрийн албан тушаалтан болговол яасан юм бэ гэсэн ийм санал хэлж байгаа юм билээ. 


-Батчимэг гишүүн товчхон тайлбар хэлчих.


М.Батчимэг:  -Энэ хуулийн маш чухал ач холбогдол бол төрийн алба тогтвор суурьшилтай, мерит зарчимд захирагдаж ажиллах зарчмыг бүрдүүлэх гэж ойлгож байгаа. Төрийн албыг тогтвортой байлгах, ажиллуулах асуудлыг хуулиар баталгаажуулахын зэрэгцээ хөдлөх шаардлагатай ганц нэг албан тушаалуудыг нь тавьж өгөхгүй бол амьдрал дээр энэ хууль өөрөө хэрэгжихгүй болчих вий. Тэгээд л хавтгайруулж зөрчдөг юм руу явчих вий гэсэн санаа зовнил. Тэгэхээр сонгуулийн үр дүнд улс төрийн аль нэг нам, эвсэл солигдохгүй үргэлжилж байгаа нөхцөлд гайгүй байж магадгүй. Өөр нам нэлээн томоохон улс төрийн өөрчлөлт гарлаа гэж бодоход, энэ дээр зүйл заалттай нь холбогдуулаад бодлогын газрын дарга гэж байгаа юм. Нөгөө талд нь би дахиад төрийн захиргааны албан тушаал дээр би төрийн нарийн бичгийн даргыг бас өргөдлөө өгөх ёстой гэж бодож байгаа юм. Гэхдээ төрийн нарийн бичгийн дарга бол төрийн алба хаагч байна, хуульд тавьсан шаардлага, шалгуурыг биелүүлэх ёстой. Тэргүүн зэргийн түшмэл бол хэчнээн жил ажилласан, ямар шалгуур хангасан, нөөцөд бүртгэгдсэн тийм хүн байх ёстой. Дураараа нэг улс төрчийг авчирч тавьж болохгүй.


Гэхдээ өргөдлөө өгдөг байгаад, өргөдлөө өгөхөөр нь тухайн томилогдсон тухайн салбарын сайд нь үргэлжлүүлээд ажиллая гэвэл үргэлжлүүлээд ажиллаж болдог. Тэгэхгүй бол, амьдрал дээр ямар нөхцөл байдал үүсдэг вэ гэхээр сайд, төрийн нарийн бичгийн дарга хоёр хоёр тийшээ хараад суучихдаг, нэг шинэчлэл, бодлого хэрэгжүүлэх гээд байдаг, бодлогын газрын дарга нь өөр юм тайлбарлаад нөгөө тийшээ хараад суучихдаг. Ингээд ажил явдаггүй нөхцөл байдал үүсэх. Үүнээсээ болоод энэ хууль чинь хавтгайрч хэрэгждэггүй нөхцөл рүү явчих вий. 


Тийм учраас газрын дарга нар тогтвортой ажиллахыг дэмжиж байна. Ядаж бодлогын газар бол бодлогыг хэрэгжүүлэх ёстой албан тушаалтан шүү дээ. Улс төрийн албан тушаал, улс төрийн бодлого. Тэгэхээр бодлогын газар үүнийг дагаж явах ёстой гэсэн тийм үндэслэлээр энэ бодлогын газрын даргыг гэж оруулж ирж байгаа юм. Ард нь төрийн нарийн бичгийн дарга өргөдлөө өгнө гэсэн санал бас явж байгаа.


А.Бакей: -Ингээд төрийн, улс төрийн албан тушаалтанд энэ яамны бодлого зохицуулалтын газрын дарга гэдэг хүнийг оруулах нь зүйтэй гэж байна.


Санал хураалт явуулъя. Энэ саналыг дэмжье гэдгээр санал хураалт явуулъя. Олонхын саналаар дэмжлэг авбал авна.


15-8, энэ санал дэмжигдлээ.


С.Батболд:  -Ийм байж болохгүй шүү дээ. 


Та нар юмаа хэлээч, эвдчихлээ шүү дээ. Төрийн нарийн бичгийн дарга төрийн захиргааны албан тушаалтан газрын дарга улс төрийн албан тушаалтан гээд өөдөөс нь хэрүүл хийгээд сууж байж болохгүй байхгүй юу.


А.Бакей:  -Сундуйн Батболд гишүүн микрофонд.


С.Батболд:  -Батчимэг гишүүн ээ, та эхлээд энэ 25 жил явж ирсэн Монгол улсын төрийн алба гэдэг юмаа судлаадах. Би таны ярьж байгаа санааг ойлгож байна. Энэ хуулийн концепци чинь бид нарын яриад байсан тэр шинэчлэлийн юм тусгаагүй, хуучин хуулийг сайжруулах чиглэлээр явж байгаа концепци байгаа юм. Бид нарын яриад байгаа юм бол монгол төрийн албанд туслах түшмэлээр орсон хүн карьер хөөсөөр байгаад төрийн нарийн бичгийн дарга болно гэсэн концепцитой явах ёстой. Тэрнээс биш, би ингээд туслах түшмэл байж байснаа манай сайдаар манай намын хүн яваад ирвэл би шууд төрийн нарийн болно гэсэн концепци байхгүй. Тэгээд төрийн нарийн бичгийн дарга, би юу гэдэг юм бэ нэг яаманд туслах түшмэлээр орчихоод явж байгаа нөхөр эцсийн карьер, би үнэхээр энэ салбарыг мэддэг, алган дээрээ байгаа юм шиг хардаг болно гэвэл төрийн нарийн бичгийн даргын албан тушаал миний эцсийн карьер юм гэж бодож өөр юманд шуналгүй явах ёстой шүү дээ.


Дундуур нь аваачаад газрын даргыг энэ улс төрийн албан тушаалд сайд ирээд тавина гээд ингээд тавьчихаар наадах чинь монгол төрийн албыг эвдчихээд байна шүү дээ. Ойлгож байна уу?


М.Батчимэг:  -Та ганцаараа юм ойлгодог юмуу?


С.Батболд:  -Та эхлээд энэ юмаа ойлгоодох.


М.Батчимэг:  -Дэлхийн хэмжээнд зөндөө байдаг юм.


С.Батболд:  -Тэгвэл энэ Төрийн албаны хуулийн концепцио бүгдийг нь эвд. 


М.Батчимэг:  -Эвдэхгүй шүү дээ.


С.Батболд:  -Тийм юм байхгүй, тэгвэл бид энэ хэлэлцүүлэгт оролцохгүй.


-Та нар хэлээч ээ, Өнөрбаяр аа?


Би үүнийг хамгаалах ёстой хүн. Таныг бодвол төрийн албыг чинь мэднэ. Та тэр хятад судлалаа мэдэж болно. Би төрийн албыг чинь мэднэ.


А.Бакей:  -Уул шугамандаа та хоёр чинь их сайн байдаг шүү дээ, тайван байгаарай.


М.Батчимэг:  -Тэгж яривал би хорин хэдэн жил төрийн албаар явсан хүн. Дандаа хүүхэд шиг юм ярьж байдаг юм. Дандаа цээжээ дэлддэгээ болиоч, би ганцаараа мэднэ гээд л орилдог.


А.Бакей: -Баярцогт гишүүн.


С.Баярцогт:  -Би яг энэ маргаантай асуудал дээр ийм байгаа юм. Энэ Төрийн албаны хуулийг амьдралд  хэрэгжмээр хууль хиймээр байгаа юм.


С.Батболд:  -Тэгвэл концепцио өөрчил.


С.Баярцогт:  -Би тэгээд хэлж байна, чи яасан ууртай юм бэ? 2006 онд энэ Төрийн албаны хууль нэгдүгээр хэлэлцүүлэг нь хийгээд, хоёрдугаар хэлэлцүүлгийг нь хийгээд, яг батлагдахдаа унасан Монголын түүхэнд анхны хууль байхгүй юу. Бүх асуудал нь дуусаад энэ хуулиа баталъя гэхэд унасан. 


Н.Батбаяр:  -Хэзээ?


С.Баярцогт:  -2006 онд энэ Төрийн албаны тухай хууль. Тэр хуулийг би өөрөө оруулж байсан юм. Тэр яасан бэ гэхээр төрийн албыг нам бус болгосон заалт орсон учраас унаж байсан байхгүй юу. Тэгээд дараа нь 2008 онд тухайн үеийн Ерөнхийлөгч ахлаад оруулж ирээд баталсан юм. Энэ бол дандаа зовлонтой батлагддаг хууль байхгүй юу. Гэхдээ одоо бол юу гэж байна вэ гэхээр хэд хэдэн юм биелэхгүй байгаа юм. Энэ засгууд, засаг солигдоод төрийн нарийн бичгийн дарга нарыг, газрын дарга нарыг, дээрээс нь агентлагийн дарга нарыг өөрчилдөг. Гэхдээ ямар нэгэн аргаар өөрчилдөг вэ гэхээр хуульдаа нийцүүлэх гээд хувь хүн рүү нь дайраад ингээд ажиллах боломжгүй болгоод ийм нэг хүндрэл байгаа юм. Тэгэхээр амьдралд хэрэгждэг тэр механизм руу нь аваачъя гээд, 1995 оны хуулиар бид нар гурван хүн санал болгодог байсан, 2008 оны хуулиар нэг хүн л санал болгодог байсан. Яагаад гэвэл өгснийг нь авдаг болгоё гээд ингээд хийсэн нь амьдралд бас хэрэгжээгүй.


С.Батболд:  -Засгийн газраас чинь зөвлөл байгуулаад байгаа байхгүй юу.


С.Баярцогт: -Үгүй ээ, би одоо саналаа хэлэх гэж байна шүү дээ. Энэ хуулийн агуулга нь бол бид нар гоё хууль хийчхээд биелүүлэхгүй байх тухай биш, биелдэг тийм хууль хийе л гэж байгаа байхгүй юу.


Би Германыхыг юу гэж хэлээд байгаа вэ гэхээр Beamte, Angestellte хоёр нь хуулиараа салчихдаг. Тэр дотроо Beamte  нь болохоор politische Beamte гээд сайдыгаа ирэхэд өргөдлөө өгдөг. Газрын дарга, төрийн нарийн нь өргөдлөө өгдөг. Гэхдээ эргүүлээд.


С.Батболд:  -Одоо ингээд лекц уншиж суухаа болимоор юм. Саналаа хураа, үгүй бол бид нар гаръя.


С.Баярцогт:  -Өөрөө болохоор юм ярьж болдог, бусдууд нь яахаараа ярьж болдоггүй юм бэ?


Тэр хүмүүсээ төр нь яадаг вэ гэхээр зүгээр ажилгүй болгочихдоггүй, тэр хүнийг цалинтай резервт авчихдаг байхгүй юу. Тэгэхээр тэр чинь өөрөө үүрэг хүлээж байгаа юм. Чөлөөлөгдсөн хүн дээр давхар цалин өгөөд яваад байна гэсэн үг шүү дээ. Тийм учраас тэр газрын дарга, төрийн нарийн бичгийн дарга нараа төрийн албан хаагч гэж үздэг, гэхдээ энэ зохицуулалт дээр оруулдаг ийм механизмтай. Гэтэл бид нар яадаг вэ гэхээр хар дээр цагаанаар энэ бол төрийн албан хаагч хөндөж болохгүй гэчхээд бүх үедээ хөнддөг. 


Д.Лүндээжанцан:  -Бүх газрын дарга нарыг уу?


С.Батболд:  -Биш ээ, бодлогын газрын даргыг.


С.Баярцогт:  - Германых бол яг politische Beamte гэсэн нь өргөдлөө өгдөг. 


С.Батболд:  -Улс төрийн бодлого болохоор сайд гэдэг Батболд гэдэг хүн ороод өөрийн болгоё гэдэг газар биш байхгүй юу.


М.Батчимэг:  -Тэр чинь таны бодлого биш ээ, ард түмнээс санал авсан намын бодлого. Дандаа битгий өөр дээрээ юмыг бодож байгаач.


С.Баярцогт:  -Хүмүүс үг хэлүүлэхгүй юмаа.


А.Бакей:  -Баярцогт гишүүн үгээ дуусгасан уу?


С.Баярцогт:  -Дуусгаагүй байна.


А.Бакей:  -Үргэлжлүүл.


С.Баярцогт:  -Тэгэхээр ийм зохицуулалтыг бид нар бодож олох ёстой. Тэгэхгүй, ингээд цаасан дээр биччихээд тэртэй тэргүй хэрэгжүүлэхгүй гэж бодож байгаа бол болохгүй шүү дээ. Одоо бид нар яг л тийм юм руу яваад байна шүү дээ. 2000 онд ийм юм болж байсан, за юу. Агентлагийн дарга нар төрийн албан хаагч байхад агентлагийн дарга нарыг бүгдийг улс төрийн албан хаагч болгоод тэгээд бүгдийг нь хусчихаад дараа нь дараагийн хуулиараа өөрчлөлт хийсэн. Тийм юм бид нар мэдэж байгаа шүү дээ. 


Д.Лүндээжанцан:  -Улс төрийн албан тушаалтан биш шүү дээ.


С.Баярцогт: -Улс төрийн албан тушаалтан болгоод бүгдийг нь чөлөөлчихсөн, тэгээд эргээд өөрчлөлт хийгээд төрийн албан хаагч болгосон байхгүй  юу. Одоо бид нар бүр 9.1.11 дээрээ аймаг, нийслэл, сум, дүүргийн иргэдийн Төлөөлөгчдийн хурлын дарга нарыг улс төрийн албан хаагч болгож байгаа. Энэ бол вообще төрийн албан хаагч биш байхгүй юу. Хурлын дарга нар бол нутгийн өөрөө удирдах ёсны байгууллагын дарга нар. Одоо бид нар ингээд дандаа ухамсартайгаар өөрсдөө эвдэлж байна шүү дээ.


С.Батболд:  -Анхны хэлэлцүүлэг явж байна, наад үлгэрээ боль чи.


С.Баярцогт:  -Үгүй ээ, ийм маягаар юмнуудаа ярихгүй бол одоо хорин хэдэн юм биччихээд тэр өөрчлөлт хийж байна шүү дээ.


С.Батболд:  -Тэгвэл Тамгын газар өөрөө үүнийгээ санаачлаад өөрөө тэр концепцио гаргаж ирээд сайд зэрэг янз бүрийн хүмүүс нь орж ирээд өөрөө энэ юмаа санаачилна биз.


С.Баярцогт: -Тийм учраас амьдралд хэрэгждэг л хууль хийх хэрэгтэй байхгүй юу. Мөрөөдлийн юм биччихээд хэрэгжүүлдэггүй байж, ингэж болохгүй шүү дээ.


А.Бакей:  -Энэ хууль бол уг нь хоёр ч субъектын санаачилсан хууль байгаа шүү дээ. Нэг нь Ерөнхийлөгчийн санаачилсан Төрийн албаны тухай хуулийн шинэчилсэн найруулга. Тэгээд шинэчилсэн найруулга гэхээр хамаагүй өөрчилж болно. Та бүхэн сайн мэдэж байгаа. Нөгөө нь болохоор нэр бүхий Улсын Их Хурлын гишүүдийн Сундуйн Батболд нарын гишүүдийн санаачилсан Төрийн албаны тухай хуульд нэмэлт, өөрчлөлт оруулах тухай хуулийн төсөл байгаа. Энэ хоёрыг нэгтгээд аминдаа энэ ажлын хэсэг энэ зарчмын зөрүүтэй саналыг гаргаж ирж байгаа юм билээ. Энэ дээр бол үнэхээр сонгууль яг дөхчихсөн үед ийм хуулийг хэлэлцэж батлах нь төвөгтэй гэдгийг хаана, хаанаа ойлгох ёстой. Тэгээд ямар ч гэсэн зарчмын зөрүүтэй санал гаргаад ингээд оруулж ирсэн. Маш удаан хугацаанд ажилласан. Зөвшилцөх гээд ажлын хэсгийн хооронд мөн ч олон удаа маргаан болсон.


С.Батболд:  -Би цаасан дээр буусан манай ажлын хэсэг гаргасан саналыг л хураагаад өгөөч гэсэн шүү дээ. Тэрнээс, хаа хамаагүй.


М.Батчимэг:  -Хаа хамаагүй гэж? Та хамаатай, бусад нь хамаагүй юу? Би л гээд байх юм, бусад нь хамаагүй юмуу?


А.Бакей:  -Их Хурлын гишүүн зарчмын зөрүүтэй санал гаргаж болно л доо. 


-Бүгдээрээ л хамаатай.


Батчимэг гишүүний саяын дэмжигдсэн саналыг бид нээлттэй орхичихъё.


С.Батболд:  -Нээлттэй орхихгүй, наадахаа хүчингүй болго. Тэгвэл тэндээс асуу л даа. Өнөрбаяр наад хуулиа татаж ав. Ингээд байх юм бол наадах чинь. Үгүй бол энэ хуулийг цоо шинээр найруулаад.


А.Бакей: -Хууль санаачлагчийн төлөөлөл Өнөрбаяр зөвлөх энэ дээр ямар байр суурьтай байна вэ?


-4 дүгээр микрофон.


С.Батболд:  -Ардчиллаар 25 жил явчхаад одоо тийм юм руу явж байгаа бол бүр өөрчил.


А.Бакей:  -Тайван бай.


Ч.Өнөрбаяр:  -Энэ хууль 2012 оноос хойш Засгийн газар дээр явж байсан, тэгээд өргөн баригдаагүй. Зөндөө хэлэлцүүлэг хийгээд яваад байсан. Сүүлдээ бид тэнд байсан материалуудыг авч үзсэн. Төрийн албаны зөвлөл дээр бас нэг төсөл явж байсан, тэрийг авсан. Ингээд ажиллаж байгаад өргөн барьсан юм. Тэгээд өргөн барьсны дараа Их Хурлын гишүүдийн өргөн мэдүүлсэн хууль байсан. Ингээд энэ хоёрыг хамтатгаад нэгтгэе гэдэг санал сая Их Хурал дээрээс гарсан.


Саяын Батчимэг гишүүний гаргасан асуудалтай холбоотойгоор, ер нь яамны бүтцийн асуудлыг газрын даргын асуудлыг хуульд шууд тусгах нь хэр оновчтой талаар хэлэхэд их төвөгтэй байна. Одоогийн хууль дээр бол Төрийн албаны хуулийн захирах, захирагдах хэсэг гэж бий. Өөрөөр хэлбэл, сайдынхаа бодлогод захирагдахгүй байгаа, хууль зөрчөөд үүргээ биелүүлэхгүй байгаа газрын даргыг хэн байхаас үл хамаараад төрийн албанаас чөлөөлдөг тэр хуулийн зохицуулалт байж л байгаа. Тэр зарчим нь байгаа гэж бодож байна. Тэгэхээр тэр зарчим, Төрийн албаны хуульд байгаа захирах, захирагдах зарчмыг бариад хэн байхаас үл хамааран тэр хуулиа хэрэгжүүлээд бодлогоо хэрэгжүүлдэг ажлыг хийж болох байх. Түүнээс биш, яамны аль нэг газрын даргыг хуульчилж өгнө гэдэг бол өөрөө бас оновчтой биш л байх гэж бодож байна.


А.Бакей:  -3 дугаар микрофон, Цогоо дарга байр сууриа илэрхийлье.


Б.Цогоо:  -Энэ саналыг түрүүчийн ажлын хэсэг дээр бас ярьж байсан юм. Дараагийн ажлын хэсэг дээр бас үүнийг ярьсан. Тэгээд ямар нэгэн яамны, энэ өргөн барьсан шинэчлэн найруулсан хуулийн гол агуулга нь юу байна вэ гэхээр төрийн албанд хүн ороод төрийн нарийн бичгийн дарга хүртлээ би явах юм байна гэж бодож төрд зүтгэх юм. Тийм учраас дундаас нь яамны газрын даргыг өргөдлийг нь өгүүлж гаргадаг асуудал энд байж болохгүй гэж л Төрийн албаны зөвлөл хараад байгаа юм. Тэр хүн төрийн нарийн бичгийн дарга болтлоо л явах ёстой. Мерит зарчмын үндэс нь энэ гэж бид нар хараад байгаа юм.


А.Бакей:  -Нямаагийн Энхболд гишүүн.


Н.Энхболд:  -Асуудал ийм юмнаас үүсчихлээ, дарга аа. Уг нь эхлээд яг дэгээрээ яваад ажлын хэсгийн гаргасан саналуудаа хурааж дуусчихаад дараа нь бусад гишүүдээс гарч байгаа хөндлөнгийн саналуудаа хураагаад явъя. Тэгэхгүй бол ажлын хэсгийн саналын дундуур гишүүдийн орж ирсэн санал байхаар бас маргаан үүсгээд байна шүү дээ. Ажлын хэсгийн санал дэмжигдээд явчихсан байхад дараа нь хөндлөнгийн санал орлоо ч гэсэн нэгэнт дэмжчихсэн шүү гэдгээ бас хүмүүс бодно, ядаж хэрүүл нь бага байх. Тэгэхээр та дэгээрээ яв аа. Дундуур нь битгий санал оруул.


Би өөр нэг юм хэлээдэхье. 1993, 1994 оноос эхлээд л энэ Төрийн албаны тухай юмыг бид нар ярьж эхэлсэн юм. Тэгээд эцсийн зорилго нь мерит рүүгээ л чиглүүлэх. Тэр тусмаа төрийн нарийн бичгийн дарга гэдэг мэргэшсэн хамгийн өндөр зиндааны төрийн албан хаагчаас доодох хүмүүс бол улс төрийнх байж болохгүй гэдэг зарчим хорин хэдэн жил ярьчихсан байхгүй юу. Тэгэхээр одоо эргээд оруулахаар би зохисгүй л гэж бодож байна. Тэр тусмаа хууль санаачлагч, өнөөдөр Төрийн албаны зөвлөлийн хүмүүс тэр зарчим руугаа явж байгаа гэж байгаа тохиолдолд. Би хувийн байдлаа ярьж байгаа юм. Би санал өгвөл эсрэг өгнө. Гэхдээ та дарааллаараа, дэгээрээ явбал хурал эвтэйхэн байна гэдгийг хэлье.


А.Бакей:  -Цаашаа явъя.


Батчимэг гишүүний зөндөө олон санал байна. Тэрийг төгсгөлд нь дахиж хураалгая.


С.Батболд:  -Нээлттэй орхиё гээд саяын санал хураалт хүчингүй болго.


А.Бакей:  -Нээлттэй орхиё, тэгээд эргээд санал хураалгая.


М.Батчимэг:  -Бакей дарга аа, Батболд гишүүн илүү юм хэлж байна, хүчингүй болго гэхээр хүчингүй болчихдог юмуу?


А.Бакей:  -Тэгээд сүүлд нь ярья л гэлээ шүү дээ. Тайван бай л даа.


М.Батчимэг:  -Тэгээд хашгираад би илүү эрхтэй хүчингүй болго гээд.


А.Бакей:  -Та хоёр өнөөдөр юу болчихоод байна вэ, би хурлаа л удирдаж байна шүү дээ. Хоорондоо хэрэлдэхээ боль.


С.Батболд:  -Би санал хураалтыг хүчингүй болгох санал гэж.


М.Батчимэг:  -Яахаараа таны саналаар миний санал хүчингүй болдог юм бэ? Тэр хураагдчихсан, болчихсон.


А.Бакей:  -Тэгээд юундаа шаралхаад, хураагдсан. Тэгээд боллоо шүү дээ.


М.Батчимэг:  -Энэ хүн яриад, гишүүдийг битгий ингэж ялгаварлаад бай.


А.Бакей:  -Ялгаварласан юм байхгүй ээ.


7 дахь санал.


7.Төслийн 12.2 дахь хэсгийг хасах.


Энэ саналыг дэмжье гэдгээр.


Энэ хасагдсангүй. Давхардсан санал байхгүй юу. 1 дүгээр заалттайгаа давхардсан заалт.


Хэрэлдэхээ боль оо.


Энэ саналыг дахин санал хураалт явуулъя. Горимын санал гаргаж байна. Илэрхий давхацсан санал байгаа байхгүй юу.


15-11, хүчингүй болголоо.


Одоо жинхэнээрээ, 7 дахь санал буюу Төслийн 12.2 дахь хэсгийг хасъя. 


Давхардсан санал байна. Дэмжье гэдгээр санал хураая.


Н.Батбаяр:  -Уг нь миний түрүүний хэлснээр эхлээд зарчмын том асуудлуудаа шийдчихээд.


А.Бакей:  -Тэрийг ярьсан юмаа, хангалттай ярьсан.


15-14, дэмжигдлээ.


8.Төслийн 13.2-13.6 дахь хэсгийг доор дурдсанаар өөрчлөн найруулах:

“13.2. Тэргүүн түшмэлийн албан тушаалд яамны Төрийн нарийн бичгийн дарга, тэдгээртэй адилтгах бусад албан тушаал хамаарна.


13.3. Эрхэлсэн түшмэлийн албан тушаалд яамны газрын дарга, хэлтсийн дарга, тэдгээртэй адилтгах бусад албан тушаал хамаарна 


13.4. Ахлах түшмэлийн албан тушаалд яамны тасгийн дарга, ахлах шинжээч, ахлах мэргэжилтэн, шинжээч, тэдгээртэй адилтгах бусад албан тушаал хамаарна.


13.5. Дэс түшмэлийн албан тушаалд яамны мэргэжилтэн, ахлах зохион байгуулагч, тэдгээртэй адилтгах бусад албан тушаал хамаарна.


13.6.Туслах түшмэлийн албан тушаалд яамны зохион байгуулагч, тэдгээртэй адилтгах бусад албан тушаал хамаарна.”


Энд асууж тодруулах зүйл байна уу?


Г.Батхүү:  -Ажлын хэсэг орж ирчхээд өөрсдөө асуугаад байвал ямар?


А.Бакей:  -Ажлын хэсэг хариулна.


С.Батболд:  -Өөрсдөө ажил алдуулчхаад бид нарыг байхгүй байхад.


А.Бакей:  -Таны уг нь урьсан л даа.


Лүндээжанцан гишүүн асуулт асууя.


Д.Лүндээжанцан:  -Энэ чинь хуучин Төрийн албаны хуульд байсан санагдаад байх юм. Хоёрдугаарт, ганцхан яамны гээд байгаа юм. Яамнаас өөр газар түшмэл гэж байхгүй юу? Энийг л Төрийн албаныхаас асуугаадахъя. Агентлагийн дэд дарга нар чинь түшмэл болох уу, болохгүй юу? Жишээлбэл, цагдаагийн газар бол агентлаг. Гэхдээ цагдаа бол тусгай албан тушаал. Тусгай албан тушаалын бус төрийн захиргааны албан тушаалын агентлагуудын дарга, орлогч дарга, газрын дарга эдгээр чинь яамны хэлтсийн даргын юмуу тасгийн даргын юунд байх уу? Адилтгах гэдэг дотроо багтаж явах уу? Тэгж ойлгох уу? Тэрийг нь та нар тусад нь жагсаалт гаргаад өгчихсөн байгаа, тийм ээ? Өөр юмгүй ээ.


Б.Цогоо:  -Энэ дээр, одоо мөрдөж байгаа Төрийн албаны хуульд байгаагаар нь үлдээе гэсэн санал ажлын хэсэг оруулж ирж байгаа. Саяын Лүндээжанцан гишүүний ярьдаг шиг адилхан албан тушаал дотор тэр ороод Засгийн газраар батлагдаад гарчихсан байдаг юм. Тийм учраас энд бол орхигдохгүй. Одоо мөрдөж байгаа Төрийн албаны хуулиар яагаад үлдээе гэсэн бэ гэхээр шинэчилсэн найруулгын төслөөр явбал 2300 орчим төрийн захиргааны албан хаагчийн албан тушаалын ангилал, зэрэглэл буурч эрх зүйн байдал нь дордохоор байгаа. Тийм учраас хуучин Төрийн албаны хуульд бичсэнээр үлдээе л гэж байгаа юм.


А.Бакей:  -Одоо мөрдөж байгаа хуулиасаа дордуулахгүй буцаагаад л тэндээ тавьсан юм байна. Төсөл дээр бууруулж оруулж ирсэн юм байна.


Н.Батбаяр:  -Яагаад бууруулаад оруулаад ирсэн юм бэ, асууя л даа.


А.Бакей:  -4 дүгээр микрофон, яагаад бууруулаад оруулж ирсэн юм бэ гэж байна.


Ч.Өнөрбаяр:  -Энэ бол яг техникийн алдаа гараад. Энэ бол дээр байсан зүйл нь доошоо гүйгээд орчихсон байсан. Тэгээд дэд ажлын хэсэг дээр ярьж байгаад одоогийн байгаа хэлбэрээ хэвээр хадгалъя гээд санал гаргаад өөрчилсөн.


А.Бакей:  -Ингээд энэ саналыг.


-Сундуйн Батболд гишүүн. Уг нь та ажлын хэсгийн гишүүн.


С.Батболд:  -Би Баярцогтоос асууя. Батхүүгээс асуухгүй.


Баярцогт оо, та Хэрэг эрхлэхийн дарга. Гэхдээ одоо Хэрэг эрхлэхийн газрын даргаа хийж байна уу, эсвэл ямар нэгэн улс төрийн зохицуулалтын үүрэг гүйцэтгээд байна уу? Та бол энэ Монгол Улсын засаг захиргааны асуудлыг хариуцсан сайд гэж би бодож байгаа юм. Би ч тэр ажлыг хийж байсан хүн. Одоо яаманд зохион байгуулагч гэж хүн байна уу? Би гайхаж байна. Бид нар бол яаманд мэргэжилтэн, ахлах мэргэжилтэн байгаа л гэж бодож байгаа. Манай Хэрэг эрхлэх газарт энэ нь референт, шинжээч гэж явдаг. Гэтэл одоо энэ хуулиар. 


Би бол Ерөнхийлөгчийн хуучин төсөл дээр зөв оруулж иржээ гэж бодож байгаа юм. Одоо бол энд яамдын албадыг бүр доош нь буулгаад. Жишээлбэл, газрын дарга хэлтсийн даргатайгаа адилхан болчих гээд байна шүү дээ. Газрын дарга, хэлтсийн дарга рангийн хувьд өөр байх ёстой шүү дээ. Газар дотор аягүй бол дөрвөн хэлтэс байгаа шүү дээ. Гэтэл үүнийг 13.3-аар адилхан болгоод хаячхаж байгаа байхгүй юу. Энэ чинь болохгүй ээ. Би бол Ерөнхийлөгчийн оруулж ирсэн саналыг их зөв зүйтэй санал юм. Ингэж жаахан цөөлөхгүй бол бид нар улам жижиглээд яам нь газар болно, хэлтэс болно, тасаг болно гээд ингээд баахан дарга нартай болох гээд байгаа байхгүй юу. Тэгээд би, зохион байгуулагч гэж хүн яаманд байхгүй дээ. Та нар бүгдээрээ л яамны сайд хийж байсан. 


А.Бакей:  -Баярцогт сайд, тийм албан тушаалтан байна уу?


С.Батболд:  -Төслөөрөө байвал яасан юм бэ гэж.


А.Бакей:  -Дэмжигдэхгүй бол төслөөрөө л үлдэнэ шүү дээ.


С.Баярцогт:  -Би Батболд гишүүний асуултад хариулъя. Тийм албан тушаалтан байхгүй.


А.Бакей:   -Тийм албан тушаалтан байхгүй юм байна. 


Энэ саналыг дэмжье гэдгээр санал хураалт явуулна. Хэрвээ энэ санал дэмжигдэхгүй бол төслөөрөө үлдэнэ.


Саналаа өгье.


Д.Лүндээжанцан: -Төслөөрөө үлдэхээр эрх зүйн байдал нь буурах гээд байна уу?


Н.Батбаяр:  -Буурахгүй ээ, тэр худлаа.


А.Бакей: -Энэ санал дэмжигдсэнгүй, төслөөр үлдлээ.


9.Төслийн 13.11 дэх хэсгийн “Монгол Улсын Ерөнхийлөгч” гэснийг “Монгол Улсын Их Хурал” гэж өөрчлөх.


Санал хураалт явуулна. Дэмжье.


Н.Батбаяр:  -Энэ юу байсан бэ?


А.Бакей:  -Төрийн жинхэнэ албан тушаалын зэрэг дэв олгох журмыг төрийн албаны төв байгууллагын өргөн мэдүүлснээр Монгол Улсын Ерөнхийлөгч батална гэсэн байна. Тэгээд Ерөнхийлөгч байж болохгүй, Их Хурал гэж. 


Энэ дэмжих ёстой санал байна. Дэмжье гэдгээр.


15-15, энэ санал бүрэн дэмжигдлээ.


10.Төслийн 17.2 дахь хэсгийг доор дурдсанаар өөрчлөн найруулах:

“17.2.Энэ хуулийн 17.1.7 дахь заалт төрийн улс төрийн болон төрийн үйлчилгээний албан хаагчид хамаарахгүй” гэж байна.


17.2 нь, төрийн албан хаагчийн нийтлэг үүрэг дотор төрийн албан хаагчийн багц сургалт болон мэргэжлийн төвшин тогтоох шалгалтад хамрагдах гэдэг дээр төрийн улс төрийн болоод үйлчилгээ нь хамаарахгүй юм байна.


-Энэ зөв байх аа.


С.Баярцогт:  -Байгаагаараа байсан нь дээр шүү дээ.


А.Бакей:  -Санал хураалт явуулъя.


15-8, энэ санал дэмжигдлээ.                                        


11.Төслийн 19.1.11 дэх заалтын “зогсоосон” гэснийг “дуусгавар болгосон” гэж,  “5 жилийн” гэснийг “2 жилийн” гэж өөрчлөх.


Н.Батбаяр:  -Энэ юу вэ?


А.Бакей:  -Энэ бол, хууль тогтоомжид өөрөөр заагаагүй бол албан үүргээ гүйцэтгэхийг зогсоосон өдрөөс хойш хоёр жилийн дотор сүүлийн таван жилийн хугацаанд эрхэлж байсан ажил, албан тушаалынхаа дагуу шууд холбоотой ажилладаг байсан хувийн хэвшлийн аж ахуйн нэгжид албан тушаал эрхлэх. Хориглох заалт доторх л. Жилийн 5 гэдгийг 2 болгосон юм байна, хориглох заалт дотор.


Энэ саналыг дэмжье гэдгээр санал хураалт явуулна.


15-13, энэ санал дэмжигдлээ.


12.Төслийн 19.1.17 дахь заалтын “Төлөөлөн” гэснийг “Албаны үүргээ гүйцэтгэхтэй холбогдуулан төлөөлөн” гэж өөрчлөх гэж, энэ найруулгын санал байна.


Найруулгын саналаа дэмжье гэдгээр санал хураалт явуулна.


15-13, энэ санал дэмжигдлээ.


13.Төслийн 20.1 дэх хэсгийн "шалгуур үзүүлэлт" гэдгийг хасах гэсэн байна.


Дэмжье гэдгээр санал хураая.


15-11, энэ санал дэмжигдлээ.

14.Төслийн 21.1.1 дэх заалтын “бусад төрлийн гэмт хэрэг үйлдэж шүүхээр ял шийтгүүлээд ялгүйд тооцох буюу ялгүй болох хугацаа нь дуусаагүй” гэснийг хасах.

Н.Батбаяр:  -Энэ юу гэсэн үг юм бэ?


А.Бакей:  -Сундуйн Батболд гишүүн та уг нь ажлын хэсгийн гишүүн шүү дээ. Тайлбар хэл.

С.Батболд:  -Энэ монгол төрийн алба нь тэгээд, онц хүнд гэмт хэрэг үйлдсэн л бол болохгүй, бусад гэмт хэрэг үйлдээд дуусаагүй байхад төрийн алба хашиж болохоор болчхож байна шүү дээ. Ерөнхийлөгчийн хуулиар энэ байсныг та нар хасах гээд байна шүү дээ. Хасчихаар чинь гэмт хэрэг үйлдээд тэр нь ялгүй болох буюу ялгүйд тооцох хугацаа нь болоогүй байхад төрийн алба хашиж болно гэсэн болох гээд байна шүү дээ.

Р.Гончигдорж:  -Эрүүгийн хуулиар ялтайд тооцно гэсэн нь байхгүй болсон.

А.Бакей:  -Үйлчлэх хугацаа нь 2017 оны 1 сарын 1-ээс гэж байна шүү дээ. Тэгээд тэндээ нийцэж байгаа гэж үзэж байгаа юм байна.

С.Батболд:  -Гэмт хэрэг үйлдсэн хүн төрийн алба хаших ч хаашаа ч юм бэ дээ.

А.Бакей: -Нямжавын Батбаяр гишүүн.

Н.Батбаяр:  -Тэгэхээр энд нэг юм гарч байна. Өнөөдөр бид хууль батлах гэж байна шүү дээ. Гэтэл хууль батлахдаа бид нар хүчин төгөлдөр болсон хуулийг эндээ тооцож оруулах ёстой юмуу, хүчин төгөлдөр болоогүй хуулийг оруулах уу гэдэг асуудал гарч ирж байгаа байхгүй юу. Хүчин төгөлдөр болсон гэж юуг хэлдэг юм бэ. Тэр хуулийг албан ёсоор хэрэгжүүлж эхэлснийг хүчин төгөлдөр болсон гэж хэлж байгаа. Тэрнээс өмнөх нь зүгээр батлагдсан хууль. Хүчин төгөлдөр биш. Тэгэхээр одоо, Эрүүгийн хууль гэдэг чинь батлагдсан хууль болохоос биш хүчин төгөлдөр хууль биш байхгүй юу даа.

Батлагдсан хууль, хүчин төгөлдөр хууль гэж хоёр өөр ойлголт байгаа. Үүнийг би зарчмын хувьд хэлж байгаа юм. Би тэгээд дараа өөр зүйлд тодруулахын тулд зориуд хэлж байгаа юм. Өнөөдөр Монгол Улсад хүчин төгөлдөр мөрдөгдөж байгаа хууль гэдэг бол албан ёсоор үйлчилж эхэлсэн хуулийг хэлнэ. Монгол Улсын хуулийн дагуу тийм байгаа гэж. Тэрнээс, баталсан хууль гэдэг бол батлагдчихсан, гэхдээ хүчин төгөлдөр болох хугацаа болоогүй байгааг хэлж байгаа юм. Тийм учраас үүнийгээ зааглаж ярихгүй бол хоёр өөр ойлголт болчих гээд байгаа юм. Тэгээд зөрчилтэй болчих гээд байгаа байхгүй юу. Тэгээд Батболд гишүүний асуудаг нь зөв болчхож байгаа юм.

А.Бакей:  -Ажлын хэсгийн ахлагч Батхүү гишүүн.

Г.Батхүү:  -Бид нар тэгээд хууль баталчихсан, хэрэгжих хугацааг нь хүлээж байгаа хуультай зөрчсөн өөр заалттай хуулийг батлах ямар ч боломж байхгүй шүү дээ. Тийм учраас энэ хуулийг өргөн баригдахад тэр хууль батлагдаагүй байсан. Одоо батлагдсан байгаа нөхцөлд яг тэр батлагдсан хуулийнхаа заалтад л тааруулж өөрчлөлт хийхээс өөр эрх зүйн боломж байхгүй гэж үзсэн. Батлагдсан хууль бол хоригийн хугацаа нь дууссан, хугацаагаа хүлээгээд хэрэгжихэд хүлээгдэж байгаа ийм л хууль шүү дээ. Тэр хуулийн эрх зүйн хүрээнд л бид нар хийж байгаа юм.

А.Бакей:  -Саналаа хураая.

Энэ заалтын доогуур тайлбартайгаар хийе. Тайлбар нь 2016 оны 9 сарын 1-ээс хүчин төгөлдөр үйлчлэх Эрүүгийн хуультай нийцүүлж энэ заалтыг оруулсан гэсэн маягаар. Ингэж ойлголцоод энэ саналыг дэмжье гэдгээр санал хураалт явуулъя.


15-14, энэ санал дэмжигдлээ.

15.Төслийн 21.2, 37.2.5 дахь хэсгийг хасах гэсэн байна.

21.2 гэдэг бол төрийн байгууллагын хүний нөөцийн хөдөлгөөн /албан тушаалаас нь бууруулсан, чөлөөлсөн, халсан, өөр албан тушаалд сонгогдсон, томилогдсон, шилжсэн/ нь тухайн жилдээ нийт төрийн жинхэнэ албан хаагчдын 10 хувиас хэтрэхгүй гээд, нэг хувь заасан байсан шүү дээ. 37.2.7 дээр бас тийм байгаа юм байна, 10 хувь гэдэг. Ажлын хэсэг хувь заах нь буруу гэж үзэж байгаа юм байна.


-Нямжавын Батбаяр гишүүн.


Н.Батбаяр:  -Хувь зааж болохгүй нь тодорхой. Гэхдээ энэ чинь өөрөө өөрчилж болно гэдэг санаа нь огт байхгүй болчхож байна уу гэдэг асуудал гарч ирэх гэж байна, тийм үү? Хувь заахгүй гэдэг асуудал өөр ойлголт. Хэмжээний асуудал. Гэтэл тэрийг өөрчилж болохгүй гэдэг юм нь цуг явчхаж байна уу гэж асуух гэж байна.


А.Бакей:  -Энэ бол хувь хасчихаар энэ зохицуулалтын харилцаа нь тэр чигтээ хасагдах уу, үгүй юу гэдгийг ажлын хэсэг юу гэж үзсэн бэ?


-Өнөрбаяр зөвлөх, 4 дүгээр микрофон. Өөрөөр хэлбэл, 10 хувь гэдгийг хасахаар цаана нь байгаа агуулга нь тэр чигтээ хамтдаа хасагдчих уу, үгүй юу?


Ч.Өнөрбаяр:  -Энэ дээр тэр төрийн байгууллага нь өөрчлөн байгуулагдсантай холбоотой цаад зохицуулалтууд нь хэвээр үлдэнэ. Өөр газрууд дээр байж байгаа. Ер нь төрийн байгууллагыг өөрчлөн байгуулах гээд. Өөрчлөн байгуулах гэдэг дотор бид нарын ярьдаг бүтцийн өөрчлөлт хийхээс авахуулаад олон асуудлууд багтдаг. Хууль санаачлагчийн зүгээс яагаад 10 хувь биш шүү, энэ их хатуу, 10 хүртэлх хувь гэж оруулж ирсэн бэ гэхээр энэ бол төрийн байгууллага өөрчлөн байгуулагдсан тохиолдолд тэр хөдөлгөөн нь өөрөө 10 хүртэл хувьд байна. Энэ хөдөлгөөнүүд нь бол хүмүүс тэтгэвэрт гарсан, хүсэлтээрээ чөлөөлөгдсөн, эсвэл янз бүрийн хууль, ёс зүйн зөрчил гараад халагдсан зэрэг нь ороод өөрөө 10 хүртэл хувь гэсэн санаагаар оруулсан байсан юм. Гэхдээ энэ тоо алга болсноор цаад хамрах хүрээ, үндсэн зарчим алга болохгүй, байж байна.


А.Бакей:  -Ойлголоо.


Төслийн 37.2.2 дээр үүнтэй холбоотой заалт байгаа юм байна. Төрийн аливаа байгууллагын удирдах болон улс төрийн албан тушаалтны бүрэн эрхийн хугацаа дуусгавар болсон, чөлөөлөгдсөн, энэ хуульд заасан удирдах албан тушаалтан  уг албан тушаалтнаас өөрчлөгдсөн нь тухайн байгууллагад ажил үүргээ зохих ёсоор гүйцэтгэж байгаа төрийн жинхэнэ албан хаагчийг албан тушаалаас нь өөрчлөх, чөлөөлөх үндэслэл болохгүй гэж. 


Дээр нь зарчмын зөрүүтэй хураах гэж байгаа саналын 27-д бас үүнтэй холбоотой заалт хураагдах гэж байгаа юм байна. Тухайлбал, төрийн аливаа гэснийг төрийн байгууллага өөрчлөн байгуулагдсан гэж өөрчлөх. Чөлөөлөх гэсний дараа албан тушаал бууруулах гэж нэмэх гэж байна.


-Нямжавын Батбаяр гишүүн тодруулчихъя. Ерөнхийдөө агуулга нь байгаа юм байна.


Н.Батбаяр:  -Бас тийм биш ээ. Өнөр өө, Ерөнхийлөгч энэ асуудлыг оруулж ирэхдээ тодорхой хэмжээнд өөрчлөлт байж болно гэдгийг хүлээн зөвшөөрсөн хууль оруулж ирж байна. Тэр нь яахав, 10 хувь хүртэл гэдгээр тодорхойлогдож байна. Одоо наад заалт чинь бүтнээрээ байхгүй болчихоор огт хөдөлгөөн оруулж болохгүй гэсэн заалт болж хувирчихаж байгаа байхгүй юу даа. Тэгэхээр танайх оруулж ирсэн саналаасаа 180 градус эсрэг болчихож байгаа байхгүй юу. Хэрвээ хувь нь болохгүй гэж байгаа бол хувиа авчихаад тодорхой хуулийн хүрээнд болдог заалт оруулж өгөхгүй бол огт 180 градус байж болохгүй байхгүй юу.


А.Бакей:  -Өнөрбаяр, 4 дүгээр микрофон.


Ч.Өнөрбаяр:  -Гишүүн ээ, энэ дээр хууль санаачлагчийн зүгээс байр сууриасаа буцсан юм байхгүй. Гэхдээ би мэдээж, Их Хурлын гишүүн биш, Их Хурлын ажлын хэсэг яриад гишүүдийн саналаар, олонхоор үүнийг шийдсэн юм. Гэхдээ манай зүгээс барьж байгаа юм бол энэ үндсэн зарчмаа л ямар ч гэсэн хадгалах ёстой гэсэн тийм байр суурьтай байгаа. Үнэхээр тоог нь өөрчилье гэж байгаа бол. Ер нь болж өгвөл мэдээж хэрэг бид нар өргөн барьсан төслөөрөө л батлуулах тийм юутай.


А.Бакей:  -Ажлын хэсгийн ахлагч Батхүү.


Г.Батхүү:  -Ер нь бид нар нэлээн олон талаас нь ярьж үзээд тэгээд Төрийн албаны тухай хуулиар жишээлбэл, 100 хүнтэй 10 газрын даргатай яам байхад 10 хүртэлх хувийг өөрчилж болно гэдэг нь яамны 10 газрын даргыг өөрчлөх эрхийг энэ хуулиар нээж өгөөд байгаа юм. Тэгэхээр энэ хуулийн гол концепци маань бид нар төрийн мэргэшсэн тогтвортой албыг хадгалах энэ зарчим дээрээ тоо заагаад хуульчлаад өгчхөж байгаа нь буруу юм гэдэг энэ зарчим, тэгээд бусад хуулиараа зохицуулагдаад явах нь зөв юм гэж үзэж байгаа юм.


Н.Батбаяр:  -Байхгүй болчхож байгаа юм чинь.


Г.Батхүү:  -Бид нар хүн өөрчлөх хууль биш, харин тогтвортой ажиллуулах хуулийн концепциор л явж байгаа. Тийм учраас би хүн өөрчлөх дээр ажлын хэсэг хуралдаад олонхоороо санал хураагаад энэ заалт тэр чигээрээ байхгүй байх нь зүйтэй юм гэсэн. Энэ санаачлагчийн байр суурь биш, энэ ажлын хэсгийн байр суурь.


А.Бакей:  -Нямаагийн Энхболд гишүүн.


Н.Энхболд:  -Бид нар сая яг Батхүү даргын ярьсан шиг ярьсан. Би дотроо ингэж бодоод байгаа юм. Хэрэв үүндээ тулбал Ерөнхийлөгч нэг зурагтаар яриад тайлбарлахдаа сайд солигдлоо гэхэд жолоочоо, туслахаа, нарийн бичгээ гээд иймэрхүү байсан шүү дээ. Тэгвэл бүр түүгээр нь нарийвчилж зааж өгөх хэрэгтэй. Яг тухайн хүнд өөрчлөлт нь үйлчилдэг ийм албан тушаалуудыг гэсэн утгаар юмуу. Тэгэхгүй, 10 хувь гэхээр нээрэн 10 газрын даргыг.


Г.Батхүү:  -Таны яриад байгаад албан тушаалууд төрийн алба биш байхгүй юу.


Н.Энхболд:  -Яагаад? Тэнд ороод нэг албан дээр тавьчихдаг шүү дээ, нарийн бичгийн дарга. Тэгвэл үүнийг ерөөсөө хасах хэрэгтэй.


А.Бакей:  -Батчимэг гишүүн.


М.Батчимэг:  -Бид нэг асуудлыг шийдэх гээд хэтэрхий туйлшраад нөгөө асуудлыг үүсгэчих вий гээд санаа зовоод байгаа юм. Төрийн албаны тогтвор суурьшилтай байдлыг хангах бол бидний их том зорилго. Гэхдээ эргээд төрийн алба чинь өөрөө өөрчлөгддөггүй, хөгждөггүй тогтонги улс шиг алба болчих вий гэдгийг бид бас бодох ёстой. Дэлхийн хөгжиж байгаа орнуудын засаглалыг судлаад үзэхэд, анзаарч байхад төрийн албанд хөдөлдөг, хөдөлдөггүй гэдэг бүтцүүд байж байгаа. Тогтвортой байх ёстой, олон жилээр хөдлөхгүй байх ёстой бүтцүүд байна. Тэр тухайн төрийн албаны уураг тархи болж байдаг, шинээр хүмүүсийг сонгон шалгаруулж авах боломжтой, тухайн хийх гэж байгаа реформын бодлогыг аваад хэрэгжүүлээд явах ёстой тэр хөдөлдөг хэсгийг хуулиар зөв заагаад өгчихвөл энэ хууль өөрөө ажиллах, амьдрах боломжтой хууль болно гэж харж байгаа юм.


Тэгэхээр бид нар ярьж байгаа юм. Энэ угаасаа хувь заасан, заагаагүй уг нь энэ 9 дүгээр заалт, 10 дугаар заалт чинь яг хөдлөх, хөдлөхгүй хэсгийг зааж өгч байгаа хоёр заалт шүү дээ. Тэгэхээр 9 дүгээр зүйл дээр бол улс төрийн албан тушаал гээд зааж өгчхөөд сонгуулийн дараа тэртэй тэргүй өөрчлөгдөнө гэдгийг бид энд заагаад өгчхөж байгаа юм. Бодлогын газрын даргыг бид нар улс төрийн албан тушаал байх нь буруу гэж үзвэл төрийн захиргааны албан тушаал дотор нь байлгаад, гэхдээ төрийн нарийн бичгийн дарга, бодлогын газрын дарга хоёр бол, энэ чинь соёл шүү дээ. Маш олон ардчилсан оронд байгаа. Сонгуулийн дараа өргөдлөө өгдөг, үргэлжлүүлээд ажиллуулъя гэвэл ажиллуулж болдог. Гэхдээ энэ бол хэн нэг улс төрч ирж ажилладаггүй албан тушаал. Ажлын байрны мест нь өөрөө төрийн нөөцөд бүртгэгдсэн, төрийн албаны карьерын шатаар явсан, болзлоо хангасан ийм л хүн очиж ажиллах ёстой.


Өргөдлөө өгдөг, өөрчлөгддөг дэлхий нийтээр байгаа энэ соёлыг бид нар хүлээж авахгүй гэж зүтгэсээр байгаад дахиад хэрэгжихгүй хууль гаргаж тавиад, тэгээд жоомоо алах гээд гэрээ шатаав гэгчээр зохицож ажиллаж чадахгүй, амьдрал дээр асуудал гараад ирэхээр нөгөө хуулиа бүтнээр нь зөрчдөг ийм л тогтолцоо руу явчих вий гэсэн зовнил байгаа учраас хөдөлдөг жаахан хэсгийг нь тодорхой заагаад өгчихье. Хувь тавихаар дахиад л хавтгайраад 10 хувьд нь хүргэж халах гээд, түрүүний Батхүү гишүүний хэлсэн асуудал үүснэ шүү дээ. Тэгэхээр энэ тодорхой хэдэн зүйлээ л заагаад өгчихье гээд байгаа юм. Түрүүний ярьдаг санал бол.


А.Бакей: -Сундуйн Батболд гишүүн. Тэгээд саналаа хураая.


С.Батболд:  -Ер нь манай яамдад захиргааны албан хаагчид үсрээд л 60 хүн байгаа. Байгаль орчны яам бол 20-н хэдхэн хүн байж байгаа. Тэгээд үүнийг 10 хүн гэж замбараагүй задгай юм тавьж болохгүй ээ. Тэгвэл энэ хуулийн үйлчлэл чинь бүгд зогсчихно. Очоод л бүх газрын дарга нарыг хусна шүү дээ. Тэгээд яах юм бэ? Тэгээд тэр хүн чинь карьерын зарчмаар яв гээд хэлчихсэн, нөгөө туслах түшмэлд анх орсон карьерын зарчмаар явах гэж байгаа залуугийн өмнө газрын даргыг нүдэн дээр нь хусаад хаячихаар тэр хүн яаж шударга ажиллах юм бэ? Бушуухан шиг энд ажиллаж байгаад тендерийн комисст ороод таван төгрөг хусчихаад алга болъё гэж бодно. Эсвэл нэг улс төрчийн хормойноос очоод зүүгдье гэж бодно шүү дээ.


Би үүнийг хамгаалаад байгаадаа биш. Би яагаад Төрийн албаны зөвлөл гэж Их Хурлын дэргэд байгуулаад энэ Төрийн албаны зөвлөл Засгийн газраас тусдаа үйл ажиллагаа явуулаад байгаа вэ гэхээр, Засгийн газар бол хэзээ ч өөрсдийн хүсэл зоригт хүнээ тавих гэдэг байхгүй юу. Тэрийгээ яаж ийгээд гүйцэлдүүлдэг. Бид нар тэрийг нь тогтвортой байлгах гээд байгаа шүү дээ. Хэрэв би Батчимэг гишүүний саналуудыг яахав бодож байна. Хэрэв тэгэх юм бол тэр өргөдөл өгдөг албан тушаалтан гэдгийг дахиж энэ хаврын чуулганы хугацаанд ярьж байгаад хувилбар гаргаж ирж болно. Тэрнээс газрын даргыг шууд улс төрийн албан тушаалтан гээд тавьчих юм бол яам чинь гурван сайдтай болно. Улс төрийн зорилгоор томилогдож ирсэн газрын дарга гэдэг бол хэнд ч захирагдахгүй том сайд л болно шүү дээ. Тэгэхээр хэрэв үүнийг шийдэх гэж байгаа бол та ажиллаж байгаад 4 сарын 5 гэхэд, би тэр улс төрийн соёл төлөвшүүлье гэвэл харин өргөдлөө өгдөг соёлыг төлөвшүүлэхэд болох юм. Тэрнээс 10 хувь бол.  Хэдүүлээ үүнийг одоо кнопдодгоороо кнопдчихоод, тэгээд тэр асуудал дээр эргэж ярьж болох юм гэж бодож байна.


А.Бакей: -Гишүүд ээ, анхаарч байгаарай. Ер нь ингэвэл яасан юм бэ? Сундуйн Батболд, Батчимэг гишүүдийн ойлголт одоо эргэж ойртож байна. Ямар ч гэсэн энэ саналаа хурааж дууссаны дараа бид тэртэй тэргүй дагалдаж байгаа хууль дээр бас өөрчлөлт оруулахаар ярихаар болж байна шүү дээ. Тэр үедээ түрүүн хураасан яамны бодлогын албан тушаалтантай холбоотой хураасан саналаа нээлттэй орхиод, өргөдлөө өгдөг ч гэдэг юмуу, зөв зохистой, гадаад оронд ямар арга хэлбэр байна вэ гэдгийг судлаад эргээд хураах ийм зарчмаар явъя.


Тийм учраас 10 хувийг хасъя гэдгээр би санал хураалт явуулна. 


Дэмжье гэдгээр санал хураалт.


15-12, энэ санал дэмжигдлээ.


-Өнөөдөр бие биендээ гомддогоо боль. Энэ хоёр сайндчихлаа. Алга ташчихъя.


16.Төслийн 22.7 дахь хэсгийн “гарснаас ажлын” гэснийг “гарснаас хойш” гэж өөрчлөх, 22.8 дахь хэсгийн “ажлын” гэснийг хасах. 


22.7 гэдэг нь томилох эрх бүхий этгээд нь төрийн жинхэнэ албаны удирдах болон гүйцэтгэх албан тушаалтныг төрийн албанаас чөлөөлсөн, халсан шийдвэр гарснаас ажлын 5 хоногийн дотор төрийн албаны төв байгууллагад мэдэгдэнэ гэсэн байна. Тэнд бол “гарснаас ажлын” гэснийг “гарснаас хойш” гэж найруулгын шинжтэй. Энэ найруулгыг уг нь хойш нь оруулах байсан юм.


Энэ найруулгын шинжтэй саналыг дэмжье гэдгээр санал хураалт явуулъя.


Санал хураалт.


15-13, энэ санал дэмжигдлээ.

Цаг одоо 6 болох гэж байна. Тийм учраас Байнгын хорооны өнөөдрийн хуралдааны хуралдааныг сунгаж хуралдуулъя гэсэн горимын саналыг дэмжье гэдгээр санал хураалт явуулна. Цаана нь хэлэлцэх хоёр ч том асуудал байна.


15-13, энэ санал дэмжигдлээ. Сунгаж хуралдахаар боллоо.


17.Төслийн 22.19 дэх хэсгийн "өрсөлдсөнөөс өөр" гэснийг " өрсөлдсөнөөс дээших ангилал, зэрэглэлийн" гэж өөрчлөх.


Энэ, төрийн жинхэнэ албаны удирдах алба болон туслах түшмэлийн албан тушаалын сул орон тоог нөхөх шалгалтад орж нөөцийн жагсаалтад бүртгэгдсэн иргэн өмнөх сонгон шалгаруулалтад өрсөлдсөн албан тушаалтын сул орон тоо гарсан тохиолдолд нэр дэвших эрхтэй. Өмнөх сонгон шалгаруулалтад өрсөлдсөнөөс өөр албан тушаалд ажиллахыг хүсвэл дахин сонгон шалгаруулалтад орно гэсэн.


Үүнийг дэмжье гэснээр санал хураалт явуулъя.


15-13, энэ санал дэмжигдлээ.


-Гончигдорж гишүүн.


Р.Гончигдорж:  -Баярлалаа. Энэ хуультай холбоогүй ч гэсэн яг энэ сонгон шалгаруулалт, хүнийг зөв сонгох, холбогдсон мэдлэгийн болон бусад юмнуудыг, нэг зүйл бол би зүгээр асуултыг нь сонирхлоо. Тэрэнд чинь тэр төрийн албан хаагчдад ерөөсөө огт хамааралгүй, хамаатай нь чухал ач холбогдолтой биш тийм асуултууд бас байх юм. Тэгээд бодвол процентолдог байлгүй дээ. Жишээлбэл, Авлигатай тэмцэх газрын дэд даргыг хэн гэмт хэрэг үйлдэл гаргасан тохиолдолд хэнээс зөвшөөрөл авах вэ гэх шиг. Тийм учраас төрийн албаны шалгалтын тест юмнууд нь бол жинхэнэ тухайн төрийн албанд ороход, бид сая ялгахаар боллоо шүү дээ. Яг ийм бүлэглэлийн төрийн албан хаагчид ийм юмыг зайлшгүй мэдэж байх хэрэгтэй. Яагаад гэвэл тэр ажлын хэрэгцээ нь гэж, ийм шалгалтынхаа тестүүдийг зөв хаяглаад. Ерөнхийдөө төрийн албан хаагчдын зөв бүлэглэлийг хийгээд ингэж хийдэг болмоор байгаа юм. 


Хоёрдугаарт нь, харин Үндсэн хуулиар бол бараг үг, үсгээр нь цээжилсэн шалгалт авах ёстой. Яагаад гэвэл яг энэ бүгдийг эндээс, энэ Үндсэн хуулийн үзэл санаа. Зүгээр л хүний эрхийн тухай асуудлын 19 заалтыг бүгдийг цээжээр мэдэх ёстой. Би үйл ажиллагаа явуулахад хүний эрхийн энэ үндсэн эрхийг миний ажил, алба бол зөрчихгүй байдаг. Үүнийг зөрчиж шийдэхгүй байх тийм л хүн байх ёстой. Тэрийг бүр цээжээрээ мэддэг, бүр хэвшил болж мэддэг гэх мэтчилэн ийм шалгалт сонгон шалгаруулалт дээр тийм юмаар.


Өөр нэг асуудал нь бол ярилцлага гэж байгаа. Өнөөдөр аль ч газрын хүний нөөцийн бодлого дотор бол мэдлэг яах вэ, сэтгэл хэрэгтэй гэдэг юм чухал байна шүү дээ. Тэр ярилцлага бол энэ хүн энэ албан дээр үнэхээр сэтгэлтэй байх юмуу, үгүй юу гэдгийг л гаргах хэрэгтэй. Тэр нь жүжиглэлийн сэтгэл биш. Ингэж сонгож, ингэж шалгаруулдаг юм руугаа анхаарах ёстой. Бид нар хууль гаргачихдаг, хуулийг бодохдоо жинхэнэ сайхан шалгаруулаад жинхэнэ хүн гарч ирнэ гэж боддог. Гарч ирээд яг тэнд ямар зан араншинтай байсан, ямар мэдлэгтэй байсан бэ, түүгээрээ ажиллана гэж бодсон чинь тэр үеийнх нь зүгээр л нэг аргалж өнгөрсөн байдаг. Үүнийг би далимд нь хэлчихье гэж бодож байгаа юм. Шаардлагатай бол хуульд тэр шалгалтын зорилго чиглэл, шалгалт дээр юуг хамгийн дээр гэж үзэх вэ гэж орох нь хэрэгтэй юмуу, хэрэггүй юмуу. Уг нь бараг хэрэггүй л дээ. Гэхдээ Төрийн албаны зөвлөл үүнийг сайн бодох ёстой юм.


А.Бакей: -Гончигдорж гишүүний саяын хэлсэн шалгаруулалтын агуулга, хэлбэрийн хувьд зайлшгүй анхаарах энэ асуудлыг, одоо бид тэртэй тэргүй үргэлжлүүлж хэлэлцэхээр болчхоод байна шүү дээ. Тэр үедээ ажлын хэсэг энэ дээр тодорхой санал томьёолж орж ирээрэй.


-Нямжавын Батбаяр гишүүн.


Н.Батбаяр:  -Өнөөдөр бид нар Төрийн албаны тухай хуулийг ярьж байна. Энэ үнэхээр маш чухал хууль. Ерөөсөө Монголын төр ямар байх юм бэ, улс орны хөгжил дэвшил ямар байх нь суурь асуудал л даа. Яагаад гэвэл хүнээс бүх юм хамаардаг учраас. Гэхдээ өнөөдрийн манай албан ёсны дэгийн хууль маань учир дутагдалтай гарч ирж байна. Өөрөөр хэлбэл, бид нар дэгийн хуульд зайлшгүй өөрчлөлт оруулах шаардлага байна гэдгийг өнөөдрийн энэ хэлэлцүүлэг харуулж байна.


Би юу гэж хэлж байна вэ гэвэл шинэчилсэн найруулга гарч ирж байгаа бол хэлэлцэх эсэхийг дэмжих үед хүмүүс янз, янзын санал хэлдэг. Тэгээд зарчмын хувьд эхлүүлье гээд дэмждэг. Өнөөдөр анхны хэлэлцүүлэг болж байгаа. Анхны хэлэлцүүлгийг бид нар зүгээр нэг, энэ маш том хууль. Ийм хуулиуд олон бий л дээ. Энэ хуулиудыг бид нар нэг хүн 5 минут асуугаад 5 минут хариулаад явдаг энэ дэг болохгүй байна. Цаашдаа, би юу гэж хэлэх гээд байна вэ гэвэл шинэчилсэн найруулгын төслүүд дээр болохоор уг өөрчлөлтийнхөө гол философуудыг эхлээд тусгаад хэлэлцдэг. Философуудыг хэлэлцээд ийм, ийм асуудлуудыг үндсэн суурь зарчим гэж үзнэ гэдгийг хууль санаачлагчид нь оруулж ирээд энэ асуудлуудыг бид зарчмын хувьд та бүгд Их Хурал үүнийг хүлээж авч байна уу, үгүй юу гэдэг асуудлыг хагалуулаад, энэ нь ингээд явсан бол үүний дагуу, нөгөөдүүл чинь дотроо багц болчихно шүү дээ. Ийм юм орж ирж байгаа юм, энэ нь иж бүрэн болж гарах ёстой юм шүү гэдгийг хийж явдаг ийм горимд шилжих хэрэгтэй байна.


Тэгэхгүй болохоор бид нар ингээд янз, янзын байдлаас болоод сүүлдээ хууль маань магадгүй анхны оруулсан субъектээс харвал танихын аргагүй болчихдог, хоорондын уялдаа холбоо нь алдагдчихдаг ийм байдал ажиглагдаж байгаа учраас би Төрийн байгуулалтын байнгын хорооны даргад хандаж хэлэхэд яг үүнээс үүдээд Төрийн байгуулалтын өнөөдрийн хурлаас ер нь хэлэлцүүлгийн дэгийн тухай хуульд тодорхой асуудлыг яаж хэлэлцэх гэдэг дээр нэлээн нарийвчилсан ч гэдэг юмуу, илүү дэлгэрэнгүй болгох асуудлаар чиглэл өгөөч ээ. Тэнд орж ажиллая гэж хэлмээр байна. Тэгчих юм бол нэгд зөв болно.


Хоёрдугаарт, өнөөдрийн бид нарын хэлж байгааг олон нийт үзэж байгаа шүү дээ. Тэгэхээр энэ чинь бас тодорхой хэмжээнд жишээлбэл, Төрийн албаны энэ хуульд ямар өөрчлөлт орох гэж байгаа, яах гэж байгаа гэдгийг олон нийтэд мэдээлэл өгч байгаа, сурталчилгаа хийж байгаа ажил болчхож байгаа байхгүй юу. Тэр утгаараа гэвэл тодорхой хэмжээгээр зориуд энд дотроо асуудал ярилцах гэж байгаа нэг асуудал хөндөгдөж байгаа. Нөгөө талаас нийгэмд хүргэх гэж байгаа асуудлаар бас нэг асуудал хөндөгдөж байгаа юм. Түүнийгээ хамтад нь яриад явж байгаа шүү гэдгийг бас хэлэх гэж байна. Тэгээд ер нь ингээд харахаар юу гэж хэлэх гэж байна вэ гэхээр, нэгэнт бид дэгээрээ явж байгаа учраас хэлэх юм алга. Гэхдээ үүнийгээ маш хурдан өөрчлөхгүй бол цаашдаа манай дэг болохгүй байна шүү гэж хэлэх гэж байна.


Яг энэ тухайн асуудалд аваад үзвэл үнэхээр төрийн албанд орчихсон, шалгалтад тэнцсэн хүн бол өөрийнхөө төвшнөөсөө дараагийн төвшинд очихдоо тэр удирдаж байгаа хүмүүс нь мэдээд шийддэг болохоос биш шат ахих тутамдаа шалгалт өгнө гэдэг асуудал байж болохгүй ээ. Тийм биз дээ? 


Нөгөө талаас номын ухаанаас амьдралын ухаан илүү гэдэг шүү дээ. Сая Гончигдорж дарга сэтгэлийн тэнхээ гэж хэллээ. Энэ асуудлыг бид нар бодохгүй бол бид илүү компьютерийн шалгалт авч байна гэж хэлчхээд хэдэн тоо нэмж хасуулчхаад бодоод байгаа зүйл чинь хэр зэрэг бодитой болж байгаа юм бэ? Хүний оюун санааны чадавх гэдэг юмуу сэтгэл яаж хөндөж байгаагаас гарч ирж байгаа юм. Тийм учраас байгууллагын дарга нарт эрх мэдлийг өгсөн юмыг тодорхойлж хийж өгөхгүй бол болохгүй нь. Тэгээд бодохоор дахиад л энэ хууль маань яг энэ чигээрээ гарахад хэцүү харагдаад байна даа.


А.Бакей: -Ер нь Хуулийн тухай хууль гэж бид баталсан. Энэ дээр бол хуулийн төслийг хэлэлцэхдээ эхлээд үзэл баримтлалыг эхэлж хэлэлцэхээр хуульчлагдсан байгаа. Гэхдээ тэр Хуулийн тухай хуульд нийцүүлж дэгийн тухай хуульд саяын таны хэлдэгчлэн тухайн хуулийн гол үзэл санаа, гол санааг эхэлж хэлэлцээд түүнийхээ дагуу зарчмын зөрүүтэй санал гаргах энэ асуудлыг бид бас дэгийн тухай хуульд хууль санаачилж оруулах хэрэгтэй.


Та бас санаачлаад оруулбал Нямаагийн Энхболд гишүүн та хоёр санаачилбал их сайн байна. Энэ саналыг хүлээж авлаа.


17 дугаар саналыг дэмжье гэдгээр санал хураая.


15-12, энэ дэмжигдлээ.


18 дахь саналыг би сая уншсан.


18.Төслийн 22.21 дэх хэсгийн “Салбар зөвлөлд” гэсний дараа “шилжүүлж болох бөгөөд” гэж нэмэх.


-Сундуйн Батболд гишүүн 18 дахь санал дээр.


С.Батболд:  -Энэ утга нь алдагдаад байгаа юм даа. Ариунхур аа, чи унш даа. Төрийн жинхэнэ албаны удирдах болон гүйцэтгэх албан тушаалд томилогдох ажилтныг сонгон шалгаруулах, салбар зөвлөлд шилжүүлэх, цуцлах журмыг төрийн албаны байгууллага тогтооно гэчихсэн юмыг шилжүүлж болох бөгөөд гэчихээр шал өөр утгатай болчхоод байгаа байхгүй юу. Зүгээр л шилжүүлэх болон цуцлах журмыг төрийн алба. Энд шилжүүлж болох бөгөөд гэж нэмэх шаардлагагүй. Нэмэх юм бол.


А.Бакей:  -Ямар ч утгагүй санал байна. Энэ саналаа татаж авбал яасан юм бэ?


-Төрийн албаны зөвлөл яах гэж ийм хачин санал гаргадаг юм бэ, та нар?


С.Батболд:  -Уншихаар өгүүлбэрийн чинь утга алдагдаад байх шиг байх юм. Энэ чинь шилжүүлэх, цуцлах хоёр журмыг л танайх тогтооно гэчихсэн юм байна шүү дээ. Шилжүүлж болно гээд тэр утгагүй. Та нар уншаад үз. Татчихсан нь дээр.


А.Бакей:  -Татчих уу? Энэ саналыг Батхүү гишүүн татах эсэхээ хэлье.


-Ажлын хэсгийн гишүүн Батхүү.


Г.Батхүү:  -Тэгвэл 18 дугаар санал, 22.21-д оруулсан өөрчлөлтийг ажлын хэсэг татаж авъя.


А.Бакей:  -18 дахь саналыг татаж авлаа. Санал хураалгах шаардлагагүй боллоо.


19.Төслийн 23.2 дахь хэсгийн “нэг иргэнийг” гэснийг “3-аас доошгүй иргэнийг” гэж өөрчлөх, 23.3, 23.4  дэх хэсгийг хасах.


Энэ бол түрүүний маргасан төрийн албаны төв байгууллага нь энэ хуулийн 20.1-д заасан шаардлага хангасан иргэдээс төрийн жинхэнэ албан тушаалын мэргэжлийн шалгалт авч дээд оноо авсан нэг иргэнийг захиалга ирүүлсэн томилох иргэн гэж. Дээш гэхээр бүр замбараагүй болно, хүртэл байх ёстой байх.


-Батбаяр гишүүн.


Н.Батбаяр:  -Энэ дээр яг Баярцогтыг дуудмаар байх юм. Тэгэхээр ийм байхгүй юу, энэ чинь хуучин ийм байсан юм. Тэрийг сүүлд нь нэг болгоод өөрчилсөн байхгүй юу. Байгууллагын дарга хүн хүнээ мэддэггүй, мөнгө санхүүгээ мэддэггүй байх юм бол тэр хүн дарга байж чадахгүй ээ. Манай төрийн ажил унаад байгаа юм чинь энэ зүйлээс хамаарч байгаа юм. Бид нар бүгдээрээ улс төржөөд бие биеэ хардаад явсаар байгаад энэ хууль элдэв янзын юмаар байгууллагын дарга гэдэг хүнийг хүнээ ч мэддэггүй, мөнгөө ч мэддэггүй болгоод хаячихсан юм. Үүний гайгаар л өнөөдөр ийм болоод байгаа юм. Явсаар байгаад нэг хүнийг байгууллагын даргаар томилсон бол тэр хүндээ эрхийг нь өгөх ёстой, хариуцлагыг нь үүрүүлж байх ёстой. Тэгэхгүй болохоор юу гэж байна вэ, одоо юу болох вэ. Нэг хүн байгууллагын дарга хүнээ ажилд авахдаа Төрийн албаны зөвлөлийн тулгасан нэг хүнийг авч байгаа байхгүй юу. Тэгэхээр яаж байна вэ? Тэр хүн хүнээ мэдэхгүй. Тийм учраас энэ буруу.


Тийм учраас би одоогийн хийж байгаа утгаар, одоо нэгэнт ийм юм ороод ирсэн байна. Би ийм хязгаарлалтыг ерөөсөө нөөцийн албан тушаалтан гэж байж байх ёстой. Тэр дотроос тухайн хүн ярилцлага хийгээд хэнийг авах вэ гэдгийг өөрөө шийддэг тийм тогтолцоо байх ёстой байхгүй юу. Тэгж хийж өгөх ёстой. Тэрнээс биш Төрийн албаны зөвлөл Цогоо гэдэг хүний өгсөн гурван хүнийг эдний арван хүн суучхаад хүн тодорхойлдог, тийм юм байхгүй ээ. Танайх бол хүмүүсийг тэнцсэн, тэнцээгүй гэж хэлж гаргадаг болохоос биш дугаарладаг юм танайд байж болохгүй ээ. Нэгдүгээр зэргийн хүн, хоёрдугаар зэргийн хүн гэж тэр жагсаалтыг танайх гаргаж болохгүй. Зүгээр л, энэ хүн энэ албан тушаалд тэнцсэн хүмүүс 5, 7 байлаа, тэр дотроос авах эрх нь байгууллагын даргад байх ёстой гэж хэлж байна.


А.Бакей:  -Тэгвэл доошгүй гээд ч хэрэггүй юм байна. 


Н.Батбаяр:  -Томьёолол нь тэгж л явах ёстой.


А.Бакей: -Сундуйн Батболд гишүүн.


С.Батболд:  -Энэ бас энэ хуулийн өөрчлөлтийн хамгийн гол хэсэг нь байхгүй юу. Хуучин бол Төрийн албаны зөвлөл, Засгийн газар хоёрын хоорондын зөрчил юу байсан бэ гэхээр яг нэг хүнийг тулгаад байдаг байсан байхгүй юу. Тэгээд бид нар бусад байгууллага, өөр орныхонтой уулзаад ярихаар Засгийн газарт ямар нэгэн тийм холхио гаргаж өгөх хэрэгтэй, тэгэхгүй бол ингээд. 


Гэхдээ таны ярьж байгаа дээр би зарим нэг зүйл дээр санал нэг байна. Зарим нэг зүйлд бид яагаад Төрийн албаны зөвлөлийг ажиллуулдаг юм бэ гэвэл Төрийн албаны зөвлөл бол улс төрөөс үл хамааран сонголтыг нь хийж өгдөг байхгүй юу. Тэгээд гурван хүн өгч байгаа юм. Гурав гэдэг бол хангалттай тоо гэж бодож байна. Харин гурав хүртэл үү, яг гурав уу, гурваас дээшгүй юу. Би бодохдоо ингэж бодоод байна. Энэ их чухал асуудал биш, гэхдээ би бодохдоо магадгүй гурван хүн өрсөлдөхгүй байж болно шүү дээ. Гэтэл хуульд гурваас доошгүй гэчихсэн, дахиад хоёр хүнийг хаа нэгэн газраас олж ирэх хэрэг гарна шүү дээ. Тэгэхээр би гурав хүртэлх гээд, нэгийг ч байж болно, гурвыг ч өгч болно. Ер нь сайд бол гурвыгаа л нэхнэ шүү дээ. Гурав хүртэл хүн явуулъя, та нар дотроос нь ав гэж. Тэгэхээр энэ бол Засгийн газар, Төрийн албаны зөвлөлийн хооронд гардаг мөнхийн зөрчлийг шийдэх хамгийн гол боломж учраас гишүүд ээ дэмжээрэй. Үүнийг унагачих юм бол энэ хуулийн сүр сүнс нь уначихна шүү гэж.


А.Бакей:  -Одоо Төрийн албаны зөвлөлийн дарга ямар байр суурьтай байна вэ?

 -3 дугаар микрофон.


Б.Цогоо:  -Батбаяр гишүүний саяын асуусан асуултад нэг мөсөн хариулчихъя гэж бодож байна. Нөөцөд иргэд бүртгүүлж байгаа, сонгон шалгаруулалт өгөөд. Нөөц байгаа. Хоёр жилийн хугацаагаар өгдөг. Одоо би танд ямар тоо хэлэх гэж байна вэ гэхээр 2015 онд нийт 6265 хүн нөөцөд байж байгаад өнгөрсөн жил 3149 хүн нөөцөөс нэр дэвшээд явчихсан байгаа юм. Бид нөөцөд байгаа хүмүүсээс сонгоод ав гээд өгсөн, 3140 хүн нөөцөөс нэр дэвшсэн. Үүний 176 нь удирдах албан тушаал. Тэр хүн өөрөө сонгож авсан. Нэгдүгээрт, үүнийг танд нэмээд хэлчихье.


Хоёрдугаарт, гурав хүртэл гэж байхгүй бол болохгүй байна. Тийм учраас энэ саналыг дэмжиж өгөөч ээ гэж байгаа юм. Нэг бол хатуу байгаа юм, үнэн. Гурваас доошгүй гэчихээр гурван хүн шалгалтад ороод нэг нь уначхаад хоёр хүн болчихвол Төрийн албаны зөвлөл нэр дэвшүүлэх шалгах боломжгүй болчхож байгаа юм. Тийм учраас гурав хүртэл гэдэг дээр дэмжиж өгөөч ээ гэж байгаа юм. Ийм боломжийг нээж өгч байгаа.


А.Бакей:  -Батчимэг гишүүн.


М.Батчимэг:  -Миний хамгийн эхэнд 4.1.11-тэй холбож сөхөж тавьсан асуулттай холбоотой асуулт явж байгаа юм. Тэгэхээр Төрийн албаны төв байгууллага Төрийн албаны зөвлөлийг би хувьдаа энэ байгууллага бол хараат бус, төрийн алба хаагчдыг хамгаалдаг, бие даасан үйл ажиллагаа явуулах боломжтой их чухал байгууллага гэж харж байгаа юм. Ийм байх ёстой. Тэгэхээр энэ байгууллагын чиг үүргийг бид нар зөв тогтоох ёстой. Яг энэ хуульд Төрийн албаны зөвлөл өөрөө мэргэжлийнх нь шалгалтыг аваад хүнийхээ нөөцийг бүрдүүлээд, төрийн албаны хүний нөөцийн санд хүмүүсийг бүртгэж авчхаад өөрөө энэ хүнийг ав, энэ хүнийг ав гэдэг чинь өөрөө сонирхлын зөрчил, чиг үүргийн зөрчил үүсээд байгаа байхгүй юу.


Төрийн албаны төв байгууллага бол шалгалтаа аваад нөөцөө бүрдүүлчхээд хяналтаа тавиад сууж байдаг том эрх мэдэлтэй төрийн албаа хамгаалдаг байгууллага. Байж байгаад бүртгэгдчихсэн хүний нөөцийн мэдээллийн сан дотроос нь Засгийн газрын төрийн албаны салбар зөвлөл төрийн нарийн бичгийн даргаар ахлуулсан, Засгийн газрын яамд дээр байж байгаа тэр салбар зөвлөлүүд нь болзол хангасан, тэр карьерынхаа олон жил ажилласан нөхцөлөө хангачихсан, мэдлэг боловсрол, тэр сонгон шалгаруулалтынхаа шалгалтыг давчихсан болзол хангасан хүнийг тэр салбар зөвлөл нь тэр сангаас өөрсдөө аваад ажиллуулах энэ боломжийг нь л бид нар Засгийн газарт, гүйцэтгэх засаглалд олгоё гэдэг ийм л зүйл яриад байгаа шүү дээ. Тэгэхээр одоо энд яаж байна вэ гэхээр дахиад, сая Батхүү гишүүн андуурах шиг боллоо. 3 хүртэлх гэдэг саналыг би гаргаагүй. Яагаад гэвэл би төрийн албаны төв байгууллага бол сонгон шалгаруулалт хийх биш шалгалт авдаг, нөөц бүрдүүлдэг л байгууллага байх ёстой гэж. 


Энэ хүн төрийн тухайн албан тушаалд тэнцэх үү, үгүй юу гэдэг энэ лавлагаа, тэр бүх болзол стандарт шаардлагыг нь хангасан хүмүүсийнхээ л нөөцийг бүрдүүлээд байж байгаа юм. Тэгэхээр 3 хүртэлх хүнийг дахиад л Засгийн газарт тулгах л асуудал гарч байгаа байхгүй юу. Төрийн албаны төв байгууллага чинь өөрөө сонгон шалгаруулалтад оролцчихоод байгаа байхгүй юу. Энэ бол зөрчил гэж би хараад байгаа юм.


А.Бакей: -Батболд гишүүн.


С.Батболд:  -Энэ ойлголтын зөрүү байгаад байна. Ерөөсөө Төрийн албаны зөвлөлийн гол үүрэг нь бол тэр төрийн албаны сонгон шалгаруулалтыг явуулж энэ хүн бол тухайн албан тушаал дээр сонгож ажиллах боломжтой юм гэдгийг тодорхойлж өгөх явдал юм. Тэгээд улс төрийн сонгуулийн үр дүнд байгуулагдах Засгийн газарт тэр төрийн албыг бужигнуулаад байх, өөрийнхөө хүнийг тавиад байх тэр бололцоог нь өгөхгүй байх үүрэг бол Төрийн албаны зөвлөлд байгаа. Тэгэхээр Төрийн албаны зөвлөл бол яах арга байхгүй энд ингээд оролцоно. Зүгээр, би Батчимэг гишүүн, Нямаагийн Энхболд гишүүн хоёрын яриад байгаа тэр Засгийн газар нөөцөөс авдаг байх. Тэр бол одоо хуульд байж байгаа. Гэхдээ энэ чинь ингэдэг байхгүй юу.


Албан тушаалд дэвшээд явчхангуут хэлтсийн даргын орон тоо гарангуут шууд дараа нь зарладаг байхгүй юу. Тэгээд Засгийн газар захиалгаа өгөөд үүнийг зарлаад хүн олоод өгөөч ээ гэж. Тэнд хүнгүй байж болно. Тэрнээс гадна төрийн албаны шалгалт өгчхөөд хоёр жил болонгуут төрийн албаны шалгалт чинь хүчингүй болчхож байгаа юм. Хоёр жилийн дараа хүний мэдлэг хуучирчихдаг учраас дахиад сонгон шалгаруулалт зарладаг. Тийм учраас Төрийн албаны зөвлөл гэдэг байгууллага чинь аль ч улс оронд байхдаа энэ Засгийн газраас хараат байж тэр сонгон шалгаруулалтыг нь хийж өгөөд та үүнийг улс төрийн зорилгоор биш яг шаардлага хангачихсан энэ хүмүүсээс аваач ээ гэдгийг л санал болгосон.


Үүнийг хязгааргүй тавьчих юм бол тэгээд хязгааргүй намын гишүүдээс сонголт хийдэг юм үлдчихнэ ээ, Батбаяр аа. Энэ заалтыг та нар гурав хүртэл гэдгээр нь дэмжээдэх. Энэ бол энэ хуулийн амин гол мөн чанар нь юм шүү гэдгийг хэлмээр байна.


А.Бакей:  -Батбаяр гишүүн.


Н.Батбаяр:  -Яг энэ заалт бол өнөөдрийн энэ Төрийн албаны тухай хуулийн шинэчлэлийн хамгийн гол асуудлын нэг. Тэгэхээр би горимоо ингэж хиймээр байна. Энэ дээр ямар зарчмууд байх ёстой вэ гэдгийг гишүүд хэлээд тэр зарчмуудаасаа санал хураалгаад томьёоллоо зөв гаргаж ирсэн нь дээр. Тэгэхгүй бол шууд одоо гурваас доошгүй ч гэдэг юмуу, гурваас дээш ч гэдэг юмуу, энэ бол оновчтой биш байна. Би Нямаагийн Энхболд, Батчимэг гишүүдтэй санал нэгтэй байна. Төрийн албаны зөвлөл бол сонгон шалгаруулалт хийдэг байгууллага байх ёстой болохоос биш томилгоо хийдэг байгууллага байж болохгүй ээ.


Өнөөдөр томилгоо хийж байгаа. Яагаад? Та нар нэг хүний санал өгч байна гэдэг чинь томилгоо хийж байгаатай яг адилхан. Хэлбэржихийг нь байгууллага дээрээ хэлбэржиж байгаа. Гэхдээ та нар нэг хүний санал дэвшүүлж байгаа чинь томилгоо болчхож байгаа юм. Тийм учраас энэ болохгүй ээ. Танайх яах ёстой вэ, шалгалтад орсон энэ хүн бол энэ ажил дээр хийх чадвартай гэдгийг л тавьсан байх ёстой. Одоо танайх байр эзлүүлээд байгаа шүү дээ. 15 хүн оролцсон бол 1-15 дугаар. Танайх байр эзлүүлдэг шалгалт явуулж болохгүй. Бид нар оюутан байхдаа шалгалт өгдөг биз, шүүлэг өгдөг биз? Тэнд тэнцсэн тэнцээгүй тэмдэг тавьдаг. Тийм учраас энэ шалгалтад энэ тэнцсэн. Тэнцсэн гэдэг утгаараа бол эд нарын хэн нь ч энэ албан тушаалд очиж болно гэдгийг л илэрхийлэх ёстой. Хэнийг авах вэ гэдгийг байгууллагын дарга нь өөрөө тэнцсэн хүмүүс дотроос сонгодог байх ёстой. Тэгж байж Батболд гишүүний хэлж байгаа хаа хамаагүй, шалгалтад ороогүй цоо шинэ хүн орж ирээд ажилд очихгүй гэдгийг хааж өгч байгаа байхгүй юу. Үүнийгээ зөв гаргаж өгөх ёстой.


Энэ дээр яривал, цаашдаа бид нар улс төрийн намын гишүүн хүн төрийн албанд шууд томилогддогийг хаах хэрэгтэй. Хуульд хийгээд өгчихгүй юу, улс төрийн намын гишүүн хүнийг төрийн албанд шууд томилохгүй гээд. Тэр хүн сонголтоо өөрөө хийх ёстой, чи улс төрийн карьер хөөгөөд намаар дамжиж явах уу, үгүй бол төрийн албанд яваад намгүйгээр явах уу гэдэг сонголтыг тэр хүнд өг л дөө. Тэгээд Намын тухай хуулийг унагаачихсан л даа. Намын гишүүдийг бүгдийг нь сайдын дээр тавиад толгойлдог болно гэсэн шүү дээ. Тэрэнтэй цуг явах ёстой гэж. Өнөөдрийн бид нарын шийдэх гэж байгаа асуудал яг энд л байгаа байхгүй юу. Тэгээд хэн нь төрөөр явах, хэн нь намаар явахыг зааглаж өгөх ёстой. Нэгдүгээр асуудал.


Дээр нь томилгоог байгууллагын удирдлага хийдэг, тэнцүүлсэн, тэнцүүлээгүй эсэхийг юу хийдэг. Ийм байдлаар томьёолж хийе.


Д.Лүндээжанцан:  -Насаараа намаар явна, өөр ямар ч юманд орохгүй юу?


Н.Батбаяр:  -Биш ээ, биш. Намын гишүүн хүн төрийн албанд очих юм бол зөвхөн улс төрийн албан тушаалд очдог байх эрхтэй.


Н.Энхболд:  -Тэгвэл намаасаа гарчихъя гэвэл.


Н.Батбаяр:  -Үгүй ээ, тэрийгээ бас хуульчлаад өгчихье. Цаашдаа ер нь ингэж хийх ёстой. Тэгэхгүйгээр бид нар хоёрын хооронд худлаа бие биеэ хуурах гээд яах юм бэ? Энэ олон залуучуудыг буруу тийш нь явуулж яах гээд байгаа юм бэ? Хуучин мал дагавал ам тостоно гэдэг байсан чинь одоо нам дагавал ажилтай болно гэдэг юм болчхоод байна. Энэ чинь буруу байхгүй юу. Үүнийгээ өөрчлөх ёстой шүү дээ. Чадвараараа явдаг болгох ёстой шүү дээ, толгойгоороо явдаг болгох ёстой шүү дээ. Тийм үү?


Тийм учраас би одоо горимын санал юу гэж хэлэх гэж байна вэ? Эхлээд эдний байгууллага бол тодорхой хүмүүсийг энэ ажилд тэнцэх үү, үгүй юу гэдэг шалгалт авдаг байгууллага байна. Томилдог байгууллага нь өөр газар байна гэсэн тэр горимоор санал хурааж өгөхийг хүсэх гэж байна.


А.Бакей:  -Би санал хэлье. Энэ уг нь яг бүтнээрээ бол ийм байгаа шүү дээ. Төрийн албаны төв байгууллага нь энэ хуулийн 20.1-д заасан шаардлагыг хангасан иргэдээс төрийн жинхэнэ албан тушаалын мэргэжлийн шалгалт авч дээд оноо авсан нэг иргэнийг захиалга ирүүлсэн томилох эрх бүхий байгууллага удирдах албан тушаалд нэрийг нь дэвшүүлнэ гэж байгаа юм.


Тэгэхээр үүнийг ажлын хэсэг 3-аас доошгүй иргэнийг гэсэн байгаа. Бас нэг сонголт нь 3 хүртэл гэж байгаа. Хэрвээ 3-аас доошгүй гэвэл тухайн албан тушаалтанд нэг юмуу хоёрхон хүн шалгалт өгөөд тэнцэхээр тэр хүн бол томилогдож чадахгүйд хүрчих гээд байгаа юм. 3-аас доошгүй гэхээр. 3 хүртэл гэвэл бас байж болох талтай гэж бодоод байгаа. 3 хүртэл гэвэл 1 хүн ч байсан орно, 2 хүн ч байсан ч орно. 3-ыг 5 ч болгож болно шүү дээ.


Н.Батбаяр:  -Би өөр горимын санал тавьсан шүү дээ. Эдний байгууллага дээр тэнцлээ, тэнцээгүй гэхээс биш томилох боломж байхгүй байхгүй юу.


А.Бакей:  -Эд нар томилох гээгүй, захиалга аваад санал болгож байгаа.


Н.Батбаяр: -Эднийх нэг хүн ав, хоёр хүн ав гэж хэлж байгаа чинь буруу байхгүй юу. 


-Батхүү гишүүн.


Г.Батхүү:  -Одоогийн хуулиар ийм байгаа шүү дээ. Санал болгоно, санал болгоод буцаах эрх нь захиалагчид байгаа шүү дээ.


Н.Батбаяр:  -Нэг удаа.


Г.Батхүү:  -Тэгээд арван удаа буцаах эрх өгч болохгүй шүү дээ. Тэр чинь таалагдсан хүнээ иртэл буцаана гэсэн үг шүү дээ. Төрийн ажил явахгүй. Хоёрдугаарт, 100 хүн тэнцчихэж болно. 100 хүн дотроос сонголтоо хийе гэдэг чинь  тэгээд бол шалгалт хийх, шалгаруулах шаардлага байхгүй л байхгүй юу. Зүгээр л өөрсдөө сонголтоо хийнэ.


Гуравдугаарт, өнөөдөр захиалгыг яам, агентлагууд өөрсдөө салбар зөвлөлөөрөө төрийн нарийн бичгийн дарга нь салбар зөвлөлөө даргалаад хийж байгаа. Төрийн албаны зөвлөлөөр орж байгаа юм байхгүй шүү дээ. Төрийн албаны зөвлөлд зөвхөн төрийн өндөр албан тушаал билүү? 


Удирдах албан тушаалтнуудыг Засгийн газрын Хэрэг эрхлэх газар өөрөө ажлын байрны тодорхойлолтыг нь бичиж өгөөд яг үүний дагуу хүн шалгаруулж өг гээд тэгээд явж байгаа байхгүй юу. Тэгэхээр бид нар бол ажлын хэсэг дээр саналаа хураачихсан. Манай санал дээр санал хурааж өгөөч ээ. Дэмжигдвэл дэмжигдэнэ, унавал унана. Та хэтэрхий хэлэлцүүлэг явуулаад задлаад байна шүү, дарга аа.


А.Бакей:  -Гончигдорж гишүүн.


Р.Гончигдорж:  -Баярлалаа. Бид нар хуулийг товчхон хийснээс болоод хууль тогтоогчдын бодож гаргасан хууль бусад улсуудаар бол бас алдагдчихаад байдаг байхгүй юу. Одоо ингэж л хиймээр байгаа юм. 


Нэгдүгээрт ийм нэг зүйл гаргаж хиймээр байгаа юм. Шалгалтад ороод 23.2 сонгон шалгаруулалтад дээд оноо авсан иргэний захиалга ирүүлсэн гэж байгаа, тийм үү. Энэ онооноос дээш ерөнхийдөө тэнцэнэ гэсэн үнэлгээний тийм оноотой байх ёстой. Тэгвэл төрийн жинхэнэ албанд мэргэжлийн шалгалтад тэнцэх оноо авсан иргэнээс дээд талын гурван оноо авсан хүнийг гэж гурав болгоод.


Хэрэв тийм хүн гурав хүрэхгүй байгаа бол тэр оноо тэнцсэн хүмүүсийг санал болгож буцаана гэлээ. Ганц хүн тэнцсэн бол ганц, хоёр хүн тэнцсэн бол хоёр нь, гурван хүн тэнцсэн бол гурвыг, дөрөв тэнцсэн бол, тав тэнцсэн бол тэрнээс дээд талын гурвыг нь л явуулна. Ингэж зохицуулахаар таны болгоомжлол арилж байгаа биз дээ? Ийм байдлаар найруулж оруулж ирэх хэрэгтэй байхгүй юу. Оноо гаргалаа, онооноос үүнээс дээших босгыг асуучхаад тэнцлээ, тэнсэн байвал энэ тэнцсэн хүмүүсээс дээд оноо авсан гурван хүнийг санал болгож ирүүлнэ. Тийм тэнцсэн хүн нь гурав хүрэхгүй байвал. Одоо гурваас дээш, гурваас доош, гурав хүртэлх гэж хоёр юм яриад байна шүү дээ. Тийм биз дээ? Гурав хүртэлх гэхээр Батбаярын хэлж байгаа үнэн. Нэгийг явуулахад хууль биелүүлж л байгаа байхгүй юу. Ойлгож байгаа биз? Оноонд нь тэнцчихсэн гурав ба түүнээс дээш хүмүүс байвал гурван хүнийг нь дээд гурван хүнийг нь санал болгоод явуулна. Тэнцсэн нь угаасаа гурав биш хоёрхон байвал хоёрхон тэнцлээ гээд хүн явуулахгүй байж болохгүй байхгүй юу.


Д.Лүндээжанцан:  -Хэрвээ гурав ороогүй байх юм бол гурваас доош байж болно гэсэн ийм заалт.


Р.Гончигдорж: -Тийм, тэнцсэн хүн гурваас доош байвал тэр тохиолдолд тэнцсэн хүмүүсийг нь санал болгож явуулна гээд. Тэгж байж кейс шавхаж байгаа байхгүй юу. Кейс шавхана гэдэг чинь тэр шүү дээ.


А.Бакей: -Энэ заалт бол бүх хүнд хамаатай биш, төрийн жинхэнэ албаны удирдах албан тушаалтанд хамаатай. Тэгээд туслах түшмэлийн албан тушаалын сул орон тоог нөхөх ийм хоёрхон юман дээр. Тэгээд энэ дээр дараагийн заалтыг та бүхэн бас унших хэрэгтэй болж байгаа. 23.3 дээр бол сонгон шалгаруулалтад тэнцсэн иргэнийг томилох эрх бүхий байгууллага, албан тушаалтан судалж хуульд заасан үндэслэлээр нэг удаа буцааж болно гэж байгаа юм.


Тэгээд 23.4 нь болохоор хоёр дахь удаад нэр дэвшигчийг томилох эрх бүхий байгууллага, албан тушаалтан заавал томилох үүрэгтэй гэсэн ийм хоёр заалт байгаа юм байна. Тэгэхээр ийм санал гарлаа. Би та бүхний саналыг нэгтгээд дүгнэж хэлэх гээд байна. Юу вэ гэхээр, ямар ч гэсэн тэнцсэн нэр дэвшигчдийг санал болгоно. Хэрвээ тэнцсэн нь гурав хүртэл байвал тэрнээсээ авна. Гурваас их байвал бүхэлд нь санал болгоод тэрнээсээ сонгож авна. Мөн үү? 


-Батбаяр гишүүн, товчхон 1 минут шүү.


Н.Батбаяр:  -1 минутаар хэмжиж болохгүй л дээ.


А.Бакей:  -Одоо өөр яах вэ дээ.


Н.Батбаяр: -Нэг юм ярья. Өнөөдрийн энэ хуулийн амин сүнс нь энэ. Одоо хэлж байна шүү дээ, өнөөдөр Төрийн албаны зөвлөл чинь зөвхөн одоо энэ Цог даргатай хэдхэн хүмүүс биш шүү дээ. Шат шатандаа салбар зөвлөл гээд явчихаж байгаа шүү дээ. Тэр хүмүүс бүх шатны төрийн албан хаагчдыг сонгон шалгаруулалт хийгээд 1, 2, 3, 4, 5 гэж жагсаагаад нэгдүгээр хүнийг нь ажилд авах ёстой гэж өгч байгаа байхгүй юу. Өнөөдөр тийм байгаа. Тэгэхээр энэ чинь юу гэсэн үг вэ? Төрийн албаны зөвлөл уг албан тушаал дээр хэнийг томилох вэ гэдгийг шийдчихээд байгаа байхгүй юу. Тэгэхээр энэ буруу. Тийм учраас нэгэнт шинэчилсэн найруулга орж байгаа учраас ямар горимын санал оруулж байна вэ гэвэл Төрийн албаны зөвлөл бол уг шалгалтад орсон хүмүүсийг уг албан тушаал дээр төрийн албанд ажиллах шаардлагыг хангасан уу, хангаагүй юу гэдэг дүгнэлтийг гаргадаг байх ёстой. Хангасан гэсэн хүмүүсээс нь сонгон шалгаруулалт хийх эрх нь тухайн байгууллагын удирдлагад байх ёстой гэж ийм байдлаар хийх ёстой. Би ийм санал хэлж байна. Хэрвээ тэгэхгүй гэвэл энэ хууль утгагүй.


А.Бакей:  -Лүндээжанцан гишүүн. Тэгээд ажлын хэсгийн ахлагч хариулаадах.


С.Батболд:  -Наад санал чинь дэмжигдэхгүй бол төслөөрөө үлдэнэ шүү.


А.Бакей:  -Дэмжигдэхгүй бол төслөөрөө үлдэнэ. 


Д.Лүндээжанцан:  -Бид нар ойролцоо юм яриад байгаа юм. Батбаяр гишүүн бол бид нараас өөр юм яриад байгаа юм. Өөрөөр хэлбэл, Төрийн албаны зөвлөл бол зөвхөн шалгалт аваад нэг шалгуур тогтоогоод тэр шалгуурыг л оруулж ирсэн тэр байгууллагын эрх баригч тэр дотор чи тэнцээд л ирдэг юм бол би тавина гэдэг тийм л субъектизм нөгөө талдаа гарчих гээд байгаа байхгүй юу. Ийм учраас нэгэнтээ сонгон шалгаруулалт бол тэр шалгуурт тэнцсэн үү, үгүй юу. Бас дахин сонгон шалгаруулалт явагдаж байна шүү дээ. Тэр дотроо ур чадвар, мэдлэг юу байдаг юм бэ, ажлын дадлага, туршлага, ярилцлага сэтгэл зүйн тест энэ бүхнийг үндэслээд 1, 2, 3 гээд эрэмбэлээд. Эхний эрэмбийн гурван хүнийг оруулъя. Хэрэв сонгон шалгаруулалтын энэ шалгуурыг гурваас дээш хүн хангаж чадаагүй бол гурав хүртэл буюу нэг юмуу хоёр хүн орох эрхийг нээгээд өгье. Ийм найруулгаар авчихъя гээд байна шүү дээ. Энэ багцаанд боломжтой биз дээ, нөхдүүд ээ.


Тэгээд байгууллагын эрх баригч томилох эрх бүхий албан тушаалтан гурваас сонголт хийе. Харин гурвуулаа таалагдахгүй байна гэвэл буцаах, татгалзах эрх байх уу, үгүй юу гэдгийг нь энд шийдээд өгье. Ингэвэл бас арай бодит байдалтай арай илүү нийцэх болов уу гэж бодоод байгаа юм. Тэрнээс биш, чи шалгалтад л тэндээс тэнцчихээд ороод ирвэл бүх юм ногоон гэрэл гэдэг ийм нөхцөл байдлыг бас жаахан хааж өгөх хэрэгтэй. Гэхдээ өнөөдрийнх шиг ганцхан хүн тулгадгийг бас болих нь зүйтэй. Тийм учраас хамгийн дээд оноо авсан эрэмбэлээд гурван хүний нэр оруулж ирнэ. Хэрвээ гурван хүн байхгүй бол нэгээс хоёр хүн оруулж ирэх эрхийг нь нээгээд өгчихье гэсэн ийм л байдлаар саналын томьёоллыг нь найруулаад хийгээд тэгээд хураалгачихъя.


А.Бакей: -Гончигдорж гишүүн нэг саналын томьёолол биччихсэн байна. Тэрийг юу ч гэсэн сонсоодохъё.


Р.Гончигдорж:  -23.2.Төрийн албаны төв байгууллага нь энэ хуулийн 20.1-д заасан шаардлагыг хангасан иргэдээс төрийн жинхэнэ албан тушаалын мэргэжлийн шалгалт /цаашид мэргэжлийн шалгалт гэх/ авч тэнцсэн иргэдээс дээд оноо авсан гурван иргэнийг. Тэнцсэн иргэн гурваас цөөн бол тэдгээрийг захиалга ирүүлсэн томилох эрх бүхий байгууллага удирдах албан тушаалтанд нэрийг нь дэвшүүлнэ.


23.2.Сонгон шалгаруулалтад тэнцэж 23.2-т заасны дагуу нэр дэвшүүлсэн иргэдээс томилох эрх бүхий байгууллага, албан тушаалтан судалж хуульд заасан үндэслэлээр бүхэлд нь буцааж болно. 


23.4.Хоёр дахь удаагаа нэр дэвшигчдээс томилох эрх бүхий байгууллага албан тушаалтныг заавал томилох үүрэгтэй.


А.Бакей: -Үүгээр хураачихвал яасан юм бэ? Аль, аль нь орсон байна шүү дээ.


Саналаа хураая. Гончигдорж гишүүний саяын томьёоллоор энэ саналыг дэмжье гэдгээр санал хураана.


15-13, энэ санал дэмжигдлээ.


-Нямаагийн Энхболд гишүүн. Ер нь санал хураачихлаа шүү дээ.


Н.Энхболд:  -Чуулган дээр ярихад бид нарт хэрэгтэй шүү дээ. Би саяын Гончигоо даргын хэлснээр бол үндсэндээ бид нарын санаа. Тэнцчихсэн, энд чинь хоёр юм яваад байгаа шүү дээ. Нэгдүгээрт ерөнхий шаардлага хангасан хүмүүс, хоёрдугаарт нь мэргэжлийн шалгалт өгчихсөн хүмүүс. Ерөнхий дотроосоо мэргэжлийн өгсөн нь цөөхөн байна. Харьцангуй цөөхөн. Тэгээд л арав, хориороо гарч ирээд байна гэж байхгүй байх. Гурав хүрэхгүй бол гурваас дээш бүх жагсаалтыг нь өгчихнө гэж ойлголоо. Саяын томьёолсноор. Аль ч тохиолдолд тийм субъектив хүчин зүйл орж байгаа. Эсвэл гурван хүнийг Төрийн албаны зөвлөл дээр, эсвэл очсон хүмүүсээс нөгөө нь нэгийг сонгоно гэж. Тэр талд бас л субъективный хүчин зүйл аль, аль талдаа байж л байгаа байхгүй юу.


Р.Гончигдорж:  -Өгч байгаа хүнд субъектив хүчин зүйл нь байх уу, авах гэж байгаа нь.


Н.Энхболд:  -Харин тийм, ерөөсөө асуудал тэндээ л байгаа юм. Тэгэхээр бид нар хоёулангаас нь зайлж чадахгүй учраас тэгээд дундуур нь л явлаа. Би тэр нь зөв юм болов уу гээд сая дарлаа.


А.Бакей:  -Батбаяр гишүүн 1 минут.


Н.Батбаяр:  -Энхболд гишүүн ээ, одоо юу болж байна вэ гэхээр сая өнөөдрийн хуулиар Төрийн албаны зөвлөл шалгалт аваад эхний нэг хүнийг л санал болгож байгаа .Тэр хүнийг нь томилох үүрэгтэй байгаа. Өнөөдөр тэрийг өөрчлөөд гурав болгож байна. Тэгвэл үүний өмнөх хуулиар энэ чинь гурав байсан юм. Тэгээд өөрчилсөн, одоо буцаж байна л даа. Шинэчлэл гэдэг нь дахиад тэрнээсээ буцаж байна. Тэгэхээр ингэж хэлэх гэж байна, өнөөдөр төрийн алба бол хүмүүст илүү нээлттэй байх ёстой, чадалтай хүмүүс очдог байх ёстой. Тэрнээс нам дагаж очдог байж болохгүй ээ, чадвараараа очдог байх ёстой.


Тэгээд үзэх юм бол үүнийг нь нээж өгөх ёстой. Тэгэхгүй болохоор Төрийн албаны зөвлөл гээд тодорхой шатлал бий болгочхоод тэнд очоод найрдаг тогтолцоо бий болоод байгаа байхгүй юу. Үүнийг хаах ёстой. Байгууллагын дарга хүн хүнийг ажилд авахдаа ажлаа бодож авна. Тэрнээс биш, өөрийгөө баллах, толгой цусдах хүнийг ажилд авахгүй шүү дээ. Тэрийг нь тооцож үзье гэж.


Дээр нь би нэг юм хэлэх гээд байна. Дахиад дэгтэй холбоотой. Батхүү гишүүн ээ. 


С.Батболд:  - Ингэж хэлэлцэхээр яаж хууль чинь гарах юм бэ? 


А.Бакей:  -Батхүү гишүүн тайлбар хэлчих.


Г.Батхүү:  -Бакей дарга бол заримд нь давуу эрх олгоод би гараа өргөөд таван хүний дараа нэг үг авч байна шүү дээ. Ажлын хэсгийн ахлагчийн үгийг сонсох ёстой.


Ер нь ийм шүү дээ. Хуулийн маань концепци карьерын зарчмаар явна. Бүх төрийн албанд очиж байгаа хүмүүс шалгалт өгөхгүй. Туслах түшмэлийн шалгалт өгөөд анх эхэлж төрийн албанд орж байгаа хүнд үйлчилнэ. Энэ нь байгууллага дээрээ шалгалтад орно. Дээр нь төрийн удирдах албан тушаалд очиж байгаа Засгийн газрын захиалгаар шалгалтад орж байгаа хүнд үйлчилнэ. Бид нар харахдаа үүнийг бүх төрийн албанд орж байгаа хүнийг энэ зарчмаар томилох юм шиг хараад байгаа юм. Үгүй шүү дээ. Зөвхөн энэ хоёр тохиолдолд үйлчлэх байхгүй юу. Тийм учраас би бол сая Гончигдорж гишүүний гаргасан бид нарын дэмжсэн саналаар явахад манай Байнгын хорооныхон Их Хурал дээр, дараагийн хэлэлцүүлэг дээр нэг ойлголттой болоосой гэж хүсэж байна. Энэ бол дэвшил. Баярлалаа.


А.Бакей:  -Энэ саналаар санал хурааж дууссан. 


Дараагийн санал.


20.Төслийн 25.1.3 дахь заалтын “тэргүүн дэд дарга:” гэсний дараа “, дэд дарга;” гэж нэмэх.


Энэ саналыг дэмжье гэдгээр санал хураалт явуулна.


Санал хураалт эхэллээ.


15-14, энэ санал дэмжигдлээ.


21.Төслийн 25.1.7 дахь заалтын “Шүүхийн ерөнхий зөвлөлийн Ажлын албаны дарга” гэснийг хасах гэсэн байна.


Үүнийг би уншиж өгье. Энэ бол төрийн жинхэнэ албаны зарим удирдах албан тушаалд томилох ажилтныг сонгон шалгаруулалттай холбоотой байна. Шүүхийн ерөнхий зөвлөлийн гүйцэтгэх нарийн бичгийн дарга, Улсын дээд шүүх, Улсын ерөнхий прокурорын газрын Тамгын газрын дарга гэдгийн дараа Шүүхийн ерөнхий зөвлөлийн ажлын албаны даргыг бас сонгон шалгаруулалтад тавьсан байсныг хасъя гэж байгаа юм байна.


-Яагаад хасах гэж байгаа вэ? 3 дугаар микрофон.


Б.Цогоо:  -Энэ давхардсан байгаа албан тушаал. Одоо бол Шүүхийн ерөнхий зөвлөлийн гүйцэтгэх нарийн бичгийн дарга нь ажлын албаны даргаа давхар хийж байгаа. Тэгээд хоёр бичигдсэн байгаа юм.


А.Бакей:  -Дэмжье гэдгээр санал хураалт явуулна.


15-14, энэ санал дэмжигдлээ.

22.Төсөлд доор дурдсан агуулга бүхий 25.3 дахь хэсэг нэмэх:  “25.3. Энэ хуулийн 25.1-д зааснаас бусад төсвийн шууд захирагчийг энэ хуулийн 22.4-т заасан журмын дагуу Төрийн албаны төв байгууллага болон Салбар зөвлөл сонгон шалгаруулна”.


25 дугаар заалт бол бүхэлдээ төрийн жинхэнэ албаны зарим удирдах албан тушаалд томилогдох ажилтны сонгон шалгаруулалт гэсэн ерөнхий гарчигтай байна. Тэрний 25.1 гэдэг нь төрийн албаны төв байгууллага нь дараах төрийн жинхэнэ албаны удирдах албан тушаалд сонгон шалгаруулалт явуулна гэж байгаа. Ерөнхийлөгчийн Тамгын газрын дэд дарга, Улсын Их Хурлын Тамгын газрын нарийн бичгийн дарга, Засгийн газрын Хэрэг эрхлэх газрын тэргүүн дэд дарга, төрийн захиргааны төв байгууллагын төрийн нарийн бичгийн дарга, Засгийн газрын агентлагийн дарга, дэд дарга, Үндсэн хуулийн цэц, Төрийн албаны зөвлөл, Шүүхийн ерөнхий зөвлөлийн, Үндэсний аюулгүй байдлын зөвлөл, Үндэсний аудитын газар, Монголбанк, Сонгуулийн ерөнхий хороо, Хүний эрхийн Үндэсний Комисс гэх мэт. Эндээс, Шүүхийн ерөнхий зөвлөлийг шинээр нэмж байгаа.


-Тайлбар хэлэх юмуу, асуух юмуу? Уг нь та ажлын хэсгийн гишүүн байгаа.


Сундуйн Батболд гишүүн.


С.Батболд:  -25-ыг бүхэлд нь төрийн албаны төв байгууллага байвал яасан юм бэ? Салбар зөвлөлөөр сонгуулах хэрэг байгаа юмуу? Би буруу ойлгоод байна уу? Санал дээр болон салбар зөвлөл гэсэн байна.


А.Бакей:  -Саяын миний уншсанаас бусад.


С.Батболд:  -За. Би эрх шилжүүлэх асуудлыг хөндөж тавьж хууль санаачилсан гишүүний хувьд та нар бүх юмаа шилжүүлээд байж болохгүй шүү дээ. Тэгэх юм бол танай байгууллага татан буугдахын цондон болно шүү. Тийм учраас эрх шилжүүлэх гэдэг юман дээрээ болгоомжтой хандах ёстой шүү гэдгийг би протоколд тэмдэглүүлэх гэсэн юм.


ТАНИЛЦСАН: 


УЛСЫН ИХ ХУРЛЫН ГИШҮҮН




С.БАТБОЛД


А.Бакей: -Үүнийг протоколд тэмдэглэлээ.



Р.Гончигдорж: -Дарга аа, би яг энэ эрх шилжүүлэх дээр түрүүн та нар оруулж ирээд больчихсон шүү дээ, тэр дээр ганцхан санал хэлчихье.


А.Бакей: -Гончигдорж гишүүн, 1 минут.


Р.Гончигдорж:  -Би түрүүн нягталж сайн уншаагүй учраас. Түрүүн бид нар ингэсэн шүү дээ, 18 дугаар санал, төслийн 21 дэх хэсгийн салбар зөвлөлд гэсний дараа шилжүүлж болох бөгөөд гэж нэмье гэсэн шүү дээ. Тэгээд тэрийгээ больчихсон шүү дээ. Тэгэхээр тэнд нэг агуулга байна. Уг нь тэнд шалгаруулах эрхийг салбар зөвлөлд шилжүүлэх, цуцлах журмыг төрийн албаны төв байгууллага тогтооно гэж энэ эх дээрээ байгаа байхгүй юу. Тэр дээр уг нь нэг тодотгол хэрэгтэй нь хэрэгтэй юм байна. Төрийн жинхэнэ албаны удирдах болон гүйцэтгэх албан тушаалд сонгогдох албан тушаалд сонгон шалгаруулах эрхийг салбар зөвлөлд шилжүүлэх. Шилжүүлсэн эрхийг цуцлах журмыг Төрийн албаны зөвлөл тогтооно гэж оруулж байгаа юм. Тэгэхээр энэ бол шилжүүлж болдог байх нь. Тийм учраас шалгаруулах эрхийг салбар зөвлөлд шилжүүлж болох бөгөөд ийнхүү шилжүүлэх болон шилжүүлсэн эрхийг цуцлах журмыг төрийн албаны төв байгууллага тогтооно гэж ингэж найруулж оруулах хэрэгтэй юм байна. Тэгэхгүй, шилжүүлэх тухай харилцаа нь зохицуулагдаагүй, хэзээ шилжүүлсэн нь.


А.Бакей: -18 дугаар санал, үүнийг найруулгаар авъя. Татаж авсан санал, гэхдээ хамгийн сүүлд эргэж хураалгая.


Саяын саналыг дэмжье гэдгээр санал хураалт явуулна.


15-15, энэ санал дэмжигдлээ.


23.Төслийн 26.3.1 дэх заалтын "түр чөлөөлсөн" гэснийг хасах.


26.3.1 гэдэг бол төрийн жинхэнэ албан хаагчийн албан үүргийг түр орлон гүйцэтгэх гэдэг заалттай холбоотой. 26.3.1 нь төрийн жинхэнэ албан хаагчийг хууль тогтоомжийн дагуу албан тушаалаас нь буруулсан, чөлөөлсөн, түр чөлөөлсөн, халсан, эсвэл өөр албан тушаалд сонгогдсон буюу томилогдсон гэсэн тэр өгүүлбэрээс түр чөлөөлсөн гэдгийг хасаж байгаа.


Энэ бол төрийн жинхэнэ албан тушаалын сул орон тоо гарсан гэдэгт түр чөлөөлөгдсөн албан хаагчийн ажлын байрыг хамааруулахгүй тул хассан байгаа.


Санал хурааж байхад битгий үймүүлж бай.


Төрийн жинхэнэ албан тушаалын сул орон тоо гарсан гэдэгт түр чөлөөлөгдсөн албан хаагчийн ажлын байрыг хамааруулахгүй тул тэр өгүүлбэрээс түр чөлөөлсөн гэдгийг хасаж байгаа. Зөв.


Санал хураалт.


15-13, энэ санал дэмжигдлээ.


-Энхболд гишүүн, 1 минут.


Н.Энхболд:  -Энэ ч яахав дээ, 2017 оны 1 сарын 1-ээс мөрдөнө гэж бодоод ингээд явчихъя. Ер нь одоо түр чөлөөлсөн гээд хүмүүс байгаа шүү дээ, Баярцогт сайд аа?  Ялгаагүй өөрсдийнх нь хүсэлтээр байна уу, ямар юугаар байна вэ, түр чөлөөлсөн. Гэхдээ түр чөлөөлсөн гэдэг үг нь байгаа учраас эргээд тэр хүмүүсээ явуулчхаад сүүлд нь хууль гарчихсан гээд янз бүрийн юм ярьж болохгүй шүү дээ. Одоо бол түр чөлөөлсөн гэсэн хүмүүс байгаа шүү дээ.


Г.Батхүү:  -Оронд нь ажлын байранд зарлах байдаг шүү дээ.


Н.Энхболд:  -Үгүй, тэгээд оронд нь хүн авчихсан л байгаа байхгүй юу. Тэгэхээр түр чөлөөлсөн гэдэг үг нь угаасаа алга болчхож байгаа байхгүй юу. Тэгэхээр тийм юм байхгүй гээд суучихвал яах юм бэ? Сая хасчихлаа шүү дээ. Одоо бол тийм хүн байгаа шүү дээ. 2017 оны 1 сарын 1 гэж бодоод л чимээгүй өнгөрнө шүү гэхээс биш. Тэгэхгүй бол жишээ нь одоо тийм хүн байж байхад мэдсээр байж бид нар кноп дарж байвал тэр хүмүүсийг хулхидсан л харагдана шүү дээ. Чи түр явж бай, эргээд ажилд чинь авна гэж явуулчхаад дараа нь хууль гарчихсан гээд, тэр тусмаа өөрөө кнопдоод сууж байж болохгүй шүү дээ, жишээ нь би.


Р.Гончигдорж:  -Ямар шалтгаанаар, ямар журмаар чөлөөлөгдсөн гэдгийг нь эргээд.


Н.Энхболд:  -Харин тийм, би бол зориуд тэрийг протоколд тусгуулж байхгүй юу. Хөдөлмөрийн хууль дээр түр чөлөөлсөн гэж байгаа биз дээ, Цогоо? 


А.Бакей:  -Уг нь санал хураачихсан байгаа, энэ санал дээр.


Н.Энхболд:  -Харин тийм, түрүүн бид нар хоёр удаа буцааж л байсан шүү дээ.


А.Бакей: -Лүндээжанцан гишүүн, 1 минут.


Д.Лүндээжанцан: -Хөдөлмөрийн хуульд түр чөлөөлөгдөх үндэслэлүүд байдаг. Түр цэрэгт татагдах, гэмт хэрэгт сэрдэгдэх гээд янз бүрийн. Энэ чинь төрийн албанаас түр чөлөөлчихсөн, цагаадаад хүрээд ирлээ. Энэ чинь авах л ёстой шүү дээ. Үүнийг бүр мөсөн алга болгочихож байгаа чинь бол бас зөрчил үүсчих юм биш байгаа. Хүний эрхийн эрх зүйн байдлыг дордуулсан юм болох уу, болохгүй юу гэдгийг нэг тодруулчихсан нь зөв шүү.


А.Бакей:  -Энэ ийм байгаа юм, гишүүд ээ. Үүнийг хасаж байгаа хэрэг биш л дээ, энэ бол 26.3-ын толгой заалт нь бол төрийн жинхэнэ албан тушаалын сул орон тоо гарсан гэдэгт юуг ойлгох вэ гэдгийг тодотгож байгаа байхгүй юу. Түр чөлөөлсөн гэдгийг хасчихаараа сул орон тоо гэж үзэхгүй байна. Харин ч зөв байгаа байхгүй юу, хадгалж байгаа орон тоо нь.


Энэ санал хураагдсан байгаа.


Дараагийн санал.
 
24.Төслийн 28.1.1-28.1.4 дэх заалтын “жил” гэснийг “жилээс доошгүй хугацаанд” гэж өөрчлөх.


28.1.1-28.1.4 гэдэг заалт бол төрийн жинхэнэ албан тушаалд шатлан дэвшүүлэх жилийг хэлж байгаа. 28.1.1 гэхээр таван жил ажиллаж дэс түшмэлийн албан тушаалд. 2 дахь шат нь бол арван жил ажиллаж ахлах түшмэлийн албан тушаалд. 3 дахь шат нь арван таван жил ажиллаж эрхэлсэн түшмэлийн албан тушаалд. 4 дэх шат нь хорин жил ажиллаж тэргүүн түшмэлийн.  


Жил гэсний дараа доошгүй гэдэг нь зөв байгаа юм. Хатуу тавьсныг төдөөс доошгүй гэж. Энэ бол дэмжигдэх санал.


Лүндээжанцан гишүүн, 1 минут.


Д.Лүндээжанцан:  -Энэ бол, таван жил бол гарцаагүй байх ёстой гэж би бодож байгаа юм. Арван жил, арван таван жил гээд байна. Тэр бол ердийн карьерын журам. Бас товчлох. Үнэхээр ур чадвар.

А.Бакей:  -Энэ саналыг дэмжье гэдгээр санал хураалт явуулна.


Санал хураалт.

С.Баярцогт:  -Хамгийн гол заалт бол улс төрийн намууд энэ хуулийг хүндэтгэж биелүүлнэ гэдэг заалт.

А.Бакей: 15-13, энэ санал дэмжигдлээ.


25.Төслийн 29.3 дахь хэсгийн "эзэмшсэн" гэснийг хасах, "томилж болно" гэснийг "томилно" гэж өөрчлөх.

29.3 дахь заалт болохоор төрийн жинхэнэ албан хаагчийг өөр албан тушаалд сэлгэн ажиллуулах гэсэн зохицуулалт байна. Энэ дотор бол, 29.3 дотор энэ зүйлийн 29.2-т заасан хугацаа дуусмагц төрийн жинхэнэ албан хаагчийг ажлын үр дүн, эзэмшсэн дадлага, ур чадварыг харгалзан анх илгээсэн байгууллага, албан тушаалтан өмнө нь эрхэлж байсан болон бусад албан тушаалд дэвшүүлэн томилж болно. Тэгээд дадлага гэдгийн урд эзэмшсэн гэж байна. Энэ бол найруулгын санал. Дэвшүүлнэ гэдгийг дэвшүүлэн томилж болно гээд. Аль, аль нь найруулгын санал байна.


Дэмжье гэдгээр санал хураалт явуулъя.


10-10, энэ санал дэмжигдлээ.


Томилж болно гээд хураачихлаа шүү дээ.

Р.Гончигдорж:  -Томилж болно гэдгийг томилно гэж өөрчилье гэнэ.

А.Бакей:  -Тэгвэл саяын санал дээр эзэмшсэн гэдгийг хасдагаараа хасаад бусад нь хэвээрээ байна. Тэгж ойлголцоод дэмжигдлээ гэж үзье.

26.Төслийн 31.1 дэх хэсгийг доор дурдсанаар өөрчлөн найруулах:

31.1.Төрийн жинхэнэ албан хаагч, төрийн үйлчилгээний албаны удирдах албан тушаалтан Улсын Их Хурлын сонгуульд нэр дэвших бол тухайн ээлжит сонгуулийн жилийн нэгдүгээр сарын нэгний өдрөөс өмнө, аймаг нийслэлийн иргэдийн Төлөөлөгчдийн Хурлын сонгуульд нэр дэвших бол тухайн ээлжит сонгуулийн жилийн дөрөвдүгээр сарын нэгний өдрөөс өмнө, сум, дүүргийн иргэдийн Төлөөлөгчдийн Хурлын сонгуульд нэр дэвших бол санал авах өдрөөс гурван сарын өмнө тус тус төрийн албанаас чөлөөлөгдөх өргөдлөө төрийн байгууллагын эрх бүхий албан тушаалтанд гаргана. 


Төрийн жинхэнэ албан хаагч Монгол Улсын Ерөнхийлөгчийн сонгуульд нэр дэвших бол ээлжит сонгуулийн жилийн нэгдүгээр сарын нэгний өдрөөс өмнө төрийн албанаас чөлөөлөгдсөн байна. Сонгуульд нэр дэвшихтэй холбогдуулан төрийн жинхэнэ албан хаагч өргөдлөө гаргаагүй нь тухайн төрийн байгууллага түүнийг төрийн албанаас чөлөөлөхөд саад болохгүй”. Энэ бол саяын батлагдсан Сонгуулийн тухай хуульд нийцүүлсэн өөрчлөлт байна. 


-Лүндээжанцан гишүүн.

Д.Лүндээжанцан:  -Гэхдээ энэ их маргаантай асуудал байна. Сонгуулийн хууль маань ингэж нарийн бодох асуудал байна шүү. Хоёрдугаарт, төрийн жинхэнэ албан хаагч Ерөнхийлөгчийн сонгуульд нэр дэвших бол ээлжит сонгуулийн жилийн 1 дүгээр сарын 1-ний өдрөөс өмнө төрийн албанаас чөлөөлнө гэсэн байна.


Ерөнхийлөгч болохыгоо тэр хүн яаж мэдэх юм бэ? Тэрийг чинь парламентад суудалтай улс төрийн нам нэр дэвшүүлдэг. Тэгээд нэр дэвшүүлэхийн тулд Улсын ерөнхий прокурор, Улсын дээд шүүхийн гишүүн, Үндсэн хуулийн цэцийн дарга, гишүүн, ямар, ямар албан тушаал байж болох вэ, тийм үү. Өөрөөр хэлбэл, төрийн жинхэнэ албанд байгаа олон хүн байна шүү дээ. Төрийн албаны зөвлөлийн дарга. Улс төрийн соёлын хувьд энэ их сонин заалт болоод байна. 


Г.Батхүү:  -Өөр хуульд орсон байгаа.


Д.Лүндээжанцан:  -Өөр хуульд орох нь яах вэ дээ. Энэ бол улс төрийн албанд биш. Тэгэхээр энэ бол зөвхөн ерөнхийлөгчид өрсөлдөх хүн бол зөвхөн сайд юмуу, Улсын Их Хурлын гишүүн байх ёстой л гэдэг ийм заалт хашиж өгсөн байна шүү дээ. Тийм байгаа биз дээ? Энэ ер нь улс төрийн соёлын хувьд их тааруу заалт байна, яг ний нуугүй хэлэхэд. Би бол, жишээ нь тэр хүмүүс юу гэж хэлж. Тэгээд бас ингэж байгаа юм. Өргөдлөө гаргаагүй нь тухайн төрийн байгууллага, түүнийг төрийн албанаас чөлөөлөхөөс саад болохгүй гэдэг чинь ямар утгатай үг юм бэ? Энэ бол утгагүй, логикийн хувьд зөрчилтэй.


Ерөнхийлөгчийн асуудлаар бид эхлээд хууль тогтоох байгууллага ямар ч гэсэн Ерөнхийлөгчөөр цөөхөн хүн дэвшдэг байх л даа. Би тэрийг нь ойлгож байна. Гэлээ гэхдээ энэ бол улс төрийн болоод эрх зүйн соёлын хувьд их утга авцалдаа муутай логикийн зөрчилтэй заалт байна. Ялангуяа сүүлийн хэсэг бол.


-Нямаагийн Энхболд гишүүн. Ажлын хэсгийн гишүүн шүү.


Н.Энхболд:  -Яг энэ заалт бол эсвэл Ерөнхийлөгч болно, эсвэл юу ч үгүй болъё гэсэн тухай л заалт байна. Би нэг юм хэлье. Түрүүчийн санал хураалт дээр томилно гэдэг үг байх нь зөв юм байна. Яагаад гэвэл хүнийг сэлгүүлж өөрөө явуулчхаад, чи энд ажиллаад ажил сайжруулаад ир гэчхээд ирэхээр нь үгүй гээд сууж байж үнэхээр болохгүй юм байна. Тэгэхээр би юу хэлж байна вэ гэхээр санал хураасан тэр томьёоллоороо л байхад болох юм байна. Сүүлд, сүүлийн өгүүлбэрийг буруу гэчхэв үү? Тэр буруу шүү.

А.Бакей:  -Нямаагийн Энхболд гишүүн, Гончигдорж гишүүн нарын саналаар түрүүн хураагдсан 25 дахь санал дээр эзэмшсэн гэдгийг авсан. Томилж болно гэдгийг томилно гэдгээрээ л үлдсэн шүү. Одоо, саяынх дээр уг нь Сонгуулийн тухай хууль дээр орсон өөрчлөлт тэр дээрээ нийцүүлчихсэн байгаа.

-Нямжавын Батбаяр гишүүн.

Н.Батбаяр:  -Манай дарга ядарчээ. Сая та нар хэллээ шүү. Лүндээжанцан гишүүний хэлсэн асуудал бол, энэ бол үндсэндээ төрийн албан хаагчдад эдгээр сонгуулиудад оролцох үүд хаалгыг дээд зэргээр хааж өгч байгаа юм болж байна шүү. Хэр баргийн хүн уншаад ойлгохооргүй, гэхдээ сонгуульд очоод нэр дэвших болохоор яг тэгж тайлбарлах заалт болж байна шүү гэдгийг би зориуд онцолж хэлье.

Хоёрдугаарт гэвэл, хамгийн сүүлчийн өгүүлбэрийг тайлбарлаж өгөөч. Ойлгосонгүй. Сонгуульд нэр дэвшихтэй холбогдуулан төрийн жинхэнэ албан хаагч өргөдлөө гаргаагүй нь тухайн төрийн байгууллага түүнийг төрийн албанаас чөлөөлөхөд саад болохгүй. Энэ юу гэсэн үг юм бэ?

А.Бакей:  -Хэн хариулах вэ? 


-Ажлын хэсэг, Цогоо дарга 3 дугаар микрофон.

Б.Цогоо:  -Энэ, сая батлагдсан Сонгуулийн хуульд яг ийм томьёоллоор ороод батлагдчихсан байгаа юм. Яг ийм хэллэгээр.

Н.Батбаяр:  -Юу гэсэн үг юм бэ?

Б.Цогоо:  -Бид нар бас сайн ойлгохгүй байгаа юм. 5 дахь өдөр батлагдсан хууль дээр Улсын Их Хурлын гишүүд яг ийм томьёоллоор баталж гаргасан.

А.Бакей:  -Би хэлээдэхье. Би хариулчихъя.


Энэ бол өмнөх Сонгуулийн хуульд байсан заалт. Тэгээд Сонгуулийн тухай хуульд орж батлагдсан заалт, саяын Төрийн албаны тухай хуульд бас жижигхэн өөрчлөлт оруулсан, тэнд бас орж батлагдсан заалт. Үүнийг юу гэж ойлгож байна вэ гэвэл, ямар ч гэсэн зөвхөн сонгуульд орохтой холбоотойгоор төрийн жинхэнэ албан хаагч бол ямар ч гэсэн сонгуульд орох учраас би энэ хуулийн дагуу хүсэлтээ гаргачих нь байна. Хүсэлтээ гаргачихлаа, гэтэл хүсэлтээ гаргасан мөртлөө тэр хүний хүсэлтийг ямар ч тохиолдолд тэр хүсэлтийг үндэслээд чөлөөлөх ёстой. Хүсэлт гаргаагүй сонгуульд нэр дэвшсэн бол хууль зөрчигдлөө гэж тооцно шүү дээ. Тэр утгаар гэж би ойлгож байгаа.

Би дахиад хэлье. Одоогийн хүчин төгөлдөр үйлчилж байгаа хуулийн 23.2-ыг би уншаад өгье. Өөрчлөхөөс өмнөх заалт, та бүхний өөрсдийн баталсан заалт. Одоо мөрдөж байгаа хуулийн 23.2-ыг би уншъя. Тэр үедээ та нар юу гэж баталсныг би мэдэхгүй. Төрийн жинхэнэ албан хаагч Монгол Улсын Ерөнхийлөгчийн болон Улсын Их Хурлын, түүнчлэн аймаг, нийслэл, сум дүүргийн иргэдийн Төлөөлөгчдийн хурлын сонгуульд нэр дэвших бол тухайн ээлжит сонгуулийн жилийн 1 дүгээр сарын 1-ний өдрөөс өмнө төрийн албанаас чөлөөлөгдөх өргөдлөө төрийн байгууллагын эрх бүхий албан тушаалтанд гаргана. Төрийн жинхэнэ албан хаагч өргөдлөө гаргаагүй нь тухайн төрийн байгууллага түүнийг төрийн албанаас чөлөөлөхөд саад болохгүй гэж.

Н.Батбаяр: -Шал тэнэг заалт байна. Наадахаа засъя.

А.Бакей:  -Одоо мөрдөж байгаа. Энэ чинь та нарын буруу байхгүй юу. Та нар өөрсдөө баталсан.

-Нямаагийн Энхболд гишүүн үг хэлэх үү? 

Н.Энхболд:  -Энэ бид нарын бүгдээрээ хамтарч баталсан заалт. Ер нь сонгуульд орох гэж байгаа хүн ойлгомжтой шүү дээ, орох гэж байгаа, үгүй нь. Өргөдлөө өгөөгүй байвал тэр хүнийг сонгуульд орох гэж байгаа нь мэдэгдэж байгаа бол ажлаас нь тэртэй тэргүй хална л гэсэн үг. Хэрэв хэлэхгүй яваад байж болно шүү дээ.

С.Баярцогт:  -Үгүй, ийм байхгүй юу. 5 сард тэр хүн сонгуульд орохоо шийдэж байна шүү дээ.Тэгэхэд 1 сарын 1-нд өргөдлөө.

Н.Энхболд:  -5 сард биш.

С.Баярцогт:  -Тэр хүн чинь 5 сар хүртэл ажиллачихсан байна шүү дээ.

Н.Энхболд:  -Тэгвэл нэр дэвшигчээр бүртгэхгүй. Тэгээд л гүйцээ.

С.Баярцогт:  -Харин тийм байхгүй юу.


Н.Энхболд:  -Тэр нь байж байгаа байхгүй юу. Урд нь халах л ёстой.

А.Бакей:  -Одоо энэ саналаар санал хураая.

Н.Энхболд:  -Тэр хүн өөрөө сонголтоо хийх байхгүй юу. Би сонгуульд дэвшинэ гэчхээд ажлаа хийгээд яваад байвал хална л гэсэн үг. Өргөдлөө өгсөн, өгөөгүй нь хамаагүй.

С.Баярцогт:  -Халахгүй, тэр хүнийг зүгээр.

Н.Энхболд:  -Тэгээд сонгуулийн ажил хийгээд яваад байвал дараа нь тэр хүнийг нэр дэвшигчээр бүртгэхгүй. Тэгээд л болж байгаа юм.

С.Баярцогт:  -Саяын хамгийн сүүлийн заалтыг өөрчилдөг буруу байхгүй юу.

Н.Энхболд:  -Энэ бол бид хоёрын бодож олсон заалт биш. Үүнийг түрүүчийн, түрүүчийн, түрүүчийн хурал, заалтад байсан заалт. Бүгд ойлгоод ирсэн юм. Тэгвэл энэ хуулиа дагуулаад бусад бүх хуульдаа нэмэлт, өөрчлөлт оруулах юмаа дахиад хийе л дээ.

А.Бакей:  -Ингээд өргөдлөө өгөөгүй байна, тэгсэн мөртлөө тэр нөхөр бол сонгуульд нэр дэвшинэ гээд яваад байгаа. Өөрөөр хэлбэл, төрийн жинхэнэ албан хаагч. Тэгсэн мөртлөө улс төрийн үйл ажиллагаа явуулаад явж байгаа байж болох уу?

С.Баярцогт: -Наадах чинь зүгээр л Төрийн албаны хууль зөрчиж байгаа болохоос нэр дэвшигчийн асуудал биш.

С.Баярцогт:  -Наадах чинь буруу, худлаа.

А.Бакей: -Тэгвэл ингэе. Сүүлчийн өгүүлбэр хэрэггүй гэж үзэж байгаа бол тэрийг хасаад өмнөхөөр нь хураалгачихъя.

Сүүлчийн өгүүлбэрийг хасаад өмнөх өгүүлбэрийг дэмжье гэдгээр санал хураая.


15-11, энэ санал дэмжигдлээ.

Түр завсарлаад 27 дугаар саналаас эхэлж санал үргэлжилнэ.

-Техникийнхэн микрофоноо өгөөрэй.


Хөгжлийн бодлого, төлөвлөлтийн тухай хууль дээр урт хугацааныхыг Их Хурал батална, бусдыг нь Засгийн газар батална гэсэн байгаа. Гурван бүлгийн дарга нар санаачлаад хийчихсэн байна.


27 дахь саналыг танилцуулъя.

27.Төслийн 37.2.2 дахь заалтын “Төрийн аливаа” гэснийг “Төрийн байгууллага өөрчлөн байгуулагдсан” гэж өөрчлөх, “чөлөөлөх,” гэсний дараа “албан тушаал бууруулах” гэж нэмэх.

37.2.2 гэдэг маань төрийн албан хаагчийн баталгаа гэдэг ерөнхий гарчгийн доор байгаа заалт байна. Төрийн аливаа байгууллагын удирдах болон улс төрийн албан тушаалтны бүрэн эрхийн хугацаа дуусгавар болсон, чөлөөлөгдсөн, энэ хуульд заасан удирдах албан тушаалтан нь уг албан тушаалаас өөрчлөгдсөн нь тухайн байгууллагад ажил, үүргээ зохих ёсоор гүйцэтгэж байгаа төрийн жинхэнэ албан хаагчийг албан тушаалаас нь өөрчлөх, чөлөөлөх үндэслэл болохгүй гэсэн энэ өгүүлбэр дотор “төрийн аливаа” гэдгийг “Төрийн байгууллага өөрчлөн байгуулагдсан” гэж, “чөлөөлөх,” гэсний дараа “албан тушаал бууруулах” гэж нэмэхээр болсон байна.

-Батбаяр гишүүн.

Н.Батбаяр:  -Товчхон асуучихъя. Наадах чинь тэгээд ямар зорилготой заалт юм бэ?

А.Бакей:  -Угаасаа байгаа заалтыг нь асууж байгаа юмуу?

-Ажлын хэсэг хариулах уу? Би түрүүн хэлсэн, гарчиг нь Төрийн албан хаагчийн баталгаа гэсэн шүү дээ. Өөрөөр хэлбэл, удирдах албан тушаалтан нь өөрчлөгдсөнөөрөө тухайн хүнийг албан тушаалыг нь бууруулах, чөлөөлж болохгүй гэсэн санаа нь энд байх шиг байгаа юм.

37.2.2 дээр тайлбар хэлье.

-3 дугаар микрофон, Цогоо.

Б.Цогоо:  -Энд ийм санааг оруулж байгаа юм. Нэгдүгээрт, төрийн байгууллага бүтцийн өөрчлөлтөд орсон тохиолдолд.


Хоёрдугаарт, яамны сайд улс төрийн албан тушаалтан чөлөөлөгдөх юмуу, шинээр ирээд албан тушаалаа өөрчилсөн тохиолдолд бусад тэнд ажлаа хийж байгаа төрийн албан хаагчийг хомроголон халж болохгүй гэдэг хамгаалалтын чанартай заалт оруулж өгч байгаа юм. Ажлын байрны баталгааг баталгаажуулах үүднээс л оруулж байгаа юм.

А.Бакей:  -Батбаяр гишүүн.

Н.Батбаяр:  -Бид нарт буруу ойлголт байгаад байна. Бүх юмыг дандаа буруу талаас нь бодоод түүндээ тааруулсан хууль хийх гээд байх юм. Дээр үед манайх Германаас нэг хүн урьсан гэнэ л дээ, судлаач. Манай хуулийнханд зөвлөгөө өгөөч гэж. Тэр хүн манайд ирж ажиллаж байгаад сүүлдээ би ажиллах боломжгүй гэж хэлсэн гэнэ. Яасан бэ гэхээр бид нар хууль боловсруулж хийхдээ энэ хуулиа яаж дагаж мөрдөж биелүүлнэ гэж бодож хийдэг. Танайх хууль хийхдээ үүнийг яаж зөрчих вэ гэж бодож хийдэг юм байна. Хууль хийж байх үедээ шүү дээ. Тийм учраас бид нарын хооронд зарчмын зөрүүтэй байна, би танайд зөвлөгөө өгөх боломжгүй гэж хэлсэн юм гэнэ билээ. Бараг 20 гаруй жилийн өмнө болсон явдал.


Одоо бид нар яг түүнтэй адилхан юм болж байгаа байхгүй юу. Өөрөөр хэлбэл, дарга цэрэг солигдоно. Дарга нь солигдохоор цэргүүдээ хална гэсэн ойлголттой байгаа байхгүй юу. Толгойдоо тэгж бодоод хууль хийж болохгүй байхгүй юу. Дарга нь солигдсон асуудал угаасаа цэргүүдийг гэдэг юмуу, доод тушаалын хүмүүсийг ажлаас халах үндэслэл болохгүй гэдэг суурь ойлголттой байх ёстой шүү дээ. Тухайн хүний халагдах асуудал болохоос биш дарга солигдохоор доод талд нь хамаатай гэж болохгүй шүү дээ. Дандаа буруу талаас нь тайлбар хэлээд байх юм.

А.Бакей:  -Хэн хариулах вэ?

-Ажлын хэсгийн ахлагч Батхүү гишүүн.

Г.Батхүү:  -Түрүүн дэд ажлын хэсгийн Цогоо даргын хэлсэн мөн л дөө. Одоо бид нар яг л амьдрал дээр байгаа хууль зөрчигдөж байгаа хүндрэлтэй асуудлыг шийдэх гэж л хуулийнхаа шинэчилсэн найруулгыг хийж байгаа гэж ойлгож байгаа. Хэрвээ энэ дээр ямар нэгэн зөрчил байхгүй, амьдрал дээр ийм бодитой зүйл байдаггүй байсан бол бид нар ийм заалт оруулах шаардлагагүй шүү дээ.

Батбаяр бол би чамайг өнөө талаас нь ойлгож байгаа юм. Ийм юм байхгүй байх ёстой юмнаас, нэгэнт хуульчилсан бол ийм зөрчил гарахгүй байх ёстой юмнаас хамгаалах тухай заалт яах гэж хийх гээд байгаа юм бэ л гэж хэлье. Тэгэхээр шаардлагатай бол ажлынх хэсэг энэ саналаа татаад авчихъя гэж бодож байна.

А.Бакей: -Татлаа гэхэд төслөөрөө л үлдэнэ шүү дээ.

Г.Батхүү:  -Төслөөрөө л үлдэнэ.

А.Бакей:  -27 дугаар саналыг ажлын хэсгийн ахлагч сая татаж авах санал хэллээ.

28.Төслийн 37.2.7 дахь заалтын "өөрөөс нь үл хамаарах нөхцөл байдлын улмаас болон" гэснийг хасч, "эзэмшсэн мэргэжлээр нь" гэснийг "албан тушаалд тавигдах нийтлэг болон тусгай шаардлагыг илүү хангасан байдлаар нь" гэж өөрчлөх.

37.2.7, энэ бол бас л төрийн албан хаагчийн баталгаа гэдэг дотор ийм өгүүлбэр байна. Төрийн жинхэнэ албан хаагч өөрөөс нь үл хамаарах нөхцөл байдлын улмаас болон энэ зүйлийн 37.2.3, 37.2.4-т заасан үндэслэлээр албан тушаалаас чөлөөлөгдсөн тохиолдолд албан тушаалын нөөцөд байгаад тооцох ба тухайн байгууллагын томилох эрх бүхий албан тушаалд нь албан хаагчийг эзэмшсэн мэргэжлээр нь төрийн жинхэнэ албан тушаалд давуу эрхтэйгээр томилно гэж. Өөрөөс нь хамаарахгүй гэсэн санаа байна шүү дээ. Нөөцөд хэвээрээ байх юм байна.


Энэ саналыг дэмжье гэдгээр санал хураалт явуулъя.


15-12, энэ санал дэмжигдлээ.

29.Төслийн 41.7 дахь хэсгийн "Төрийн албаны төв байгууллагатай зөвшилцөн" гэдгийг "Төрийн албаны төв байгууллагын саналыг үндэслэн" гэж өөрчлөх.

41.7 гэдэг заалт бол төрийн албаны удирдлага гэсэн ерөнхий гарчиг бүхий ийм заалт байна. Төрийн албаны стандартыг энэ зүйлийн 41.1-д заасан байгууллага, албан тушаалтан, түүнчлэн төрийн захиргааны төв байгууллагууд төрийн албаны төв байгууллагатай зөвшилцөн тус тусын бүрэн эрхийн хүрээнд батална гэж. “Зөвшилцөн” гэдгийг “үндэслэн” гэдэг үгээр сольж байгаа юм байна.

С.Баярцогт:  -Ажлын хэсэг энэ саналаа татаж ав аа.


Г.Батхүү:  -Чи ажлын хэсэг юмуу?


А.Бакей:  -Санал хураах уу?


-Баярцогт гишүүн.


С.Баярцогт:  -Анхны оруулж ирсэн санал нь ч тэр, хууль санаачлагч ч тэр, ажлын хэсэг ч тэр аль, аль нь болохгүй гэсэн санал би хэлж байгаа юм. Төрийн албаны стандартыг гүйцэтгэх засаглал өөрөө хийгээд л явах хэрэгтэй. Тэрнээс, Төрийн албаны зөвлөл төрийн албаны стандарт хийнэ гэж байхгүй ээ. Одоо 47.1-ийг “үндэслэн” гэдгээр бол бүр буруу болгож байна. Тийм учраас би юу гэж хэлмээр байна вэ гэхээр ажлын хэсэг энэ саналаа тат, дээрээс нь хууль санаачлагч бас энэ саналыг татмаар байна.


Төрийн албаны зөвлөл гэдгээ ойлгохоо больж байна шүү дээ. Төрийн албаны зөвлөл төрийн албаны стандарт тогтоодог байгууллага биш ээ. Одоо бүр институц болгоод яваад байх юм.


А.Бакей:  -Энэ дээр тайлбар хэн хэлэх вэ?


-Өнөрбаяр зөвлөх, хууль санаачлагч, төсөл дээр энэ ямар үндэслэлээр орсон бэ?


Ч.Өнөрбаяр:  -Одоогийн хууль дээр ямар томьёолол байгаа вэ гэхээр төрийн албаны стандартыг Стандартчилал тохирлын үнэлгээний тухай хууль боловсруулан мөрдүүлнэ гээд явж байгаа юм. Тэгэхээр энэ бол бүр оновчгүй л дээ. Өөрөөр хэлбэл, Стандартчилал хэмжил зүйн төв энд оролцоод явахаар.


Манай оруулж ирсэн санал бол яг уншихаар төрийн албаны стандартыг энэ хуульд заасан байгууллага, албан тушаалтан, түүнчлэн төрийн захиргааны байгууллагууд өөрсдөө бүрэн эрхийнхээ хүрээнд батлахаар байгаа юм. Яг эрх нь бол. Ингэхдээ дангаараа батлахгүй, Төрийн албаны зөвлөлтэй зөвшилцөн гэдэг нь ер нь саналыг нь авах гэсэн агуулгатай орсон. Яг эцсийн, энэ стандартыг батлах бүрэн эрх нь бол Баярцогт сайдын ярьж байгаагаар тухайн төрийн захиргааны төв байгууллагад өөрт нь байгаа л даа.


Г.Батхүү:  -Одоо “үндэслэн” гэхээр чинь заавал Төрийн албаны зөвлөлөөр.


Ч.Өнөрбаяр:  -“үндэслэн” гэдэг бол манай төсөл дээр байхгүй, энэ ажлын хэсгээс орж ирсэн санал дээр л тэгж байгаа.


Г.Батхүү:  -Чи ажлын хэсэг мөн юмуу, биш юмуу?


Ч.Өнөрбаяр:  -Би хууль санаачлагчийн хувьд эхнийхээ төслийг бас хамгаална л даа. Одоо байгаа нь Баярцогт сайд аа, одоогийн хууль дээр явж байгаа нь бүр болохгүй байгаад байгаа юм. Та өөрөө тэрийг мэдэж байгаа байх.


-Яг эцсийн эрх нь уг нь төрийн захиргааны төв байгууллагадаа л байгаа юм, манай төсөл дээр. Найруулгыг нь өөрчилчихвөл яасан юм бэ? Зөвшилцөн гэдгийг хасчихаж болно. Түүнээс биш ерөнхий манай одоогийн оруулж ирж байгаа бол бас байж болох хувилбар шүү дээ. 


Саналаа татчихаар ерөөсөө байхгүй болох юмуу?


С.Баярцогт:  -41.7-гоо авчих.


А.Бакей:  -3 дугаар микрофон.


Б.Цогоо:  -Энэ хуульд төрийн албаны стандарт гэж ийм нэр томьёо орж ирсэн байгаа. Энд юу хамаардаг вэ гэхээр төрийн албаны үйл ажиллагаанд мөрдөж байгаа дүрэм, журам, заавраас эхлүүлээд энэ бүхэлдээ багцаараа төрийн албаны стандарт гэж томьёологдож байгаа юм. Тэгэхээр энэ журам, өчнөөн олон заавар, 25, 26 журам зааврыг Төрийн албаны зөвлөл өөрөө баталж мөрдүүлж байгаа учраас төрийн захиргааны байгууллага өөрөө тэр үйл ажиллагаатай холбогдсон стандартаа, дүрэм журмаар батлахдаа Төрийн албаны зөвлөлийн саналыг харгалз гэсэн санааг оруулж байгаа байхгүй юу.


С.Баярцогт:  -Та нар сонгон шалгаруулах юмаа л хий. Битгий төрийн алба руу ороод бай. Хууль зөрчиж байна. Стандартаа төрийн байгууллага өөрөө зохионо. Тэрнээс Төрийн албаны зөвлөл тогтоохгүй, за. Төрийн албаны зөвлөл сонгон шалгаруулалтаа л хий.


А.Бакей:  -Би тэгвэл саналаа хэлчихье. Төрийн албаны төв байгууллагатай зөвшилцөн гээд төсөл дээр байгаа. Ажлын хэсэг үндэслэн гэж оруулж ирсэн. Тэгэхээр төрийн албаны төв байгууллагын саналыг авч тус тусын бүрэн эрхийн хүрээнд батална гэж. Тэгээд боллоо шүү дээ. 


Одоогийн хууль дээр үүнээс долоон дор заалт байна. Одоо мөрдөж байгаа хууль дээр төрийн албаны стандартыг стандартчилал тохирлын үнэлгээний тухай хуульд заасны дагуу боловсруулж баталж мөрдүүлнэ.


Н.Батбаяр:  -Хэн мөрдүүлэх юм бэ?


А.Бакей: -Харин хэн юм бол? Стандартчилал, хэмжил зүйн газар юм болов уу?


С.Баярцогт:  -Засгийн газрын хийх ажил руу битгий оролц гээд байна. Та нар шалгаруулалтын л ажил хийнэ шүү дээ.


Г.Батхүү:  -Чи ажлын албанд орж ирээд ажиллачихаач.


С.Баярцогт:  -Ямар ажлын алба?


Г.Батхүү:  -Хуулийн ажлын албанаас орж ирсэн шүү дээ. Юмаа ялгаж ярь л даа.


С.Баярцогт:  -Би хуучин хоёр удаа ажилласан, Төрийн албаны хууль дээр. Хоёулан дээрээ Төрийн албаны зөвлөл өөртөө ийм эрх мэдэл авах гээд.


А.Бакей:  -Санал хураалт явуулъя. Дэмжигдэхгүй бол “зөвшилцөн” гэдгээрээ байх нь байна.


Г.Батхүү:  -Татаад авчихъя.


С.Баярцогт:  -Би татаж аваад.




А.Бакей: -Гончигдорж гишүүн.


Р.Гончигдорж: -Зорилго нь ийм юм, төрийн албыг үр дүнтэй удирдах. Шүүх дээр бол шүүхийн албыг үр дүнтэй удирдах, төрийн албан хаагчийн чиг үүрэг, бүрэн эрхээ хэрэгжүүлэх үйл ажиллагаа оновчтой зохион байгуулахад чиглэсэн дүрэм, журам, заавар байх юм байна. Нөгөө талаас төрийн байгууллагаас иргэдэд үзүүлэх төрийн үйлчилгээ, үр ашиг, үр нөлөөг дээшлэхэд чиглэсэн дүрэм, журам байх юм байна. 


Энэ нь Монгол Улсын Ерөнхийлөгч, Улсын Их Хурал, Засгийн газар, Шүүхийн ерөнхий зөвлөл, Улсын ерөнхий прокурор гэсэн нэг ийм байгууллагууд байх юм. Тэгэхээр, энэ болгонд бүгдэд нь яг ав адилхан байдаг нэг хэвшмэл болсон тийм нэг хэвшмэл дүрэм, журмууд байх юм. Өөр өөрсдийнх нь чиг үүрэгтэй холбогдсон, тэр дээрээ тулгуурласан нэмэлт юмнууд байх. Энэ бүгдэд заавал дотор нь байж байдаг цөм болсон дүрэм, журмууд байх юм. Тэр шүүхэд байна уу, прокурорт байна уу, юунд байна вэ?


Стандарт гэж ярьж байгаа бол тэр л стандарт  байх ёстой. Энэ стандарт дээр тулгуурлаад өөрийнхөө чиг үүргийг, иргэнтэй яаж харьцдаг юм бэ. Их Хурал иргэнтэй нэг өөр янзаар, шүүх иргэдтэй яаж харьцдаг юм бэ, нэг янзаар, прокурор, Ерөнхийлөгч нэг янзаар. Тийм биз дээ? Тэр онцлогууд нь нөгөө нийтлэг журам дээрээ тулгуурлаад өөр өөрийн онцлогийг нэмээд тэд нар чинь өөрсдийнхөө дүрэм дээр гарна. Тэгэхээр стандарт гэдэг нь бол Их Хурлын стандарт гэж байхгүй, төрийн албаны стандарт гэж байдаг бол тэр нь юм. 


Бичиг хэрэг тэгж хөтлөгдөнө, бичиг хэрэг хөтлөх тухай асуудалд нэг стандарт байх ёстой, иргэдийн гомдол, мэдээллийг хүлээж авдаг зэрэгт бас нэг стандарт байх ёстой. Түүнээс гадна байгууллага хоорондоо нэг төвшний даргаас албан хаагч руугаа, албан хаагч нь дарга руугаа ямар нэгэн юм томьёолж оруулахад ямар стандарт байдаг юм бэ гээд. Энэ чинь өөрөө төрийн албаны нийтлэг стандарт байна. 


Үүнийгээ өөрөө өөрийнхдөө зохицуулаад стандартдаа тулгуурлаад өөрсдийн журмуудаа гаргах ёстой. Жишээлбэл, Засгийн газрын дүрэм, журам зааврууд. Тэр нь Засгийн газар үйл ажиллагаагаа явуулахтай холбогдсон. Дотоод дүрэм, журам гэсэн үг шүү дээ. Ингэдэг л нэг юм баймаар байх юм. Тэгж яривал тэр цөм нь өөрөө нэг стандарт. Үүнийг, тэгээд энэ нэг газраас гарсан байх ёстой. Тэгээд энэ дээрээ тулгуурлаад нөгөөдүүлийн юм нь гарах ёстой ийм л санаа баймаар байгаа юм.


А.Бакей:  -Ер нь санааг нь тэгж л ойлгох ёстой юм байна.


Р.Гончигдорж:  -Тэгээд түүнд Төрийн албаны зөвлөлийн оролцоо нь юу байх юм бэ, энэ байгууллагад оролцоо нь ямар байх, эсвэл үүнийг Засгийн газар шууд гаргах юмуу.


А.Бакей:  -Батчимэг гишүүн.


М.Батчимэг:  -Би бас Баярцогт гишүүнтэй санал нэгдэх гээд байна. Яагаад вэ гэхээр бид нар концепцио бодъё. Төрийн албаны зөвлөл чинь төрийн албан хаагч төрийн албаны хүний нөөцийн асуудалтай л холбоотой асуудлыг хариуцах байгууллага шүү дээ. Гэтэл төрийн албаны дүрэм, журам сая Гончигдорж даргын хэлсэн бичиг хэргээ хөтлөхтэй холбоотой, төрийн албаны тогтолцоо, тэр дотоод машины эд ангийн ажиллагаатай холбоотой асуудал руу Төрийн албаны зөвлөл ороод эхлэхээр Төрийн албаны зөвлөлийн чиг үүрэг чинь ойлгомжгүй болоод эхэллээ шүү дээ.


Ерөөсөө төртэй холбоотой нэр нь холбоотой юм болгонд орох юмуу? Бид нар бол хүний нөөцийн байгууллага гэж ойлгож байгаа шүү дээ. Дотоод үйл ажиллагааны стандартыг тогтооно гэдэг чинь яаж ажиллахыг нь заагаад эхэлж байгаа байхгүй юу. Тэгэхээр энэ чинь өөрөө концепцийн алдаа гараад байна, Бакей дарга аа. Хүний нөөцийн асуудлаас даваад явчихаж байгаа байхгүй юу, төрийн алба хаагчийн асуудлаас. Ерөөсөө үндсэн заалт чинь. Төрийн алба яаж ажиллахыг Төрийн албаны зөвлөл заагаад эхэлбэл, бид нар энэ хүрээнд чиг үүргийг нь ойлгож байгаа юу гэдэг чинь аягүй маргаантай байна шүү дээ. Зөвхөн хүний нөөцийн асуудал гэж бид ойлгож байгаа. Төрийн алба хаагчид.


А.Бакей:  -Би бодож байна л даа, сая Гончигдорж дарга хэллээ шүү дээ. Аль ч яам нь хамаагүй, төрийн албаны нийтлэг мөрдөх ёстой стандартын хэм хэмжээг аль нэг газар заавал гаргах ёстой байхгүй юу. Эзэн байх ёстой. Тэр эзэн нь мэдээж, энэ хуулийн төсөлд тусгаснаар бол бараг яам болгон нь өөрсдөө Төрийн албаны зөвлөлтэй зөвшилцөх юмуу эсвэл үндэслээд гаргана гэсэн байна шүү дээ. Бараг тийм биш, яам болгон гаргах биш, нэг л стандарт байх ёстой. Нийтлэг гэвэл. Тэр утгаар найруулаад авъя гэвэл авч болж байна. Бүхэлд нь хасах бол энэ бас байж болохгүй байх.


-Баярцогт гишүүн.


С.Баярцогт:  -41.2-ыг та нар унш даа. Төрийн албаны стандартын ерөнхий удирдлагыг төрийн албаны төв байгууллага хэрэгжүүлнэ. Төрийн албаны зөвлөл гэдэг нь юу юм бэ гэдэг концепцио ойлгохгүй. Энэ чинь Монгол Улсын боловсон хүчний яам болж байгаа юм бол тэрийгээ хэл. Бид нар Монгол Улсын боловсон хүчний яам болъё, тэгээд энэ юмыг хийж хэрэгжүүлье гээд.
 
Зөндөө олон юмыг хэлээд байгаа шүү дээ. Концепцийн хувьд буруу болгочхоод. Тэрийг бид нар ажлын хэсэг дээр ороод зөндөө ярьсан шүү дээ. Төрийн албаны зөвлөл чинь ийм байгууллага шүү, өөрийнхөө чиг үүрэг дээр юм битгий нэм гэхээр, одоо зөндөө олон юм нэмээд авчихсан, ингээд л явуулаад байгаа байхгүй юу.


А.Бакей:  -Одоогийн мөрдөж байгаа хууль дээр энэ заалт байх нь байгаа юм байна. Одоогийн мөрдөж байгаа хуулийн 33.2 дээр төрийн албан хаагчийн стандартын удирдлагыг төрийн албаны төв байгууллага хэрэгжүүлнэ гээд. Үүнийг өөрчлөх гэж байгаа. 


Р.Гончигдорж:  -Төрийн албаны төв байгууллага гэж Төрийн албаны зөвлөлийг хэлээд байгаа юмуу, Хэрэг эрхлэх газрыг хэлээд байгаа юмуу?


А.Бакей:  -Төрийн албаны зөвлөлийг хэлж байгаа байх. Тэгээд Төрийн албаны зөвлөлийн бүрэн эрх дотор бол бараг өнөөдрийн турш ярьсан зүйл дээр юм үлдэхгүй маягтай болчхоод байгаа шүү. Сонгон шалгаруулалт гэхээр бас та нар шалгаруулж болохгүй гэх юм, хүний нөөц гэхээр бас  та нар биш, өөрсдөө яана гэж байна. Тэгэхээр бараг юм үлдэхгүй, Төрийн албаны зөвлөл гэж байх хэрэг байгаа юмуу?


С.Баярцогт:  -Үгүй, та өөрөө Төрийн албаны зөвлөл гэдэг чинь юу юм бэ гэдгээсээ гарах ёстой. Тэгэхгүй, Төрийн албаны зөвлөл юу ч хийж болох.


А.Бакей:  -Төрийн албаны зөвлөлийн бүрэн эрхийн холбогдолтой асуудал бол хойно хураагдана. Тэнд энэ асуудал бас давхар яригдах болчхоод байна.


Н.Батбаяр:  -Тэгээд концепцио эхэлж ярья гэж хэлсэн шүү дээ.


А.Бакей:  -Концепцийг мөн ч хангалттай ярьсан л даа. Санал нийлэхгүй байхгүй юу.


С.Батболд:  -Санал хураалгачих. Тэгээд унагачих, хуучнаараа үлдэнэ л биз. 


Н.Батбаяр:  -Хуучнаараа үлдэж болохгүй. 


С.Батболд:  -Хуучнаараа үлдээд та нар тэгээд зарчмын зөрүүтэй санал гаргаад. Энэ байгууллагаа татан буулгаад та нар тэгээд түүгээрээ яв.


А.Бакей:  -Юу ч гэсэн саяын саналаар санал хураалт явуулъя. Өөр арга байхгүй шүү дээ.


С.Батболд:  -Төрийн албаны төв байгууллага гэж байгаа шүү. Би бас мэдэх юмаа мэднэ шүү.


С.Баярцогт:  -Стандарт тогтоох юмуу?


С.Батболд:  -Яадаг юм бэ, чи тогтоохгүй байгаа юмыг тогтоосон ч яадаг юм бэ?


С.Баярцогт:  -Би, чидээ биш байхгүй юу. Гүйцэтгэх засаглал чинь хийх ёстой ажлаа л хийнэ.


С.Батболд:  -Чи хийх ёстой ажлаа л хий. 


А.Бакей: -Төрийн албаны зөвлөлд бас чиг үүрэг үлдэхгүй болчхоод байгаа л даа.


С.Батболд: -Энэ байгууллагыг ялсан нам нь бужигнуулна гээд явж бай л даа.


С.Баярцогт: -Төрийн албаны стандартыг гүйцэтгэх засаглал л тогтооно, за.


Р.Гончигдорж:  -Баярцогт оо, Сундуйн Батболд гишүүн ээ, одоо энэ саяын боловсон хүчний бодлогын юмаа халаа сэлгээний бодлогоос гаргаад нэг яриадахвал.


Би хууль, эрх зүйн үүднээс уншихаар сонин болоод байгаа байхгүй юу. Энэ юу вэ гэхээр төрийн албаны стандарт гээд байгаа юм. Үүнийг би универсаль стандарт гэж. Төрийн албаны гэдэг юмны стандарт. Тэрнээс, үүнийг бол Улсын Их Хурлын стандарт гэж ойлгохгүй, тийм үү. Төрийн албаны стандарт гэж ийм юмыг хэлнэ гээд тодорхойлчихлоо шүү дээ. Төрийн албыг үр дүнтэй удирдах, төрийн байгууллагаас иргэддээ үзүүлэх гээд. Тэгээд төрийн албаны стандартыг энэ Монгол Улсын Их Хурал, Засгийн газар, шүүхийн ерөнхий зөвлөл, Улсын прокурор бүрэн эрхийнхээ хүрээнд батална гэж байгаа юм. Дундахыг нь би өгүүлэгдэхүүн, өгүүлэхүүнээр нь салгачихлаа шүү дээ. Дунд нь хэнтэй зөвших, юу яах вэ гэдгийг нь би хаяад уншихаар яг тэгж уншигдаж байгаа байхгүй юу. 


41.7.Төрийн албаны стандартыг Монгол Улсын Их Хурал нь өөрийн бүрэн эрхийн хүрээнд батална гэж. Тэгж уншигдаж байгаа биз дээ? Зүгээр Улсын Их Хурал бол өөрөө дэгийн хуультай, бусад юмтай. Улсын Их Хурлын Тамгын газар, Засгийн газар нь бол төрийн албаны стандартыг өөрийнхөө бүрэн эрхийн хүрээнд батална гэж гарч ирээд байгаа байхгүй юу. Прокурор бас тэгж гарч ирээд байгаа юм. Энэ байгууллагууд чинь төрийн албаны стандарт гэдгийг гаргаж ирж байгаа юмуу, эсвэл өөрийнхөө төрийн үйлчилгээ, төрийн чиг үүргээ хэрэгжүүлэх тэр журам, дэглэмийнхээ стандартыг ярьж байгаа юмуу? Ингээд энэ чинь ерөөсөө ойлгогдохгүй болчхоод байгаа байхгүй юу.


Төрийн албаны стандарт гэж байх юм бол бүгдээсээ салгаад авчихсан, миний түрүүний ярьсан универсум. Тэгэх юм бол нэг өөр болоод байгаа байхгүй юу. Тэгээд стандартын удирдлага гэж ярих юм бол төрийн албаны стандартын ерөнхий удирдлага гэж яривал, тийм ерөнхий удирдлага гэж байх юмуу, байхгүй юмуу? Ерөнхий удирдлага гэдгийн доор юуг ойлгох юм бэ, энэ ерөнхий удирдлага нь ямар чиг үүргүүд өгөх юм бэ, стандарт хангагдаагүй бол тэр ерөнхий удирдлагаа хэрэгжүүлж байгаа байгууллага нь ямар арга хэмжээ авч яаж засаж залруулах юм бэ? Энэ чинь функциональ холбоо байх ёстой шүү дээ. Тэр функциональ холбоонууд нь байхгүй.


Уг нь юм чинь амьд болъё гэвэл ингэж л холбогдох ёстой байхгүй юу. Гэхдээ тэр нь байхгүй, тэгээд зүгээр нэг цаасан дээр бичигдсэн нэг стандарт гэж байх юм байна, стандартаасаа салбарлуулаад бусад нь хийх юм байна, тэр стандартыг хэн боловсруулах, хэн батлах вэ гэдэг дээрээ маргаантай юм байна. Ер нь стандартын удирдлага буюу эрх зүйт төр хуулиар удирдагдах төрийн нэг зүйл нь бол тэр стандартын удирдлага гэдэг юм байх нь байх л даа. Стандартын удирдлага гэдэг нь яг хуулиар тогтоогдсон, тэрнээсээ гажиж болдоггүй, салж болдоггүй. Ингээд би үүнийг унших юм бол надад огт ойлгомжтой юм ганц ч үлдэхгүй болчхоод байна л даа. Үүнийг юу гэх вэ? Яг л ийм болчхоод байна.


А.Бакей:  -41.1 дээр бол төрийн албаны удирдлагыг Монгол Улсын Ерөнхийлөгч, Улсын Их Хурал, Засгийн газар, Шүүхийн ерөнхий зөвлөл, Улсын ерөнхий прокурор тус тусын бүрэн эрхийн хүрээнд хэрэгжүүлнэ гэж байгаа юм. Тэгээд 41.7 дээр болохоор саяын миний уншсан 41.1-ийг ишилж байгаа юм, Төрийн албаны зөвлөлийн энэ зүйлийн 41.1-д заасан байгууллага /байгууллага гэдэг чинь Ерөнхийлөгч, Улсын Их Хурал, Засгийн газар, Шүүхийн ерөнхий зөвлөл, Улсын ерөнхий прокурорыг хэлж байгаа юм/, албан тушаалтан, түүнчлэн төрийн захиргааны төв байгууллагууд төрийн албаны төв байгууллагатай зөвшилцөн тус тусын бүрэн эрхийн хүрээнд батална гэж. Тэгэхээр энэ бол бас  41.1-тэйгээ уялдаж байгаа. Энэ саналыг би яг одоо санал хураахад төвөгтэй байна. Төрийн албаны удирдлага гэж саяын байгууллагууд дээр юу хэлж байна вэ. Үүнийг нээлттэй орхичихъё. Одоо санал хураахаа больё.


-Өнөрбаяр зөвлөх хэлээдэх дээ. Төрийн албаны удирдлага гэж чухам юу хэлээд байна вэ? Тэгээд үүнийг бол санал хураах боломжгүй байна л гэж бодож байна.


Ч.Өнөрбаяр:  -Энэ, одоогийн 2002 онд баталсан хууль дээр байгаа юм. Тэгээд хэлэлцүүлэг хийх явцад, ярианы явцад яг энэ төрийн албаны удирдлага гэдэгтэй холбоотой ямар нэгэн проблем ерөөсөө гарч хөндөгдөөгүй. Тийм учраас бид нар одоо байгаа юмыг нь хадгалсан юм. Ганцхан санал гарсан нь стандартыг батлах асуудал дээр, сая Бакей даргын уншсан стандартчилал тохирлын үнэлгээний дагуу гээд Стандарт, хэмжил зүйн үндэсний төвийн тогтоодог тэр журмаар яваад байсан. Энэ нь өөрөө болохгүй нь ээ гэсэн саналууд гараад байсан учраас бид нар энэ дээр нь тодотгол хийгээд энэ байгууллагууд нь, саяын таны дурдсан байгууллагууд, дээрээс нь төрийн захиргааны төв байгууллагууд гэдэг нь яамдыг хэлж байгаа юм. Энэ байгууллагууд нь өөрсдөө тус тусынхаа бүрэн эрхийн хүрээнд өөрсдөө тогтоодог байвал яасан юм бэ гэдэг байдлаар л тэр заалтыг өөрчилсөн юм.


Одоогийн хөндөгдөөд байгаа төрийн албаны ерөнхий удирдлага гэдэг заалт бол 2002 оны хууль дээр байсаар ирсэн. Үүнтэй холбоотой хэрэгжүүлэх явцад ямар нэгэн ийм проблем гарлаа, ингэж өөрчилмөөр байна, энэ нь болохгүй байна гэдэг асуудал нэг ч удаа гарч ирээгүй. Тийм саналууд ерөөсөө байгаагүй. Тийм учраас одоогийн байгаа  хэлбэрийг нь аваад.


А.Бакей:  -Гончигдорж гишүүн.


Р.Гончигдорж:  -Ганц ч проблемгүй юм хоёр тохиолдол гардаг. Тэр ерөөсөө хэзээ ч хэрэглэдэггүй үхмэл хэвтэж байдаг юман дээр бол. Тэнд проблем гарахгүй. Тэр нь ёстой ямар ч мадаггүйгээр, жишээлбэл углуурга углуургаараа зөв тохирсон юман дээр бас нэг тийм маргаан гардаггүй. Би ойлгохдоо бол эд нэр бол төрийн албаны удирдлага гэж юу юм бэ гээд  тодорхойлчихсон тодорхойлолт, хайрцагласан юм нь байсангүй, тэр нь ч хэрэг болсонгүй. Өөр өөрсдийнхөө дураар өөр өөрийнхөө юмаар л явчхаж. Тэгээд тэр хооронд кореиз үүсээд байгууллага, байгууллага хоорондоо систем таардаггүй. Өөрөөр хэлбэл, Sony руу Panasonic-ын аппарат хийдэг юм шиг, ингээд тус тусдаа. Бид нар үүгээр чинь нэгдмэл болгох гээд байгаа биз дээ. Тэгэхээр энэ хуульд шинэчилсэн редакц хийж л байгаа юм бол өмнө нь проблемгүй байсан юм гэдгээ яагаад проблемгүй байв гэдгийгээ судлах ёстой байхгүй юу. Хэрэггүй учраас проблемгүй байж уу, эсвэл жин тан болчихсон учраас проблемгүй байж уу. Жин тан биш байхгүй юу. Тийм л учраас би шинэчилсэн найруулга орж байгаа гэж ойлгож байгаа шүү дээ.


А.Бакей:  -Баярцогт гишүүн. Тэгээд одоо санал хураая.


С.Баярцогт:  -Хууль санаачлагч, ажлын хэсэг хоёр хоёулаа ойлголцоод 41.2-ыг хасаад, 41.7-оос “зөвшилцөн”, эсвэл “үндэслэн” гэдгээ хасчих. Тэгээд л ямар ч асуудалгүй болно шүү дээ. Тэр чинь тэгээд л өөрөө өөрсдөө тогтоогоод явдаг ийм л журамтай байхгүй юу. 


Ч.Өнөрбаяр: “зөвшилцөх”-ийг хасъя гэсэн шүү дээ.


С.Баярцогт: -Зөвшилцөхийг хасахаас гадна 41.2 дээр байгаа заалтаа хасахгүй бол, тэр чинь худлаа заалт байгаад байгаа юм.


А.Бакей:  -Баярцогт гишүүний хэлж байгаа хоёр санал буюу 41.2-ыг дээр нь 41.7-оос төрийн албаны төв байгууллагатай зөвшилцөн гэдгийг хасах боломж байна уу?


-микрофон дээр хэлье. Өнөрбаяр зөвлөх.


Ч.Өнөрбаяр:  -Хууль санаачлагчийн зүгээс Баярцогт сайдын саяын саналыг хүлээж аваад 41.7-оос төрийн албаны төв байгууллагатай зөвшилцөн гэдгийг хасаад бусдыг нь хэвээр нь үлдээгээд, 41.2 дээр байгаа төрийн албаны стандартыг ерөнхий удирдлага, төрийн албаны төв байгууллага хэрэгжүүлнэ гэдгийг хасахад болохгүй зүйл байхгүй гэж бодож байна.


А.Бакей:  -Цогоо дарга.


Б.Цогоо:  -Уг нь, яг амьдрал дээр үйл ажиллагаа явуулж байгаа Төрийн албаны зөвлөлийн байр суурийг илэрхийлж байгаа тохиолдолд энэ уг нь байх ёстой ийм заалт байгаа юм. Төрийн албаны зөвлөлийн 41.7 дээр “зөвшилцөн” гэдгийг авчхаж болно. Гэхдээ стандартыг ерөнхий удирдлага гэдгийн цаана бол төрийн албаны хүний нөөц, ёс зүй, үүнтэй холбогдсон Төрийн албаны зөвлөлөөс Улсын Их Хурлын, энэ бүх дүрэм, журмыг тэр байгууллагууд өөрийнхөө онцлог үйл ажиллагаанд төрийн тусгай, төрийн үйлчилгээнд тохируулж баталж гаргаж байгаа байхгүй юу. Гэхдээ л Төрийн албаны зөвлөлийн гаргасан, энэ урд талд стандарт гэдгийн нийтлэг дүрэм, журам гэж оруулчихсан байгаа юм. Тийм учраас энэ нийтлэг дүрэм, журамд өөрийнхөө юмыг тааруулахдаа л Төрийн албаны зөвлөлөөс гаргаж байгаа тэр боловсруулсан зүйл, тэр саналыг илүү авч тусгаад хэрэгжүүл гэсэн ийм санаа уг нь энд ороод байгаа юм.


А.Бакей:  -Энэ саналаар би одоо санал хураалгах болоогүй байна. Нээлттэй орхичихъё. 


Уг нь нэр томьёон дээр ийм заалт байна шүү дээ. 4.1.9 дээр байгаа, төрийн албаны стандарт гэж төрийн алба, албан хаагчийн үйл ажиллагаа, төрийн үйлчилгээнд баримтлах нийтлэг мөрдөх дүрэм, журам, заавар аргачлалыг.


Р.Гончигдорж:  -Нийтлэг юмыг тэгээд яагаад Их Хурал баталдаг юм бэ?


С.Баярцогт:  -Энэ бол Төрийн албаны зөвлөлд ямар ч хамаагүй байхгүй юу.


А.Бакей:  -Энэ заалтыг ажлын хэсэг дахиад үргэлжлүүлж ярих хэрэгтэй. Одоохондоо санал хураах хэмжээнд хүрээгүй байна.


С.Баярцогт:  -Бакей дарга аа, хууль санаачлагч нь авъя гэж байхад чинь.


А.Бакей: -Гэхдээ бас санал нийлэх, нийлэхгүй байгаа асуудал байна шүү дээ.

30.Төслийн 42.8 дахь хэсгийн “аймаг, нийслэл болон төрийн  байгууллагуудыг харьяалсан Салбар зөвлөлтэй байна” гэснийг “аймаг нийслэлд болон яам, агентлагийн дэргэд Салбар зөвлөлтэй байж болно” гэж өөрчлөх,  “Төрийн албаны төв байгууллага нь дэргэдээ сургалт, судалгаа, эрдэм шинжилгээний байгууллагатай байна” гэснийг хасах.


Энэ дээр санал байхгүй биз  дээ.


С.Баярцогт:  -Дутуу хасаад байгаа юм. Би бүгдийг хасна, тийм биз дээ? Хасаад Засгийн газрын хуульд оруулах ёстой байхгүй юу.


А.Бакей:  -Баярцогт гишүүн.


С.Батболд:  -Хамаг саналыг нь аваад хаячих юм.


С.Баярцогт:  -Та нар өөрсдөө энэ юмаа уншихгүй байна. 30 дугаар санал дээр төрийн албаны төв байгууллага нь дэргэдээ сургалт, судалгаа, эрдэм шинжилгээний байгууллагатай байна гэдгээ хасчихаж байгаа юм. Дараа нь 33 дугаар санал дээр сургалт, судалгаа, эрдэм шинжилгээний байгууллагын дарга гэдгийг хасчихаж байгаа юм. Тэгсэн мөртлөө одоо доошоо яваад хар, 38 дугаар санал дээр 49.1-ээр төрийн албаны давтан сургах, мэргэжил дээшлүүлэх чиг үүрэг бүхий сургалт, эрдэм шинжилгээний байгууллага байна гээд энэ дотор хийнгүүтээ программыг нь Төрийн албаны зөвлөл хамтарч батална гээд байгаа юм. 


Би Төрийн албаны зөвлөлийнхөнд зөндөө хэлсэн шүү дээ. Та нарын үндсэн үүрэг ерөөсөө биш ээ гээд байхад заавал үүнийг ингэж авч үлдэх гээд байгаа байхгүй юу. Энэ сургалттай холбоотой бүх заалтыг аваад Засгийн газрын хуульд хий. Бид нар бүгдээрээ ойлголцчихсон, ажлын хэсэг дээр хамгийн түрүүнд ойлголцож тохироонд хүрсэн юм чинь энэ шүү.


А.Бакей:  -Сургалттай холбоотой бүх заалтыг энэ заалттай нийцүүлээд хасаад янзлаад тэгээд Засгийн газрын тухай хуулийн холбогдох хэсэгт оруулъя. Ингэж зөвшилцөөд энэ саналыг дэмжье гэдгээр санал хураалт явуулна.


Санал хураалт явагдаж байна. Саналаа өгөөрэй.


Төрийн албаны зөвлөлд ер нь юм үлдсэн юмуу, үгүй юу. Би лав л мэдэхээ байчихлаа.


С.Баярцогт:  -Угаасаа байхгүй байсан юм, Бакей дарга аа. Ийм юм ерөөсөө байхгүй шүү дээ, Төрийн албаны зөвлөлд.


А.Бакей: 14-14, энэ санал дэмжигдлээ.


31.Төслийн 42.9 дэх хэсгийн “Салбар зөвлөлийн” гэсний өмнө “Аймаг, нийслэл дэх” гэж нэмэх,  “,нарийн бичгийн дарга” гэснийг хасах.


Дэмжье гэдгээр санал хураалт явуулъя. Гишүүд санал өгөөрэй.


14-14, энэ санал дэмжигдлээ.

32.Төслийн 42.10, 42.12 дахь хэсгийг хасах.


42.10 нь төрийн албаны төв байгууллага гэдгийн доор байгаа салбар зөвлөлийн дарга, аймаг, нийслэлийн засаг дарга тамгын газрын дарга байна. Аймаг, нийслэлийн засаг даргын тамгын газрын дарга бөгөөд салбар зөвлөлийн даргыг аймаг, нийслэлийн засаг даргатай зөвшилцсөн зөвлөл томилж чөлөөлнө гэж.


Зөв хасалт хийж байх шиг байна. 


Энэ саналыг дэмжье гэдгээр санал хураалт.


14-12, энэ санал дэмжигдлээ.

33.Төслийн 42.11 дэх хэсгийн “Сургалт, судалгаа, эрдэм шинжилгээний байгууллагын дарга, Салбар зөвлөлийн нарийн бичгийн даргыг” гэснийг “аймаг, нийслэл дэх Салбар зөвлөлийн даргыг” гэж өөрчлөх. 

Энэ саналыг дэмжье гэдгээр санал хураалт явуулна.

15-15, энэ санал дэмжигдлээ.

34.Төслийн 42.15 дахь хэсгийг хасах.

42.15 дахь хэсэг нь сургалт судалгаа саяын хийсэн санал байна.

Энэ саналыг дэмжье гэдгээр санал хураалт явуулъя. Сургалт, судалгаа бол Төрийн албаны зөвлөлд байхгүй байна гэж.

Саналаа өгөөрэй.

15-15, энэ санал дэмжигдлээ.

35.Төслийн 43.4-т доор дурдсан агуулга бүхий заалт нэмэх:

“43.4.5.Шүүхийн ерөнхий зөвлөлийн гүйцэтгэх нарийн бичгийн дарга; 


 43.4.6. Улсын Ерөнхий Прокурорын газрын Тамгын газрын дарга.”


43.4 гэдэг заалт бол зөвлөлийн дарга, гишүүн гэсэн ерөнхий гарчих доор зөвлөлийн орон тооны бус гишүүн доор дурдсан албан тушаалтан байна гэж. 


Зөвлөлийн орон тооны гишүүдээсээ энэ хоёрыг нэмж байгаа юм байна. Энэ саналыг дэмжье гэдгээр санал хураалт явуулъя. Төрийн тусгай албан хаагчийн төлөөлөл байх ёстой гэж үзэж байгаа юм байна.


15-15, энэ санал дэмжигдлээ.


С.Баярцогт:  -42.16 дээр санал хэлж, протоколд үлдээчихье.


А.Бакей:  -Баярцогт гишүүн. Та бол дэндүү олон ярьж байна.


С.Баярцогт:  -Тэгэлгүй яах юм бэ, холбогдож байгаа юм чинь.


А.Бакей:  -Өөрийнхөө ашиг сонирхлын зөрчлийг илэрхийлээд.


С.Баярцогт: -42.16 дээр ийм юм байгаа юм. Та нар үүнийг зүгээр унш. Зөвлөл нь төрийн албаны чиг үүрэг, хуулиар хүлээсэн үүргээ биелүүлж төрийн албанд олон жил тогтвортой, мэргэжлийн өндөр ур чадвартай ажиллаж амжилт гаргасан төрийн ажилтан, албан хаагчийг шагнах, нэрэмжит болон бусад шагналтай байна гэж байгаа юм.  Энэ угаасаа байж болохгүй юм байхгүй юу. Энэ бол Төрийн албаны зөвлөл боловсон хүчин хуулийнхаа дагуу олон жил ажиллаж байна гэдгийг гүйцэтгэх засаглал, тухайн тухайн байгууллагууд л мэднэ шүү дээ. Төрийн албаны зөвлөл Төрийн албаны тэргүүний ажилтан гэдэг энэ тэмдэг юм өгөх гээд ийм юм байлгаад байна. Энэ болохгүй байхгүй юу.


А.Бакей:  -Үүгээрээ та зарчмын зөрүүтэй санал гаргачих. Сүүлд нь хураалгая.


Дараагийн санал.


36. Төслийн 47.1 дэх хэсгийг хасах.


Төслийн 47.1 гэдэг маань зөвлөлийн дарга болон орон тооны гишүүний бүрэн эрхийн баталгаа гэдэг дотор зөвлөл, түүний ажлын албанд улс төрийн нам, эвсэл, холбоо, хөдөлгөөний үйл ажиллагаа явуулахыг хориглоно гэсэн заалт байна. Энэ, улс төрийн үйл ажиллагаа явуулахыг хасъя гэж байгаа юм байна. Энэ ямар учиртай юм бол? 


-Хэн тайлбар хэлэх вэ? 


Н.Батбаяр:  -47.1 нь юу вэ?


А.Бакей:  -Зөвлөл, түүний ажлын албанд улс төрийн нам, эвсэл, холбоо, хөдөлгөөний үйл ажиллагаа явуулахыг хориглоно гэж. Зөвлөлийн дарга, орон тооны гишүүдийн бүрэн эрх дотроо бол.


Энэ ингэж байгаа юм байна, төслийн 19.1-д заасан төрийн албан хаагчийн үйл ажиллагаанд хориглох зүйлтэй давхардсан тул хасаж байгаа юм байна.


Санал хураалт явуулъя. Давхардсан заалт учраас хасъя гэснийг дэмжье.


15-15, энэ санал дэмжигдлээ.


37.Төслийн 47.6 дахь хэсгийг хасах.


47.6 гэдэг маань мөн зөвлөлийн дарга, орон тооны гишүүний бүрэн эрхтэй холбоотой. Хуульд өөрөөр заагаагүй бол зөвлөлийн дарга, гишүүнийг үүрэгт ажилтай нь болон бусад асуудлаар холбогдуулан баривчлах, албадан саатуулах буюу цагдан хорих, албан тасалгаа, гэр орон, унаа болон биед нь нэгжлэг хийхийг хориглоно.


Энэ бол яах аргагүй хасах ёстой заалт.


Энэ саналыг дэмжье. Шууд, Их Хурлын гишүүдтэй адилхан шахам заалт оруулж ирсэн байна. 


15-15, энэ санал дэмжигдлээ.


38. Төслийн 49.1 дэх хэсгийг доор дурдсанаар өөрчлөн найруулах:

“49.1.Төрийн захиргааны албан хаагчдыг давтан сургах, мэргэшил дээшлүүлэх чиг үүрэг бүхий сургалт, эрдэм шинжилгээний байгууллага байна.”
 
Үүнтэй холбогдуулан төслийн 49.3 дахь хэсгийн “49.2” гэснийг “49.1” гэж өөрчлөх, “Зөвлөл” гэсний дараа  “, Засгийн газар хамтран” гэж нэмэх, 49.2, 49.4 дэх хэсгийг хасах, 49.5 дахь хэсгийн “Төрийн жинхэнэ албан хаагчдын” гэснийг “Энэ хуулийн 49.1-д заасан” гэж өөрчлөх.


49.1 гэдэг маань сургалт, судалгаа, эрдэм шинжилгээний байгууллага гэсэн ерөнхий гарчиг дотор төрийн албан хаагчдыг давтан сургах, хүний нөөцийн талаар судалгаа, шинжилгээ хийх, мэргэжил, арга зүйн зөвлөгөө өгөх үндсэн үүрэг бүхий үйл ажиллагааг сургалт, судалгаа, эрдэм шинжилгээний байгууллага эрхлэн явуулна.


Энэ хаанахын байгууллага болж байна вэ? Энэ бол Засгийн газар руу шилжсэн байгаа. Энэ бол түрүүн санал хураагдсан, түүгээрээ явна. Тийм учраас энэ дээр санал хураалт явуулахгүй. Энэ хэсгийг түрүүний хураагдсан заалттай нийцүүлэх хэрэгтэй. Өөрчилнө гэсэн үг.


39. Төслийн 50 дугаар зүйлийн 50.3  дахь хэсгийг хасах. 

50.3 гэдэг бол салбар зөвлөл гэсэн юм байна. Салбар зөвлөл нь бол аймаг, нийслэл дэх салбар зөвлөл төрийн албаны төв байгууллага нь Улсын Их Хурлаас удирдлага нь томилогддог болон төрийн бусад байгууллага, яам, агентлаг, төрийн захиргааны албан хаагчдын хариуцсан салбар зөвлөлийн нэгжтэй байна гэж.


Ажлын хэсгээс ийм санал өгсөн байна. Төрийн албаны төв байгууллага нь Улсын Их Хурлаас удирдлага нь томилогддог байгууллагын дэргэд болон Засгийн газрын Хэрэг эрхлэх газрын дэргэд салбар зөвлөлтэй байх нь зохимжгүй гэж шийдвэрлэсэн. Төслийн 42.8 дахь хэсэгт аймаг, нийслэлд болон яам, агентлагийн дэргэд салбар зөвлөлтэй байж болно гэж орсон байгаа.


-Батхүү гишүүн.

Г.Батхүү:  -Ер нь одоо байгаагаараа л байя гэж байгаа юм. Их Хурлын Тамгын газар, Их Хурлаас томилогддог байгууллагууд дэргэдээ төрийн албаны салбар зөвлөл байгуулахгүй байя гэсэн ийм санал.

А.Бакей:  -Одоо салбар зөвлөл байхгүй.

Н.Батбаяр:  -Одоо эд нар яадаг вэ?

Б.Цогоо:  -Захиалгаа өгөөд л явна.

Н.Батбаяр:  -Тэгээд эд нар мэдэх юмуу?

М.Батчимэг:  -Наадах чинь одоо бүр ойлгомжгүй болоод явчхаж байна.

А.Бакей:  -Батчимэг гишүүн.

М.Батчимэг:  -Улсын Их Хурлаас удирдлага нь томилогддог болон төрийн бусад байгууллага, яам, агентлаг гэхээр чинь одоо зөвхөн төрийн захиргааны 25 дугаар зүйлд заасан албан тушаалтнаа Төрийн албаны зөвлөл сонгон шалгаруулж дуусна. Одоо салбар зөвлөл байхгүй болчихвол бүх хүмүүсээ Төрийн албаны зөвлөл сонгон шалгаруулалтаа хийх юмуу? Салбар зөвлөл байхгүй.

Засгийн газарт эрх мэдлийг нь өгнө гэдгийг би жишээлбэл, тэр 25-д зааснаас бусад албан тушаалтнуудыг сонгон шалгаруулах эрхийг Засгийн газарт өгнө гэдгийг би юу гэж ойлгох вэ гэхээр тухайн яам, агентлагийн төвшинд төрийн нарийн бичгийн даргаар ахлуулсан тодорхой комисс байгуулагдаад тэр хүмүүс тухайн салбартаа ажиллах хүмүүсээ сонгон шалгаруулна гэж ойлгож байгаа юм. Гэтэл энэ салбар зөвлөл гэж байхгүй болохоор чинь яах юм бэ? Одоо бүгдийг нь Төрийн албаны зөвлөлөөс томилох юмуу? Наадах чинь бүр завхрал руу явж байна.

А.Бакей:  -Ажлын хэсгийн гишүүн, Сундуйн Батболд гишүүн.

С.Батболд:  -Энэ ерөөсөө сандраад байх юм байхгүй. Эднийх ингэж оруулж ирсэн юм. Их Хурлын Тамгын газрын дэргэд ийм зөвлөл нэгжтэй байя, Хэрэг эрхлэх газрын даргын дэргэд нэгжтэй гэсэн байхгүй юу. Тэгээд бид нар ярилцаад ингэх хэрэггүй ээ. Их Хурлын Тамгын газар гэдэг бол Их Хурлын үйл ажиллагааг зохион байгуулж явуулахад нь туслалцаа үзүүлдэг л газар. Сүүлийн үед Их Хурлын Тамгын газрын дарга гэдэг хүн бол эндээс, Их Хурлаас томилогдсон албан тушаалтнуудыг удирдах юм шиг, Дээд шүүхийн ерөнхий шүүгч рүү бичиг явуулдаг ийм үйлдэл гаргаад байгаа юм.

Их Хурлын Тамгын газар бол бид нарын үйл ажиллагааг хэрхэн яаж явуулах вэ гэдэгт туслалцаа дэмжлэг үзүүлдэг газар шүү дээ. Гэтэл энд салбар зөвлөл байж болохгүй. Эндээс томилогддог Аудит, Төрийн албаны зөвлөл, Статистикийн хүмүүсийг Төрийн албаны зөвлөл, Статистик зэргийн хүмүүсийг Төрийн албаны зөвлөл өөрөө сонгон шалгаруулчихад ямар ч асуудал байхгүй. Тэгэхээр салбар зөвлөл байх хэрэггүй. Хэрэг эрхлэхийн даргад байх хэрэг байхгүй. Яагаад гэвэл яам болгон дээр нь салбар зөвлөл байж байхад Хэрэг эрхлэх газрын дэргэд байх албагүй. Тийм учраас энэ заалтыг хасчихад, яг хуучнаараа байгаад, хуучнаараа яаж сонгон шалгаруулалт хийдэг вэ, түүгээрээ л явна. Түрүүчийн Батчимэг гишүүний ярьсан тэр бүрэн эрхэд нь ханддаг гэсэн юм ерөөсөө байхгүй.

М.Батчимэг:  -Энэ заалт чинь 25-аасаа давсан байна.


А.Бакей:  -Төслийн 42.8 дугаар хэсэг дээр бол аймаг, нийслэлд болон яам, агентлагийн дэргэд салбар зөвлөлтэй байж болно гэж заасан байгаа. Тэгэхээр түүгээрээ шийдэгдэнэ гэсэн үг, давхардаж байгаа.

С.Батболд:  -Давхардаж байгаа заалтыг нь хасаж байгаа юм.

А.Бакей:  -Батбаяр гишүүн.

Н.Батбаяр:  -Нэг юм ойлгохгүй байна. Одоо Их Хурлын дэргэд 7, 8 байгууллага байгаа шүү дээ. Тэдгээрийн хүмүүс одоо яаж зохицуулагдаж байгаа, тэрийг та нар яаж өөрчлөх гэж байгаа гэдгийг тодорхой хэлээдэх дээ. Тэрний дараа би тодруулж асууя.

А.Бакей:  -Цогоо дарга.

Б.Цогоо:  -Их Хурлын Тамгын газарт ажилд орох гэж байгаа хүн бол Их Хурлын Тамгын газрын дарга ажлын байрны тодорхойлолтыг нь гаргаад ийм шаардлага хангасан хүн энд ажилд авах гэсэн юм, ийм хүнийг олж өгөөч, сонгон шалгаруулж өгөөч ээ. Нөөцөд байвал нэр дэвшүүлж өгөөч ээ гээд захиалгаа өгч байгаа юм, Төрийн албаны зөвлөлд. Яг тэрний дагуу Төрийн албаны зөвлөл нөөцөд өгөөд нэр дэвшүүлээд, эсхүл нээлттэй сонгон шалгаруулалтад ийм хүн байхгүй бол нээлттэй сонгон шалгаруулалт зарлаад түргэн сонгоод нэрийг нь дэвшүүлээд нөөцөд орсон, бүртгэсэн хүний нэрийг дэвшүүлээд өгч байгаа юм. Тэгээд л Их Хурлын Тамгын газрын дарга нь томилоод явж байгаа.

А.Бакей:  -Ойлгомжтой байна.

-Батбаяр гишүүн.

Н.Батбаяр:  -Тэгэхээр ийм болох гээд байна л даа. Одоо тэгвэл Төрийн албаны зөвлөл гэвэл яамд бүгдээрээ салбар зөвлөлтэй байдаг, аймаг салбар зөвлөлтэй байдаг бол Их Хурлын дэргэдэх байгууллагууд салбар зөвлөл байхгүй, тэрийг нь танайх шийдэж байна шүү дээ. Хэрэг эрхлэхэд байхгүй. Энэ буруу. Ер нь, бүр тэгээд ярих юм бол Их Хурлын дэргэдэх байгууллага гэдэг нь өөрөө жаахан буруу юм. Тэгээд үзэхээр энэ хуулийн төслийг угаасаа Ерөнхийлөгчөөс орж ирэх ёстой байсан, Засгийн газраас ч орж ирэх ёстой байсан юм байна л даа. Тэгээд одоо Ерөнхийлөгчөөс өргөн барихад нь Төрийн албаны зөвлөл Засгийн газартайгаа сөргөлдсөн юм болж хувираад байгаа байхгүй юу даа.

Тэгээд харж байгаа биз дээ? Нэг талаас Баярцогт Хэрэг эрхлэх газрын дарга, нөгөө талаас нь Төрийн албаны зөвлөлийн дарга Цогоо хоёр зөрчилтэй болж харагдах гээд байгаа байхгүй юу. Тэгэхээр энэ ажил бол Засгийн газрын ажил. Тийм учраас Монгол Улсын Үндсэн хуулиар Монгол Улс хуулийн хэрэгжилтийг ханган биелүүлэх үүрэг нь Ерөнхий сайд, Засгийн газарт байдаг. Танайх тэр дээр зүгээр сонгон шалгаруулалт гэдэг тал дээр туслах үүрэгтэй байгууллага. Өөрсдийгөө том болгоод баахан юм авах гээд байгаа нь буруу байхгүй юу.

А.Бакей:  -Саналаа хураая. Хэрэв үлдвэл төслөөрөө үлдэнэ гэсэн үг.

Төслийн 50.3 дахь хэсгийг хасъя гэдгээр санал хураалт явуулна.

Гишүүд санал өгье.

Зөвшөөрсөн 9, татгалзсан 6. Энэ санал дэмжигдсэнгүй. Энэ санал дээр Батбаяр гишүүн цөөнх.

Н.Батбаяр:  -Сая дэмжигдсэн шүү дээ.

А.Бакей:  -Дэмжигдсэн.

Одоо 40 дэх санал бол зөвлөлийн бүрэн эрхтэй холбоотой нэлээн урт санал байгаа шүү. Тийм учраас гишүүд сайн сонсоорой.

40. Төслийн 51 дүгээр зүйлийг доор дурдсанаар өөрчлөн найруулах:

51 дүгээр зүйл. Зөвлөлийн бүрэн эрх
         
51.1.Төрийн хүний нөөц, стандартын удирдлагаар хангах хүрээнд дараах бүрэн эрхийг хэрэгжүүлнэ:


51.1.1.Төрийн албаны холбогдолтой асуудлаар Монгол Улсын Их Хуралд  санал  оруулж,  шийдвэр гаргуулах;


51.1.2.Энэ хуулийн 41.1.2-т заасан стандартын удирдлагыг хэрэгжүүлэх, төрийн албаны хэтийн төлөвлөлт, хүний нөөцийн бодлогын удирдамжаар хангах, санал зөвлөмж боловсруулах;


51.1.3.төрийн албаны тухай хууль тогтоомжийн биелэлтийг зохион байгуулах, хэрэгжилтэд хяналт тавих, шалган зааварлах, зөрчлийг арилгуулах, энэ чиглэлээр төрийн байгууллага, албан тушаалтанд хугацаатай үүрэг, албан даалгавар өгөх;


51.1.4.хууль тогтоомжид нийцүүлэн эрх хэмжээнийхээ хүрээнд тогтоол, албан даалгавар, албан шаардлага, мэдэгдэл, зөвлөмж, аргачлал гаргах, биелэлтийг хангуулах;


51.1.5.хүний нөөцийн чиглэлээр төрийн захиргааны албан хаагчдад мэргэшүүлэх сургалт зохион байгуулах, төрийн албан хаагчийн улсын нэгдсэн тоо бүртгэлийг нэгтгэх, хөтлөх ;
         51.2.Төрийн жинхэнэ албаны сонгон шалгаруулалт, гүйцэтгэлийн удирдлагаар хангах хүрээнд дараах бүрэн эрхийг хэрэгжүүлнэ:


51.2.1.энэ хуулийн 22-25, 28 дугаар зүйлд заасны дагуу сонгон шалгаруулах, шатлан дэвшүүлэх, дүгнэлт гаргах, сонгон тогтоох;   


51.2.2.удирдах болон гүйцэтгэх ажилтны сонгон шалгаруулалт, мэргэшлийн шалгалтыг арга зүйн удирдлагаар хангах,  зохион байгуулах;


51.2.3.төрийн жинхэнэ албаны удирдах болон гүйцэтгэх албан тушаалтны үйл ажиллагааны үр дүн, мэргэшлийн түвшинг үнэлж дүгнэх болон энэ зүйлийн 40.4-т заасан шалгалт авах заавар, журмыг тогтоох, арга зүйн удирдлагаар хангах, зохион байгуулах;
           51.3.Төрийн жинхэнэ албан хаагчийн ёс зүйн зөрчил, маргаан шийдвэрлэх хүрээнд дараах бүрэн эрхийг хэрэгжүүлнэ:


51.3.1. төрийн жинхэнэ албаны удирдах, гүйцэтгэх албан тушаалтан ёс зүйн болон сахилгын зөрчил гаргасан нь тогтоогдвол дүгнэлт гаргаж, хариуцлага ногдуулахаар томилох эрх бүхий байгууллага, албан тушаалтанд хүргүүлэх;


51.3.2.энэ хуулийн 54 дүгээр зүйлд заасан маргааныг хянан шийдвэрлэх, хуульд нийцээгүй захиргааны шийдвэрийг хүчингүй болгох;


51.3.3.төрийн албан хаагчийг албан тушаалаас нь чөлөөлсөн, халсантай холбоотой маргаан шүүхээр эцэслэн шийдвэрлэгдэх хүртэлх хугацаанд хүний нөөцийн холбогдолтой асуудлаар шийдвэр гаргахгүй байх талаар эрх бүхий байгууллага, удирдах албан тушаалтанд албан шаардлага хүргүүлэх;
         
51.4. Хууль тогтоомжийн биелэлтийг хангуулах хүрээнд дараах бүрэн эрхийг хэрэгжүүлнэ:


51.4.1.энэ хуулийн 51.4.3-т заасны дагуу гаргасан шийдвэрийн хэрэгжилтийг хангуулах, буруутай шийдвэрийн улмаас төрд учирсан хохирлыг шийдвэр гаргасан албан тушаалтнаас гаргуулахаар төрийн нэрийн өмнөөс шүүхэд нэхэмжлэл гаргах. Энэ эрхийг салбар зөвлөлд шилжүүлж болно;


51.4.2 Зөвлөл энэ хуулийн 51.1.4-т заасан эрхээ хэрэгжүүлэхдээ зохих хуульд заасны дагуу прокурорыг хэрэг хянан шийдвэрлэх ажиллагаанд төлөөлөгчөөр оролцуулах;


51.4.3. энэ хуулийн 20.1, 20.2, 22.5, 23.2, 24.1, 24.2, 24.4, 25.2, 37.2.1-д заасныг зөрчсөн эрх бүхий албан тушаалтны хуульд нийцээгүй шийдвэрийг хүчингүй болгох;


51.4.4.хуулийн хэрэгжилтийг хангуулах, хүний нөөцтэй холбоотой шийдвэр гаргахад шаардлагатай бол төрийн байгууллага, албан тушаалтны үйл ажиллагаанд гүйцэтгэлийн аудит хийлгэх саналыг холбогдох байгууллагад хүргүүлэх;

51.5. Зөвлөл энэ хуулийн 51 дүгээр зүйлд заасан бүрэн эрхээс гадна бусад хуульд заасан бүрэн эрхийг хэрэгжүүлнэ.


Ингээд бүрэн эрхийг тав ангилаад дотор нь.

-Батбаяр гишүүн.

Н.Батбаяр:  -Энд нэг горимын санал байна. Энэ байгууллагын бүрэн эрхийн асуудлыг энэ олон зүйлээр нэг саналын томьёолол болгосон нь болохгүй л дээ. Тийм учраас зүйл, заалт нэг бүрээр нь санал хураалгах хэрэгтэй гэсэн горимын саналтай байна. Тэгэхгүй бол энэ нэг дор хурааж болохгүй. Нэг, нэгээр нь яриад үүнийг болно, үүнийг болохгүй гээд явчих ёстой байхгүй юу. Тэгэхгүй, энэ чинь нэг тогоон дотор бүгдийг нь хийчхэж болохгүй л дээ.

А.Бакей:  -Их л удаан хураана даа. Энэ дотор болохгүй байгаа саналуудаа та нар хэлээд хураалгачихаж болно шүү дээ.

Н.Батбаяр: -Илүү тактик. Зальтай юм шиг, тэгж болохгүй шүү дээ.

А.Бакей:  -Батчимэг гишүүн.

М.Батчимэг:  -Санал хурааж эхлэхээсээ өмнө бид нар хэдэн үндсэн чиг үүргүүдийг ярьж байгаад эхлээд ойлголцолд хүрчихмээр байна. Төрийн албаны зөвлөл яг ямар бүрэн эрхтэй юм, ямар чиг үүрэг хэрэгжүүлэх юм бэ гээд. Тэгэхгүй бол эхнээс нь задгай санал хураагаад явахаар задгай маргаан болчих вий гэж би бодоод байна.


Одоо ингээд харахаар яах аргагүй Үндсэн хууль зөрчиж байна гэж гишүүд хэлээд байна. 51.1.1-ийг харахаар Их Хуралд саналаа оруулаад шийдвэрлүүлнэ гэдэг чинь хууль санаачлагч болчихсон байгаа байхгүй юу. Дараа нь хууль тогтоомжийн хэрэгжилтийг зохион байгуулна гэдэг чинь шууд гүйцэтгэх засаглалын чиг үүрэг. Захиргааны шийдвэрийг хүчингүй болгоно гэдэг чинь Захиргааны шүүхийн чиг үүрэг. Аудит хийнэ гээд аудитын байгууллагын чиг үүрэг гээд ингээд ойлгомжгүй заалтууд маш их орчихсон. Тэгээд нэг, нэгээр нь хураахаар их маргаан үүсэхээр харагдаад байна. Тэгэхээр Төрийн албаны зөвлөл ямар чиг үүрэгтэй байх юм бэ гэдгийг эхлээд гишүүд задгай ярьчихвал илүү амар болох юм биш үү? 


А.Бакей:  -Энэ олон өгүүлбэрийг нэг бүрчлэн хураалгах уу, эсвэл энэ заалтыг.

Н.Батбаяр:  -Энэ асуудлыг өнөөдөртөө хойшлуулах хэрэгтэй.

А.Бакей:  -Би бол ингэж бодож байна. 


С.Баярцогт:  -Та нар Их Хурал руу юу оруулах юм бэ? Хэн оруулах юм бэ? Төрийн албаны зөвлөл оруулах юмуу? Их Хуралд 78 субъект юм оруулдаг юм. Монголбанк ч оруулдаггүй юм чинь.

А.Бакей:  -Баярцогт гишүүн ээ, үүнийг уг нь ажлын хэсгийн хүрээнд та нар өөрсдөө ирэхгүй байна шүү дээ. Өч төчнөөн удаа хуралдах гээд зарлахад ерөөсөө ирдэггүй. Тэгээд Байнгын хороон дээр ирээд ингээд ажлын хэсгийн ажилласан гишүүд рүү дайрч болохгүй. Тэгэхээр ингэе. Энэ саналыг бас нээлттэй орхиё. Би хэд хэдэн саналыг нээлттэй орхиж байгаа шүү. Санал хураалтын томьёолол дээр жишээлбэл, 29-ийг түрүүн нээлттэй орхисон, одоо энэ 40 дүгээр саналыг нээлттэй орхиж байгаа. Өөрөөр хэлбэл, Төрийн албаны зөвлөл гэж ямар статустай байгууллага байна вэ, ямар бүрэн эрх, чиг үүрэгтэй байгууллага байна вэ. Үүнийгээ харин ажлын хэсгийн гишүүд бүрэн ирж байж хэлэлц. Хэрвээ бүрэн эрхгүй байж ингээд Байнгын хороон дээр олон удаа ажлын хэсгийн хурал зарлахад ирэхгүй байж, одоо энэ дээр ирээд ингэхээр бас болохгүй шүү. Тийм учраас үүнийг хойшлууллаа.


Дараагийн санал.


41.Төслийн 56.2.2 дахь заалтыг хасах. 


56.2.2 гэдэг бол энэ хуулийн дагуу албан тушаалтанд хариуцлага хүлээлгэсэн талаарх жилийн нэгдсэн тайланг олон нийтэд мэдээлэхэд доор дурдсан мэдээллийг заавал тусгаж хүргэнэ гэсэн байна. Тэр дотор дөрвөн мэдээллээс хоёр дахь нь бол урьд өмнө хариуцлага хүлээж байсан эсэх гэж байна. Тэрийг хасъя гэж байгаа юм байна.


Энэ саналыг дэмжье гэдгээр санал хураалт явуулна.


15-12, энэ санал дэмжигдлээ.


42.Төслийн 56.3-56.5 дахь хэсгийг хасах.


Энэ хасах заалт чинь 56.3-56.5 дахь хэсэгт албан тушаалтанд хариуцлага хүлээлгэсэн талаар тайлагнаж олон нийтэд мэдээлэх гэсэн ерөнхий гарчгийн дор 56.3 нь бол төсөв санхүүгийн үйл ажиллагаатай холбоотой хууль тогтоомжийг зөрчсөн албан тушаалтанд энэ хууль болон бусад холбогдох хууль тогтоомжид заасан хариуцлагыг хүлээлгэх бөгөөд зөрчлийн хэлбэр, хүлээлгэх хариуцлагаас үл хамааран хууль тогтоомж зөрчсөний улмаас төрд учруулсан хохирлыг тухайн албан тушаалтнаар нөхөн төлүүлэх ажлыг Төрийн албаны зөвлөл хариуцна гэдгийг хасъя гэж байгаа юм байна.


56.4 нь Төрийн албаны зөвлөл нь энэ хуулийн 56.3-т заасны дагуу хууль тогтоомж зөрчсөний улмаас төрд учруулсан хохирлын асуудлаар жилийн нэгдсэн тайланг Улсын Их Хуралд жил бүр тайлагнаж энэ хуулийн 56.1-д заасан журмын дагуу олон нийтэд мэдээлж өөрийн байгууллагын цахим хуудсанд байрлуулна. Үүнийг хасъя гэж байгаа юм байна.


56.5. Энэ хуулийн 56.4-т заасны дагуу төрд учруулсан хохирлыг нөхөн төлүүлсэн талаарх жилийн нэгдсэн тайланг олон нийтэд мэдээлэхэд энэ хуулийн 56.2-т заасан мэдээллээс гадна төрд учруулсан хохирлын хэмжээ, түүний биелэлтийн талаарх мэдээллийг заавал хүргэнэ гэсэн байна. Энэ гурван заалтыг хасъя гэсэн байна.


Н.Батбаяр:  -Яагаад хасаж байгаа юм бэ?


А.Бакей:  -Яагаад хасаж байгаа вэ гэсэн асуултад хэн хариулах вэ?


Г.Батхүү:  -Баярцогтоос асуу, ажлын хэсгийн гишүүн.


А.Бакей:  -3 дугаар микрофонд.


Б.Цогоо:  -Бид нар энэ дээр 56.3-г л хасъя гэсэн. Энэ дээр нь юу байна вэ гэхээр.


Н.Батбаяр:  -3, 4, 5 болчхоод байна.


Б.Цогоо:  -Энд уг нь 3, 4, 5 гэж ороогүй юм.


Н.Батбаяр:  -Энэ дээр 3 л байгаа шүү дээ. Зөвхөн 3 л байгаа.


А.Бакей:  -Цогоо дарга тодорхой хариул л даа. Наадах чинь юу болоод байна?


Б.Цогоо:  -Бид нар энэ хуульд зөвхөн 56.3-ыг хасъя гэж ажлын дэд хэсгээс.


А.Бакей:  -Тэрийг яагаад хасаж байгаагаа хэл.


Б.Цогоо:  -Энд бол яаж байна вэ гэхээр, Төрийн албаны зөвлөл төсөв, санхүүтэй холбогдон гарсан зөрчлийг арилгуулах үүргийг бид нар хүлээхгүй. Яагаад гэвэл энэ бол бусад төрийн захиргааны байгууллагууд чиглэл, чиглэлээр ажилладаг. Авлигатай, шилэн данстай, аудит. Энэ тийм боломжгүй учраас хасъя гээд, хууль санаачлагч өөрөө энэ саналыг хасъя гэж өнгөрсөн юун дээр гаргаад ингээд 56.3-ыг хасуулж байгаа юм.


Р.Гончигдорж: -56.3 хасагдчихаар 56.4 чинь хасагдана шүү дээ.


А.Бакей:  -Тийм, бие биеэсээ ишилсэн заалт байгаа. 56.4 дээр 56.3-ыг ишилсэн, 56.5 дээр 4-ийг нь ишилсэн байгаа байхгүй юу. Хоорондоо холбоотой гурван заалт.


-Лүндээжанцан гишүүн.


Д.Лүндээжанцан:  -Хаа нэг газар байх ёстой юм. Төрийн албаны зөвлөл үүнийг дийлэхгүй байж мэднэ. Гэхдээ энэ бол, бүгдийг Төрийн албаны зөвлөлөөс хасчихаж болохгүй. Тухайлбал, хариуцлага хүлээлгэх бөгөөд зөрчлийн хэлбэр, хүлээлгэх хариуцлагаас үл хамааран хууль тогтоомж зөрчсөний улмаас төрд учруулсан хохирлыг тухайн албан тушаалтнаар нөхөн төлүүлэх ажлыг Төрийн албаны зөвлөл хариуцна гэж. Энэ бол хэцүү байх. Би үүнийг ойлгож байна.


А.Бакей:  -Үүнийг хасах нь зөв.


Д.Лүндээжанцан:  -Хасахдаа шууд хасчихаж болохгүй. Тэгэхээр нөгөө хууль чинь цоорхой болчихно. Хэрэгждэггүй хууль бий болчихно. Ийм учраас Хууль зүйн байнгын хороогоор юмуу манай хороон дээр яриад үүнийг эзэнтэй болгох хэрэгтэй. Энэ чинь ер нь өнөөдөр төрийн албан дээр энэ олон хүнийг ажлаас халаад шүүхээр эргүүлж тогтоогоод. Энэ бол төрд учирч байгаа цалин, хохирол төлүүлж байгаа нөхөн төлбөр зэрэг бол хэмжээ дамжаагаа алдлаа шүү дээ, нөхдүүд ээ.


Гэтэл төрийн албан тушаалтан баахан бужигнуулж, бужигнуулчхаад тэгээд огцрох юмуу халагдаад яваад өгдөг. Чөлөөлөгдөөд, эсвэл дэвшээд. Гэтэл цаана нь өчнөөн төгрөгийн зөрчил үүсэж байна. Ажлын хэсгийнхэн энэ дээр нэг анхаарч өгөөч. Хэрвээ төрийн албанаас айгаад юугүй хүмүүсийг халж болно. Халахдаа хууль зүйн дагуу л халах хэрэгтэй байхгүй юу. Энэ асуудлыг зүгээр Төрийн албаны зөвлөл дийлэхгүй гэдэг маягаар хасаж болохгүй. Яагаад ч хасаж болохгүй. Төрийн алба мэдээлэх, шилэн байх зэргээ үлдээгээд, хохирол төлүүлэх асуудал бол өөр нэг байгууллага дээр заавал байх ёстой. Шүүхийн шийдвэр гүйцэтгэл дээр ч байдаг юмуу өөр юу байх вэ. Засгийн газар дээр, арай Хууль зүй, дотоод хэргийн яаманд байдаг юмуу, үгүй юмуу.


Ер нь нэг байгууллага дээр байхгүй бол болохгүй. Ерөөсөө энэ Төрийн албаны хуулийн бас нэг амин зүйлийг нь аваад хаячих гээд байна, нөхдүүд минь. Хэрэгждэггүй хууль гарлаа гэж шүүмжлэгдээд байдгийн гол учир энэ. Тэгээд нэг албан тушаалтан яриад байдаг. Жирийн иргэд хохирол учруулсан бол төлөөд хамаг гэр орноо хураалгаад ял сонсдог. Албан тушаалтан бол тэгдэггүй, тэгээд алга болчихдог.


Д.Лүндээжанцан:  -Гэмт хэргийн шинжтэй гэсэн утгаар яриагүй байна шүү дээ. Төрд учирч байгаа тэр хохирол бол хэдэн тэрбумаар тооцогдож байгаа байхгүй юу, хэдэн зуун саяар тооцогдож байгаа юм. Одоо 40, 50 хүнийг буруу халлаа гэхэд тэрний 6 сарын цалин, буцалтгүй тусламж. Тэгээд дараагийн хүнийг нь ажилд авчхаад буцаагаад халахдаа баахан нөхөн төлбөр ч билүү, буцалтгүй тусламж өгөөд явуулж байгаа. Энэ тоо хэмжээг гаргах юм бол улсын төсөв чинь дааж давахааргүй. Хэдэн орон тоо хасна гээд яриад байдаг, тэрийг хэдэн арав дахин нэмэгдүүлсэн тийм хэмжээний зардал гарч байна. Энэ чинь, буруутай хүмүүсээр өөрсдөөр нь төлүүлэх ёстой шүү дээ. Үүнийг ер нь нэг тооцож үзэх цаг ирэх байх шүү. Би бол үүнийг хатуу ч гэсэн хэлэхээс арга байхгүй. 


Энэ дотор байгаа төрийн албаны хувьд байгаа сайтдаа байрлуулна, төдөн төгрөгийн хохирол учирлаа гэдгийг нь Төрийн албаны зөвлөл юмандаа тавьж байх ёстой. Хэн хэрэгжүүлж, барагдуулах вэ гэдгийг нь Шүүхийн шийдвэр гүйцэтгэх газар гэхээр шүүхийн шийдвэр гарсан байж гарч байгаа юм. Гэхдээ энэ шийдвэрүүд бол гардаг л байхгүй юу. Хохиролтой нь хамт гарч байх ёстой. Ийм учраас Хууль зүйн байнгын хорооны.


Р.Гончигдорж:  -Минут нь дууслаа. Энэ төсөв, санхүүгийн үйл ажиллагаатай холбоотой хууль тогтоомжийг зөрчсөн албан тушаалтны тухай яриад байна л даа. Төрийн албаны хуулиа зөрчсөн тухай асуудал нь биш л байна. Төрийн албаны тухай хуулийг зөрчөөд халах ёсгүй хүнийг халсан гэх мэтчилэн саяын энэ хохирлууд яриад байна шүү дээ. Тэр чинь өөр шүү дээ.


Д.Лүндээжанцан:  -Онгорхой цоорхой үлдээж болохгүй.


Р.Гончигдорж:  -Ер нь нэг алтан зарчим байгаа биз дээ? Ямар нэгэн иргэн төрийн үйл ажиллагаанаас холбогдоод учруулсан хохирлыг төр нь төлөөд. Төр хариуцна. Төр нь тэгээд буруутай албан тушаалтнаасаа гаргах тухай асуудал, бусад юм нь байна. Их хэмжээний хохирол учруулсан бол.


Д.Лүндээжанцан:  -Амьдрал дээр байхгүй.


Р.Гончигдорж:  -Амьдрал дээр байхгүй гэж, тэгээд л явна шүү дээ. Амьдрал дээр тэгж хийхгүй л байхгүй юу.


-Батчимэг гишүүн.


М.Батчимэг:  -56.3 бол төсөв, санхүүгийн үйл ажиллагаатай холбоотой гэж байна. Тэгэхээр энэ холбогдох хуулиараа зохицуулагдах байх. Саяын Лүндээжанцан гишүүний ярьсан яриа бол төрийн алба хаагчдыг хууль бусаар халсан, сольсон, хохироосонтой холбоотой заалт ярьж байна. Тэр бол 55.1.1 дээр байгаа юм. 55.1.1 дээр хууль бусаар төрийн алба хаагчийн эрхийг хохироосон, халсан, сольсон, албан тушаал бууруулсан бол хөдөлмөрийн хөлсний доод хэмжээг 1-20 дахин нэмэгдүүлсэнтэй тэнцэх хэмжээний юугаар торгоно. Тэгээд үүнийг эрх ашиг нь зөрчигдсөн этгээд юмуу зөвлөл хүсэлт гаргаж болно гэж байгаа юм. Тэгээд шүүх шийдвэр гаргана гээд. Тэгэхээр энэ дээр магадгүй хохирлыг нөхөн төлүүлнэ гэсэн шаардлагатай бол 55.1.1 дээр энэ албан тушаалаас хууль бусаар халагдсантай холбоотой ийм нэг заалтыг 55.1.1 дээр оруулж болох юм.


Төрийн албаны зөвлөлийн мэдээлэлд бол 56.4, 56.5 дээр байгаа энэ заалтуудыг 55.1.1-ийг ишлээд ийм буруу шийдвэр гаргаад байгаа, хариуцлага хүлээсэн албан тушаалтны мэдээлэл бол олон нийтэд хүрч байх нь зөв юм гэж үзээд тэгээд 56.4, 56.5 дээр бол 55.1.1-ийг ишилсэн ийм мэдээллийг Төрийн албаны зөвлөл олон нийтэд хүргэж байхаар оруулбал яасан юм бэ. Надад ийм байвал зохицуулалт нь илүү зөв. Энэ мэдээлэл хүмүүст хүрч байх нь зөв байхгүй юу.


Р.Гончигдорж:  -56.2-оор зохицуулагдаж байгаа юм. 56.2 дээр дор дурдсан мэдээллийг заавал хүргэнэ гээд. Хариуцлага хүлээсэн албан тушаалтны албан тушаал. Ганцхан урьд өмнө хариуцлага хүлээж байсан эсэх гэсэн мэдээллийг нь л больчихсон, сая хасчихсан. Бусад нь байх шиг байна.


М.Батчимэг:  -Харин тийм байна л даа. Санхүүгийн гэдгийг хасчихаар 56.2-той давхцаж байна. Тэгвэл тэгээд бараг хасах болж таараад байх шиг байна.


Р.Гончигдорж:  -56.2.1 дээр бас.


М.Батчимэг: -56.2 дээр орж байгаа биз дээ, Цогоо дарга аа? Тэгвэл бараг хасчихсан ч болох л юм.


Р.Гончигдорж:  -56.3-ыг хасъя, түүнтэй холбогдуулаад ишлэл хийсэн 4, 5-ыг нь хасъя гэсэн санал хураалт явуулъя.


Д.Лүндээжанцан:  -Зарим юмнуудыг нь авахдаа шууд хасаж болохгүй.


Р.Гончигдорж: -Шилжих асуудал байвал түүнийгээ хэлэлцүүлэг дээр.


А.Бакей:  -Гончигдорж даргад баярлалаа. 


14-8, энэ санал дэмжигдсэн байна.


43.Төслийн 58.1 дэх хэсэг буюу хууль хуучин төгөлдөр болох хугацааг “2017 оны 01 дүгээр сарын 01-ний өдөр” гэж өөрчлөх.


-Батбаяр гишүүн.


Н.Батбаяр:  -Нэг юм асуух гэж байна л даа. Түрүүчийн 7 хоногт бас хэдэн хууль ороод 1 сарын 1 болгоё гэсэн асуудал ярьсан чинь манай Ардын намын зарим гишүүд яагаад 1 сарын 1 болгож өөрчлөөд байгаа юм бэ? Шууд гарсан цагаас нь мөрдөж байя гэсэн санал оруулж байсан. Түүнтэй адилхан асуудал гарах уу, үгүй юу? Нямдорж тэгж асууж байсан, бусад нь тэгж хэлж байсан. Тийм асуудал гарах уу, үгүй юу? Яагаад 1 сарын 1 гэж байгаа вэ? Энэ хэний санаачилга вэ гэдгийг асуух гэсэн юм. Тайлбарла даа.


А.Бакей:  -Хэн хариулах вэ?


-Батболд гишүүн.


С.Батболд:  -Нам, гүм өнгөрөөе. Үүнийг Байнгын хороон дээр яриад. Бид нар ажлын хэсэг дээр тохирчихсон байгаа.


А.Бакей:  -Энэ саналыг дэмжье гэдгээр санал хураалт явуулъя.


Н.Батбаяр:  -Би үүнийг дэмжихгүй ээ. 


С.Баярцогт: -Үндсэн хууль хийгээд үүнийг дахиад шинэчилнэ.


А.Бакей:  -14-13, энэ санал дэмжигдлээ.

Эндээс дараагийн саналууд нь Засгийн газрын тухай хууль, дагалдаж байгаа хуулиуд байна. 44, 45 дугаар санал дагалдах хуулийн санал учраас үүнийг түрүүний ярьж тохирсноор хойшлууллаа.


Урагшлаад, 18 дугаар саналыг бид нар эргэж нягтлах ёстой.


Н.Батбаяр:  -Дагаж мөрдөх хуулиудыг хэлэлцүүлэхээр хойшлуулж байна. Зөв л дөө, санал нэгтэй байна. Одоо манайх чинь олон хуультай болчихсон шүү дээ. Тэгээд энэ чинь шинэчилсэн найруулга. Тийм учраас энэ дотор их олон өөрчлөлт гарчихсан байгаа. Зарим нь агуулгын өөрчлөлт дээр зарчмын өөрчлөлтийн саналуудыг бид нар хуулиуддаа хийчихсэн байгаа байх. Гэтэл техникийн чанартай зохицуулалтдаа ишлэл хийчихсэн, үг үсэгтэй холбоотой юмнуудаа шүүрдэх хэрэгтэй байна.


Сая Сонгуулийн хууль гарахад одоо дахиад 8 хуульд зайлшгүй өөрчлөлт орох шаардлага гарчихсан. Агуулгын биш, техникийн чанартай өөрчлөлт. Тэгэхээр энэ дээр Тамгын газар минь онцгой ажиллаач ээ гэж хэлмээр байна. Дээр нь энэ дээр цаашдаа Монгол нэг программтай болмоор байх юм. Энэ чинь хүн бүгдийг нь шүүхэд хэцүү байгаа шүү дээ. Тэгэхээр энэ хуулийн энэ заалтыг өөрчлөхөөр бүгдээрээ холбоотой заалт гарч ирдэг тийм программ дэлхий дахинд байдаг байх юм манай Тамгын газар, Засгийн газарт байхгүй юм. Тэрийг хийгээд аваач гэж хэлэх гэсэн юм. Тэгэхгүй бол үг хаягдчихаад байх юм.


А.Бакей:  -Батбаяр гишүүний энэ саналыг Их Хурлын Тамгын газар, Байнгын хорооны ажлын алба бол техникийн холбогдох зохицуулалтуудыг нэг бүрчлэн хянаад үүнийг бас ажлын хэсэгтэй хамтарч ажиллах хэрэгтэй.


Гончигдорж гишүүн та түрүүний 18 дахь санал дээр саналаа томьёолж өгөөч. 22.21 дэх хэсгийн “Салбар зөвлөлд” гэсний дараа “шилжүүлж болох бөгөөд” гэж бид нар санал хураасан. Гэхдээ байх ёстой заалт гэж үзсэн. Хураагдсан 18 дугаар санал дээр татчихсан, гэхдээ энэ бол байж болох санал гэж Гончигдорж гишүүн үзэж байгаа.


Р.Гончигдорж:  -Төслийн 22.21.Төрийн жинхэнэ албаны удирдах болон гүйцэтгэх албан тушаалд томилогдох ажилтныг сонгон шалгаруулах эрхийг салбар зөвлөлд шилжүүлэх болох бөгөөд шилжүүлсэн болон шилжүүлсэн эрхийг цуцлах журмыг төрийн албаны төв байгууллага тогтооно.


Д.Лүндээжанцан:  -Энэ яахаараа шилжүүлнэ гэж?


Р.Гончигдорж:  -Би салбар зөвлөлд шилжүүлчихсэн байсан, тийм үү. Тэр шилжүүлснээ цуцлах тохиолдол бас байна шүү дээ.


А.Бакей:  -Бас нэг журам гаргах нь байна шүү дээ.


Р.Гончигдорж: -Тэгэхээр тэр журам нь ямар тохиолдолд шилжүүлсэн эрхээ цуцлах юм бэ, ямар тохиолдолд салбар зөвлөл рүүгээ шилжүүлэх юм бэ. Ер нь салбар зөвлөл рүү шилжүүлж болно гэдэг ерөнхий болзол. Энэ гурвыг гурвууланг нь нэгтгэж байгаа байхгүй юу. Тийм учраас сонгон шалгаруулах эрхийг салбар зөвлөлд шилжүүлж болох бөгөөд ийнхүү шилжүүлэх болон шилжүүлсэн эрхийг цуцлах журмыг төрийн албаны төв байгууллага тогтооно.


23.2-ын редакцийн авчихсан, тийм ээ?


А.Бакей:  -Тийм, тэрийг авсан.


-Батболд гишүүн.


С.Батболд:  -Бакей дарга аа, энэ чинь угаасаа, шилжүүлэх эрх нь өөр зүйл, заалтаар зохицуулагдаж байгаа. Энэ бол зүгээр л журам гаргах тухай заалт. Тийм биз дээ? Тэгэхээр шилжүүлэх болон зохицуулах журмыг энэ төв байгууллага гаргана гэж байгаа юм. Тэр нь өөр заалтаар зохицуулчихсан. Энэ дээр “болон” гэх ямар ч хэрэггүй. Тэр чинь өөр зүйл, заалтаар зохицуулагдчихсан байгаа.


А.Бакей:  -Лүндээжанцан гишүүн.


Д.Лүндээжанцан:  -Би бол эрх шилжүүлэх гэдгийг анхнаас нь нэг их сайн. Эртээд ажлын хэсэг дээр нэлээн яриа болоод энэ нь зүйтэй л гээд байгаа юм. Би итгэхгүй байгаа юм. Ерөөсөө нэг нүх сүв үүсгэчихээр нөгөө рүү чинь ингээд юм цуварчих вий гэж айгаад байгаа шүү дээ. Тэгээд харахад төрийн албаны төв байгууллага эрхээ аль болохоор шилжүүлэхгүй байх байх. Өөрсдийн бас амбиц байх байх гэж одоо бид итгээд байгаа байхгүй юу. Гэтэл яг цаг дээрээ Ерөнхий сайд нь байдаг юмуу, Хэрэг эрхлэх газрын дарга нь байдаг юмуу, аль нэг намын дарга нь байдаг юмуу дарамтлаад, тэгээд л сайд нар нь дамжуулаад. 


Р.Гончигдорж:  -Аймгийн салбар зөвлөлд зарим аймгийн жижиг албан тушаалтныг.


Д.Лүндээжанцан:  -Би тэр албан тушаал. Тэр чинь угаасаа явдгаараа явж байгаа шүү дээ. Гэтэл энэ чинь яам, агентлагийн удирдах албан тушаалтны эрхийг шилжүүлэх юм яриад байна шүү дээ. Салбар зөвлөл бол тэндээ тэртэй тэргүй хэлтэс, газрынхаа дарга, орон нутгийн агенталгийнхыг бол тэндээ хийгээд явж байгаа. Тэгэхээр би энэ дээр.


Р.Гончигдорж:  -Тэр чинь шилжүүлсэн эрхээр явж байгаа байхгүй юу.


Д.Лүндээжанцан:  -Тэр бол явдгаараа явж байгаа юм. Гэтэл энэ чинь уут гараад тэгээд түр орлон гүйцэтгэгч гэдэгтэй яг адилхан яамдын салбар зөвлөлд өгчхөөд.


Р.Гончигдорж:  -Яамд дээр салбар зөвлөл байхаа больчхоод тэрийг нь өөрөө салбар зөвлөлгүй байна, төрийн төв байгууллага гээд заачихсан.


Д.Лүндээжанцан:  -Үнэн үү? Тэгвэл би уучлал гуйгаад татаж авлаа. Хэрвээ тийм юм байхгүй бол. Яам, агентлагийн удирдах албан тушаалтныг сонгон шалгаруулах эрхийг Төрийн албаны зөвлөлөөс салбар зөвлөлд шилжүүлнэ гэсэн ойлголт байхгүй, тийм үү?


Р.Гончигдорж:  -Байхгүй.


Д.Лүндээжанцан:  -Тэгвэл уучлаарай.


А.Бакей:  -Ойлголцлоо.


Гончигдорж гишүүний саяын томьёоллоор 22.21 дэх хэсгийг найруулж авъя гэдгээр. Гончигдорж гишүүн сая найруулж санал хэлсэн шүү дээ. Гэхдээ шилжүүлж болох гэдэг нь бас байх асуудал байна л даа.


-2 дугаар микрофон дээр нэг сонсчихъё.


Д.Даваа-Очир: -Яагаад гэхээр шилжүүлчихдэг. Шилжүүлсэн салбар, зөвлөл маань хууль, дүрэм зөрчих юм бол бид бас цуцлах эрхийг авч буцаах л ийм ойлголт бас байгаад байгаа юм шүү дээ.


А.Бакей:  -Батболд гишүүн.


С.Батболд:  -22.21 чинь ингэж байгаа байхгүй юу. Төрийн жинхэнэ албаны удирдах болон гүйцэтгэх албан тушаалд томилогдох ажилтныг сонгон шалгаруулах эрхийг салбар зөвлөлд шилжүүлэх, цуцлах журмыг танайх тогтооно гэсэн л заалт байгаа шүү дээ. Тэрнээс, өөр ямар нэгэн заалт би эндээс олж харахгүй байгаа байхгүй юу. Тэгээд та нар юу яриад байгаа юм бэ? Журмыг нь л тогтоох байгаа. Шилжүүлэх журмыг тогтооно, цуцлах журмыг ч тогтооно. Тэр “болон” гэдэг чинь орчихоор энэ чинь шал өөр утгатай болоод байгаа байхгүй юу. Би тэгж бодоод байна. Би буруу хараад байна уу?


А.Бакей:  -Нэг их маргалдаад байх асуудал биш байх аа.


С.Батболд: -Харин үүнийг хураах хэрэггүй л байхгүй юу. Хуучнаараа л байх ёстой байхгүй юу.


А.Бакей:  -Хуучнаар нь үлдээлээ.


Одоо Улсын Их Хурлын гишүүдээс цөөн тооны зарчмын зөрүүтэй санал ирсэн байна. Үүнийг ямар ч гэсэн мухарлачихъя. Нэгэнт оройтсон юм чинь. 


Батхүү, Бакей гишүүдийн санал байна. Төслийн 10.1.8 дахь заалтын “Монголбанк” гэснийг 25.1.6 дахь заалтын “Монголбанк” гэснийг тус тус хасах. Шалтгаан нь үүнтэй холбогдуулан Төв банкны тухай хуульд өөрчлөлт оруулах тухай хуулийн төслийг хууль санаачлагчид буцаах.


Энэ юу гэсэн үг вэ гэхээр, төрийн захиргааны албан тушаал гэдэг дээр Төв банкны албан тушаалтныг төсөлд хамруулчихсан байна. Монголбанк гэдэг бол хараат бус байгууллага төрийн захиргааны албан тушаалтан биш учраас.


Н.Батбаяр:  -Юуны албан тушаалтан юм бэ?


С.Баярцогт: -Одоо наадах чинь ийм завхруулаад оруулаад байгаа байхгүй юу.


Н.Батбаяр:  -Хуулиар наадах чинь юу байгаа юм бэ? Хэн юм бэ?


А.Бакей:  -Батхүү гишүүн хариулъя. Ямар албан тушаалтан бэ гэж байна. 

-Өнөрбаяр зөвлөх. 


Н.Батбаяр:  -Монголбанк гэж тусгайлсан юм хийж болохгүй шүү.


С.Баярцогт:  -Ийм замбараагүй юм гэж хаана байсан юм бэ? 


Ч.Өнөрбаяр:  -Монголбанкнаас ажлын хэсэг, тэгээд хувийг бас манайд ирүүлсэн. Тэнд ямар санал ирсэн бэ гэхээр Төв банк бол олон улсын жишгээрээ одоогийн байгаа хуулиар бол хараат бус бие даасан байгууллага. Ингээд ирвэл энэ томилгооноос авахуулаад хүний нөөцийн бодлого дээр нь өөр бусад байгууллагын зүгээс нөлөөлөх тийм юмнууд гарна. Тэгэхээр одоогийн байгаа юмыг нь хадгалж үлдэх нь зүйтэй. 2008 онд энэ хуулийн төслөөр энэ асуудлууд яригдаж байсан боловч ингээд нийтлэг жишгээ бариад үлдсэн юм. Тэгэхээр энэ саналыг авч өгөөч гэсэн саналыг Монголбанкны Ерөнхийлөгчөөс ирүүлсэн юм.


А.Бакей: -Энэ бол одоогийн хүчин төгөлдөр мөрдөж байгаа хууль дээр бас байхгүй байна. Төсөл дээр байна.


С.Баярцогт:  -Монголбанк чинь төрийн байгууллага биш юм бол юуны байгууллага юм бэ?


А.Бакей:  -Ямар ч гэсэн санал хураалт явуулчихъя.


Н.Батбаяр:  -Болохгүй ээ, юуг нь мэдэхгүй санал хурааж яах юм бэ?


А.Бакей:  -Тэгвэл одоо саналаа хэл л дээ.


Н.Батбаяр:  -Наад санал дээр чинь санал хураах шаардлага байхгүй. Монгол Улс чинь төртэй байхгүй юу. Үл хамаарна гэдэг чинь юу гэсэн үг вэ?


Р.Гончигдорж:  -Ямар санал хураах гээд байгаа юм бэ?


А.Бакей:  -Төрийн захиргааны албан тушаалтан гэдгээс Монголбанкны ажилтныг хасах.


Р.Гончигдорж:  -Төрийн захиргааны байгууллага ч биш л дээ, уг нь.


А.Бакей:  -Ний нуугүй хэлэхэд ийм зовлон ярьж байгаа юм л даа. Одоо төрийн захиргааны байгууллагын ажилтан гээд оруулчихаар цалингийн схем, сүлжээ нь үүндээ баригдаад ирэх юм байна л даа. Тэгэнгүүтээ яг жинхэнэ чадварлаг маш сайн банкирууд чинь ажилд орохгүй зугатаагаад явчихдаг л юм байна.


Н.Батбаяр:  -Засгийн газрын байгууллагууд чадваргүй хүмүүс нь бага цалин аваад сууж бай гэсэн үг юмуу? Нөгөө талаас нь орчуулбал.


А.Бакей:  -Тэгж мушгиж болно. Гэхдээ бол бас онцгой байгууллага шүү дээ.


Н.Батбаяр:  -Онцгой гэвэл онцгой биш байгууллага байхгүй шүү дээ.


А.Бакей:  -Баярцогт гишүүн.


С.Баярцогт:  -Би ийм юм асуух гээд байгаа юм. Тусгай хуультай, биеэ даасан байгууллага гэдгийг нь би ойлгож байгаа юм. Би Монголбанкны албан хаагч бол Монгол төрийн албан хаагч гэж ойлгож байгаа. Үүний статусыг нь тодорхой болгох хэрэгтэй, ийм замбараагүй байж болохгүй. Наадах чинь дандаа Монгол Улсын нэрийн өмнөөс очиж үйл ажиллагаанд оролцдог. Дэлхийн банк, Азийн хөгжлийн банк, Европын сэргээн босголтын банкны захирагчийн дэд захирагчаар очдог юм шүү дээ, энэ хүн чинь. Сангийн сайд нь захирагчаар.


Тэгээд одоо ямар ч харьяалалд орохгүй ийм байгууллага байлгаж болохгүй шүү дээ. Тэгвэл шүүхийнхэн яг ийм адилхан албан тушаалтан байхаар, бид нар тусдаа хуультай, биеэ даасан байгууллага гээд. Төрийн тусгай юмуу, эсвэл өөр нэг статус гаргаж оруулах хэрэгтэй шүү дээ. Тэгж байж бид нар тодорхой хэмжээний хяналттай болгох хэрэгтэй шүү дээ.


А.Бакей: -Ойлголоо. Энэ хуулийн төслөөр Монголбанкны ерөнхийлөгч, дэд ерөнхийлөгч бол төрийн тусгай албан тушаалтанд хамрагдаж байгаа юм байна, төсөлд нь. Бусад ажилтнуудыг төрийн захиргааны гэдгээсээ гаргая гэсэн санаа орж ирсэн л дээ.


-Санал гаргасан ажлын хэсгийн ахлагч Батхүү гишүүн.


Г.Батхүү:  -Баярцогт оо, тайван бай. Саналаа татчихъя. Тэгээд чиний хүссэнээр хаана ч үгүй үлдье.


А.Бакей:  -Төслөөр үлдлээ.


Батчимэг, Батбаяр гишүүдийн гаргасан санал. “Төслийн 10.1.10-т төрийн нарийн бичгийн дарга гэсний дараа газрын дарга гэж нэмэх. ... энэ хуулийн ... Засгийн газрын агентлагийн дарга гэснийг 10.1.11 дэх заалт болгож салгах.”


Энэ сайн ойлгогдохгүй байна, Батчимэг гишүүн тайлбарлая. 10.1.10 дахь заалт.


М.Батчимэг:  -10.1.10 дээр бол Монгол Улсын яамны төрийн нарийн бичгийн дарга, энэ хуулийн 11.1.5-д зааснаас бусад агентлагуудын дарга гэж байгаа юм. Тэгэхээр бид нарын санал бол Монгол Улсын яамны төрийн нарийн бичгийн дарга, газрын даргаа төрийн захиргааны албан тушаалд оруулах нь зөв өө гээд, 10.1.0 дээр төрийн нарийн бичгийн дарга, газрын дарга гэдгийг нь үлдээгээд. Агентлагийн дарга гэдгийг нь тусдаа зүйл, заалт болгоод 10.1.11 болгочихъё гэж байгаа юм. Агентлагийг нь салгачихъя гэж.


Ингэж салгаж байгаагийн шалтгаан нь дараагийн санал хураалт дээр гарч ирнэ л дээ. Өргөдөл өгөх албан тушаалтнуудыг энэ зүйл, заалтаар салгах гээд байгаа учраас. 


А.Бакей:  -Зааглаж байгаа юм байна, тийм ээ?


М.Батчимэг:  -Зааглаж байгаа юм. Яамны захиргааны албан тушаал. Гэхдээ газрын дарга гэдгийг захиргааны албан тушаалтан гээд шинээр оруулж ирж байгаа юм.


А.Бакей:  -Угаасаа байхгүй билүү, энэ чинь? Газрын дарга гэдэг чинь баймаар юм.

-Батболд гишүүн. Уг нь төслийн 10.1.11 дээр гүйцэтгэх албан тушаал гэж байгаа юм байна.


С.Батболд:  -Төрийн захиргааны албан тушаалтан бол байгаа л даа. Энэ статусыг нь өргөж байгаа юм байна. Агентлагийн дарга орчихсон тохиолдолд бодлогын яамны газрын дарга бол агентлагийн даргатай зэрэгцээд төрийн бодлогыг хэрэгжүүлэх үйл ажиллагааг төрийн захиргаа, удирдлагаар хангах чиг үүрэг бүхий албан тушаалд хамааруулж болно. Би үүнийг түрүүн Батчимэг гишүүн надад ярихаар нь зөвшөөрсөн байгаа. Яамны дөрвөн бодлогын газар байгаа. Тэгээд дөрвөн газар нь оруулчихвал болох юм. Тэгээд яамны бодлогыг хэрэгжүүлэхэд агентлагийн дарга бол доор нь шүү дээ. Тэгэхээр би үүнийг энэ ангилалд оруулчхаж болох юм гэж бодож байгаа юм.

Дараагийн санал дээр нь, хойно өргөдөл өгөх албан тушаалтан гэж байгаа шүү дээ. Тэр бол, юмнуудаа нэлээн харж боловсруулж байгаад 4 сарын 5-нд.


А.Бакей: -Тэгэхээр та Батчимэг гишүүний саналыг дэмжиж байгаа гэж ойлгох уу?


С.Батболд:  -Тийм.


А.Бакей:  -Ингээд Батчимэг, Батбаяр, Батболд гишүүдийн гаргасан 10.1.10-т оруулах асуудлыг дэмжье гэсэн санал хураалт явуулъя.

14-12, энэ санал  дэмжигдлээ.


Дараагийнх нь мөн Батчимэг, Батбаяр нарын санал байна. 10.2. Энэ хуулийн 10.1.10-т заасан албан тушаалтан Улсын Их Хурлын ээлжит сонгуулийн үр дүнгээр шинэ Засгийн газар эмхлэн байгуулагдсаны дараа албан тушаалаасаа чөлөөлөгдөх өргөдөл гаргана. Тухайн салбар хариуцсан Засгийн газрын гишүүн эдгээр албан тушаалтантай хамтран ажиллах хүсэлтээ илэрхийлсэн нөхцөлд албан тушаалаа үргэлжлүүлэн ажиллаж болно.


Гэхдээ саяын 10.1.10-т бол бүх газрын дарга биш, яг бодлого. Стратегийн бодлого төлөвлөлт хариуцсан гэж түрүүн хэлсэн шүү дээ. Түүнээс, бүх газрын дарга бол энд хавтгайраад явна шүү дээ. Зөвхөн тэр гэсэн. Тэгэхээр үүнийг чөлөөлөгдөх өргөдөл гаргана. Шууд гаргана гэх юмуу, гаргаж болно гэх юмуу. 


10.3-ыг бас уншчихъя. Энэ хуулийн 10.1.10-т заасан албан тушаалтанд саяын бодлогын газрын даргыг хэлж байгаа, Улсын Их Хурлын ээлжит сонгуулийн дүнгээр албан тушаалаа хүлээлгэж өгсөн бол тэднийг төрийн албан хаагчийн хүний нөөцөд бүртгэнэ.


Ийм хоорондоо холбоотой хоёр санал байна. Гэхдээ өмнөх хураалгасан саналтайгаа уялдаатай.


-Эхлээд Лүндээжанцан гишүүн.


Д.Лүндээжанцан:  -Үүнийг бид эхлээд ойлгох ёстой гэж бодож байгаа юм. Санал өгөхийн өмнө ямар ч гэсэн ойлголттой болох ёстой. Ингээд Засгийн газар солигдлоо, сайд нар томилогдлоо. Тэгээд эрхэлсэн сайд томилогдоод Засгийн газрын гишүүн томилогдохоор ямар, ямар албан тушаалтан өргөдлөө өгөх ёстой юм бэ гээд. Энэ зүйл дээр би яг тийм, тийм албан тушаалтан өгнө гэснийг нь олж мэдэхгүй байна. Та нарын яриагаар бол яамны газрын дарга гээд хэлчихээр чинь бүх газрын дарга нар болчхож байгаа юм. 


Тэгээд нөгөө мерит зарчмаар шат дамжиж явахаар чинь нөгөө олон, нэг яаманд хэдэн газрын дарга байдаг юм бэ, би сайн мэдэхгүй байна. Сая дөрөв л гэж ярьж байна. Олон салбартай, яваандаа яам томроод ирэхээр хэдэн ч салбар гарч болно шүү дээ. Дэд бүтцийн яам гэхэд бол дотроо авто зам, төмөр зам, иргэний агаарын тээвэр, барилга, эрчим хүч, юу байдаг юм бэ, их олон ийм газрын бодлогын хэрэгжилтийг зохион байгуулах газартай болно. Бүгдээрээ солигдоно, өргөдлөө өгнө гэхээр санаанд багтахгүй байна. Стратеги төлөвлөлтийн газрын дарга гэвэл болж байна. Тэгээд би төрийн нарийн бичгийн дарга нь яах юм бэ? Төрийн нарийн бичгийн даргыг би хөдөлгөөнгүй үлдэж байх ёстой, карьераараа яваад дээд шат нь гэж ингэж ойлгож байгаа.


Ер нь манайд хавтгайруулж халж сольдог юм бол хүмүүсийн сэтгэлд орчхоод байна шүү дээ. Тэр бол, үгүй ядаж л. Би ойлгохгүй байна. Жолоочийг заавал сольж байх ёстой юмуу? Эхний ээлжинд жолоочоо сольдог гэж байгаа юм, тэгээд нарийн бичгийн даргаа солиод, тэгээд зөвлөхүүдээ, хамгийн сүүлд цэвэрлэгчээ, үйлчлэгч, жижүүр хүрч байгаа юм. Энэ жижүүр бол итгэлгүй нөхөр байна гээд л эхэлж байгаа юм. Энэ их сонин тогтолцоо бий болчхоод байна шүү дээ. Үүнийг өөгшүүлж байгаа юм шиг ийм зүйл оруулж байгаа нь хэр үндэслэлтэй бол?


Яахав, тэр хүн бол бодлогоо явуулахын тулд нэг зөвлөх, стратеги удирдлагын газрын дарга ч байдаг юмуу энэ хэмжээнд байх ёстой болов уу гэж бодоод байгаа юм. Тэгэхээр Америкийн ерөнхийлөгч сонгогдохоор чинь албан тушаалын жагсаалт гээд гардаг л даа, элчин сайд нар цөмөөрөө өргөдлөө өгдөг. Тэгээд ихэнх нь хэвээрээ үлддэг юм байна. Би тэрийг сонсож байсан. Гэтэл Монголын нөхцөлд энэ төрийн захиргаа, албаны энэ хүрээнд ингэж бужигнаан хийх ямар шаардлага байна вэ? Энэ дээр тэр шаардлагын тухай та нар зөндөө ярьсан байх. Гар нийлэхгүй, багаар тоглоно гээд. Багаар ажил явуулна гэхээр төрийн албаар арай дэндүү тоглочхож байгаа юм. Ерөөсөө туслахаа аваачдаг, туслах хамаатан, садан юу байна вэ, цөмийг нь аваачиж байршуулдаг. Тэгээд тэрийгээ баг гэж нэрлээд байдаг.


Би зөндөө ярьдаг. Сонин хэвлэл дээр их гарч байгаа юм. Би тэр юмыг тархиндаа үргэлж хурааж цуглуулж явдаггүй учраас шууд хэлж чадахгүй байна. Ер нь сонин, сонин юм их байгаа шүү дээ. Тэгээд л нутгархдаг, ангирхдаг, аймгархдаг, фракцалдаг, байгууллагархдаг, ашиг сонирхлын зөрчлөөрөө нэгддэг, сургуулирхдаг гээд ер нь их юм. Ингээд ийм олон.


А.Бакей:  -Батчимэг гишүүн хариулъя.


М.Батчимэг:  -Би хувьдаа бол энэ хууль гарч байгаагийн том ач холбогдол, сайн тал бол өмнөх хуульд заачихсан байсан зарчмуудыг процессжуулаад нэлээн тодорхой заагаад өгчихөөр дандаа шаталсан тогтолцоогоор төрийн алба хаагчийг дэвшүүлж ажиллуулах, нөөцөөс ажиллуулах гээд нарийн зохицуулалтууд заагаад өгчихөөр урьд өмнөх шигээ сонгуулийн дараа дуртай хүнээ авч хэлтсийн дарга болгох, газрын дарга болгох ийм гарц энэ хуулиар хаагдах юм гэж ойлгож байгаа юм. Тэгэхээр газрын дарга өргөдлөө өгөөд чөлөөлөгдөх болсон нөхцөлд ялгаагүй төрийн албаны тэр нөөцөд байгаа тэр шалгуурыг нь хангачихсан, карьерын шатаар явчихсан төрийн албаны хүмүүс л дахиад сэлгэн томилогдох боломжтой.


Ер нь хууль тодорхой хугацаанд хэрэгжээд үр дүнгээ өгөөд эхлэхээр угаасаа төрийн алба хаагчид аяндаа намаас хөндийрөөд ирэхээр тэр болгон очиж байгаа сайд болгон өргөдөл өгсөн туршлагатай хүн болгоныг халаад байх сонирхол байх уу, үгүй юу. Олон газар бас өргөдлөө өгдөг, тэгээд туршлагатай олон жил ажилласан хүмүүсээ улираагаад л үлдээчихдэг. Яалт ч үгүй бодлогын, стратегийн төвшинд ажиллаж байгаа хүмүүсээ сольдог ийм л туршлага байдаг юм билээ. Өнөөдөр бол бид төрийн албыг их улс төржүүлчихсэн нөхцөл байдалд байгаа болохоор би бас тэр өнцгөөсөө хараад байгаа болов уу гэж бодоод байгаа юм.


Тэгэхээр миний санал, энэ бол улс төрийн соёл. Төрийн нарийн бичгийн дарга, газрын даргын төвшний хүмүүс өргөдлөө өгдөг. Улирч үлдэх боломжтой бол үлдээгээд ажиллуулдаг, үлдээхгүй бол тухайн хүмүүс дахиад л тэд нар нөөцдөө бүртгэгдээд төрийн албан хаагчийнхаа бүх л хангасан шалгуурууд нь хангагдаад дахиад ажиллах боломж нь нээлттэй байх ийм байх тогтвортой тогтолцоо гэж хараад байгаа юм.


А.Бакей:  -Дахиад л маргаан өрнөлөө.


-Батболд гишүүн.


С.Баярцогт: -Бакей дарга аа, би Лүндээ даргын дараа.


С.Батболд:  -Энэ ийм юм. Би юун дээр үүнийг зөвшөөрч байна вэ гэхээр бид нар төрийн жинхэнэ албан тушаалд шатлан дэвшүүлэх гээд 28 дугаар зүйл дээрээ нэлээн сайн босгууд тавьчихсан байхгүй юу. Тийм босгууд тавьчихсан байгаа учраас тэр босгыг хангасан төрийн нарийн бичгийн дарга юмуу, эсвэл тухайн яамны стратегийн бодлого төлөвлөлтийн газрын даргынх нь албан тушаал дээр хэд хэдэн хүмүүс болзол хангачихсан байж болох юм гэж үзэж байгаа юм.

Тийм учраас энэ болзлыг хангасан хүн тавигдах учраас туслахаа дагуулж очоод, бие хамгаалагчаа дагуулж очоод төрийн нарийн бичгийн дарга юмуу, стратегийн бодлогын төлөвлөлтийн газрын дарга дээр тавьчихгүй байх гэж бодож байгаа юм. Энэ практик дээр болсон зүйл шүү дээ. Тэгж байгаа учраас би бас найдаж байгаа юм.


Хоёрдугаарт, ер нь бас Засгийн газар боловсон хүчний халаа сэлгээ хийх нүх бид нар гаргаж өгч байгаа байхгүй юу. Би яг үзэл баримтлалаараа бол эсрэг баймаар байна. Гэхдээ би зөвшилцөж энэ хуулийг гаргаж байгаа учраас ийм холхио гаргаж. Энэ бол 2 хүний л асуудал. Төрийн нарийн бичгийн дарга, бодлогын стратегийн төлөвлөлтийн газрын дарга гэсэн энэ хоёр хүн дээр ярьж байгаа албан тушаал шүү дээ. Хоёр хүнийг өргөдлөө өгч болно гэсэн. Энэ бол манай төрийн албаны практик цоо шинээр орж ирж байгаа ийм зүйл байгаа юм. Үүнийг хэрхэн яаж нутагшуулах вэ, яаж зөв нутагшуулах вэ гэдэг дээр бид нар бас бодох л ёстой юм. Бодвол манай Төрийн албаны зөвлөлийнхөн эсрэг, дотроо уур нь хүрээд сууж байгаа байх л даа.


Д.Лүндээжанцан:  -Сайд буруу солигдвол яах вэ? Нэг намынх ч байсан гэсэн.


А.Бакей:  -Баярцогт гишүүн.


С.Баярцогт:  -Энэ яг Германд хэрэглэдэг зарчим л даа. Тэгэхдээ бид нар. Герман бол ингэдэг юм байна, хэрэглээд өргөдлийг нь авсан хүмүүсээ нөөцөд нь бүртгэчхээд цалинжуулдаг гэж байгаа байхгүй юу. Тэгэхээр нөгөө Засгийн газар чинь үүрэг хүлээчхэж байгаа юм. Хамаагүй олон хүнийг халчих юм бол баахан хүнд хоосон цалинтай, төрийн нарийныхаа цалинг аваад тэр хүн байгаад байна, газрын даргынхаа цалинг аваад байгаад байна. Тийм учраас тэгж их хяргадаггүй юм байна л даа. Би тэрийг нь нэмж өг гэж Батчимэг гишүүний тэр юман дээр оруулъя. Тэгвэл хүн чинь үүрэгжих байхгүй юу. Нөгөө сайд чинь бодно шүү дээ, энэ нөхөр сайдаар ирчихсэн чинь хоёр төрийн нарийн бичгийн цалин, гурван газрын даргын цалин давхар төсөв дээр нь явдаг гэж хүн шүүмжлэх байхгүй юу.


Р.Гончигдорж:  -Төсвийг нь яадаг юм бэ?


С.Баярцогт:  -Төсвийг нь харин батлуулаад явах ёстой байхгүй юу. Бүр тэгж үүрэгжчихсэн байдаг. Тэгээд би үүнийг Германы politische Beamte гэдгийн эрх хэмжээнүүдийг харчих хэрэгтэй. Тэнд зохицуулсан зохицуулалтууд байдаг юм. Хэрвээ үүнийг авъя гэж байгаа бол тэгж бүтнээр нь авах хэрэгтэй.


А.Бакей:  -Тийм нөхцөлтэйгөөр авах хэрэгтэй гэж байгаа юм байна.


-Гончигдорж гишүүн.


Р.Гончигдорж:  -Нэг хүн солигдсоноор нөгөө хүн шууд хамаарлаар солигдох үндсэн нөхцөл нь юунаас бүрддэг юм бэ? Жишээлбэл, мэдээж хэрэг зөвлөх гээд Их Хурлын даргын зөвлөхөөр шууд өөрийн харьяаллаараа авчихлаа. Энэ чинь бусадтай харьцахгүйгээр ингээд авчхаж байна шүү дээ. Улс төрийн албан тушаалтныг. Тэгэхээр яг энэ хамаарлын шинж чанар жишээлбэл, тэр сайд, төрийн нарийн бичгийн дарга хоёрын хооронд. Сайд, тэр бодлогын дарга хоёрын хооронд ямар хэмжээний кориляци хамааралтай байдаг юм бэ? Тэр хамаарлын хэм хэмжээ хэр зэрэг байдаг юм бэ? Үнэхээр төрийн нарийн бичгийн дарга нь сайдын бодлогыг хэрэгжүүлэхэд ийм, ийм нөхцөлөөр саад болоод байж болдог юм, бодлогын хэлтсийн дарга нь ийм, ийм нөхцөл байдлаар саад болж болоод байдаг юм гэсэн ийм нөхцөлүүдийн шинжүүдийг олж харах ёстой байхгүй юу. Тэгээд тэрний үндсэн дээр нь.


Яг үүнтэйгээ холбогдуулаад төрийн нарийн бичгийн даргын ажлын байрны тодорхойлолтод ерөөсөө л аппартын тухай ажлаа зохион байгуулдаг бол өөр хэрэг. Эсвэл манайх чинь одоо тендер л гэнэ, ер нь тэр төрийн нарийн бичгийн даргын хамаарахгүй юмнууд юу байна вэ? Тэр нь сайд өөрийнхөө бодлогыг хэрэгжүүлэх гэхээр ерөөсөө тэр хүн зэвсэггүй дайчин шиг болчих гээд байдаг, тэд нар нь ажиллаж өгөхгүй. Ийм хамаарал хэр зэрэг гүнзгий байдаг вэ гэдгийг бид нар бодох ёстой. Одоо практик дээр байгаад байгаа юм. Байгаад байгаа учраас л ийм байдал үүсээд байгаа байхгүй юу. Тийм болохоор үүнийгээ бид нар яг тэр агуулгаар нь, ийм байдаг учраас л бид нар үүнийг ийм байдлаар, өргөдлөө өгөх ёстой албан тушаалтнууд ийм, ийм гэдэг нь ийм учиртай юм гэж. Тэгээд ажлын байрны тодорхойлолт, сайдын шийдвэр хэрэгжилтийн, сайд өөрийнхөө салбарын бодлого хэрэгжүүлэлтэд зохион байгуулахад ордог тэр юмнуудыг нь ярих ёстой байхгүй юу.


Яг нэг албан тушаал дээр сайд чи үүнийг хий гээд шууд үүрэг өгдөг албан тушаалтан хэн, хэн байдаг юм бэ? Тэр нь заавал төрийн нарийнаараа дамждаг юмуу, эсвэл өөр зүйлээрээ дамжиж тэр ажлыг хийх ёстой байдаг юмуу. Энэ хамаарлуудыг уг нь сайн бодмоор байгаа юм. Тэгээд бодохоор манайд нэлээн олон нь өргөдлөө өгөх ёстой болчихсон байж магадгүй л байх.


А.Бакей:  -Тийм асуудал бас байгаа.


-Батхүү гишүүн.


Г.Батхүү:  -Би ийм горимын санал хэлэх гэсэн юм. Энэ хуулийн ажлын хэсэг бас нэлээн удаан хугацаанд маш удаан олон удаа хурал зарлаж, ирц хүрэхгүй, ирц хүрээд асуудлаа хэлэлцэж чадахгүй төвөг хүндрэлтэй явж байгаа. Тэгээд өнөөдөр ингээд Байнгын хорооны хуралдааны явцыг харахаар ажлын хэсэг дээрээ ирдэггүй, ирээд санал бодлого илэрхийлэхгүй байж, хурлын дэг алдагдуулаад энд орж ирээд зөвхөн ажлын хэсгийн гишүүд бараг хоорондоо ярьж байна шүү дээ. Энд ажлын хэсгээс шадар сайд Оюунбаатар, Болорчулуун хоёр байхгүй байгаа юм. Бусад нь бүгд энэ Байнгын хороонд байгаа.


Би сүүлдээ ингэж харж байна. Ерөөсөө энэ ажлын хэсгийг зохион байгуулж явахад цаашдаа ч гэсэн хүндрэлтэй. Өнөөдөр гэхэд энд баахан задгай яриа ярьчихлаа. Дахиад үүнийгээ цэгцлээд, дахиад зангидаад дахиад орж ирэхэд хүндрэл их байна. Тийм учраас би ажлын хэсгээс нэрээ татаад Байнгын хороондоо ажлын хэсгийн гишүүнээр ороод явчихъя, ахлагчаас.


Би маргааш Их Хурлын даргад бичгээ өгчихнө. Тэгээд би аль нэгэн ажлын хэсгийн гишүүнийг дарга болоход Байнгын хороо дэмжлэг үзүүлээч ээ. Би ажлын хэсэгтээ орж ажиллана. Миний арга барил эсвэл болохгүй байх шиг байна, дээрээс нь надад дургүй хүмүүс тэрийгээ гаргах гээд энэ хуулийн ажлын явцад саад учруулаад байна. Тухайлбал, Батбаяр, Баярцогт нар.


А.Бакей:  -Энэ ажлын хэсгийг Улсын Их Хурлын даргын захирамжаар байгуулсан. Тийм учраас одоо Байнгын хороон дээр таныг ажлын хэсгээс татах тухай асуудал байхгүй. Та өөрөө албан бичгээр Их Хурлын даргад хандчих. Тэгээд бид нар бас ярья.


С.Баярцогт:  -Та өргөсөн тангаргийг нь одоо нэг сануул даа. 


А.Бакей:  -Би саяын асуулттай холбоотой нэг асуулт асуучихмаар байна. Үүнийг ингэж заавал өргөдлөө гарга гээд хүнийг хуулиар бараг хүчилж байна шүү дээ, чи өргөдөл өгөхгүй бол болохгүй гэж. Тэгсний оронд төрийн нарийн бичгийн дарга, төрийн захиргааны төв байгууллагын стратегийн бодлого, төлөвлөлтийн газрын даргын хугацаа дөрвөн жил байна гээд заачихад л болох юм биш үү? Тэгэхэд дөрвөн жилийн Их Хурлын сонгуулийн дараа Засгийн газар солигдохоор аяндаа л тэр албан тушаал. Тэгж болохгүй юу?


-Батчимэг гишүүн.


С.Батболд:  -Наадах чинь тэгээд энэ хуулиа зөрчиж байна. Захиргааны албан хаагчдыг тийм, тийм байна гэж хэлчхээд.


М.Батчимэг:  -Үгүй, харин ч төрийн нарийн бичгийн дарга тухайн хүнийг хүлээн зөвшөөрөөд тухайн улс төрийн албанд Улсын Их Хурлын сонгуулийн дүнгээр гарч ирсэн Засгийн газартай хамтарч ажиллах бүрэн боломжтой нөхцөлд тухайн хүнд хэдэн жил ч байсан ажиллах боломжийг нь олгох ёстой. Төрийн нарийн бичгийн дарга гэдэг бол цэргийн албаар бол төрийн албаныхаа генерал шүү дээ. Тэгэхээр энэ хүнийг дөрөвхөн жил гэж хязгаарлаж болохгүй. Дэлхийн маш олон оронд байдаг ардчилсан оронд байдаг.


А.Бакей:  -Газрын даргыг.


М.Батчимэг: -Бодлогын газрын дарга манай нөхцөлд бол түрүүн жишээлбэл Баярцогт гишүүн ярьсан шүү дээ. Германы жишээн дээр төрийн нарийн бичгийн дарга бол хоёр байдаг гэж. Нэлээн олон оронд бас тийм байх шиг байгаа юм. Улс төрийн асуудал эрхэлсэн, парламенттай харьцдаг төрийн нарийн гээд, яг төрийн албаа хариуцдаг гээд. Гэтэл манайд тийм байхгүй нөхцөлд бодлогын газрын даргыг тухайн салбартаа улс төрөө хийж байгаа, улс төр хариуцаж байгаа гол хүн байхгүй юу. Тийм учраас бид тухайн төрийн алба, улс төрийн алба хоёр уялдаж сонгуулийн үр дүнгээр гэж яагаад хэлээд байгаа вэ гэхээр сонгуулийн үр дүн чинь өөрөө ард түмний хүсэл зориг байхгүй юу.


А.Бакей: -Болохгүй л гээд хариулчих. Болохгүй гэж байна.


-Батболд гишүүн та түрүүн хэлчихсэн шүү дээ. Мөн ч олон удаа ганцхан гээд хэлэх юм даа.


С.Батболд:  -Энэ ийм шүү. Ер нь хүн төрийн нарийн бичгийн даргын карьерт очихын тулд одоо бид нарын тавьсан шалгуураар бол амьдралынхаа бараг 20 жилийг үрж байгаа байхгүй юу. Тэгээд сайд очоод 20 жил ингээд зүтгэсэн хүнийг чи өргөдлөө гаргаарай, бид нар хуулиар ингээд заагаад өгсөн тохиолдолд Баярцогтын хэлдгээр иж бүрнээр нь авах юм байхгүй, тэрийг ядаж агентлагийн дарга болгох хэрэгтэй. Тэр хүнийг монгол төр ашиглах хэрэгтэй шүү дээ. Тэр хүн салбартаа 20 жил зүтгэж байж карьерынхаа дээд цэгт оччихсон байхад маргааш нь юу ч үгүй гудамжинд гаргаж болохгүй байхгүй юу. Тэгэхээр тэр юмыг нь би иж бүрнээр нь авах ёстой гэж. 


Яагаад гэвэл одоо санал хурааж болохгүйгээр 4 сарын 5-нд санал хураагаач ээ. Тэгээд үүнийг чинь явуулъя гэж би хэлээд байгаа шүү дээ. Тэгээд үүнийг их сайн боловсруулах хэрэгтэй, тэр улсуудын юмыг үзэх хэрэгтэй. Баярцогт үнэн яриад байгаа юмуу, Батчимэг үнэн яриад байгаа юмуу би мэдэхгүй байна. Балансыг нь. Тэгэхгүй бол бид нар энэ хүмүүсийг карьер руу зүтгэ, зүтгэ гэчхээд очих гэж байгаа албан тушаалыг нь наймаалцахаар чинь яаж зүтгэх юм бэ? Өөрийнхөө амьдралыг золиослоод хувийн байгууллагад 1 сая төгрөг авах байсан хүн 300 төгрөгийн цалинтай.


А.Бакей:  -Үүнийг түрүүн нээлттэй орхисон зарчмын зөрүүтэй саналын 29 дэх санал, 40 дэх санал байгаа. Тэр дээр 3 дахь санал бас нэмэгдлээ, нээлттэй орхиё. Гэхдээ үүнийг бас багцлаад ярих нь байна шүү дээ.


Батчимэг, Батбаяр нарын гаргасан 10.2, 10.3-т оруулах өөрчлөлтийг нээлттэй орхилоо. Үүнийг түрүүчийн хоёр саналтай багцлаад ярина. 


Дараагийнх нь бас Батчимэг гишүүнийх байна. 


Төслийн 22.1, 22.2-т төрийн жинхэнэ албаны удирдах болон гүйцэтгэх албан тушаалтныг.


М.Батчимэг:  -Наадахыг чинь хураачихсан.


А.Бакей:  -Тэгвэл болилоо. 


22.2-ыг бас хураалгах шаардлагагүй юу?


М.Батчимэг:  -Больчихсон.


А.Бакей:  -Больсон байна. 


Баярцогт гишүүний гаргасан 42.16, 42.17-г хасах. Нэг нь хураагдсан шиг санагдаад байна.


С.Баярцогт:  -Би тайлбарлая.


А.Бакей:  -Тайлбар хэлээд яах вэ.


С.Баярцогт:  -Тайлбар хэлэхгүй бол буруу ойлгочихно.


А.Бакей:  -Товч тайлбар хэлчих.


С.Баярцогт:  -Төрийн албаны зөвлөл бол шагналтай байж болно. Тэрийг би эсэргүүцэхгүй байна. Гэхдээ яг энэ 42.16 дээр заасан шиг шагналтай байж болохгүй ээ. Энэ дээр бүр ингэж байгаа юм, төрийн албанд олон жил тогтвортой, мэргэжлийн ур чадвартай, амжилт гаргасан төрийн албан хаагчдыг нэрэмжит болон бусад шагналаар шагнана гэж. Ингэж болохгүй. Яагаад гэвэл төрийн албаны өөрийнх нь функцтэй шууд зөрчилдөж байгаа юм байхгүй юу.


Та нар тусдаа шагналтай байж болно, хуульд энэ 42.16-аар зааж болохгүй. Өмнөх хуульд байсан гэж хэлж магадгүй. Яагаад гэвэл салж явахдаа төрийн албаны тэргүүний ажилтан гэдгээс болоод ингээд наймаалцаад яваад өгсөн. Тэр буруу. Энэ чинь гүйцэтгэх засаглал өөрөө тодорхойлох ёстой шүү дээ. Хэн сайн ажиллаж байна, хэн удаан ажиллаж байна гэдгийг. 


А.Бакей:  -Хоёр ойлголт байна. Журмыг нь зөвлөл тогтооно гэсэн байна.


Энэ дээр Цогоо дарга товчхон тайлбар хэлчих.


Б.Цогоо:  -Одоо Төрийн албаны зөвлөл бол “Төрийн албаны тэргүүний” гэж шагнал олгодог. Энэ шагнал олгох журмыг Төрийн албаны зөвлөл бүрэн эрхийнхээ хүрээнд олгодог журмыг батлаад гаргаж шагнаж байгаа.


Энэ дээр тавьж байгаа шаардлагыг мөн ялгаа байхгүй Төрийн албаны зөвлөл баталж байгаа. Тийм учраас төрийн албанд тогтвор суурьтай, олон жил ажилласан хүнийг ямар үзүүлэлтээр яаж шалгуураар дүгнэж гаргадаг юм бэ гэдгийг журмаар зохицуулчихсан байгаа юм. Тийм учраас үүнийг Төрийн албаны зөвлөл дээр ийм шагнал байх шаардлагатай. Төрийн албаны зөвлөлөөс өөр тодорхойлж гаргах байгууллага бол, төрийн албаны төв байгууллагаас өөр байгууллага гэж харж байна. Тийм учраас бид нар одоо өгөөд явж байгаа, одоо хэрэглэж байгаа, одоо байгаа юмыг хэвээр нь үлдээе л гэсэн юм.


А.Бакей:  -Юу ч гэсэн санал хураалгаад явъя.


Баярцогт гишүүний гаргасан хуулийн төслийн 42.16, 42.17 дугаар заалтыг хасъя гэсэн саналыг дэмжье гэсэн санал хураалт явуулъя. Дэмжвэл хасагдана, дэмжигдэхгүй бол үлдэнэ.


С.Баярцогт:  -Шагнал нь байг гэж байгаа юм. Хууль дээр орох хэрэггүй гэж.


А.Бакей:  -15-8, энэ санал дэмжигдлээ.


Хуульдаа заахгүйгээр ийм шагнал байж болно гэж байна л даа.


Оюунбаатар гишүүний санал байна. Энэ түрүүн хураагдсан. Гэхдээ би уншчихъя.


49 дүгээр зүйлд “дэргэдээ төрийн албаны сургалтын байгууллага, удирдлагын академитай байна” гэж. Зөвлөлийн дэргэд гэж байгаа юм байна.


-Энэ хаанахын дэргэд гэж байгаа юм бэ? Түрүүн хураачихсан учраас.


Батбаяр гишүүн үүнийг бараг татсан байлгүй дээ. Түрүүн гаргасан, Төрийн албаны зөвлөл төрийн албанд ажиллах хүмүүсийн шаардлага хангасан, хангаагүй тодорхойлох үүрэгтэй.


-Үүнийг орхилоо.


Бид ингэж тохиръё. Гурван асуудлыг нээлттэй үлдээсэн шүү. Зарчмын зөрүүтэй саналын 29 дүгээр санал, 40 дүгээр санал буюу Төрийн албаны зөвлөлийн бүрэн эрх, статустай асуудал, төрийн нарийн бичгийн дарга, яамдын стратегийн бодлогын газрын дарга нарыг ямар байдлаар зохицуулах вэ гэж. Дээр нь дагалдсан холбогдох хуульд нэмэлт, өөрчлөлт оруулах асуудлыг нэг бүрчлэн нягталж судлах асуудал байгаа. Эдгээр асуудлыг манай ажлын хэсэг үргэлжлүүлж ажиллана. Энэ дээр бол Улсын Их Хурлын Тамгын газрынхан нэлээн сайн ажиллахгүй бол Сонгуулийн хуулийнх шиг бас баахан янз бүрийн асуудал гарч мэднэ. Тийм учраас энэ дээр нухацтай, ажлын хэсгийнхэн Тамгын газрынхан хамтарч ажиллах хэрэгтэй гэдгийг хэлье.


Энэ асуудал нээлттэй үлдэж байгаа. Өөрөөр хэлбэл, Төрийн албаны тухай хуулийн анхны хэлэлцүүлэг цаашид үргэлжилнэ гэж үзэж байгаа. 


-Гончигдорж гишүүн.


Р.Гончигдорж:  -Баярлалаа. Энэ байгууллага их өөр статустай болсон шүү дээ. Үндэсний статистикийн газар гээд л нэрээрээ яваад байгаа. Тэгээд тэрний дарга нь төрийн тусгай албанд орж байгаа, бусад нь өөр статуст орж байгаа шүү дээ. Одоо энэ чинь Их Хурлаас удирдлага нь томилогддог биш Засгийн газар, Хууль зүйн яам руу очиж агентлаг болж байгаа. Тэгэхээр яг ийм байгууллага дахиад хэд хэд байх вэ? Үүнийг лав өөрчилж таарна шүү. Тэрийг нэг газар бүр онцгойлон тэмдэглээд авчхаарай. Сүүлийн хуралдаан дээр би байхгүй бол.


Үндэсний статистикийн газар гээд түүнтэй холбогдуулаад албан тушаалын ангиллууд байна шүү дээ, улс төрийн албан тушаал, тусгай албан хаагч гээд. Тэр зэрэгт чинь ингэж өөрчлөлт орно. Тийм учраас тэр нь бол татвар, гаалийн алба гэдэг шиг, агентлагуудын тэр төвшин рүүгээ л адилхан очиж байна уу? Маргаантай гэхээр юу вэ гэхээр яг ийм агуулгаар статус нь өөрчлөгдөж байна уу, үгүй юу гэдэг чинь өөрөө маргаантай асуудал. Их Хурал дээр одоо хүртэл байгаад байгаа шүү дээ. Тиймэрхүү юмыг шүүж үзээрэй.


А.Бакей:  -Гончигдорж даргын саяын хэлж байгаа, өөрөөр хэлбэл, бүтцийн өөрчлөлт орсон, салсан, нийлсэн, байгууллагуудын холбогдох заалт, зохицуулалт бол холбогдох хууль дээр нэр томьёоны хувьд орж уу, үгүй юу гэж. Энэ бол найруулгын санал дээр уг нь явж л байна. Санхүүгийн зохицуулах хороо, Үндэсний статистикийн хорооны ажлын албаны удирдах, гүйцэтгэх албан тушаал гэснийг санхүүгийн зохицуулах хорооны ажлын албаны удирдах, гүйцэтгэх албан тушаал гэх мэтээр. Энэ бүхнийг бас ажлын хэсэг дээр анхааръя.


Энэ асуудал дууслаа. Ажлын хэсэгт баярлалаа.


Дараагийн асуудал: 

Монгол Улсын урт хугацааны тогтвортой хөгжлийн үзэл баримтлал /2016-2030 он/ батлах тухай Улсын Их Хурлын тогтоолын төслийн анхны хэлэлцүүлэг байгаа.

Энэ дээр бол дараагийн ажлын хэсэг өдий хүртэл хүлээсэн байгаа. Энэ тогтоолын төслийг өнөөдрийг хүртэл бүх холбогдох Байнгын хороо хэлэлцээд саналаа ирүүлсэн байна. 20 зарчмын зөрүүтэй санал ирүүлсэн байна. Энэ бол яах аргагүй бид энэ намрын чуулганд багтааж батлах учиртай хууль. Яагаад гэвэл Хөгжлийн бодлого, төлөвлөлтийн тухай хуулийн хоёр ч заалтад хөгжлийн урт хугацааны тогтвортой хөгжлийн үзэл баримтлалд сонгуульд оролцох нам, эвсэл, нэр дэвшигчид өөрийнхөө мөрийн хөтөлбөрийг нийцүүлэх тухай асуудал байгаа. Үүнийг Үндэсний аудитын газраар шалгуулж дүгнэлт гаргаад тэгээд сонгуулийн хороо бүртгэх эсэх тухай асуудал байгаа. Цаг хугацааны хувьд ийм байна.


Хэлэлцүүлгийн шатанд энэ баримт бичгийг нийтдээ арван удаа хэлэлцүүлэг зохион байгуулсан, шүүсийг нь нэлээн шахсан. Байнгын хороодоос 20 санал ирсэн байна. Манай гишүүд энэ байдлыг ойлгоод. Энэ 20 саналыг хураана. Бид нар нэгтгэж чуулганд оруулах ёстой. 


Ингээд ажлын хэсэг байраа эзэлье. 


Байнгын хорооны гишүүд ялангуяа засаглал гэсэн хэсэгтэй холбоотой, бусад хэсгээр ч гэсэн санал гаргах боломжтой. Зарчмын зөрүүтэй санал байвал бас давхар бэлтгэж байгаарай.


Эхний санал.


Монгол Улсын урт хугацааны тогтвортой хөгжлийн үзэл баримтлал батлах тухай Улсын Их Хурлын тогтоолын төслийн талаар гаргасан зарчмын зөрүүтэй саналын томьёолол байна.


Байнгын хороодоос дэмжсэн санал:


Эдийн засгийн байнгын хорооны дэмжсэн санал байна.


1.Төсөлд сайн засаглал хөгжүүлэх, төрийн хүнд суртлыг багасгах, гүйцэтгэх засаглалыг тогтвортой ажиллуулах агуулга бүхий заалтуудыг төслийн холбогдох зорилтуудад нэмж тусгах. 


Энэ бол хэт ерөнхий заалт байна. Сайн засаглалын зохицуулалтыг яг үүгээр санал хураахад томьёолол нь болоогүй байна. Тийм учраас энэ дээр манай гишүүд сайн засаглалын хэсэгт нь товч тодорхой томьёолох зарчмын зөрүүтэй санал гаргаж болно. Үүгээр санал хураалгах боломжгүй байна.


Манай ажлын хэсэг бол тайлбарыг хэлсэн байна. Төслийн 2.4-т тогтвортой хөгжлийн засаглал хэсэгт агуулгын хувьд тусгасан байгаа гэсэн байна. Гэхдээ манай гишүүд сайн засаглалын хэсэгт санал гаргавал.


Байнгын хорооноос дэмжсэн саналыг манайх санал хураахгүй бол болохгүй гэж байна. Уг нь тодорхой томьёолж оруулж ирэх ёстой байхгүй юу.


-Батбаяр гишүүн.


Н.Батбаяр:  -Бакей гишүүн та сая өөрөө хэлчихлээ шүү дээ. Одоо тодорхой саналуудыг бид нар тусгах ёстой болохоос биш, ерөнхийдөө тэгмээр байна гэсэн юмыг бид яаж таах юм бэ? Үүгээр санал хураах ямар ч боломжгүй зүйл. Дэмжиж ч болохгүй, дэмжихгүй байж ч болохгүй. Дэмжье гэхээр утгагүй болчхож байгаа байхгүй юу. Тиймээс үүгээр санал хураахад боломжгүй заалт.


А.Бакей:  -Одоо ингэе, тийм байнгын хорооноос гаргасан төд, төддүгээр заалтыг томьёолол нь ерөнхий байсан учраас санал хураах боломжгүй гэж үзлээ гээд дүгнэлтэд оруулчихъя.


2.Эдийн засгийн үзүүлэлтүүдийг нарийвчлан авьч үзэх, ялангуяа ядуурлын үзүүлэлтүүдийг бодитой тусгах.


Мөн адилхан. Гэхдээ үүний тайлбар нь НҮБ-ын Даян дэлхийн тогтвортой хөгжлийн зорилтууд 2030 баримт бичгийн зорилт 1-ийг баримталсан гэж ажлын хэсэг санал өгсөн байна.


3.Төслийн Эрдэс баялгийн салбарын Зорилт 7 дахь хэсгийн “Харилцаа холбооны” гэсний өмнө “, Мэдээллийн технологи” гэж нэмэх.


Энэ саналыг дэмжье гэсэн санал хураалт явуулъя. Санал гаргасан Улсын Их Хурлын гишүүн Ганхуяг, Одонтуяа, Батцэрэг нар юм байна.


13-12, энэ санал дэмжигдлээ.


Эдийн засгийн байнгын хорооноос ийм гурван санал ирсэн. Хоёр нь саяын ойлголтоор явлаа.


Дараагийнх нь: Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна.


1.Үр дүнг илэрхийлэх үзүүлэлтэд “Хөдөлмөрийн насны хүн амд ажил эрхэлж байгаа болон ажил эрхлэхэд бэлэн байгаа хүний эзлэх хувь” гэж нэмэх. 2014 оны суурь үзүүлэлт 62,1 хувь, 2030 оны зорилтот төвшин 70 хувь гэж. Санал гаргасан Улсын Их Хурлын гишүүн Г.Баярсайхан гэсэн байна.


Энэ дээр Батболд гишүүн, дараа нь Батбаяр гишүүн.


С.Батболд:  -Бодвол, анх бодож оруулахдаа тооцоод ороод ирсэн байх гэж бодож байна. Энэ бол нэг их аймаар чухал тоо биш шүү дээ. Энэ бол төрөлтөөс хамаарна, тэгээд нас хооронд дэвшиж байгаа хүмүүсийн тооноос л хамаарна шүү дээ. Үүнийг бүтэн 10 хувиар нэмэгдүүлчихдэг, гэтэл төрөлтийн төвшин буураад байх юм бол хөдөлмөрт бэлтгэдэг хүний тоо буураад л байна гэсэн үг шүү дээ. Үүнийг дэмжихэд хэцүү л тоо байна. Энэ бол бэлэн байгаа хүн шүү дээ. Төрөлтийн байдал, эрүүл мэндийн төвшин зэргээс л хамаарна уу гэхээс биш, бид нар шууд тоо тавихад хэцүү шүү дээ. Тийм үү? Төрөлтийн төвшин багасаад байгаа юм чинь.


А.Бакей:  -Батбаяр гишүүн.


Н.Батбаяр:  -Давхардчихлаа.


А.Бакей:  -Энэ бол, үр дүнг илэрхийлэх үзүүлэлтүүд гээд 18 үзүүлэлт төсөл дээр байгаа. Тэр дээр нэмье гэсэн байна. Ямар ч гэсэн санал хураалт явуулъя.


Дэмжье гэдгээр санал хураалт явуулъя. Гишүүд өөрсдөө саналаа өгнө биз дээ. Гэхдээ Хөдөлмөрийн яамны байр суурь гэж хэлж байсан.


14-өөс 14 татгалзаж, энэ санал дэмжигдсэнгүй.


Дараагийн санал:


2. Хавсралтын 2.2.Нийгмийн тогтвортой хөгжил хэсгийн нийгмийн тогтвортой хөгжлийг хангах зарчмын “хөдөлмөрийн чадвартай хүн амын ажил эрхлэлтийн төвшнийг хамгийн өндөр түвшинд хүргэх чиглэл баримтлах” гэснийг “хөдөлмөрийн насны хүн амыг хөдөлмөрийн зах зээлд тэгш оролцуулах, зохистой хөдөлмөр эрхлэлтийг өндөр түвшинд байлгах” гэж өөрчлөн найруулах. Санал гаргасан Улсын Их Хурлын гишүүн Баярсайхан.


Хамгийн өндөр төвшин гэж ямар учиртай юм бэ?


-Ажлын хэсэг үүнийг хүлээж авах бололцоо байгаа юу? 


-1 дүгээр микрофонд, Энхмандах.


Б.Энхмандах:  -Энэ бол зарчим дээр авъя гээд Байнгын хороон дээр нь ажлын хэсэг саналаа өгсөн. Ингээд Нийгмийн бодлого, боловсрол, соёл, шинжлэх ухааны байнгын хороон дээр хүлээж авах боломжтой саналууд гэж хүлээж авсан байгаа.


А.Бакей:  -Гэхдээ “хамгийн” гэж хэрэггүй байх, тийм ээ? Хамгийн гэж хүч оруулах хэрэг байгаа юмуу? Зүгээр өндөр төвшинд гэхэд болно шүү дээ.


Хамгийн гэдгийг хасаад үүнийг дэмжье гэдгээр санал хураалт явуулъя. Найруулгаар авъя.


14-9, энэ санал дэмжигдлээ.


Дараагийн санал:


3. Хавсралтын 2.2.Нийгмийн тогтвортой хөгжлийн зорилтын “зохистой хөдөлмөр эрхлэлтийг дэмжих, ажил эрхлэлтийг нэмэгдүүлэх” гэснийг “зохистой хөдөлмөр эрхлэлтийг нэмэгдүүлэх” гэж өөрчлөн найруулах. Санал гаргасан Г.Баярсайхан.


Дэмжье гэдгээр санал хураалт явуулъя.


С.Батболд:  -Энэ, анх боловсруулж байхгүй юугаа хийж байсан юм бэ? Би эсрэг санал өгнө.


Н.Батбаяр:  -Тэр үед өөр сайд байсан байхгүй юу.


А.Бакей:  -Бүх төрийн нарийн бичгийн дарга нар уг нь оролцсон доо.


Энэ санал дэмжигдсэнгүй, 14-өөс 6, дэмжигдсэнгүй.


Дараагийн санал:


4. Тогтоолын хавсралтын 2.2.Нийгмийн тогтвортой хөгжил бүлгийн Зорилт 2-ыг дараах байдлаар өөрчлөн найруулах:


Ажиллах хүчний хөгжлөөр эдийн засгийн идэвхтэй байдлыг нэмэгдүүлж, нийгмийн түншлэлд суурилсан хөгжлийн бодлогоор хөдөлмөрийн насны хүн амын 80-аас дээш хувийг зохистой хөдөлмөр эрхлүүлж, баталгаатай орлоготой болгоно.


Энд тайлбар байна. Ажиллах хүчний оролцооны төвшний үзүүлэлт 70 хувь гэсэнтэй зөрчилдөж байгаа тул уялдуулж найруулах шаардлагатай гэж энэ ажлын хэсэг үзсэн байна.


Доод талд нь 1, 2 гээд үе шат байна.


1-р шат: Зохистой хөдөлмөр эрхлэлтийг хөгжлийн үндэс болгоход чиглэсэн хууль эрх зүйн орчныг бүрдүүлэх, хөдөлмөрийн хүмүүжил, үр шимийг таниулах, хөдөлмөр эрхлэлтийн судалгаа, мэдээлэл, үйлчилгээг олон улсын жишигт нийцүүлэх, хөдөө аж ахуй, аж үйлдвэр, дэд бүтцийн төслүүдийн хэрэгцээнд нийцсэн мэргэжилтэй ажиллах хүчнийг бэлтгэх, албан бус хөдөлмөр эрхлэлтийг албан хэлбэрт шилжүүлэх замаар хөдөлмөрийн насны хүн амын эдийн засгийн идэвхтэй байдлыг 66 хувьд, ажилгүйдлийн төвшнийг 6 хувьд хүргэнэ;


Үе шат 2: Эдийн засгийн хөгжил, салбар, бүс, орон нутгийн бодлогоор зохистой хөдөлмөр эрхлэлтийг дэмжиж, ажиллах хүчний шилжилт хөдөлгөөнийг оновчтой зохицуулах, хөдөлмөрийн насны бүх хүнд үйлчилгээ үзүүлэх бүтэц, тогтолцоог төлөвшүүлэх зэргээр хөдөлмөрийн насны хүн амын эдийн засгийн идэвхтэй байдлыг 68 хувьд, ажилгүйдлийн төвшнийг 4 хувьд хүргэнэ;


Үе шат 3: Эдийн засгийн төрөлжилтөд шаардлагатай ажиллах хүчний хэрэгцээг хөдөлмөрийн дотоод зах зээлээс бүрэн хангах, хүний нөөцийн хөгжлийг олон улсын жишигт хүргэх, хөдөлмөр эрхлэлтийн тогтвортой байдлыг хангах бодлогыг хэрэгжүүлж хөдөлмөрийн насны хүн амын эдийн засгийн идэвхтэй байдлыг 70 хувьд, ажилгүйдлийн төвшнийг 3 хувьд хүргэнэ. Санал гаргасан Улсын Их Хурлын гишүүн Баярсайхан.


Найруулгын хувьд их сонин өгүүлбэрүүд байна. Энэ дотроос авах санал байна уу?


-Энхмандах.


Б.Энхмандах: -Баярлалаа. Улсын Их Хурлын гишүүн Баярсайхан яамны саналаа энд гишүүний хувьд өргөн барьж давхар оруулж ирсэн. Яамны газрын дарга, ажилтнууд нь Байнгын хорооны хуралдаанд ирсэн. Эндээс энэ 2 дугаар зорилтыг шинэчлэн найруулж оруулж ирсэн санал дотор нь ажлын хэсгийн хувьд Зорилт 2-ыг Ажиллах хүчний хөгжлөөр эдийн засгийн идэвхтэй байдлыг нэмэгдүүлж, нийгмийн түншлэлд суурилсан хөгжлийн бодлогоор хөдөлмөрийн насны хүн амын 80-аас дээш хувийг зохистой хөдөлмөр эрхлүүлж, баталгаатай орлоготой болгоно гэсэн заалт дээр ажлын хэсгийн хувьд арай болохгүй байна. Энэ нь их өндөр тоо юм байна. Ажиллах хүчний оролцооны төвшнийг 70 хувьд хүргэе гэсэн байдлаар томьёолох нь зүйтэй юм гэсэн саналтай байгаа юм. Энэ нэмэлт засварыг оруулаад дэмжээд өгч болох юм гэж бодож байна.


А.Бакей:  -Ажиллах хүчний оролцооны төвшнийг 70 хувьд хүргэх гэдгийг нэмээд авч болох юм гэж, суурь төсөл дээрээ.


-Батболд гишүүн, дараа нь Гончигдорж гишүүн.


С.Батболд:  -1970, 1980-аад оны үед ийм, ийм зорилт тавьж болно л доо. Тэгвэл их гоё сонсогдож байна. Одоо XXI зуун гараад 2020 он болох гэж байхад арай ч дээ, энэ арай хэтэрч байна аа. За, тэр ч яахав.


Ингэмээр байна. Бид нар баталчихсан, үүнийг бодвол жинхэнэ бодлого баталсан шүү, бид нарын өмнө нь баталсан бодлого бол. Тэрийг хүчингүй болгоод дахиад ийм хачин үлгэр домог шиг юм батлах гээд явж байгаа юм байна. Би үүнд гайхаж л байгаа. Хувийн байр сууриа илэрхийлэхэд. Энэ тийм сайн болоод хэрэгжих ч юмуу, үгүй ч юмуу мэдэхгүй. Одоо байж байгаа бодлогууд бол харьцангуй олон хүнийг дайчилж, харьцангуй олон яам оролцож байгаад, бүх институци өөрөө оролцож байгаад хийсэн бодлого одоо хүчинтэй байгаа шүү. 2021 он хүртэлх бодлого. Тэрийг та нар хүчингүй болгоод ийм хачин 1970, 1980 оны намын зорилт шиг юм тавьж байгаа юм байна. Тийм учраас би ийм хачин юмаар санал битгий хураалгаач ээ гэж хэлмээр байна.


Энийг болиод хуучнаараа байж л байг. Эд нар сайн юм боловсруулсан юм байгаа биз. Гэхдээ энэ 1980-аад оны намрын программ шиг юм баталж болохгүй шүү дээ. 


А.Бакей:  -Гончигдорж гишүүн.


Р.Гончигдорж:  -Манай энэ ажлын хэсэг жаахан хатуу байр суурьтай байх нь зүйтэй. Аль нэг Байнгын хороон дээр орохоороо тэгж болохоор юм гэж. Би тэр хэлэлцэх эсэх дээр хэлсэн шүү дээ. Энэ чинь өөрөө нэг хэмжлээр яривал нэг л масштабаар байх хэрэгтэй. Нэг хэсгийг нь гүнзгийрүүлж нарийвчлаад, нэг хэсгийг нь арай ерөнхийлөөд ингээд байгүй. Ерөөсөө үүний нарийвчлалын төвшин бол бүх юман дээр адилхан байх ёстой байхгүй юу. Тэр агуулгаараа бол 2 дугаар зорилт, 3 дугаар зорилт гээд бусад зорилтууд бүгдээрээ нэг масштабын хэллэг, нэг масштабын хэллэгээрээ тодорхойлогдсон байхгүй юу. Жишээлбэл, хөдөлмөр эрхлэлтийг дэмжих зохистой хөдөлмөр, хувийн бизнес эрхлэх мэдлэг ур чадвартай залуу үеийг төлөвшүүлж ажилгүйдлийн төвшинг бууруулна гэсэн ийм л томьёололтой. Үүнийг саяын гаргаж байгаа томьёолол хоёрыг хооронд нь харьцуулаад үз дээ. 


Ажиллах хүчний хөгжлөөр эдийн засгийн идэвхтэй байдлыг нэмэгдүүлж, нийгмийн түншлэлд суурилсан хөгжлийн бодлогоор хөдөлмөрийн насны хүн амын 80-аас дээш хувийг зохистой хөдөлмөр эрхлүүлж, баталгаатай орлоготой болгоно гэж. Энэ чинь хоёр өөр зүйл байхгүй юу.


Нэг нь хүрэх төвшин, бусад юмнуудын тухай. Нөгөө нь аргачилсан зорилтын тухай асуудал. Тийм биз дээ? Тэгэхээр үүнийг тайлбарлаад ингэж л бодож хийсэн гэдгээр. Тийм учраас энэ бол хэрэггүй. Тэгээд харин энэ дээр бид үйлдвэрлэлийг хөгжүүлэхэд төдөөс доошгүй санхүүжилт. Өөрөөр хэлбэл, аливаа хөтөлбөр өөрөө санхүүжилтээрээ баталгаажиж хэрэгжинэ. Үүнийг гаргасан, та нарын анхны төсөл бол санхүүжилтээр нь баталгаажуулсан зорилтууд байгаа шүү дээ, үе шатууд. Энэ бол санхүүжилтээр нь биш, зорилгоо тавьсан болохоос биш, энэ нь яаж хэрэгжих санхүүжилтийн механизмыг нь хаячихсан байгаа байхгүй юу.Тэгээд та нар цаанаа нэг бодсон юм байгаа бол түүнийгээ хатуухан хамгаалаад тэр зарчмаа бариад түүгээрээ явах хэрэгтэй байхгүй юу. Яагаад тэгж хэлээгүй юм бол гэж гайхаж байна. Тийм учраас бид нар анх ажлын хэсгээс оруулж ирээд Их Хуралд өргөн мэдүүлээд тэгээд гаргаж ирж байгаа нь бол, яг миний бодож байгаа, санхүү, хөрөнгөөр баталгаажсан зорилгын үзүүлэлтийн үе шаттай байдлын дэвшилт, түүний ерөнхий зорилгын томьёолол хоёр гэсэн ийм зүйлээр. Энэ гурав бол нэгдэж орж ирсэн учраас үүнийг эвдмээргүй байна.


А.Бакей:  -Тэгвэл санал хураалт явуулъя.


Саяын уншсан 4 дүгээр саналыг дэмжье гэдгээр санал хураалт явж байгаа. 


Дэмжвэл Баярсайхан гишүүний санал авагдана, дэмжихгүй бол төслөөрөө үлдэнэ.


14-өөс 14 татгалзлаа. Энэ санал дэмжигдсэнгүй.


5.Нийгмийн тогтвортой хөгжлийг хангах зарчимд ”Хөгжлийн үндсэн шалгуур үзүүлэлт нь хүний хөгжил байх” гэсэн байгааг ”Хөгжлийн үндсэн шалгуур үзүүлэлт нь хүртээмжтэй өсөлтөд суурилсан хүний хөгжил байх” гэж өөрчлөх. Санал гаргасан Улсын Их Хурлын гишүүн Энх-Амгалан, Одонтуяа, Отгонбаяр.


Энэ бол харин авч болох.


Р.Гончигдорж:  -Хүртээмжтэй гэдэг нь юуг хэлдэг юм бэ?


А.Бакей:  -Энэ бол тийм шинэ ойлголтууд байдаг юм байна.


-Хэн тайлбарлах вэ?


1 дүгээр микрофонд, Хулдорж гуай.


Б.Хулдорж:  -Хүртээмжтэй өсөлт гэдэг нь англиар бол Inclusive growth гэж байгаа. Хүртээмжтэй өсөлт гэдэг нь одоо жишээлэхэд бидний ярьдаг 17 хувийн өсөлт бол хүртээмжтэй өсөлт биш байсны тод жишээ нь л дээ. Тэрийг энэ тогтвортой хөгжлийн зарчимд нь нийцүүлээд бусад салбарууддаа бас хүртээмжтэй байхаар тэр өсөлтийн тухай ярьж байгаа юм. Тэгэхээр үүнийг хүний хөгжил хүртээмжтэй гэдэг тэр утгаар нь тодруулж өгч байгаа юм билээ. Одоо бол ер нь хүртээмжтэй өсөлтийн тухай ярьдаг болчихсон л доо.


Р.Гончигдорж:  -Англиар юу гэсэн үг гэнэ ээ?


А.Бакей:  - Inclusive growth. Албан ёсоор тийм нэр томьёо байдаг л юм билээ. Ер нь цаана нь олон нийтийн оролцоотой гэдэг үг агуулга дотор нь байна. Хүртээмжтэй гэдэг нь зөв байх, тогтсон нэр томьёо байгаа юм.


Р.Гончигдорж:  -Хүртээмжтэй гэдэг бол бэлэнчлэх сэтгэлгээгээр орчуулсан орчуулга байна.


А.Бакей:  -Үгүй, тогтсон нэр томьёо байгаа юм.


Р.Гончигдорж:  - Inclusive growth гэдгийг хэн орчуулсан бэ?


А.Бакей:  -Намар бас энэ сэдвээр бас том семинар явуулсан. Тэр дээр яг хүртээмжтэй өсөлт гээд саяын үгийг тэгж орчуулсан юм билээ.


Ингээд санал хураалт явуулъя.


Дэмжье. Үүн дээр ажлын хэсэг маргааш илүү тайлбартай ирээрэй. Дэмжигдэхгүй байгаа заалтууд дээр манай гишүүд нэг бүрчлэн тайлбар хэлнэ шүү.


14-13, энэ санал дэмжигдлээ.


6. Нийгмийн тогтвортой хөгжлийн шалгуур үзүүлэлт, зорилтыг хүний хөгжлийн индекс болон хүртээмжтэй өсөлтийн үзүүлэлтээр хэмждэг байх гэж нэмэх. 


Тайлбар бол агуулгын хувьд тусгасан гэсэн байна. 


Агуулгын хувьд тусгасан учраас юу ч гэсэн санал хураалт явуулчихъя.


14-өөс 14 татгалзаж, энэ санал дэмжигдсэнгүй.


Тайлбарыг Батбаяр гишүүн хэлнэ.


7.“Монгол хүний хөдөлмөрийн үнэлэмжийг бүтээмжид суурилсан цалин,  урамшууллын оновчтой тогтолцоонд шилжүүлж хөдөлмөрийн хөлсний хэмжээг хөгжингүй улсын төвшинд хүргэнэ гэж байна. Санал гаргасан Улсын Их Хурлын гишүүн Энх-Амгалан, Одонтуяа, Отгонбаяр.


Тайлбар: Монгол хүний хөдөлмөрийн үнэлэмжийг бүтээмжид суурилсан хөдөлмөрийн хөлс, урамшууллын оновчтой тогтолцоонд шилжүүлэх гэж зарчимд оруулж болох юм гэж ажлын хэсэг үзэж байгаа юм байна.


Доод талын найруулснаар авъя гэдгээр санал хураалт явуулъя. Хөгжингүй гэдэг нь жаахан тийм байна. 


Доод талд нь угаасаа байхгүй юм байна, доод талын найруулгаар авъя.


14-9, энэ санал дэмжигдлээ.

Байгаль орчин, хүнс, хөдөө аж ахуйн байнгын хорооноос дэмжсэн санал:


1.Үзэл баримтлалын төсөлд заасан “унаган байгаль, экологийн тогтвортой байдлыг хадгалсан” гэснийг “хүрээлэн байгаа орчны тогтвортой байдлыг хадгалсан” гэж, 2.3, 2.3.3 дахь заалтын “экосистемийн тогтвортой байдал” гэснийг “экосистемийн тэнцвэрт байдал” гэж тус тус өөрчлөх. Санал гаргасан Улсын Их Хурлын гишүүн Оюун, Сундуйн Батболд.


Үүнийг дэмжье гэдгээр санал хураалт явуулъя.


14-14, энэ санал дэмжигдлээ.


2.Үр дүнг илэрхийлэх үзүүлэлтүүд гэсэн хэсгийн  “14.Цөлжилтөд өртсөн газар нутгийн эзлэх хувь” гэснийг “14.Тусгай хамгаалалтад авсан газар нутгийн хэмжээ” гэж өөрчлөн хэмжих нэгжийг га, суурь түвшин 2014 онд 17.4%, зорилтот түвшин 2030 онд 30%” болгох. Улсын Их Хурлын гишүүн Оюун гаргасан байна.


Уг нь цөлжилтөд өртсөн газар нэг нь нөгөөгөө орлуулахгүй, тийм ээ?


Тайлбар: Цөлжилтийн саналыг хэвээр үлдээж, тусгай хамгаалалттай газрын саналыг шинээр нэмж тусгая гэж байна. Энэ нь зөв юм биш үү?


-Батбаяр гишүүн.


Н.Батбаяр:  -Тэгэхээр ийм болчхоод байгаа юм. Энд бид нар тусгай хамгаалалтад авах газар нутгийн хэмжээ гэж яриад байна шүү дээ. Энэ чинь, бид нар газар нутгаа ашиглаж байх ёстой юмуу, үгүй юмуу? Эсвэл ашиглахгүй тусгай хамгаалалтад аваад байх ёстой юмуу гэдэг бодлого бодох ёстой байхгүй юу. Манайд их сонирхолтой хууль байдаг юм. Хилийн тухай хууль дээр байгаа байх. Хилээс хэдэн км, 15 км нутгийг тусгай хамгаалалтад авна гэчхээд ашигладаггүй болгож байгаа байхгүй юу. Эзэнгүй газар нутаг гэж байх ёсгүй, эзэнтэй байх ёстой. Тэр утгаараа гэвэл бид нар хамгийн гол нь тусгай хамгаалалтад авлаа гээд эзэнгүй орхиод байх ёстой биш, байгаль экологийн тэнцвэртэй харьцаагаа хадгалаад харилцан зохистойгоор ашиглаад явах ёстой байхгүй юу. Тэгэхгүй, явсаар байгаад Монголын нутгийн хэдэн хувийг  юм бэ дээ тусгай хамгаалалт гээд хүн амьдарч болохгүй, мал бэлчээж болохгүй гэдэг юм руу явж болохгүй шүү дээ.


А.Бакей:  -Баярцогт гишүүн.


С.Баярцогт:  -Очирбат гуай 1997 онд байна уу, 1992 онд байна уу даа, НҮБ-ын чуулган дээр манайх 30 хувьд хүргэнэ гээд. Тэр үед хийсэн тооцоо судалгаа нь өөрөө ямар юм бэ, би тэрийг сайн мэдэхгүй. Одоо бол бид нар 17 хувьтай байгаа шүү дээ. Би ойролцоогоор тэр хавьд байгаа гэж. Манайх концепцийн хувьд хоёр, гурван юм буруу байгаад байгаа юм. Манайх бараг ихэнх дархан цаазтай газар хил дээрээ байгаа юм. Тэгээд хүмүүсээ ерөөсөө ойртуулахгүй. Гаднын хүмүүст зориулсан тусгай хамгаалалт юм шиг, тэгээд хилээрээ дахиад хязгаарлачихсан. Нэгдүгээрт энэ концепцио нэг өөрчилмөөр байгаа юм. Тусгай хамгаалалтад яаж авах юм бэ? 


Хоёрдугаарт нь, тусгай хамгаалалт дээр аж ахуйн болон хэрэглээний үйл ажиллагаа явуулдаг зүйлээ тодорхой болгохгүй бол манай концепци бол хүн оруулахгүй гэдэг зарчим яваад байгаа учраас ийм их хэмжээний газраа 2030 он хүртэл авна гэчхээд дэлхий нийтийн өснө үүнийгээ биелүүлж чадахгүй бол бид нар бас жаахан эвгүй байдалд орно. Тэгэхээр би бол судлаачид энэ тооцоо, судалгаагаа сайн гаргах хэрэгтэй. Одоо цаашаа авах гэж байгаа газар дахиад 10 хувь хүртэл хэмжээний газрыг авна гэдэг чинь аль, аль газрыг авах вэ. Манайх маш олон газар хайгуулын лиценз өгчихсөн, ашиглалтын лицензүүд өгчихсөн. Энэ хооронд чинь зөндөө давхцалууд үүсээд зөрчлүүд бий болно. Тэгэхээр би бол Оюун гишүүн их сайхан санаагаар гаргасан байх. Одоо ч гэсэн өөрөө дэлхийн байгаль орчны том байгууллагын ерөнхийлөгч хийж байгаа учраас тэр дээрээ лидер шиф үзүүлэх ёстой байх. Би тэрийг нь ойлгож байна. 


Гэхдээ Монгол улс өөрөө хүрч чадах тийм зорилт, хэрэгжих зорилт тавих ёстой. Энэ дээрээ болгоомжтой хандах ёстой л гэсэн ийм байр суурийг хэлээд байна. Тэгээд судлаачид энэ нь ийм бололцоотой юм, төдөн онд тэр, төдөн онд энэ гэсээр ингээд. Эсрэгээр нь бид Засгийн газрын төвшиндөө ямар санал өгчхөөд байгаа вэ гэхээр хил дээр байгаа, дандаа яг хил рүү тулгаад өгчихсөн байгаа юм. Тэрийг бүгдийг заагла гэж байгаа. Хилээсээ 5-аас юмуу 10 км-ийг энгийн болго. Хүн өөрөө тэр хил рүүгээ очдог байх хэрэгтэй. 


Дээрээс нь, тусгай хамгаалалттай газрынхаа ашиглалтын тэр горимуудыг сайжруул гэсэн ийм. Тэгэхээр энэ дээр та бүхэн яг тооцоо, судалгаатай л юм өгөхгүй бол энэ буруу зүйл болно шүү гэж хэлэх гээд байна.


А.Бакей:  -Асуулт уу, тайлбар уу?

-Батболд гишүүн.


С.Батболд:  -Би Баярцогт гишүүний эсрэг юм яримаар байгаа юм. Би бол Монголын нутгийг бүгдийг нь ухаад сэндчээд хаяхын эсрэг байдаг хүн. Бид нарт одоо байгаа уурхай хангалттай. Энэ байгаа сэндийчсэн газраасаа энэ 3 сая хүнийг тэжээж чадахгүй бол болих хэрэгтэй.


Тэгэхгүй, байгаа болгоныг сэндийчнэ гээд. Хил орчмын газар гэхээр яахав дээ, говийн их дархан газрын А, Б хэсэг л байгаа юм. Тэнд жаахан алтны орд байгаа. Одоо тэр рүү бүгдээрээ шүлэнгэтэж байгаа. Тэнд очоод тэнд газрыг нь ухна, тэрнээс гаргаад өг, гаргаад өг.


С.Баярцогт: -Бүх газраа ингэхээр чинь.


С.Батболд:  -Яадаг юм бэ, байж л байг. Чи дундуур нь 5 км-ийг ил гаргачихлаа гэвэл тэрийг чинь тойроод. Тэнд чинь ан амьтан нутагшдаг байхгүй юу, Баярцогт оо. Тэрийг дундуур нь.


Та нарын цаад талд тэнд байгаа алтыг ухъя л гэж байгаа. Би энэ заалт байх ёстой гэж бодож байна. Ер нь бид бүгдийг ухаад дууслаа шүү дээ, хүн амьдрах аргагүй боллоо. Хөдөө аж ахуйн эдэлбэр газраас өнөөдөр хэдэн зуун мянган га-гаар нь бүгдийг нь сая Засгийн газар гарч ирээд Жигжид сайд хайгуулд хэдэн мянган га-г өгчихлөө шүү дээ. Тэгээд хөдөө аж ахуйг бид яаж эрхлэх юм бэ? Очоод өвөлжөөн дээр нь газар ухчихаж байна. Хөдөө аж ахуйн эдэлбэр газар дандаа цөөрч байгаа байхгүй юу. Энэ зорилт байж л байг дээ. 30 хувь гээд хэлчхээд байж л байгаа шүү дээ. Үүнийг яагаад буруулах гээд байгаа юм бэ? Бүгдийг нь ухаж яах гээд байгаа юм бэ? Одоо ганц хоёр ухсан дээрээ толгойгоо авахуулах гэж байгаагаа Баярцогт оо, чи мэдэж байна уу?


С.Баярцогт:  -Тооцоо судалгаагаа хийе л гэж байна шүү дээ. Дураараа.


С.Батболд:  -Би нүхэн дээр амьдармааргүй байна, би нүхэн дээр биш өөрийнхөө малын бэлчээр дээр зүгээр амьдармаар байна. Одоо нээрэн гишгэх газаргүй болгочих юмаа.


А.Бакей:  -Саяын санал дээр цөлжилтөд өртсөн газрын хувь хэмжээг бууруулах үзүүлэлт нь хэвээрээ үлдэг. 

Оюун нарын гишүүдийн гаргасан санал буюу тусгай хамгаалалтад авсан газар нутгийн хэмжээ гэдгийг бас тусдаа үзүүлэлт оруулаад хэмжих нэгж нь га, суурь төвшин нь 2014 онд 17,4 хувь, зорилтот төвшин 2030 онд 30 хувь гэж. 


Гэхдээ энэ дээр саяын Батбаяр гишүүний хэлсэн нэг тайлбар байгаа. Тусгай хамгаалалтад авахдаа бас зохистой хамгаалж ашиглах гэсэн санааг найруулгаар аваад оруулчихвал яадаг юм бэ? Тусгай хамгаалалтад авна гэдгийг нөхцөлийг нь бас давхар оруулъя. Зохистой хамгаалж ашиглах нөхцөлөөр.


С.Батболд:  -Ёстой тэгж болохгүй. Юун, тусгай хамгаалалттай газар зохистой ашиглана гэж хөгжлийн бодлогод оруулах вэ. Та нар ёстой горьдов оо.


А.Бакей:  -Батбаяр гишүүний гаргасан санал. Тусгай хамгаалалт дээрээ зохистой хамгаалж ашиглах нөхцөлөөр.

-Батбаяр гишүүн, товчхон 1 минут.


С.Баярцогт:  -Бүх тэр газар дээр чинь хүн очиж амардаг юм. Тийм юм байхгүй шүү, хүн амраадаг байх ёстой.


А.Бакей:  -Аялал жуулчлал эрхэлж болно.


Н.Батбаяр:  -Батболд гишүүн ээ, уул уурхайн асуудал тусдаа, лиценз өгч байгаа асуудал тусдаа. Гэтэл манайд юу болчихоод байна вэ гэхээр, төрийн тусгай хамгаалалтад авсан гээд хүн, мал оруулахгүй болчихоод байгаа байхгүй юу. Тэр буруу. Малаа бэлчээж байх ёстой, өвс хадлангаа авдаг байх ёстой. Тэр утгаар нь хэлж байгаа байхгүй юу. Тэгэхгүй бол, улсын хилээс 15 км гээд нийтдээ Монгол улсын газар нутгийн 10цаад хувийг эзэлдэг газрыг бид тусгай хамгаалалтад гээд Хилийн тухай хуульд авчихсан байгаа. Хилийн бүс гээд. Тэгээд тэнд ямар нэгэн үйл ажиллагаа явуулж болохгүй гээд. Ингэж болохгүй гэдэг утгаар нь хэлж байгаа юм. Тэрнээс, би таны хэлж байгаа дуртай газар болгондоо ухаж болохгүй гэдэгтэй 100 хувь санал нэгтэй байна. Энэ бол өөр асуудал.


Та бид хоёрын ярьж байгаа өнцөг арай өөр. Тэгэхгүй бол, бид нар сүүлдээ явсаар байгаад Монгол хүн монголын газар шороон дээр гишгэж болохгүй гэдэг хууль руу явах гээд байна.


А.Бакей:  -Ямар ч гэсэн санал хураалт явуулъя.


С.Батболд: -Таны санал биш, Оюун гишүүний санал шүү дээ.


Н.Батбаяр:  -Оюун гишүүний саналыг авч болохгүй. Яагаад гэхээр тэмээ, ямаа хоёр шиг байхгүй юу.


А.Бакей:  -Тэгвэл Оюун гишүүний саналыг дэмжье гэдгээр санал хураалт явуулъя.

Тусгай хамгаалалттай газар нутгийн эзлэх хувь 17,4 байсныг зорилтот төвшин 30 хувь гэдгээр. Энэ саналыг.


Р.Гончигдорж:  -Үгүй ээ, энд чинь биччихсэн байгаа шүү дээ. Та унш л даа. 2016-2020 онд 25 хувь, 2021-2025 онд 27 хувь, 2026-2030 онд 30 хувьд хүргэнэ гээд суурь юман дээр чинь байж байгаа шүү дээ.


Н.Батбаяр:  -Бүтнээрээ шал өөр юм байгаа шүү.


А.Бакей:  -Надад байхгүй байна шүү дээ. Тусгай хамгаалалт дээр томьёолсон санал бол хоёрхон төвшинд тодорхойлчхоод байгаа байхгүй юу. 


Р.Гончигдорж:  -Тэгж болохгүй шүү дээ, бид нар 3 үе шаттай хийж байгаа шүү дээ. Одоо байгаа төвшин бол 17 хувь.


А.Бакей:  -Энэ хүснэгт дээр нэмж байгаа юм. Тэр нь суурь төвшин 2030 онд хоёрхон төвшинтэй.


С.Батболд: -Тусгай хамгаалалтын газрыг ашиглах журам бол та нарын ярьж байгаагаас өөр шүү дээ. Зүгээр зорилт тавьчихъя л даа.


А.Бакей:  -Цөлжилтөд өртсөн газрыг бууруулах зорилт нь бол хэвээрээ байг. Тэрийг хөндөхгүйгээр.


Н.Батбаяр:  -Үгүй, одоо та Батболд гишүүний хэлдгээр бол ямар томьёоллоор гаргасан бэ гэдгийг засаж болохгүй шүү дээ.


А.Бакей:  -Тэгээд наадах чинь нэгдсэн чуулган дээр очоод хураагдахаар.


3.Үр дүнг илэрхийлэх үзүүлэлт гэсэн цөлжилтөд өртсөн газар нутгийн эзлэх хувь гэснийг “14.Тусгай хамгаалалтад авсан газар нутгийн хэмжээ” гэж өөрчлөн хэмжих нэгжийг га-гаар, суурь төвшин 2014 онд 17,4 хувь, зорилтот төвшин нь 2030 онд 30 хувь болгох.


Энэ саналыг дэмжье гэдгээр санал хураалт явуулъя.


Р.Гончигдорж:  -Энэ дотор тавьж болно л доо. Угаасаа байгаа юм чинь.


А.Бакей:  -Би тэгээд салгаад санал хураалгая гэсэн чинь болохгүй байна шүү дээ.


14-8, 57,8 хувь. Энэ санал дэмжигдлээ.


-Та тэгвэл горимын санал гаргая.

Р.Гончигдорж:  -Баярлалаа. Оюун гишүүний гаргасан саналыг томьёолохдоо буруу томьёолсон байх. Яагаад гэвэл бид нар дүнг илэрхийлэх үзүүлэлтүүд гэдэг дотор саяын тусгай хамгаалалттай газрын тухай үзүүлэлт нь энэ дотор ороогүй юм байна. Тэрийг цөлжилтөд өртсөн газар нутгийн эзлэх хувь гэсэн 14-ийн дараа оруулъя гэж санал гаргасан байж таарна. Түүнээс, үүнийгээ хаяъя гэж хэлээгүй байж таарна. Тийм учраас 14 нь хэвээрээ, 14-ийн дараа саяын үзүүлэлтийг оруулаад 15-ыг 16 болгоод явуулъя. Тэгж ойлгогдох.


А.Бакей:  -Тэгвэл саяын хураагдсан үзүүлэлтийг нэмсэн үзүүлэлт гэж, тусгай хамгаалалтыг тусдаа ойлгоё.


Дараагийн санал.


4.Төслийн “2.3.2. Уур амьсгалын өөрчлөлтөд дасан зохицохуй” гэсэн хэсгийн зорилт 1 ба зорилт 3-ыг нэгтгэн зорилт, хүрэх үр дүнг дараах байдлаар томьёолох. Үүнд: Зорилт 1. Уур амьсгалын өөрчлөлтөд дасан зохицох үндэсний чадавхыг бүрдүүлж, цаг агаарын аюулт үзэгдэл, байгалийн гамшгийн эрсдэлээс урьдчилан сэргийлэх тогтолцоог бэхжүүлнэ.


Үе шат 1- (2016-2020): Уур амьсгалын өөрчлөлтөд дасан зохицох стратеги боловсруулж хэрэгжүүлэх, гамшгийн эрсдэлийн менежментийн чадавхийг бэхжүүлж, байгалийн аюулт үзэгдэл, болзошгүй гамшгийг тандан судлах, эрт илрүүлэх, урьдчилан мэдээлэх тогтолцоог боловсронгуй болгох;


Үе шат 2- (2021-2025): Уур амьсгалын өөрчлөлтөд дасан зохицох жишиг төслүүдийг хэрэгжүүлж сайн туршлагыг түгээн дэлгэрүүлэх, гамшгийн эрсдэл, эмзэг байдлыг бууруулах ажлыг үндэсний хэмжээнд тогтмол зохион байгуулах;


Үе шат 3- (2026-2030): Уур амьсгалын өөрчлөлт, газрын доройтлын үр дагаврыг зөөлрүүлж, гамшгийн эрсдэл, түүнээс үүдэлтэй хохирлыг бууруулах. Санал гаргасан Улсын Их Хурлын гишүүн С.Оюун.


Энэ дээр Содбилэг гишүүн. Батболд гишүүн бол энэ болж байна гэж үзэж байгаа юм байна.


О.Содбилэг:  -Ажлын хэсгээс өөр Байнгын хороон дээр санал хураагдаад явчихсан асуудлаас асууя. Ашигт малтмал, эдийн засгийн хөгжлийн хэсэг байгаа шүү дээ. Түүнтэйгээ уур амьсгалын юмнууд маань яаж авцалдахаар болж байна вэ? Ялангуяа сүүлийн үед яригдаад байгаа нүүрсийг багасгана гээд байгаа юм чинь энэ дээр бас нэлээн хатуу заачихсан байна. Түрүүний цөлжилтийн асуудал байгаа. Тэрийгээ зорилт болгоод хувьчлаад тавьчихсан байгаа, 14 дээр. Түүнийгээ бас яах юм бэ? Цөлжилт яг 2030 онд 68 хувьд хүргэнэ гээд. Тэр чинь австракт зорилго болж харагдаад байна. Тэрийгээ манай эрдэмтэд яаж харж байгаа юм бэ гэж асуух гэсэн юм. Одоо 78,2 гэж байгаа, тэгээд 68 хувь гээд заачихсан байна л даа.


А.Бакей:  -Яг энэ саналтай холбоотой биш байна. Гэхдээ хариулчихъя. 


-Хэн хариулах вэ?


1 дүгээр микрофонд, Хулдорж гуай.


Б.Хулдорж:  -Ер нь цөлжилтийн эрчим бол нэлээн эрчимтэй явж байгаа. Тийм учраас одоо байгаа 78 хувьд хүрснийг зогсооё, бууруулъя. Тэгээд 68 хувь болгоё гэсэн ийм л зорилт эхний ээлжинд тавигдаж байгаа. Үүний дийлэнх нь уур амьсгалын өөрчлөлттэй холбоотой асуудал байх юм. Бидний буулгаж байгаа хэсэг бол хүний үйл ажиллагаатай холбоотой хэсгийг л эхний ээлжинд бууруулж чадах юм гэсэн ийм ерөнхий төлөв байгаа юм.


А.Бакей:  -Саяын бидний санал хураах гэж байгаа асуудал, уур амьсгалын өөрчлөлттэй холбогдуулж? 2.3.2-ыг л өөрчилье гэсэн санал байна шүү дээ.


-Гончигдорж гишүүн.


Р.Гончигдорж:  -Энэ хоёрын ялгаа нь ийм юм гэж хараад байна, 2020 онд уур амьсгалын өөрчлөлтөд дасан зохицох хөтөлбөр боловсруулж насан туршийн боловсролын хүрээнд иргэдийн дасан зохицох мэдлэг боловсролыг олгох гэж. Энэ бол үнэндээ жаахан ядуувтар томьёолол байж болзошгүй юм байна. Яагаад гэвэл энэ дээр Оюун гишүүний санал гаргаж байгаа нь, уур амьсгалын өөрчлөлтөд дасан зохицох стратеги боловсруулж хэрэгжүүлэх, гамшгийн эрсдэлийн менежментийн чадавхыг бэхжүүлж, байгалийн аюулт үзэгдэл, болзошгүй гамшгийг тандан судлах, эрт илрүүлэх, урьдчилан мэдээлэх тогтолцоог боловсронгуй болгох гээд. Энэ бол илүү механизм талаасаа орж ирсэн байхгүй юу.


Энэ механизмууд бол чухал. Ялангуяа эрсдэлийг урьдчилан сэргийлэх, дасан зохицох гэдэг бас эрсдэлд дасан зохицох тухай асуудал байхгүй юу. Эрсдэлийг аль болохоор багасгана, мөн тодорхой эрсдэлд дасан зохицох байдлаа өөрсдөө бий болгоно. Энэ нь мэдээж хэрэг энд бол дасан зохицох мэдлэг боловсролыг олгох гэдэг бол иргэний хамгаалалтын шинжтэй л бараг томьёологдох гээд байгаа байхгүй юу. Тийм учраас энэ боловсролыг нь харин энэ рүү нь нэмж оруулж өгч болох юм. Оюун гишүүнийх дээр бол яг тэр боловсрол талаас нь байхгүй байгаа юм. Насан туршийн боловсролын хүрээнд ирээдүйн дасан зохицох мэдлэг гээд. Тэгэхээр энэ, хувь хүмүүс дээр, иргэн, хүн талдаа бол ийм дасан зохицох боловсролын асуудал. Хийх үйл ажиллагааныхаа хувьд бол энэ эрсдэлийн менежмент, тэр болзошгүй гамшиг тандан судлахыг эрт илрүүлэх. Тэгээд хамгийн сүүлд уур амьсгалын өөрчлөлтийн газрын доройтолын үр дагаврыг зөөлрүүлж гамшгийн эрсдэл, түүнээс үүдэлтэй хохирлыг бууруулах гээд ингэж томьёолох. Үүнийг дунд нь холиод авчихмаар байх юм. Аль, алиас нь авахыг нь аваад.


Манайх бол зүгээр боловсролоороо шаталчихсан байгаа байхгүй юу. Нэг нь боловсрол олгож эхэлнэ, боловсролыг өргөжүүлнэ. Тэгээд боловсролыг тасралтгүй олгох гээд. Энэ бол угаасаа эхнээсээ бага сонсогдоод байсан юм. Нэг, нэгийгээ үгүйсгэх биш, нийлээд зохистой болгох л хувилбар байна даа.


А.Бакей:  -Баярцогт гишүүн.


С.Баярцогт:  -Би ерөнхий зарчмын хувьд хэлэлцэх эсэх дээр, хэлэлцүүлгийн явцад зөндөө санал хэлж байсан. Тэгээд бид нарын одоогийн байдлаар эхний хоёр тоон үзүүлэлттэй хүснэгт байгаа, хөгжлийн зорилтын зарчмууд гээд зарчим дотроо салбар, салбараа тавиад 1, 2, 3 гээд үе шат тавиад байгаа шүү дээ. Тэр тоонууд өөрөө тоон үзүүлэлтээрээ бие биеэ баяжуулж байх ёстой байхгүй юу.


Тэгэхгүй, одоо ингээд нэг хэсгийг нь та нар тоон үзүүлэлтээр авчхаад нэг хэсгийг нь арга хэмжээний жагсаалт маягаар аваад байгаа учраас аль нь суурь юм бэ, аль нь дунд шатных, аль нь хамгийн өндөр төвшний адвансед болж байгаа вэ гэдэг нь ойлгомжгүй болоод байна. Одоо, Оюун гишүүний оруулж ирж байгаа энэ саналыг харахаар 1 дүгээр үе шат 2016-2020 он, 2021-2025, 2026-2030 он гэхээр, яг энэ үгээр нь авбал энэ бол зүгээр лоозон болчхоод байгаа юм. 


Хэмжигдэх зорилтоо тавих хэрэгтэй юм. Би ингэж хэлээд байгаа юм, анхнаасаа 18 шалгуур үзүүлэлтийг гурав хуваая гэж санал гаргасан шүү дээ. 2016-2020, 2021-2025, 2026-2030 гээд. Тэгэхгүй, одоо та нар 2014 оны сууриа нэг тавингуутаа шууд 2030 оны хүрэх үр дүнгээ тавьчхаад байгаа шүү дээ. Энэ чинь одоо намууд мөрийн хөтөлбөрөө хийх юман дээр guideline болж өгч чадахгүй байхгүй юу. Би бол тэгж илүү гаргаж өгвөл.


Өөрөөр хэлбэл, та нарын 2018 онд хүрэх зорилт чинь 2014 оны сууриасаа энэ шүү, 2021 оных нь энэ шүү, 2025 оных нь энэ шүү гээд гаргачихвал хүмүүс харин. Сая Их Хурлын дарга орж ирээд үүнийг хурдан батлаарай, энэ чинь намуудын мөрийн хөтөлбөрт хэрэгтэй шүү гэж хэлээд байгаа байхгүй юу. Гэтэл одоо орж байгаа саналууд болохоор дандаа ерөнхий, хэмжиж болохгүй саналууд ороод байгаа юм. Үүнийг, жишээлбэл, Оюун гишүүний 1 дүгээр үе шат, 2 дугаар үе шат, 3 дугаар үе шат гэхээр үндэсний хэмжээнд тогтмолжуулна, тандан судална, мэдээллийн тогтолцоог боловсронгуй болгоно. Түүнээс үүдэлтэй хохирлыг бууруулна гэхээр ямар ч хэмжих бололцоогүй юмнууд байгаа байхгүй юу.


С.Батболд:  -Баярцогт оо, үзэл баримтлал шүү дээ.


С.Баярцогт:  -Үзэл баримтлал биш ээ. 


С.Батболд:  -Их Хурлаар батлагдчихаад байхад Засгийн газар очингуут нарийвчилсан төлөвлөгөө гээд.


С.Баярцогт:  -Тийм юм байхгүй. Энэ одоо шууд гараад хөгжлийн бодлогын үзэл баримтын хуулиараа бол сонгуульд оролцох намуудын мөрийн хөтөлбөрийн суурь болно гэж байгаа юм, тоон үзүүлэлтээрээ. Тэгэхээр энэ дотор чинь бүгдээрээ гурван үе шат чинь хуваагдаж тоогоор хэмжигдэх ёстой байхгүй юу. Ямар нэгэн байдлаар хэмжигдэхгүй байвал энэ өөрөө лоозон болж хувираад байгаа байхгүй юу.


А.Бакей:  -Гончигдорж гишүүн, 1 минут.


Р.Гончигдорж:  -Зарим юм хэмжигдэх хэмжигдэхүүнтэй, зарим юм хэмжигдэх хэмжигдэхүүнгүй байдаг байхгүй юу.


Баярцогт оо, өөрөө дуугүй байж бай даа, бас математикт хэмжигдэх, үл хэмжигдэх хэмжигдэхүүн гэж байдаг юм. Энэ жишээлбэл, 2016-2020 онд бол ингэж байна шүү дээ, аюулт үзэгдэл, болзошгүй гамшгийг тандан судлах, эрт илрүүлэх, урьдчилан мэдээллийн тогтолцоогоо эхлээд бий болгочихъё. Хоёр дахь шатандаа бол энэ дасан зохицох төслүүдийг хэрэгжүүлээд, гамшгийн эрсдэлийн хэмжээг бууруулах ажлыг үндэсний хэмжээндээ зохион байгуулчихъя. Үе шат нь ерөөсөө энэ. Өнөөдөр гамшгийн тухай, дэлхийн гамшиг бусад олон улсын хурлууд дээр ийм үе шатыг л түгээж байна шүү дээ. Нөгөө, НҮБ-аас гаргасныг нь харвал яг л ийм байгаа. Гуравдугаар шатанд уур амьсгалын өөрчлөлт, доройтлын үр дагаврыг нь одоо зөөлрүүлье. Тэгээд гамшгийн эрсдэл, үүнээс үүдэлтэй хохирлыг бууруулдаг тийм л джинд хүрье. Гурван чанарын шат ахисан төвшин байхгүй юу. Энэ чинь өөрөө хэмжигдэхүүн байхгүй юу.


А.Бакей:  -Энэ саналыг, бүх саналыг хэмжих шалгуур үзүүлэлттэй болгоно гэвэл бас хэцүү. Жишээлбэл, уур амьсгалын дасан зохицох тогтолцоо бүрдүүлнэ гэдэг чинь өөрөө том асуудал шүү дээ.


С.Баярцогт:  -Наана чинь ойлгогдохгүй байхгүй юу.


А.Бакей:  -Тэгэхээр ингэе. 1, 2, 3 дугаар үе шатанд төсөл дээр байгаа иргэдийн дасан зохицох, мэдлэг боловсрол олгох асуудлыг Оюун гишүүний гаргасан саналтай нийлүүлээд аятайхнаар найруулаад, боловсролын асуудлыг. Тэгээд Оюун гишүүний энэ саналыг дэмжье гэдгээр санал хураалт явуулна.


Санал хураалт.


14-10, энэ санал дэмжигдлээ.


5. 2.3.2 дахь хэсгийн зорилт 2-ийн Үе шат 1- (2016-2020): Сэргээгдэх эрчим хүчийг дэмжих, нүүрс, занарыг шингэрүүлэх, хийжүүлэх дэвшилтэт технологи нэвтрүүлэх замаар хүлэмжийн хийн ялгарлыг өнөөгийн төсөөллөөр тооцсон хэмжээнээс 2 хувиар бууруулах, байгаль орчны удирдлагын MNS ISO 14001 багц стандарт нэвтрүүлэхийг дэмжиж, батламж авсан аж ахуйн нэгж, байгууллагын тоог 2 дахин нэмэгдүүлэх.” гэснийг Үе шат 1- (2016-2020): Сэргээгдэх эрчим хүчийг дэмжих, хэмнэлттэй, үр ашигтай, дэвшилтэт технологи нэвтрүүлэх замаар хүлэмжийн хийн ялгарлыг өнөөгийн төсөөллөөр тооцсон хэмжээнээс 2-оос доошгүй хувь бууруулах, байгаль орчны удирдлагын MNS ISO 14000 багц стандарт нэвтрүүлэхийг дэмжиж, сертификат авсан аж ахуй нэгж, байгууллагын тоог 2 дахин нэмэгдүүлэх” гэж өөрчлөн найруулах. Санал гаргасан Улсын Их Хурлын гишүүн Оюун.


Хоёр дахь нь зөв байж магадгүй л юм байна, арай оновчтой болсон байна.


-Батбаяр гишүүн, дараа нь Баярцогт гишүүн, дараа нь Содбилэг гишүүн.


Н.Батбаяр:  -Энэ бол бодлогын бичиг баримтын тухай ярьж байгаа л даа. Тэгэхээр би эндээс нэр томьёог хөндөж ярих гэсэн юм. Одоо бид нар бүгдээрээ сэргээгдэх эрчим хүч гэсэн үгтэй болчихсон л доо. Хуульд ч тийм заалттай байгаа. Би энэ удаа сэргээгдэх эрчим хүч гэдэг үгийг өөрчилж хэлмээр байна. Сэргээгдэх эрчим хүч гэдэг нэр томьёог “мөнхийн эрчим” хүч гэдэг нэр томьёогоор солих цаг нь болсон. Яагаад гэвэл сэргээгдэх эрчим хүч гэж юуг хэлдэг юм бэ, нар, салхи, уснаас гаргаж байгаа эрчим хүчийг сэргээгдэх гэж байгаа шүү дээ. Тэгвэл нар, салхи, ус гэдэг чинь хүн төрөлхтөн хүсэхээс өмнө байсан байгаа биз дээ. Хүн төрөлхтөн алга болсон ч гэсэн үлдэх л юм байгаа биз дээ. Ингэхээр энэ зүйлийг монголчууд битгий хэл хүн төрөлхтөн юу гэж нэрлэдэг юм бэ? Мөнхийн гэж нэрлэдэг юм.


Тэр утгаараа гэвэл сэргээгдэх эрчим хүч гэдэг энэ томьёоллоо мөнхийн эрчим хүч гэдэг томьёоллоор солих цаг нь болсон гэж хэлэх гэж байгаа юм. Тийм учраас энэ дээр тэр нэр томьёогоор нь оруулчихвал яасан юм бэ гэсэн саналыг гаргаж байна. Баярлалаа.


А.Бакей:  -Баярцогт гишүүн. Мөнхийн эрчим хүч гэж юу вэ?


С.Баярцогт:  -Би бол яг анхны орж ирсэн саналыг нь дэмжиж байгаа юм. Нүүрс, занарыг шингэрүүлэх, хийжүүлэх дэвшилттэй технологи нэвтрүүлэх замаар гэдэг үгийг хэрэглэх ёстой. Бид нар олон улсын байгууллагууд, дэлхийн чиг хандлагад шахуулаад өөрсдөөрөө байгаа потенциалиасаа зугатаж болохгүй. Энэ баримт бичиг оруулж байж бид нар дараа нь, манайх ийм баримт бичиг боловсруулчихсан учраас бид нар нүүрсээ ингэж байгаа юм, хийгээ ингэж байгаа юм, занараа ингэж байгаа юм гэж ярих байхгүй юу.

Тэгэхгүй, одоо гаднынханд таалагдах гэж зугатсаар байгаад сүүлдээ нүүрснээсээ өөрсдөө татгалздаг юманд. Дэлхий дээр хамгийн их хүрэн нүүрсний нөөцтэй байж бид нар эндээс зугатах нь хэрэггүй шүү дээ. Харин үүний дэвшилтэт технологи руу л явах хэрэгтэй. Тийм учраас энэ оруулж ирж байгаа саналыг дэмжих бололцоогүй санал байна.


А.Бакей:  -Содбилэг гишүүн.


О.Содбилэг:  -Байгаль орчинд ээлтэй гэсэн зүгээсээ л үүнийг оруулж ирсэн байх л даа. Гэхдээ яг сэргээгдэх эрчим хүчин дээр нүүрс, занарыг шингэрүүлэх хоёр орохоороо хоёр өөр эсрэг утгатай юм байгаад байгаа анхаарахгүй бол. Яагаад гэвэл нүүрс, занарыг шингэрүүлэх чинь уур амьсгалын өөрчлөлтийн хүлэмжийн хий гэдэг дээрээ их нөлөөлдөг фактортай. Сэргээгдэх эрчим хүч нь болохоор түүний эсрэг байх ухагдахуунтай тийм эрчим хүчний эх үүсвэр байгаа болохоор яг уур амьсгалын өөрчлөлтөд дасан зохицохуй гэдэг дээрээ яаж оруулбал зүгээр юм бэ дээ. Томьёолол нь жаахан тийм байгаа л харагдаж байна. Занар, нүүрс шингэрүүлнэ гэдэг чинь маш их хүлэмжийн хий ялгаруулна шүү дээ. Тэгээд дэвшилтэт технологи нь байгаа ч гэсэн их ялгаруулна гээд тогтоогдсон байгаа.


Эрчим хүчний гэдэг юмуу, эдийн засгийн хөгжилдөө манайх эрчим хүчнийхээ хангамжийг иргэдийнхээ 100 хувьд хүргэнэ гээд оруулчихсан байгаа шүү дээ. Тэрнийхээ дагуу нүүрс юугаа шингэрүүлнэ ч гэдэг юмуу, тэгж уялдуулж оруулбал зүгээр байх аа гэсэн санал байна. Тэгэхгүй бол, энэ эко юмандаа үүнийгээ оруулчихвал энэ чинь яг тийм эко салбар биш л дээ. Ийм саналтай байна.


А.Бакей: -Гишүүд санал хэллээ. Эхлээд бид агуулгаар нь хураалгачхаад дараа нь, Батбаяр гишүүн сэргээгдэх эрчим хүч гэдгийг мөнхийн эрчим хүч гэж нэрлэе гэж байна. Агуулгыг нь дэмжсэний дараа тэр саналаа хураалгая, нэр томьёо солих асуудлыг.


Оюун гишүүн сэргээгдэх эрчим хүчийг дэмжих, хэмнэлттэй үр ашигтай дэвшилтэт технологи нэвтрүүлэх замаар хүлэмжийн хий ялгарлыг өнөөгийн төсөөллөөр тооцсон хэмжээнээс 2-оос доошгүй хувь бууруулах, байгаль орчны удирдлагын багц стандартыг нэвтрүүлэх, дэмжиж сертификат авсан аж ахуйн нэгж, байгууллагын тоог хоёр дахин нэмэгдүүлэх гэж өөрчлөн найруулах гэсэн байна.


Энэ саналыг дэмжье гэдгээр санал хураалт явуулъя.


Энэ санал дэмжигдсэнгүй төслөөр үлдлээ шүү.


Одоо энэ дээр агуулга нь дэмжигдлээ, Батбаяр гишүүний саналаар сэргээгдэх эрчим хүч гэдгийг мөнхийн эрчим хүч гэж нэрлэе гэж байна.


Энэ саналыг дэмжье гэдгээр санал хураая.


14-8 татгалзаж, энэ санал дэмжигдсэнгүй.


Энэ санал дээр Батбаяр гишүүн цөөнх.


Дараагийн санал.


6. 2.3.3 дахь хэсгийн зорилт 1. Байгальд ээлтэй төлөвлөлтийн тогтолцоог бүрдүүлж, байгалийн унаган төрхийг хамгаалж, цөлжилтийг сааруулан экосистемийн тогтвортой байдлыг хадгална гэснийг зорилт 1. Байгалийн унаган төрх, биологийн олон янз байдлыг хамгаалж, экосистемийн үйлчилгээний тогтвортой байдлыг хадгална гэж өөрчлөн хүрэх үр дүнг дараах байдлаар томьёолох.


Үе шат 1- (2016-2020): Цөлжилтийг сааруулж, улсын тусгай хамгаалалттай газар нутгийн хэмжээг 25 хувьд, ойгоор бүрхэгдсэн талбайг нийт газар нутгийн 8.5 хувьд хүргэх;


Үе шат 2- (2021-2025): Цөлжилтийг сааруулж, улсын тусгай хамгаалалттай газар нутгийн хэмжээг 27 хувьд, ойжуулах, ойгоор бүрхэгдсэн талбайг нийт газар нутгийн 8.7 хувьд хүргэх;


Үе шат 3- (2026-2030): Цөлжилтийг сааруулж, улсын тусгай хамгаалалттай газар нутгийн хэмжээг 30 хувьд, ойжуулах, ойгоор бүрхэгдсэн талбайг нийт газар нутгийн 9.0 хувьд хүргэх гэж өөрчлөх. Санал гаргасан Улсын Их Хурлын гишүүн Оюун.


-Гончигдорж гишүүн.


Р.Гончигдорж:  -Баярлалаа. Би бас түрүүн цаг агаарын аюулт үзэгдэл, байгалийн гамшгийн эрсдэлээс урьдчилан сэргийлэх тогтолцоог бэхжүүлнэ гээд энд 3 дугаар зорилт байна. Тэрнээс Оюун гишүүн түрүүн дасан зохицох асуудлыг үүний нэлээн элементүүдийг нь оруулсан шүү дээ. Тэгэхээр тэрийгээ бас харгалзаад үзэх.


Энэ дээр би Оюун гишүүнийг дэмжиж чадахгүй юм. Яагаад гэвэл бид нар ялангуяа бэлчээрийн жам ёсоор нөхөн сэрэх боломжийг бүрдүүлэх, бэлчээрийн мал аж ахуйнхаа дасан зохицлын тогтвортой байдлын асуудлыг заавал энэ дотроо тавьж байх ёстой. Тэр энэ дотор алга болсон байна. Тэр бол ерөөсөө байж болохгүй зүйл. Тийм үүднээс нь дэмжих боломжгүй байна. Балансжуулах ёстой. Тэр нь хасагдсан байна.


А.Бакей:  -Ойлгомжтой. Энэ дээр би бас ийм санал нэммээр байна. Гурван үе шатын аль, алин дээр нь байх ёстой. Эко системийн тогтвортой байдал гэдэг зорилт 1 дээр. Энэ бол малын тоо, бүтцийг бэлчээрийн даацад нийцүүлнэ гэдэг чинь өөрөө хамгийн гол нөхцөл байгаа байхгүй юу. Тэрийг энэ агуулга дээр нэмж оруулмаар байна.


Оюун гишүүний саяын гаргасан саналыг дэмжье гэдгээр санал хураалт явуулна.


14-өөс 14 татгалзаж, Оюун гишүүний энэ санал дэмжигдсэнгүй.


Саяынх дээр оруулах уу, хөдөө аж ахуйнх дээр оруулах уу. Бэлчээртэй холбоотой ийм санал байгаа юм. Үүнийг дуусгачихаад ярья.


7.Төслийн 2.1.1 дэх хэсгийн Зорилт 1-ийн “нэмэгдүүлэх” гэсний дараа “бэлчээрийн даацад нийцсэн” гэж, “харьцааг бүрдүүлж” гэсний дараа “бэлчээрийн газрын доройтлыг бууруулж, нөхөн сэргээх” гэж тус тус нэмэх.


Энэ саналыг дэмжье гэдгээр. Энэ бол үнэхээр дэмжих ёстой санал.


14-12, энэ санал дэмжигдлээ.


Үүнийг бэлчээрийн даацад нийцсэн гэдгийг мал сүргийн тоо, бүтцийг бэлчээрийн даацад нийцсэн, тийм маягаар. Найруулгаар тэгээд авчихъя.


-Батбаяр гишүүн.


Н.Батбаяр: -Манай зарим газар тариалан эрхэлдэг аймгаас сонгогдсон гишүүд малын тоог хорогдуулах тухай ярьж байна. Ингэж болохгүй ээ. Ер нь Монгол улс уул уурхай дээр явж байсан үе үндсэндээ дуусаж буцаад яах вэ гэдэг асуудал гарч ирнэ. Тэгэхээр мал дээр л явна. Үеийн үед бид нар мал аж ахуй дээр тогтож ирсэн, тэр дээрээ л явна. Одоо тэгээд нүүрсний үнэ дэлхийн зах зээл дээр уначихлаа. Энэ бол түр зуурын биш, дэлхийн бодлоготой уялдаад гарч ирж байна. Тэгвэл цаашаа яаж явах юм бэ? Тэгвэл 1 тонн нүүрсийг экспортоо юугаар орлох вэ  гэдэг асуулт гарч ирнэ шүү дээ. Үүнийг малаараа л орлоно, махаараа л орлоно. Ингээд бодохоор бид нар хуучин 1 тонн нүүрс гаргана гэж зорилт тавьдаг байсан бол 1 тонн нүүрсээ 1 кг махаар орлуулах хөтөлбөр дэвшүүлэх ёстой байхгүй юу. Ингээд бодвол зөв болно. Тийм учраас малын тухай, малчдын тухай буруу зөрүү ярьдаг хүмүүс тэрийгээ бодолтой байгаарай гэж хэлэх гэсэн юм. Баярлалаа.


А.Бакей:  -Хоорондоо ярих юм бол би микрофон өгөхгүй.


С.Баярцогт:  -Би авъя.


А.Бакей:  -Баярцогт гишүүн.


С.Баярцогт:  -Ер нь энэ тогтвортой хөгжлийн урт хугацааны үзэл баримтлал байхгүй юу. Тэрнээс, гоё мөрөөдлийн жагсаалт ерөөсөө биш байхгүй юу. Хөгжил юун дээрээ хөгжих юм бэ? Эхний хөрөнгө оруулалт, хуримтлалаа хаанаасаа бий болгох юм бэ? Уг нь 2016-2020 оны зорилт бол эхний хуримтлалаа бий болгох зорилт байх ёстой шүү дээ.


А.Бакей:  -Яг тийм зорилт тавьчихсан байгаа шүү дээ.


С.Баярцогт: -Тийм зорилт байхгүй байна аа. Тэрний дараа бид нар ямар технологи руу явах юм бэ гэдэг арга хэрэгтэй, тэрний дараа хөгжих тухай ярих хэрэгтэй. Их тодорхой байх хэрэгтэй шүү дээ. Та нар Ли Куан Ю шиг зорилт тавь, эсвэл Ли Мен Пак шиг зорилт тавь л даа. 7/47 гээд. Их ойлгомжтой шүү дээ, дэлхийн 7 дахь эдийн засаг болно, таван жил дараалж 7 хувиар өснө, нэг хүнд оногдох ДНБ-ийг таван жилд 40 мянга болгоно. Энэ энгийн ойлгомжтой байхгүй юу. Тэгэхгүй, ингээд л бэлчээрээ яана, ингэнэ, тэгнэ гээд дандаа байгалиа хамгаална гэдгээр хөгжлийнхөө эсрэг бодлого явуулна. Тэгээд өөрсдөө сайн дураараа очиж олон улсын фактад очиж нэгдээд нүүрсээ ашиглахгүй гэдэг юм руу суугаад байна. Нүүрс рүү чинь илүү сайн технологи орчихсон шүү, маш ирээдүйтэй эрчим хүчний технологи орчихсон. Байгаль руу орж байгаа.


Ийм, ийм юмнуудаа ярихгүй. Хамгийн их нүүрстэй улсууд чинь хөгжлийн шинэ технологи авчирч байгаа шүү дээ. Би бол ийм л юм ярьж байгаа юм. Тэгээд хамгийн энгийн ойлгомжтой бай гэхээр дандаа уриа лоозонгийн шинжтэй юм оруулаад, тэгээд бие биен рүүгээ дайраад. Энэ чинь үг хэлэх эрхтэй юм байгаа биз дээ? Хөгжлийн тухай хүмүүс нэг бодолтой байж болохгүй шүү дээ. Өөр, өөр үзэл бодлын дундаас хөгжил бий болно шүү дээ. Бүгдээрээ нэг толгойтой, нэг бодолтой байх юм бол хөгжихгүй шүү дээ. Ядаж сүргийн бүтцэд байгаа ямааныхаа тоог багасгах хэрэгтэй шүү дээ. Тэр юмаа ярихгүй байж.


А.Бакей: -Ажлын дэд хэсгийн ахлагч Хатанбаатар? Эхний асуудал хуримтлалаа яаж болгох, дараа нь өсөлтөө яах вэ, технологитой холбоотой маш тодорхой зорилт дэвшүүлсэн байгаа шүү дээ.


Р.Хатанбаатар:  -Мал сүргийн тоо, төрлийн харьцаагаа зохистой болгох гэсэн саналыг бид нар шинээр оруулж байгаа. Өмнө нь байсан сүргийн зохистой харьцааг бүрдүүлнэ гэсэн байсныг мал сүргийн тоо, төрлийн харьцааг зохистой болгох гэж оруулах ньт зүйтэй гэж хөдөө аж ахуйн эрдэмтэдтэй хийсэн хэлэлцүүлэг дээр тусгайлан гаргасан. Үүнийг авах нь зүйтэй юм байна гэж бид үзсэн. Тэгэхээр энэ асуудал бол тэндээ, мал аж ахуйн 1 дүгээр зорилт дээр байгаа. Энэ санал хураагдаад хэрвээ дэмжигдвэл мал сүргийн тоо, төрлийн харьцааг зохистой болгоно гэсэн санал ороод дэмжигдвэл цаашаа болчих юм.


А.Бакей:  -Тэрийг дараа нь хураалгая.


Баярцогт гишүүн хэлж байна шүү дээ, хуримтлалаа яаж бий болгох юм бэ гэж.


-Хэн хариулах вэ? 


С.Баярцогт:  -Хариулт хэрэггүй.


А.Бакей:  -Энхмандах хариулъя. Маргааш та дахиад л ийм маягаар ярина. Тийм учраас би хариулт өгүүлнэ.


-1 дүгээр микрофонд.


Б.Энхмандах:  -Баярцогт гишүүний хэлж байгаа түрүүний Оюун гишүүний оруулж ирсэн санал унасан. Одоо бол нүүрс, занарыг шингэрүүлэх тэр асуудал бол 1 дүгээр шатандаа сэргээгдэх эрчим хүчнээс гадна Монголын онцлог нь нүүрс, занарыг шингэрүүлэх, дэвшилтэт технологи ашиглах гэдэг арга замыг хэрэглэхээс өөр аргагүй байгаа юм. Тийм ч учраас бид анхныхад оруулсан байсан. Гэхдээ та бүхний хүчээр энэ үлдлээ.


Яг ийм маягаар бид эхний шатанд хуримтлалыг бий болгох ёстой юм. Тэгж байж дараа нь хоёр, гурав дахь шатандаа бид сэргээгдэх эрчим хүчний өөр шинэ эх үүсвэрүүдийг бий болгох юм руугаа орно. Энэ үзэл санаа чинь энд байсан юм. Сая үнэхээр та бүхний хүчээр авч үлдлээ. Баярлалаа.


А.Бакей:  -Ингээд саяын саналыг дэмжье гэсэн санал хураалт явуулъя.


8.Төслийн 2.3.3 дахь хэсгийн зорилт 2-ын “Хот суурины ногоон байгууламжийн төлөвлөлтийг боловсронгуй болгож, хог хаягдлын менежментийг сайжруулна.” гэснийг “Зорилт 2.Хот суурины төлөвлөлтийг боловсронгуй болгож, дэд бүтцийн байгууламжийн чанар, хүртээмжийг нэмэгдүүлэх, хүн амд амьдрах орчны зөв дадлыг төлөвшүүлж, хүрээлэн байгаа орчны чанар, хог хаягдлын менежментийг сайжруулна.” гэж өөрчлөх. Санал гаргасан Улсын Их Хурлын гишүүн Оюун.


Саналаа хураая.


С.Баярцогт:  -Оюуных дээр хог хаягдлын менежментийг нэмчихээч дээ. Оюун сайд болонгуутаа нэг саналыг нь хаячихсан байна.


А.Бакей:  -Тэгвэл хог хаягдлын менежментийг сайжруулах саналыг Оюун гишүүний санал дээр нэмээд, зөв найруулаад дэмжье.


Санал хураалт.


14-9, энэ санал дэмжигдлээ.


9.Төслийн 2.1.1 дэх хэсгийн зорилт 2-ын үе шат 1- (2016-2020):-ийн 3 хувьд гэснийг 10 хувь, үе шат 2- (2021-2025):-ын 5 хувьд гэснийг 20 хувь, үе шат 3 – (2026-2030):-ын 8 хувьд гэснийг 30 хувь гэж өөрчлөх.


2.1.1 гэдэг бол, нийт мал сүрэгт өндөр ашиг шимт мал амьтны эзлэх хувийг 3 хувьд хүргэж эрчимжсэн мал аж ахуйд цэвэр үүлдрийн үхрийн тоог 100 мянган толгойд хүргэх, гахай, тахианы аж ахуйн тоог нэмэгдүүлж, импортын хэмжээг бууруулан түүхий эд, бүтээгдэхүүний бэлтгэн нийлүүлэлт, хадгалалт, тээвэрлэлтийн сүлжээг аймаг, сумын төвшинд бий болгох. Энэ бол мах, сүү, хөдөө аж ахуйн холбогдолтой, мал аж ахуйн холбогдолтой заалт байна. Гэхдээ эрчимжсэн мал аж ахуйтай холбоотой.


Эзлэхүүнийг биш байх л даа, эзлэхүүн гэдэг чинь багтаамжийг хэлдэг биз дээ? 
Надаас долоон дор байхдаа ч яахав дээ.


Өндөр ашигт шимт мал амьтны эзлэх хувь юм байна. Нийт мал сүрэгт.


Үүнийг 2 дугаар микрофонд, Хатанбаатар? Хуучнаараа байх нь зөв юм биш үү?


Р.Хатанбаатар: -Энэ өндөр ашигт мал амьтны эзлэх хувийг 3, 5, 8 гэж бид тавьсан байгаа. Энэ бол Хөдөө аж ахуйн яам болон хөдөө аж ахуйн чиглэлийн эрдэмтдээс дэмжигдсэн санал. Сая Байнгын хорооноос орж ирсэн 10, 20, 30 гэдэг хувь бол гишүүдээс гарсан саналаар шууд санал хураасан. Бидний санал бодлыг сонсоогүйгээр хураасан. Тэгээд л ийм юм болчхоод байгаа юм. Санал сонсохгүй байгаа юм, одоо яах вэ дээ.


А.Бакей:  -Үүнийг Ж.Энхбаяр гишүүн гаргасан юм билээ. Юу ч гэсэн санал хураалт явуулъя.


Энхбаяр гишүүний гаргасан энэ саналыг дэмжье гэдгээр санал хураалт явуулна.


14-өөс 14 татгалзаж, энэ санал дэмжигдсэнгүй.


Саяын гурван үе шат дээр эзлэхүүнийг гэдгийг эзлэх хувийг гэж өөрчилье. Найруулгаар авчих уу. Редакц дээрээ авчихъя.


Энхбаяр гишүүний дараагийн санал байна.


Төслийн 2.1.5 дахь хэсгийн Зорилт 5-ын үе шат 1- (2016-2020):-д Нийслэлийг нүүлгэн шилжүүлэх асуудлыг судалж, дүгнэлт гаргах, хөгжлийн ерөнхий төлөвлөгөөг боловсруулах гэж нэмэх. Санал гаргасан Улсын Их Хурлын гишүүн Энхбаяр.


Улаанбаатар хот, нийслэлтэй холбоотой санал орж ирлээ шүү. Энэ дээр ямар саналтай байна вэ.


Энэ саналыг дэмжье гэдгээр санал хураалт явуулъя.


14-өөс 13 татгалзаж, энэ санал дэмжигдсэнгүй.


Нийгмийн бодлого, боловсрол, соёл, шинжлэх ухааны байнгын хорооны дэмжигдээгүй санал байна.


2.1.1.Хөдөө аж ахуйн салбар гэсэн хэсгийн малчдын аж ахуй эрхлэлттэй холбоотой зорилт 4-ыг 2.2.Нийгмийн тогтвортой хөгжил гэсэн хэсэгт шилжүүлж, хөдөлмөр эрхлэлтийн зорилтын бүрэлдэхүүн болгож томьёолох.


Уг нь байгаа зорилтыг хөдөө аж ахуйгаас аваад нийгмийн тогтвортой хөгжил гэдэг рүү шилжүүлье гэсэн байна.


Дэмжихгүй гэсэн саналыг дэмжье гэдгээр санал хураалт явуулъя.


14-14, энэ санал дэмжигдлээ. Байнгын хорооны саналтай адилхан саналтай боллоо.


Аюулгүй байдал, гадаад бодлогын байнгын хорооноос дэмжсэн гурван санал байна.


1.Байгаль орчин, ногоон хөгжил, хүний аюулгүй байдалтай холбоотой утаа, хүлэмжийн хийг бууруулах зорилтыг 2016-2020 онд 2 хувь, 2021-2025 онд 7 увиар бууруулахаар тооцсон хувь хэмжээг өндөарсгөх, илүү үр дүлнд хүрэх боломжийг тооцох. Улсын Их Хурлын гишүүн Сономпил гэсэн байна.


-Батбаяр гишүүн.


Н.Батбаяр:  -Тэгэхээр ийм байна л даа, Улаанбаатар хот бол утаа үнэхээр аймшигтай, гамшгийн төвшинд хүрчихсэн. Үүнийг шийдэх ёстой. Ингээд шийдье гэхээр бүгдээрээ мөнгө ярьдаг юм. Энэ чинь хүмүүсийн, 1500 мянган хүний эрүүл мэндтэй холбоотой хойч ирээдүйн хүмүүстэй холбоотой асуудлыг бид нар мөнгө яриад байж байж болохгүй байхгүй юу. Би юу гэж хэлэх гэж байна вэ гэхээр, Улаанбаатар хотын утааны асуудлыг Монголын төр ойрын гурван жилийн дотор алга болгоно гэсэн зорилт тавих ёстой. Тэгээд тэрийг шийдье.


Тийм учраас Улаанбаатар хотын утааны асуудлыг ойрын гурван жилд утаагүй болгох зорилтыг дэвшүүлэх гэсэн горимын санал оруулах гэж байна. Тэрний төлөө бүгдээрээ хамтарч ажиллая. Бололцоо бий. Болгоё гэсэн хүн аргаа олдог юм, болгохгүй гэсэн хүн шалтгаа олдог юм.


А.Бакей:  -Тусдаа санал уу?


Н.Батбаяр:  -Тусдаа явуулъя.

А.Бакей:  -Тэгвэл тусдаа саналын томьёоллоо бэлдэж бай.


Сономпилийн гурван саналыг гурвууланг нь уншчихъя. Яагаад гэвэл түрүүний бүлэг санал дээр орчхож магадгүй.


2.Уур амьсгалын өөрчлөлттэй холбоотой газрын доройтлын үр дагаврыг 2026-2030 онд бууруулахаар тусгасныг 2020-2025 онуудад эхлэх зорилт тавих, үүнтэй холбогдуулан байгалийн баялаг ашиглахтай холбоотой газрын эвдрэл, доройтлыг бууруулах, нөхөн сэргээх зорилт шинээр тусгах.


3.Саарал усыг үйлдвэрлэлд ашиглахтай холбоотой зорилт, арга хэмжээг шинээр тусгах. 


Тайлбар байна. 2.3.1-д усны нөөцийн нэгдсэн менежмент бүлгийн зорилт 1-д ... саарал усыг үйлдвэрлэлд ашиглах бодлого боловсруулж, хэрэгжүүлэх” гэж нэмэх.


2.3.1-д саарал усыг ашиглахтай холбогдсон бодлого. 


Үүнийг дэмжье гэдгээр санал хураалт  явж байна.


14-14, энэ санал дэмжигдлээ.


Сономпил гишүүний 1, 2 дугаар санал бол түрүүний тодорхой бус гэдэг бүлэг дээр Байнгын хорооны дүгнэлтэд оруулж бичихээр боллоо.


Миний санал, Үр дүнгийн үзүүлэлтэд орлогын тэгш байдлын үзүүлэлтийг эмэх, хэмжих нэгж нь хувиар. Суурь төвшин нь 36,5. Зорилтот төвшин нь 30 хувь бууруулах. 


Джиний коэффициентийг хэлж байгаа биз дээ? Энэ байгаа биш билүү?


Р.Хатанбаатар:  -Өмнө нь хасчихсан байсан, буцаагаад сэргээж байгаа юм.


А.Бакей:  -Үүнийг нэмэх үү? Ажлын хэсэг нэмье гэж байгаа юм байна, тийм ээ?


Энэ саналыг дэмжье гэдгээр.


14-12, энэ санал дэмжигдлээ.


Хөдөө аж ахуйн салбар гэсний зорилт 1 дээр уур амьсгалын өөрчлөлтөд дасан зохицсон бэлчээрийн малын удмын сан, тэсвэр чанарыг хадгалж ашиг, шимийг нэмэгдүүлэх гэсний дараа сүргийн бүтцийн зохистой харьцааг бүрдүүлж мал амьтны өвчний тандалт, хяналт үйлчилгээний технологид гэж нэмэх.


Үүнийг дэмжье.


14-14, энэ санал дэмжигдлээ.


Дараа нь, үе шат 1 дээр, нийт мал сүргийн бүтцийг зохистой болгох гэсэн зорилт байгаа юм байна. Дэлхийн мал амьтны эрүүл мэндийн байгууллагаас баталгаажуулсан “худалдааны хорио цээр бүхий мал, амьтныг өвчингүй статустай” нутгийн хэмжээг гэж нэмэх. Найруулгаар авъя гэж байгаа.


Энэ найруулгыг дэмжье гэдгээр санал хураалт явуулъя.


14-14, энэ санал дэмжигдлээ.


-Баярцогт гишүүн.


С.Баярцогт:  -18 үндсэн үзүүлэлтээр тодорхойлж үнэлнэ гээд байгаа шүү дээ. Энэ чинь л харин шахдаг зэвсэг байхгүй юу. Тэгээд шахдаг зэвсгээ та нар дунд талын хоёр удаагийн шахалтыг нь байхгүй болгочхоод байна шүү дээ. 2030 он дээрээ зүгээр аваачиж тавьчхаад байгаа байхгүй юу. Би та нараас одоо юу хүсээд байгаа вэ гэхээр, 2016-2020 оны үзүүлэлтийг нь тавих ёстой байхгүй юу. Дараа нь 2021-2025 оныхыг нь тавих ёстой байхгүй юу. Намууд энэ өнгөрсөн дөрвөн жилд энэ зорилтоо биелүүлсэнгүй гэж шахаж байх ёстой байхгүй юу. Тэгэхгүй, одоо яаж байна вэ гэхээр 16 жилийн хоорондох юм хоосон тавьчхаад байгаа юм. Энэ чинь өөрөө шахах боломжгүй болчхоод байгаа байхгүй юу. 


А.Бакей:  -Ажлын хэсгийн гишүүн Очирхүү, 3 дахь микрофон.


Т.Очирхүү:  -Баярцогт гишүүн түрүүнээс хойш хоёр асуудал дээр төвлөрөөд байна л даа. Нэгдүгээрт нь, эхний тоогоор илэрхийлэгдсэн зүйл байгаа. Эхний 9 үзүүлэлт бол ер нь ард түмэнд их ойлгомжтой байдлаар хөгжлийн зорилтоо тодорхойлох гэж маш энгийн үгээр том зорилтуудаа томьёолсон байгаа юм. 


Хоёр дахь нь, илүү нарийвчилсан, макро төвшинд хэмжих бололцоотой үзүүлэлтүүд байгаа юм. Энэ бол 2030 онд хүрэх ийм зорилт оо гээд тэгээд намууд жишээлбэл, 2030 он хүртэл бид ийм зорилтод байна, тэгээд ойрын таван жилдээ гэдэг юмуу, дөрвөн жилдээ ийм зорилт гэж энэ рүү тэмүүлэх ийм байдлаар төлөвлөлтөө хийх ёстой юм. 


Яагаад энэ дээр, тэгэхээр ийм юм. Манай энэ үзэл баримтлалын өмнөх цогц бодлого бүр 1996 оны хөгжлийн үзэл баримтлалаас ялгаатай нь юунд байна вэ гэвэл энэ бол хөгжлийн бодлого, төлөвлөлтийн дараа гарч байгаа баримт бичиг учраас аль болохоор, энэ бол төлөвлөлтийн баримт бичиг. Өмнөх нь философийн баримт бичиг байсан юм. Тэгэхээр тоогоор илэрхийлэгдэх бололцоотой макро төвшний хүрэх төвшний үзүүлэлтүүд байх ёстой юм. Үүгээрээ Баярцогт гишүүний хэлээд байгаа логик бол яг хөгжлийн бодлого, төлөвлөлтийн түрүүн гарсан хуулийн логикийг бариад байгаа юм. Нэгдүгээрт нь, би үүнийг хэлмээр байна.


Хоёрт нь юу байна вэ гэхээр Баярцогт гишүүн ээ, салбарын зорилтуудыг таван жилээр төлөвлөх буюу дунд хугацаанд зорилтыг дэвшүүлэх бололцоо байгаа юм. Макро төвшний эдийн засгийн үзүүлэлтүүдийг таван жилээр төлөвлөхөд хэтэрхий олон хүчин зүйлээс хамаарах учраас ерөөсөө 2030 оны зорилтоо бичээд явах нь илүү зохимжтой байгаа юм. Тийм учраас эхний 9, дараагийн 18 бол ерөөсөө ийм л учиртай үзүүлэлтүүд, ялгаатай нь. Дараа нь салбарууд дээр бол тав, таван жилээр яваад байгааг ажиглах хэрэгтэй байх.


Үүнийг таван жилээр гаргах боломж байхгүй. Яагаад гэвэл энэ үзүүлэлт дотор улсын статистикаас гүйцэтгэлийг нь гаргаж тооцох үзүүлэлт нь бол 18 үзүүлэлтээс 14 нь байгаа, 4 үзүүлэлт нь захиргааны статистикаас гарах юм. Саяын хүний хөгжлийн индексийн үзүүлэлтүүдийг ер нь оруулах нь зүйтэй гэж ингэж үзээд сая оруулчихлаа шүү дээ. Энэ бол ерөөсөө Дэлхийн банкнаас тооцож байгаа хүний хөгжлийн тайлангийн үзүүлэлт байгаа юм. НҮБ-аас тооцож байгаа. Бид бол дөнгөж гүйцэтгэлийг нь тооцож байгаа болохоос биш прогноз тооцож чадахгүй байгаа байхгүй юу.


Бид нар энд зориулж сая джиний коэффициентийг гаргасан юм. Тэгэхээр үүнийг Их Хурлаас баталсны дараа манай төлөвлөлтийн болон гүйцэтгэлийн байгууллагууд үүнийг, методикийг нь сурч хийх ёстой ийм үзүүлэлт байгаа юм шүү, 19 дэх үзүүлэлт нь. 14 үзүүлэлтийг нь улсын статистикаар тооцож болно, 4 үзүүлэлтийг нь захиргааны статистикийг базаж тооцох хэрэг гарна гэдгийг хэлэх гэсэн юм.


Дээр нь, Баярцогт гишүүн хуримтлал үүсэх тухай ярьсан. Энэ бол түрүүн хариулт аваагүй юм. Үүнийг би хэлэх байна. Энэ баримт бичгийг боловсруулж байх явцад одоо ойрын үеийн төр засагт гурван хүнд сорилт тулгарна. Нэгдүгээрт, цөлжилт буюу уур амьсгалын өөрчлөлт. Энэ бол манай эдийн засаг, нийгмийн салбарт бүгд маш хүндээр тусах юм билээ. Нэгдүгээр сорилт нь.


Хоёр дахь нь, манай эдийн засгийн бүтцийн асуудал байгаа юм. Өөрөөр хэлбэл, уул уурхайгаас хэтэрхий их хамааралтай эдийн засагтай болсон болохоор үүнээс энэ 15 жилдээ салах юмыг аажим, аажмаар хийнэ. Гэхдээ эхний үеийн хуримтлал зайлшгүй уул уурхайгаас байх байгаа. Тэр санаа нь бол энэ дээр байж байгаа. Хуримтлал нь бол.


Гурав дахь нь, орлогын тэгш бус байдал манай нийгмийн хөгжлийг хойш нь татах ийм хүчин зүйл болчихоод байгаа. Тийм учраас сая джинийн коэффициент юмуу хүний хөгжлийн индексийг энэ дээр гол болгож оруулж ирээд байгаа юм. Орлогын тэгш бус байдал дотор нийгмийн сорилт юмуу зөрчилдөөн гарч байгаагаас гадна ядуурал өөрөө ирэх жилүүдийн хамгийн хүнд сорилт болж байгаа юм.


Тийм учраас бид асар их хэмжээний хуримтлалыг ингэж хийнэ гэж хуримтлалыг төлөвлөх бололцоо бол эхний таван жилд байхгүй. Харин уул уурхайгаас хуримтлал үүсгээд тэгээд аажим, аажмаар эдийн засгийнхаа бүтцийг өөрчлөх юмыг энд тусгачихсан байж байгаа. Үүнийг би Баярцогт сайдад ерөнхий баримт бичгийн зарчим гэдэг дээр хэлэх гэсэн юм.


А.Бакей:  -Баярцогт гишүүн тодруулъя, 1 минут.

С.Баярцогт:  -Гурван удаагийн Засгийн газрын мөрийн хөтөлбөрөөр хэрэгжих ийм зорилт байгаа юм. Тэгэхээр энэ баримт бичиг дотор ойролцоогоор гэдэг үгээр гурвууланг нь тодорхойлох ёстой. 2020 он гэхэд ойролцоогоор энэ төвшинд хүрнэ, 2025 онд ойролцоогоор энэ төвшинд хүрнэ, 2030 онд энэ гэж. Тэгэхгүй бол, энэ сонгуулийн мөрийн хөтөлбөрт баримтлах бодлогын баримт бичиг болж чадахгүй ээ. Энэ дээрээ та нар тооцооны аргачлал дээр санаа зовж байгаа юм байгаа. Яагаад гэвэл та нараас огт хамаарахгүйгээр улс төрийн нөхцөл байдал, нийгмийн хувьсгал янз бүрийн юмнаас болоод өөрчлөгдөж магадгүй. Гэхдээ та нар ассампшен  хийх хэрэгтэй шүү дээ. Бүх юм одоогийнхоор тогтвортой гэж үзээд 2025 онд ийм болно гээд. Үүнийг гаргаж өгөхгүй бол улс төрийн намууд чинь мөрийн хөтөлбөрөө хийх тооны аргачлалгүй болно шүү дээ. Бүгдээрээ тээр хол байгаа 2030 оны тоо руу заачхаад суугаад байх нь байна шүү дээ.


А.Бакей:  -Ингээд 2020, 2025 гээд зааг ялгаатай нэмэх бололцоо байгаа юу?


С.Баярцогт:  -Та нарт алдах юм байхгүй. Ойролцоогоор зааж өгөх ёстой шүү дээ.


А.Бакей:  -Батхүрэл дарга нэг хариулчих. Тэгээд дуусгая даа.


Г.Батхүрэл:  -Саяын Баярцогт сайдын хэлж байгаагаар яах аргагүй бид нар урт хугацааны эхний суурь оны төвшнөө бол 2014 оноор тавьчихаж байгаа, 2015 оны статистикийн мэдээлэл одоо 2 сарын 16-нд гарна. Тэгэхээр 2015 оны тоо мэдээлэл гарчихна. Энэ дээрээ үндэслээд бид нар тав, таван жилээр үндсэндээ энэ суурь тоонуудыг гаргачихвал тойм тооцоо, бололцоо байгаа.


А.Бакей: -Хэрвээ гишүүд дундах 2020, 2025 гэдэг дээр үүнийг тооцохыг зөвшөөрнө гэвэл ажлын дэд хэсэг ажиллаад энэ хүснэгтийн хэлбэрийг өөрчлөөд ороод ирж болж л байна.


Тэгээд, үүнийг гишүүд зөвшөөрье гэдгээр санал хураалт явуулъя. Дундах 2020, 2025 оны үзүүлэлтийг тодруулж тооцохыг зөвшөөрнө.


13-11, энэ санал дэмжигдлээ.


Хамгийн сүүлчийн санал. 1 дүгээр үе шатанд Улаанбаатар хотыг утаагүй болгоно гэж байна. Санал гаргасан гишүүн Нямжавын Батбаяр.


Энэ саналыг дэмжье гэдгээр санал хураалт явуулна.


13-13, энэ санал дэмжигдлээ.


Ингээд Байнгын хорооны хуралдааны зарчмын зөрүүтэй санал хурааж дууслаа.


Хатанбаатар, 2 дугаар микрофон.

Р.Хатанбаатар:  -Нэг бяцхан техникийн юм байгаа юм. Энэ хугацаанд юу вэ гэхээр НҮБ-ын тогтвортой хөгжлийн зорилтууд тавигдсаны дараа манай Үндэсний статистикийн газрынхан нийгмийн эдийн засгийн хөгжлийн шалгуур үзүүлэлтүүдийг шинэчлэх ажлыг хийсэн. Ингээд шалгар үзүүлэлтүүд шинэчлэх ажил хийснээр манай энэ баримт бичигт туссан зарим тоонууд шинэчлэгдэж байгаа. Өөрөөр хэлбэл, хуучин зөрүүтэй байсан тоонууд нэг мөр болж байгаа юм. Тэгэхээр бид нар энэ тоонуудыг Статистикийн газрын гаргасан тоонуудаар жаахан өөрчлөлт хийх бас ийм шаардлага байгаа юм. Тухайлбал, цахилгаан эрчим хүчний.

А.Бакей: -Ойлголоо. Тайлбар яах вэ, тэрийгээ засаад л хийчих.


Одоо зарчмын зөрүүтэй саналаар санал хурааж дууслаа.


Байнгын хорооны санал, дүгнэлтийг нэгдсэн чуулганд би танилцуулъя.


Ингээд Улсын Их Хурлын эрхэм гишүүдэд баярлалаа. Их тэвчээртэй сайн суулаа, олон асуудлыг.


Ажлын хэсэг тоо тавьж болох үзүүлэлт дээр тавь, тавьж болохгүйгээ тавихгүй л ороод ирнэ биз.


Баярцогт гишүүн ээ, суугаарай. Одоо нэг асуудал байгаа.


Сүүлчийн асуудал.


Монгол Улсын Их Хурлын чуулганы дэгийн тухай хуульд нэмэлт оруулах тухай хуулийн төсөл.

Улсын Их Хурлын гишүүн Батбаяр өргөн мэдүүлсэн, хэлэлцэх эсэх. 


Урьд нь түрүүчийн хурал дээр бас танилцуулга хийчихсэн. Асуулт гараагүй.


Одоо хуулийн төслийг хэлэлцэх эсэх асуудлаар санал хэлэх гишүүд байна уу?


-байхгүй байна.


Санал хураалт явуулна.


Монгол Улсын Их Хурлын чуулганы дэгийн тухай хуульд нэмэлт оруулах тухай хуулийн төслийг Улсын Их Хурлын чуулганы хуралдаанаар хэлэлцүүлэхийг дэмжье гэдгээр санал хураалт явуулъя.


12-7, энэ санал дэмжигдлээ.


Байнгын хорооноос гарах санал, дүгнэлтийг нэгдсэн чуулганд Улсын Их Хурлын гишүүн Батчимэг танилцуулъя.


Байнгын хорооны хуралдаан өндөрлөлөө. Гишүүдэд баярлалаа.


Бичлэг буулгасан:

ПРОТОКОЛЫН АЛБАНЫ ШИНЖЭЭЧ
Б.БАТГЭРЭЛ

